
,#r��W�mrᑎᑎᕋᖅᑎ-ᑮᓇᐅᔭᓕᕆᔨ, ᐃᑦᒪᓐᑕᓐ, ᐃᐊᓪᐴᑕᒥ
ᐊᓃᑕ ᐴᑭᐊᖅ, ᑲᑎᒪᔨ, ᐃᓄᕕᐊᓗᐃᑦ ᐊᕕᒃᑐᖅᓯᒪᓂᖓᓐᓂᑦ, ᓄᓇᑦᓯᐊᕐᒥ 

ᐃᑲᓇᐃᔭᖅᑏᑦ (ᐋᑐᕙᒥ)
ᑐᕇᓯ ᐅ’ᕼᐆᕐᓐ, ᐊᓪᓚᕕᖕᒥ ᐃᓱᒪᑕᖅ 
ᓯᐳᐊᕋ ᐃᓄᐊᕋᖅ, ᐋᓐᓂᐊᖃᕐᓇᖖᒋᑦᑐᓕᕆᓂᕐᒥ ᐋᖅᑭᒃᓱᐃᔨ 
ᓴᓃᓴ ᕋᐃᐊᓐ, ᐋᓐᓂᐊᖃᕐᓇᖖᒋᑦᑐᓕᕆᓂᕐᒥ ᐋᖅᑭᒃᓱᐃᔨ 
ᐊᐃᕇᓇ ᐊᑉᐸ, ᐃᓱᒪᑕᐅᑉ ᐃᑲᔪᖅᑎᖓ 
ᑕᐃᐋᓐ ᑮᓇᓐ, ᑐᑭᒧᐊᒃᑎᑦᑎᔨ/ᑎᑎᕋᖅᑎ 
ᑕᐃᕕᑦ ᐴᓪᑦ, ᑲᑎᒪᔾᔪᑎᓂᒃ ᑎᑎᕋᖅᐸᓪᓕᐊᔨ 
ᕗᐊᓐᑕ ᔭᐃᒥᓴᓐ, ᖃᐅᔨᒋᐊᖅᑎ 

ᐃᓄᑐᖃᕆᔭᐅᔪᑦ
ᓵᓕ ᕕᑉᔅᑐᕐ, ᐋᑐᕙ, ᐋᓐᑎᐊᕆᐅᒥ 
ᓲᕕ ᑮᓚᓐ, ᑲᖏᖅᓱᐊᓗᔾᔪᐊᖅ, ᓄᓇᕕᒃᒥ (ᑯᐃᐸᒃ) 

ᑲᓇᑕᒥᐅᑦ ᐃᓄᐃᑦ ᐊᓴᐱᒃᓴᒥᒃ/ᐊᓴᐱᒥᒃ ᐋᓐᓂᐊᖃᓕᖅᐸᒃᑐᓕᕆᓂᕐᒧᑦ ᐱᓕᕆᐊᖃᖃᑎᒌᖏᑦ  
ᕼᐃᐊᕆ ᐋᑕᒻᔅ, ᐃᓄᒋᐊᒃᑐᓂᕐᒥᐅᓂ ᐱᔾᔪᑎᖃᖅᑎᒋᔭᐅᔪᖅ, ᒪᓐᑐᕆᐋᓪ, ᑯᐃᐸᒃᒥ 
ᐋᓂ ᐳᓵᓐ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᓄᓇᕗᒻᒥ 
ᐱᐊᑭ ᑕᐃ, ᐃᓄᕕᐊᓗᐃᑦ ᐊᕕᒃᑐᖅᓯᒪᓂᕐᒥ ᑎᒥᖁᑎᖓᑦ, ᓄᓇᑦᓯᐊᕐᒥ
ᑐᕌᕕᑦ ᕗᐊᕐᑦ, ᓄᓇᑦᓯᐊᕗᑦ ᒐᕙᒪᖓᑦ, ᓂᐅᕙᐅᓐᓛᓐᒥ ᐊᒻᒪᓗ ᓛᐸᑐᐊᕆᒥ 
ᐊᐃᒐ ᓴᖑᔭ, ᑲᖏᖅᑐᒑᐱᒃ, ᓄᓇᕗᒻᒥ 

ᐃᓄᐃᑦ ᐊᕕᒃᑐᖅᓯᒪᓂᖏᓐᓂ
ᔩᓂ ᐋᕆᐊᖅ-ᑯᓪᓗᐊᓕᒃ, ᑲᑎᒪᔨ, ᓄᓇᕗᑦ ᑐᖖᒐᕕᒃ ᑎᒥᖁᑎᖓᑦ 
ᑭᐊᕈᓚᐃᓐ ᕼᐋᕐᕕ, ᐊᓪᓚᕕ`ᖕᒥ ᐃᓱᒪᑕᖅ, ᓴᑐᕐᕖᑦ ᐊᕐᓇᐃᑦ ᐃᓄᐃᑦ ᑲᑐᔾᔨᖃᑎᒌᖏᑦ
ᐊᑭᓂᓯ ᖁᒫᓗᒃ, ᐃᕐᓂᓱᒃᓰᔨ, ᐃᓅᓕᑦᓯᕕᒃ ᐋᓐᓂᐊᖃᕐᓇᖖᒋᑦᑐᓕᕆᔨᓂ 
ᐅᓕᕕᐊ ᐊᐃᑭ-ᑕᓐᑲᓐ, ᐋᖅᑭᒃᓱᐃᔨ, ᐄ ᐅᖔᕙ, ᑲᑎᕕᒃ ᐊᕕᒃᑐᖅᓯᒪᓂᕐᒥ ᒐᕙᒪᖓᑦ 
ᓯᐅᓪᕕᐊ ᑑᑎ, ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᓐᓄᑦ ᐃᓱᒪᑕᒻᒪᕆᒃ, ᓄᓇᑦᓯᐊᕗᑦ ᒐᕙᒪᖓᑦ 

ᐃᓄᒋᐊᒃᑐᓂᕐᒥᐅᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ 
ᑳᓂ ᓯᐅᑐᓪ, ᐊᓪᓚᕕᖕᒥ ᐃᓱᒪᑕᖅ, ᐊᑲᐅᓯᕕᒃ ᐃᓚᒌᓄᑦ ᐋᓐᓂᐊᖃᕐᓇᖖᒋᑦᑐᓕᕆᔨᑦ
ᔨᐊᓂᔅᓴ ᕕᐅᓪᓴᓐ, ᐱᓕᕆᐊᖑᑲᐃᓐᓇᖅᑐᓂᒃ ᐋᖅᑭᒃᓱᐃᔨ, ᓄᓇᓕᐅᔪᒥ ᐊᒃᖢᓗᐊᕐᓂᕐᒥᒃ ᒥᑭᓪᓕᒋᐊᕈᑎᔅᓴᓂ 

ᑮᓇᐅᔭᖁᑎᔅᓴᖅᑖᕋᓱᐊᖅᑎ, ᑐᖖᒐᓱᕝᕕᖓᑦ ᐃᓄᐃᑦ 

ᑲᓇᑕᓕᒫᒥ ᑲᑐᔾᔨᖃᑎᒌᓂᑦ/ᐱᓕᕆᐊᖃᖃᑎᒋᔭᐅᓪᓗᑎᒃ ᑲᑐᔾᔨᖃᑎᒌᖑᔪᓂᑦ
ᐋᓇ-ᑭᓕᐊᕐ ᕋᐃᐊᓐ, ᐃᓱᒪᑕᐅᓪᓗᓂ ᒪᓕᒐᓕᕆᓂᕐᒧᑦ ᐅᖃᐅᔾᔪᐃᔨ, ᐃᓄᐃᑦ ᑕᐱᕇᒃᑯᑦ ᑲᓇᑕᒥ
ᓚᐃᓴ ᒪᒃᒋᓐᓂᔅ, ᐱᓕᕆᐊᖑᑲᐃᓐᓇᖅᑐᓄᑦ ᐊᐅᓚᑦᓯᔨ, ᑲᓇᑕᒥ ᑎᖑᓪᓗᓕᖃᑦᑕᕐᓂᕐᓄᑦ ᐃᓕᓐᓂᐊᕈᑎᔅᓴᓕᕆᔨ 
ᕌᐱᓐ  ᒪᓐᑦᑲᒧᕆ, ᐊᓪᓚᕕᖕᒥ ᐃᓱᒪᑕᖅ, ᐃᖅᑲᓇᐃᔭᕐᕕᐅᔪᑦ ᐱᓕᕆᐊᖃᖃᑎᒌᒃᑎᖏᑦ ᐊᓴᐱᒥᒃ ᐋᓐᓂᐊᕐᓇᖃᖅᑐᓕᕆᓂᕐᒧᑦ ᐊᒻᒪᓗ ᐱᕙᓪᓕᐊᔪᓕᕆᓂᕐᓄᑦ 
ᑭᐊᓐ ᑭᓕᐊᒪᓐᑦ, ᐃᓚᒋᔭᐅᖃᑕᐅᔪᖅ, ᑲᓇᑕᒥ ᓄᓇᖃᖅᑳᕐᓯᒪᔪᑦ ᐊᓴᐱᔅᓴᒥᒃ/ᐊᓴᐱᒥᒃ ᐋᓐᓂᐊᕐᓇᖃᓕᖅᐸᓐᓂᓕᕆᓂᕐᒧᑦ ᑲᑎᒪᔨᖏᓐᓂ 
ᒨᕐᕝ ᑖᒪᔅ, ᐃᓱᒪᑕᖅ, ᑲᓇᑕᒥ ᓄᓇᖃᖅᑳᕐᓯᒪᔪᑦ ᐊᓴᐱᒥᒃ ᐋᓐᓂᐊᕐᓇᖃᓕᖅᐸᓐᓂᓕᕆᓂᕐᒧᑦ ᐱᓕᕆᐊᖃᖃᑎᒌᓂ 
ᓗᐊᕆ ᐃᑦᒥᔅᑕᓐ, ᐊᓪᓚᕕᖕᒥ ᐃᓱᒪᑕᖅ CATIE-ᑯᓐᓂ
ᔨᐊᓐᓂᕖᕝ ᐳᐃᓕ-ᓚᕉᔅ, ᐱᓕᕆᐊᖑᑲᐃᓐᓇᖅᑐᓄᑦ ᐊᐅᓚᑦᓯᔨ, ᑲᓇᑕᒥ ᑲᑐᔾᔨᓂᖃᖅᑐᑎᒃ ᐊᐃᑦᑐᕐᓗᒐᐅᕙᒃᑐᓄᑦ ᐋᓐᓂᐊᕐᓇᓄᑦ ᐃᖅᑲᓇᐃᔭᕐᕕᖓᓂ 



ᑲᓇᑕᓕᒫᒥ ᐃᓄᐃᑦ ᑯᔭᖕᓂᒃᑯ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᐸᕐᓇᐅᑎᖏᑦ 

2 ᐸᐅᒃᑑᑎᑦ ᐊᕐᓇᐃᑦ ᐃᓄᐃᑦ ᑲᓇᑕᒥ 

ᑑᑦᐱᔫᑏᒨQᒥgᒋᓵᔫᐊᐃᑉᐸᖃᖃᑦᑕᕐᓂᕐᒥ ᑯᔭᖕᓂᒃᑯᑦ ᖃᓄᐃᖖᒋᑎᐊᕆᐊᖃᕐᓂᕐᒧᑦ ᓇᔭᖖᒍᐊᖅ, ᓄᓇᕗᑦ ᒐᕙᒪᖓᑦ 
ᐋᓐᑐᕆᐊ ᒨᓇᕼᐋᓐ, ᐊᐃᑉᐸᖃᖃᑦᑕᕐᓂᕐᒥ ᑯᔭᖕᓂᒃᑯᑦ ᖃᓄᐃᖖᒋᑦᑎᐊᕆᐊᖃᕐᓂᕐᒧᑦ ᐋᖅᑭᒃᓱᐃᔨ, ᓄᓇᕗᑦ 

ᐳᕌᕕᓐᓯᓂ ᒐᕙᒪᐅᔪᓂᑦ 
ᓲᓴᓐ ᐆᕐᓪᔅ, ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᓇᔭᖖᒍᐊᖑᓪᓗᓂ ᖃᐅᔨᒪᔨᒻᒪᕆᒃ, 

ᓂᐅᕙᐅᓐᓛᓐᒥ ᓛᐸᑐᐊᕆᒥᓗ ᒐᕙᒪᖓᓐᓂᑦ 

ᒐᕙᒪᑐᖃᒃᑯᓐᓂᑦ 
ᐃᖢᐊᖅᓴᐃᔨ ᑖᒻ ᕗᐊᖕ, ᑎᑎᕋᕐᕕᖕᒥ ᐃᓱᒪᑕᖅ, ᑭᒃᑯᑐᐃᓐᓇᓄᑦ ᐋᓐᓂᐊᖃᓕᖅᑕᐃᓕᒪᔪᓕᕆᔨᑦ ᐊᒻᒪᓗ 

ᐃᓄᒋᐊᖕᓂᓕᕆᔨᒃᑯᑦ ᑎᑎᕋᕐᕕᖓᓂᑦ, ᑲᓇᑕᒥ ᐋᓐᓂᐊᖃᖅᑕᐃᓕᒪᔪᓕᕆᔨᑦ, ᐃᖅᑭᓖᑦ ᐃᓄᐃᓪᓗ 
ᐋᓐᓂᐊᖅᓯᐅᕐᑎᓕᕆᔨᖏᑦ 

ᐃᐊᕆᓐ ᕼᐃᓐᕆ, ᐃᓱᒪᑕᖅ, ᑲᓇᑕᒥ ᐋᓐᓂᐊᖃᖅᑕᐃᓕᒪᔪᓕᕆᔨᑦ, ᐃᖅᑭᓖᑦ ᐃᓄᐃᓪᓗ ᐋᓐᓂᐊᖅᓯᐅᕐᑎᓕᕆᔨᖏᑦ 
ᓖᓴ ᓯᒪᐃᓕ, ᐱᓕᕆᐊᓄᑦ ᐊᒻᓗ ᐱᓕᕆᖃᑎᒌᓐᓂᕐᓄᑦ ᐃᓱᒪᑕᐅᔪᖅ, ᑲᓇᑕᒥ ᑭᒃᑯᑐᐃᓐᓇᐃᑦ ᐋᓐᓂᐊᖅᓯᐅᕐᑎᓕᕆᔨᖏᑦ 
ᔨᐊᕝ ᑖᐊᑦᔅ, ᐊᓪᓚᕕᖕᒥ ᐃᓱᒪᑕᐅᑉ ᐃᑲᔪᖅᑎᖓ, ᓄᓇᓕᐅᔪᓂ ᐱᓕᕆᐊᖑᔪᓕᕆᔨᑦ, ᑲᓇᑕᒥ ᑭᒃᑯᑐᐃᓐᓇᐃᑦ 

ᐋᓐᓂᐊᖅᓯᐅᕐᑎᓕᕆᔨᖏᑦ 

lᐊeᐳytᔫNᐅNgᔫQNXVᓃᓃgeᒥᐃᒥtᔫjᑳᓈᐃnj
RᐱᐃQᓃᐳᔭeNᐳxᑰᐳᒌᐃᒥvgᔫVᒥᐊOaᓄgᔫ
VᒥᐊOaᐃᔫcᒡᒥᒦoᐊᑑQᔭcg
ᓴᐳᔾᔨᒋᐊᖅᑎᐅᓂᐊᕐᓗᑎᒃ ᑐᑭᖃᑦᓯᐊᖅᑐᑎᒍᑦ ᐃᓄᐃᑦ ᐃᓚᐅᖃᑕᐅᓕᖅᑎᑕᐅᓇᔭᕐᓂᖏᑕ ᖃᓄᖅ ᑕᐅᑦᑐᖃᕐᓂᐊᕐᓂᖏᑕ,
ᓴᖅᑭᑕᐅᓯᒪᓕᕐᓂᐊᕐᓂᖏᑕ ᐊᒻᒪᓗ ᖃᐅᔨᒋᐊᖅᑕᐅᓯᒪᓂᐊᕐᓂᖏᑕ ᐱᐅᓯᑐᖃᒃᑯᑦ ᐊᒻᒪᓗ ᐅᖃᕈᓯᖅᑎᒍᑦ ᓈᒻᒪᒃᑲᓗᐊᕐᒪᖔᑕ
ᐅᔾᔨᕈᓱᓕᖅᑎᑦᑎᒋᐊᖅᑐᑎᒃ ᑐᓴᐅᒪᓕᖅᑎᑦᑎᒋᐊᖅᐸᓐᓂᕐᓂ, ᓄᓇᓕᐅᔪᓂ ᐱᓕᕆᐊᖑᔪᓂ, ᐋᓐᓂᐊᖃᓕᖅᑕᐃᓕᒪᑎᑦᑎᓂᕐᒥ
ᐱᓕᕆᐊᖑᔪᓂ ᐊᒻᒪᓗ ᐋᓐᓂᐊᖅᓯᐅᕐᑎᓕᕆᔨᒃᑯᑦ ᐱᓕᕆᐊᖏᓂ ᐃᓄᐃᑦ ᐃᓅᓯᓕᒫᒥᓐᓂ ᑯᔭᖕᓂᒃᑯᑦ ᐊᐃᑉᐸᖃᖃᑦᑕᕐᓂᕐᒥᓐᓂ
ᐋᓐᓂᐊᖃᓕᖅᑕᐃᓕᒪᔪᓐᓇᓕᖁᓪᓗᒋᑦ. 

ᓂᕆᐅᒋᔭᐅᔪᑦ
ᓂᕆᐅᖕᓂᖃᕐᕕᒋᔭᕗᒃ ᐋᓐᓂᐊᕐᓂᖃᓕᖅᓯᒪᕙᖖᒋᑦᑐᓂᒃ ᑯᔭᖕᓂᒃᑯᑦ ᐃᓄᐃᑦ ᐃᓅᓯᖃᓕᕐᓂᖏᓐᓂᒃ ᒪᑯᓂᖓᓗ ᐃᓚᖃᖅᑎᓪᓗᒋᑦ:   

•  ᓈᒻᒪᑦᑎᐊᖅᑐᒥᒃ ᑎᒥᒥ ᖃᓄᐃᑦᑑᓂᖓᓂᒃ ᑕᐅᑦᑐᖃᖅᑎᑦᑎᓂᖅ 
•   ᓈᒻᒪᒃᑐᒃᑯᑦ ᐃᓅᖃᑎᖃᕈᓐᓇᕐᓂᖅ 
•   ᖃᐅᔨᒪᓂᖃᑦᑎᐊᕐᓂᖅ 
•   ᐱᐅᒃᓴᑦᑎᐊᕈᓐᓇᕐᓂᖅ ᐊᒻᒪᓗ ᑯᔭᖃᑎᖃᖅᐸᓐᓂᖅ 
•   ᐃᓱᒪᒃᑯᑦ ᖃᓄᐃᖖᒋᑦᑎᐊᕐᓂᖅ 
•   ᐃᖕᒥᓂᒃ ᓇᖕᒥᓂᖅ ᖁᓚᕆᖖᒋᓐᓂᖅ 
•   ᐃᖕᒥᓂᒃ ᓇᖕᒥᓂᖅ ᐃᓱᒪᓕᐅᕈᑎᖃᕈᓐᓇᕐᓂᖅ 

1    ᐊᕐᓇᐅᖃᑎᒥᒃ ᐊᐃᑉᐸᖃᖃᑦᑕᕐᑐᖅ, ᐊᖑᑎᐅᖃᑎᒥᓂᒃ ᐊᐃᑉᐸᖃᖃᑦᑕᕐᑐᖅ, ᐊᕐᓇᐅᒐᓗᐊᖅ/ᐊᖑᑎᐅᒐᓗᐊᖅ ᑎᒥᖓᒍᑦ ᐃᓱᒪᖓ 
     ᒪᓕᖃᓯᐅᑎᖖᒋᑦᑐᑦ ᐅᕝᕙᓘᓐᓃᑦ ᓇᓗᓕᐅᖅᑲᓯᒪᔪᖅ. 

ᐱᔨᑦᓯᕐᓂᖅ:                                           ᐃᓅᓯᒥᒍᑦ ᐃᔾᔪᐊᕈᒥᓇᖅᑐᒥᒃ ᐃᓅᓯᖃᕐᓂᖅ ᐊᒻᒪᓗ  
ᐊᓯᒥᓄᑦ ᐱᔨᑦᓯᕋᕐᓂᖅ ᐊᒻᒪᓗ ᓯᕗᓕᖅᑎᐅᓂᖅ               ᐃᓕᓐᓂᐊᖅᑎᑦᓯᓂᖅ ᓈᒻᒪᑦᓯᐊᖅᑐᑎᒍᑦ ᐊᒻᒪᓗ 
                                                     ᖃᓄᐃᒃᓴᖖᒋᑦᑑᑉᓗᓂ ᐃᓕᖅᑯᓯᕆᔭᐅᕙᒃᑐᓂᑦ 
                                                     ᐊᐃᑉᐸᖃᖃᑦᑕᕐᓂᕐᓂᒃ ᑯᔭᖕᓂᒃᑯᑦ ᐊᒻᒪᓗ 
                                                     ᐊᐃᑉᐸᖃᖅᐸᓐᓂᕐᒧᑦ ᑐᑭᓯᐅᒪᔭᐅᓂᕆᔭᐅᔪᓂᒃ  
ᐋᔩᖃᑎᒌᓐᓂᖅ: ᐱᓕᕆᐊᖃᖃᑎᒌᑦᓯᐊᕐᓂᖅ                  ᐃᓚᒌᓂᑦ ᐊᒻᒪᓗ ᓄᓇᖅᑲᑎᒌᒃᑐᑦ ᓴᖖᒋᓂᖃᕐᕕᒋᔭᖏᓐᓄᑦ  
ᐊᒻᒪᓗ ᑕᒪᕐᒥᒃ ᐊᖏᖅᓯᒪᔾᔪᑎᖃᕐᓂᖏᑦ                     ᑐᖖᒐᕝᕕᖃᖅᑎᑕᐅᑉᓗᑎᒃ ᐱᓕᕆᐊᖑᑦᔪᓯᕆᔭᐅᕙᒃᑐᑦ 
                                                     “ᐱᕈᖅᓴᐃᕙᓐᓂᕐᒥ ᐊᔪᖖᒋᑦᑎᐊᖅᑑᓂᐊᕐᓗᓂ ᐃᓐᓇᕈᕈᓂ ᓱᕈᓯᕐᒥᒃ” 
ᐱᓕᒻᒪᒃᓴᕐᓂᖅ:                                       ᐃᓄᖕᓂᒃ ᐱᓕᕆᐊᖃᕈᓐᓇᓕᖅᑎᑦᓯᓂᖅ ᖃᓄᐃᒃᓴᖖᒋᓪᓗᑎᒃ 
ᐱᓕᕆᐊᖃᕈᓐᓇᓕᖅᑎᑦᓯᓂᖅ                              ᓈᒻᒪᒃᓴᑐᐃᓐᓇᕈᖕᓇᓕᖁᑉᓗᒋᑦ ᐊᐃᑉᐸᖃᖅᐸᖕᓂᕐᒧᑦ 
                                                     ᑐᑭᓯᐅᒪᔭᒥᒃᑎᒍᑦ ᐊᒻᒪᓗ ᐃᓱᒪᓕᐅᖅᑎᐅᕙᖕᓂᐊᕐᓗᑎᒃ 
                                                     ᖁᕝᕙᖅᑎᑦᓯᒋᐊᕈᑎᐅᕙᓐᓂᐊᖅᑐᓂᒃ ᐊᐃᑉᐸᖃᖅᐸᖕᓂᕐᒥᓐᓂ 
                                                     ᑯᔭᖕᓂᒃᑯᑦ ᖃᓄᐃᖖᒋᑦᓯᐊᕈᑎᒋᔪᖕᓇᖅᑕᒥᖕᓂᒃ 
ᐱᓕᕆᖃᑎᒌᓐᓂᖅ:                                     ᐱᓕᕆᖃᑎᒌᓐᓂᖅ ᑲᓇᑕᓕᒫᒥ, ᐊᕕᑦᑐᖅᓯᒪᔪᓂ 
ᐱᓕᕆᖃᑎᒌᓐᓂᖅ ᐊᑲᐅᓈᖅᑐᒨᖓᔪᓄᑦ                     ᓄᓇᓕᓐᓂᓗ ᐱᕚᓪᓕᖅᑎᑕᐅᓗᓂ ᐃᓄᐃᑦ 
                                                     ᓄᓕᐊᕐᓂᕐᒨᖓᔪᖅᑎᒍᑦ ᖃᓄᐃᓐᖏᓐᓂᖏᑦ 
ᖃᓄᖅᑑᕈᓐᓇᕐᓂᖅ: ᓄᑖᑎᒍ ᐱᓕᕆᔾᔪᑎᐅᔪᓐᓇᖅᑐᑎᒍᑦ        ᐊᑐᖅᐸᖕᓂᖅ ᐊᑐᓗᐊᕈᖕᓃᖅᐸᓪᓕᐊᓂᕐᒥᒃ ᐋᖓᔮᕐᓇᖅᑐᓂᒃ ᐊᒻᒪᓗ  
ᐱᓕᕆᓂᖃᕈᖕᓇᕐᓂᖅ ᐊᒻᒪᓗ ᐃᑲᔪᕈᑎᐅᔪᖕᓇᖅᑐᓂᒃ ᐊᑐᕈᖕᓇᕐᓂᖅ  ᐊᒃᓱᕈᕐᓇᖅᑐᒃᑰᕐᓯᒪᔪᓄᑦ ᑐᓴᐅᒪᕙᒌᑦᓯᐊᕐᓗᓂ ᐱᓕᕆᐊᖃᖃᑎᖃᕐᓂᖅ
                                                     ᐊᐃᑉᐸᖃᖃᑦᑕᕐᓂᓕᕆᓂᕐᒥ ᑯᔭᖕᓂᒃᑯ ᖃᓄᐃᖖᒋᑦᓯᐊᕆᐊᖃᕐᓂᕐᒧᑦ 
                                                     ᐃᓕᓐᓂᐊᖅᑎᑦᓯᑦᔪᑎᐅᕙᒃᑐᓂ ᐊᒻᒪᓗ ᐃᓕᓐᓂᐊᕈᑎᒃᓴᕆᔭᐅᕙᒃᑐᓂ 
                                                     ᐊᒻᒪᓗ ᐱᕈᖅᑎᑦᓯᓯᒪᓕᕆᐊᕐᕕᒋᑉᓗᒋᑦ ᐊᑐᕐᓂᖃᕈᖕᓇᕐᖢᑎᒃ 
                                                     ᐱᓕᕆᑦᔪᓯᐅᕙᒃᑐᓂᒃ  
ᐊᕙᑎᑦᑎᓐᓂᒃ ᑲᒪᑦᓯᐊᕐᓂᖅ:                            ᑕᒪᐃᑎᒍ ᐃᓅᓯᖓᓂᒃ ᐃᓄᐃᑦ ᐱᓕᕆᑦᔪᓯᕆᕙᒐᐃᓐᓂᒃ 
ᐊᕙᑎᒋᔭᑉᑎᖕᓂᒃ ᓈᒻᒪᑦᓯᐊᖅᑎᑦᓯᓂᖅ                      ᐊᐃᑉᐸᖃᖃᑦᑕᕐᓂᕐᒥ ᑯᔭᖕᓂᒃᑯᑦ ᐋᓐᓂᐊᖃᓕᖅᑕᐃᓕᒪᕙᓐᓂᕐᓄᑦ 
                                                     ᐱᓕᕆᓂᖃᕐᓂᖅ 

•   ᑐᑭᓯᐅᒪᓐᓇᑦᓯᐊᖅᑐᒃᑯᑦ ᐅᖃᓪᓚᖃᑎᖃᕈᓐᓇᕐᓂᖅ 
•   ᑯᔭᖃᑎᖃᕐᓂᐊᕐᓗᓂ ᑕᒪᕐᒥᒃ ᐊᖏᖅᓯᒪᕙᓐᓂᖏᑦ 
•   ᑯᔭᖃᑎᖃᖅᐸᓐᓂᖅ ᐊᐃᑦᑐᕐᓗᒍᑕᐅᑦᑕᐃᓕᔾᔪᑎᓂᒃ ᐊᑐᖅᐸᒃᖢᓂ 
•   ᑭᖑᕚᕇᒃᑐᑦ ᑐᓴᐅᒪᖃᑦᑕᐅᑎᑐᕋᐅᑦᓯᐊᖅᐸᖕᓂᖏᑦ 
•   LGBTQQ 1-ᓄᑦ ᐱᑦᔪᑎᖃᖅᑐᓂᒃ ᑐᑭᓯᐅᒪᑦᓯᐊᖅᑑᓂᖅ 

ᐃᓄᐃᑦ ᐃᓅᖃᑎᒌᖏᓐᓂᑦ ᐊᑐᕐᓂᖃᖅᑎᑕᐅᔪᑦ 
ᐱᓕᕆᐊᖃᕐᓂᕆᔭᕗᑦ ᐱᐅᓯᒋᐊᖅᑎᑕᐅᖁᑉᓗᒋᑦ ᐃᓄᐃᑦ ᐊᐃᑉᐸᖃᖃᑦᑕᕐᓂᕐᒥ ᑯᔭᖕᓂᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ
ᑐᑭᒧᐊᒍᑎᒃᓴᖃᖅᑎᑕᐅᕗᑦ ᐃᓄᐃᑦ ᐃᓅᖃᑎᒌᖏᓐᓂᑦ ᐊᑐᕐᓂᖃᖅᑎᑕᐅᔪᓂᑦ. 

ᐃᓅᖃᑎᒌᓂ ᐊᒃᑐᐃᓯᒪᓕᕈᑎᐅᕙᒃᑐᑦ ᑯᔭᖕᓂᒃᑯᑦ ᐋᓐᓂᐊᖃᓕᖅᑕᐃᓕᒪᕙᖕᓂᕐᓂ 
ᐃᓅᓯᖓᓂ ᐃᓅᑉ ᑕᒪᐃᑎᒍᑦ ᐱᓕᕆᑦᔪᓯᖃᖅᐸᖕᓂᕆᔭᐅᔪᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᓂ ᐊᒻᒪᓗ ᓈᒻᒪᑦᓯᐊᕆᐊᖃᕐᓂᕐᓂ
ᐃᓕᑕᖅᓯᓯᒪᓕᕆᐊᖃᕐᒪᑕ ᐊᒻᒪᓗ ᐱᓕᕆᐊᕆᓕᕐᓗᒋᑦ ᐃᓅᖃᑎᒌᓂ ᐊᒃᑐᐃᓯᒪᓕᕈᑎᐅᕙᒃᑐᓄᑦ ᐃᓄᐃᑦ ᐋᓐᓂᐊᖃᓕᖅᑕᐃ -
ᓕᒪᔾᔪᑎᖏᓐᓄᑦ. ᐃᓕᑕᕆᓯᒪᓕᕆᐊᖃᕋᑉᑎᒍ ᑕᒪᒃᑯᐊ ᐊᒃᑐᐃᓯᒪᓕᖅᐸᒃᑐᑦ ᐋᓐᓂᐊᖃᓕᖅᑕᐃᓕᒪᕙᓐᓂᕐᓄᑦ ᐊᒃᑐᐃᓯᒪᓪᓚᕆᒃ -
ᐸᖕᓂᖏᑕ ᐃᓄᐃᑦ ᐊᐃᑉᐸᖃᖃᑦᑕᕐᓂᕐᓂ ᑯᔭᖕᓂᒃᑯᑦ ᐋᓐᓂᐊᖃᓕᖅᑕᐃᓕᒪᕙᖕᓂᖏᑦᑕ ᐊᒻᒪᓗ ᑕᒪᒃᑯᐊ ᐊᒃᑐᐃᓯᒪᓕᖅᐸᖕᓂᐅᔪᑦ
ᖁᑦᓯᒃᑐᒻᒪᕆᖕᒥᒃ ᐊᑕᕝᕕᒋᑐᕋᐅᓐᒪᑕ. ᐃᓅᖃᑎᒌᓂ ᐊᒃᑐᐃᓯᒪᓕᕈᑎᐅᕙᒃᑐᑦ ᐊᐃᑉᐸᖃᖃᑦᑕᕐᓂᕐᒥ ᐋᓐᓂᐊᖃᓕᖅᑕᐃᓕᒪᕙᖕᓂᕐᓄᑦ
ᒪᑯᓂᖓ ᐃᓚᖃᖅᐳᑦ:  

•   ᐃᒡᓗᓕᕆᓂᖅ
•   ᓂᐅᕕᐊᒃᓴᐅᕙᒃᑐᑦ ᐊᑭᑐᓗᐊᖅᐸᖕᓂᖏᑦ ᐊᒻᒪᓗ ᓂᕿᔅᓴᕆᓂᐊᖅᑕᓂᒃ ᐱᓯᒪᓕᕆᐊᖅᐸᖕᓂᖅ 
•   ᐃᓕᓐᓂᐊᕐᓂᓕᕆᓂᖅ
•   ᐃᓱᒪᒃᑯᑦ ᖃᓄᐃᖖᒋᑦᓯᐊᕆᐊᖃᕐᓂᖅ 
•   ᓈᒻᒪᑦᓯᐊᖅᑎᑦᑎᓂᖅ ᐊᒻᒪᓗ ᒥᐊᓂᖅᓯᕙᖕᓂᖅ (ᑐᕌᖓᑎᑕᐅᓗᑎᒃ ᐊᕐᓇᐃᑦ ᓄᑕᖅᑲᓪᓗ ᐋᓐᓂᖅᑎᖅᑕᐅᕙᖁᓇᒋᑦ) 
•   ᑭᖑᕚᕇᒃᑐᑦ ᐊᒃᓱᕈᕐᓇᖅᑐᒃᑰᖅᓯᒪᓕᖅᐸᖕᓂᖏᑦ 
•   ᐋᖓᔮᕐᓇᖅᑐᕐᑐᖃᑦᑕᕐᓂᖅ 
•   ᐊᖑᑎᑦ ᐊᕐᓇᐃᓪᓘᓐᓃᑦ  
•   ᐋᓐᓂᐊᖃᕐᓇᖖᒋᑦᑐᓕᕆᔨᑦ 
•   ᖃᓄᐃᓐᓇᓱᒋᖕᓈᕙᖕᓂᖅ ᐊᒻᒪᓗ ᐃᓚᐃᓐᓈᖅᑎᑦᓯᕙᖕᓂᖅ 

ᐸᕐᓇᐅᑎᒋᔭᐅᓯᒪᔪᓄᑦ ᓯᕗᓪᓕᖅᐸᐅᑎᑕᒃᓴᑦ 
ᐱᓕᕆᐊᒃᓴᖃᕋᑉᑕ ᒫᓐᓇᑲᐅᑎᒋ ᐊᒻᒪᓗ ᐊᑯᓃᖅᑐᒧᑦ ᐱᓕᕆᐊᖑᔭᕆᐊᖃᕐᓂᐊᖅᑐᓂᒃ ᒪᑯᓇᓂ ᓯᕗᓪᓕᖅᐸᐅᑎᑕᐅᖁᔭᐅᓯᒪᔪᓂᑦ
ᐱᓕᕆᐊᒃᓴᐅᓕᖅᓯᒪᔪᓄᑦ:   

1.   ᐱᐅᓯᒋᐊᖅᑎᓪᓗᒋᑦ ᐃᓄᐃᑦ ᐊᐃᑉᐸᖃᖃᑦᑕᕐᓂᕐᒥ ᑯᔭᖕᓂᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᐃᓕᓐᓂᐊᖅᑎᑕᐅᕙᓐᓂᖏᑦ 
2.   ᐱᓕᕆᐊᖑᓯᒪᓕᕐᓗᑎᒃ ᐋᖓᔮᕐᓇᖅᑐᓂᒃ ᐅᐃᕆᑦᔪᑎᖃᓗᐊᓕᖅᓯᒪᓃᑦ ᐊᒻᒪᓗ ᐊᑦᑕᓇᖅᑐᒥᒃ ᐃᓕᖅᑯᓯᖃᓕᖅᓯᒪᓂᐅᕙᒃᑐᑦ 
    ᖁᑦᓯᓗᐊᓕᖅᓯᒪᓂᖏᑦ 
3.   ᒥᑭᒡᓕᒋᐊᖅᑎᓯᒪᓕᕐᓗᒋᑦ ᑯᔭᖕᓂᒃᑯᑦ ᐋᓐᓂᖅᑎᕆᖃᑦᑕᕐᓂᐅᔪᑦ 
4.   ᑯᔭᖕᓂᒃᑯᑦ ᖁᐱᕐᕆᓯᒪᓕᖅᑎᑦᑎᖃᑦᑕᕐᓃᑦ ᐊᒻᒪᓗ ᐊᐃᒃᑯᑦ (ᐊᐃᑦᑐᕐᓗᐃᑦᑐᑕᐅᓯᒪᑉᓗᑎᒃ) 
    ᖁᐱᕐᕆᓯᒪᓕᖅᑎᑦᑎᖃᑦᑕᕐᓂᐅᔪᑦ ᓄᖅᑲᖅᑎᑕᐅᓯᒪᓕᖁᓪᓗᒋᑦ (STBBI)
5.   ᓴᖖᒋᒃᑎᒋᐊᖅᑎᑕᐅᓯᒪᓕᕐᓗᑎᒃ ᐃᓱᒪᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒥ ᐊᒻᒪᓗ ᐊᒃᓱᕈᕐᓇᖅᑐᒃᑰᕐᓯᒪᔪᓕᕆᓂᕐᒥ 
    ᑐᓴᐅᒪᕙᒌᑦᑎᐊᖅᑐᑎᒃ ᐃᑲᔪᕈᑎᐅᕙᒃᑐᑦ
6.   ᐱᐅᓯᒋᐊᖅᑎᑕᐅᓯᒪᓕᕐᓗᑎᒃ ᐃᓄᖕᓄᑦ ᑐᕌᖓᑎᑕᐅᑉᓗᑎᒃ ᖃᐅᔨᓴᐃᓂᐅᕙᒃᑐᑦ ᐊᒻᒪᓗ ᖃᐅᔨᓴᐃᕙᓪᓕᐊᓂᐅᕙᒃᑐᑦ 

ᖃᐅᔨᒪᓐᓇᑦᓯᐊᓕᕐᓂᐊᖅᑐᓂᒃ ᓴᖅᑮᓯᒪᓕᕈᖕᓇᕐᓂᐊᕐᓂᕈᑎᒃ, ᐱᕈᒃᑲᓐᓂᕈᓐᓇᖅᑎᑕᐅᓂᐊᖅᑐᑎᒃ ᑮᓇᐅᔭᖁᑎᒃᓴᖃᖅᑎᑦᑎᓂᐅᕙᒃᑐᑦ
ᐃᓄᐃᑦ ᑲᑐᑦᔨᖃᑎᒌᖏᓐᓄᑦ ᐊᒻᒪᓗ ᓄᓇᒋᔭᐅᔪᓂ ᑲᑐᑦᔨᖃᑎᒌᖏᓐᓄᑦ ᐊᑐᐃᓐᓇᐅᑎᑕᐅᓕᕆᐊᖃᕐᒪᑕ ᐊᒻᒪᓗ ᐃᑲᔪᖅᓯᒐᐅᓯᒪ -
ᔭᕆᐊᖃᕐᒪᑕ ᑕᒪᐃᓐᓂᑦ ᒐᕙᒪᐅᔪᓂ ᖁᑦᓯᖕᓂᕆᔭᐅᔪᓂᑦ ᐊᒻᒪᓗ ᐃᑲᔪᖅᑎᒋᔭᐅᑉᓗᑎᒃ ᐱᓕᕆᐊᖃᖃᑎᒋᔭᐅᔪᓂᑦ. 



ᑲᓇᑕᓕᒫᒥ ᐃᓄᐃᑦ ᑯᔭᖕᓂᒃᑯ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᐸᕐᓇᐅᑎᖏᑦ 

6 ᐸᐅᒃᑑᑎᑦ ᐊᕐᓇᐃᑦ ᐃᓄᐃᑦ ᑲᓇᑕᒥ 

ᑏᒨᐳᓇ
ᐊᐃᑉᐸᖃᖃᑦᑕᕐᓂᕐᒥ ᑯᔭᖕᓂᒃᑯᑦ ᐋᓐᓂᐊᕐᓂᖃᓕᖅᑎᑕᐃᓕᒪᔪᖕᓇᕐᓂᖅ ᐱᓗᐊᖅᑐᒥᒃ ᐃᓚᒋᔭᐅᖃᑕᐅᖕᒪᑦ ᐋᓐᓂᐊᕐᓂᖃᓕᖅ -
ᑕᐃᓕᒪᕙᖕᓂᑉᑎᖕᓂ ᐊᒻᒪᓗ ᑎᒥᑉᑎᒍᑦ, ᐃᓱᒪᑉᑎᒍᑦ ᐊᒻᒪᓗ ᐃᒃᐱᖕᓂᐊᕆᓂᕆᕙᒃᑕᑉᑎᒍᑦ ᖃᓄᐃᖖᒋᑦᓯᐊᕋᓱᒃᐸᒃᑎᓪᓗᑕ.
ᑭᓯᐊᓂ, ᐃᓅᖃᑎᒌᒃᑐᑎᒍᑦ ᐃᓗᕐᕆᓗᒃᑖᖅᐸᖖᒋᓐᓇᑉᑕ ᐅᖃᐅᓯᖃᖅᐸᒋᐊᒥᒃ ᐊᒻᒪᓗ ᓇᖕᒥᓂᖅ ᑲᒪᒋᑦᓯᐊᖅᐸᒋᐊᖃᕐᓂᑉᑎᖕᓂᒃ
ᐊᐃᑉᐸᖃᖃᑦᑕᕐᓂᓕᕆᓂᕐᒥ ᑯᔭᖕᓂᒃᑯᑦ ᐱᑦᑐᑎᖃᖅᑐᓂᒃ. ᑕᒪᓐᓇᓗ ᓱᒃᑲᐃᑦᑑᒐᓗᐊᒥᒃ ᐊᓯᔾᔨᖅᐸᓪᓕᐊᓕᕋᓗᐊᕐᒥᑎᓪᓗᒍ,
ᐃᓄᐃᑦ ᓄᓇᓕᖕᓂᕐᒥᐅᑦ, ᒐᕙᒪᐅᔪᑦ ᐊᒻᒪᓗ ᐱᑦᑐᑎᖃᖅᑎᐅᑉᓗᑎᒃ ᑲᑐᑦᔨᖃᑎᒌᒋᔭᐅᔪᑦ, ᐃᓚᒋᑉᓗᒋᑦ ᐸᐅᒃᑑᑎᒃᑯᑦ ᐊᕐᓇᐃᑦ
ᐃᓄᐃᑦ ᑲᓇᑕᒥ, ᑎᓕᐅᕆᓯᒪᓕᕐᒪᑕ ᐊᖏᓂᖅᓴᐅᔪᒥᒃ ᐃᓄᐃᑦ ᐊᐃᑉᐸᖃᖃᑦᑕᕐᓂᕐᒥ ᑯᔭᖕᓂᒃᑯᑦ ᐋᓐᓂᐊᖃᓕᖅ ᑕᐃ -
ᓕᒪᔪᓕᕆᓂᕐᒧᑦ ᐱᕙᓪᓕᐊᔪᓕᕆᓂᖏᑦ ᐱᓕᕆᐊᕆᔭᐅᓕᖁᑉᓗᒋᑦ.  

ᐸᐅᒃᑑᑎᑦ ᐊᕐᓇᐃᑦ ᐃᓄᐃᑦ ᑲᓇᑕᒥ ᑲᓇᑕᓗᒃᑖᒥ ᐱᑦᔪᑎᖃᖅᑎᐅᑉᓗᑎᒃ ᑲᑐᔾᔨᖃᑎᒌᒋᔭᐅᖕᒪᑕ ᑲᓇᑕᒥ ᐃᓄᐃᑦ ᐊᕐᓇᖏᓐᓄᑦ
ᐊᒻᒪᓗ ᐊᐅᓚᑦᓯᔨᖃᕐᖢᑎᒃ 14-ᖑᑉᓗᑎᒃ ᑲᑎᒪᔨᐅᔪᓂᑦ, ᐊᕕᒃᑐᖅᓯᒪᓂᕐᓂ ᐱᑦᑐᑎᖃᖅᑎᒋᔭᐅᔪᓂᒃ ᑲᓇᑕᓗᒃᑖᒥ. ᑖᑉᑯᐊ
ᑲᑐᑦᔨᖃᑎᒌᖑᔪᑦ ᐱᓕᕆᐊᒥᒃᑎᒍᑦ ᐱᔨᑦᓯᕋᖅᑎᐅᖕᒪᑕ ᐊᑐᓕᖅᑎᑦᓯᓯᒪᒋᐊᒥᒃ ᐊᖏᓂᖅᓴᐅᔪᒃᑯᑦ ᐅᑦᑎᕈᓱᓕᖅᑎᑦᑎᒋᐊᒧᑦ
ᐊᕐᓇᐃᑦ ᐃᓄᐃᑦ ᐱᓯᒪᓕᕆᐊᖃᒐᐃᓐᓂᒃ, ᐊᒻᒪᓗ ᓴᐳᑦᑎᒋᐊᖅᑎᐅᑉᓗᑎᒃ ᓇᓕᖅᑲᐅᑎᑕᐅᓯᒪᓕᕆᐊᖃᕐᓂᖏᑕ ᐊᒻᒪᓗ
ᐊᓯᖏᑎᒍᑦ ᐱᑦᑐᑎᖃᖅᑐᓂᒃ ᐃᓅᓯᖏᑦᑎᒍᑦ ᐱᐅᓯᒋᐊᖅᑎᑕᐅᓯᒪᔭᕆᐊᖃᖅᑐᓂ. ᐸᐅᒃᑑᑎᒃᑯᑦ ᐱᓕᕆᐊᖃᐃᓐᓇᕐᒥᔪᑦ ᐊᕐᓇᓂᒃ
ᐃᓚᐅᖃᑕᐅᓕᖁᔨᓂᕐᒥᖕᓂ ᓄᓇᓕᒋᔭᐅᔪᓂ, ᐊᕕᒃᑐᖅᓯᒪᓂᐅᔪᓂ ᐊᒻᒪᓗ ᑲᓇᑕᓕᒫᒥ ᐃᓅᓯᓕᕆᓂᐅᔪᓄᑦ ᑲᓇᑕᒥ. ᐸᐅᒃᑑᑎᒃᑯᑦ
ᓯᕗᓕᖅᑎᐅᕗᑦ ᐊᒻᒪᓗ ᐃᑲᔪᖅᓯᔨᐅᑉᓗᑎᒃ ᐊᕐᓇᓂᒃ ᐃᓄᖕᓂᒃ ᑲᓇᑕᒥ ᐱᓕᕆᐊᕆᔭᒥᒃᑎᒍᑦ ᐊᑦᑎᒌᖖᒋᐅᖅᑐᑎᒍᑦ
ᓴᐳᑦᔨᒋᐊᖅᑎᐅᕙᓐᓂᕐᒥᓐᓂ ᐊᒻᒪᓗ ᒪᓕᒐᓕᕆᓂᕐᒥ ᐋᖅᑭᒃᓱᐃᕙᓪᓕᐊᓂᐅᔪᓂᑦ ᓄᓇᓕᒋᔭᐅᔪᓂ ᐱᓕᕆᐊᖑᔪᓄᑦ ᐊᑦᑎᖃᕋᑎᒃ
ᐱᓯᒪᓕᕈᒪᔭᐅᔪᓂᒃ ᐊᒻᒪᓗ ᓯᕗᓪᓕᖅᐸᐅᑎᑕᐅᖁᔭᐅᔪᓂᒃ ᐱᓕᕆᐊᖑᓕᖁᑉᓗᑎᒃ ᐊᕐᓇᐃᑦ ᐃᓄᐃᑦ, ᐃᓚᒌᖑᔪᑦ ᐊᒻᒪᓗ
ᓄᓇᖅᑲᑎᒌᖑᔪᓂ ᐃᓅᓯᓕᕆᓂᐅᔪᓄᑦ, ᐱᐅᓯᑐᖃᓕᕆᓂᐅᔪᓄᑦ, ᒐᕙᒪᓕᕆᓂᐅᔪᓄᑦ ᐊᒻᒪᓗ ᐱᕙᓪᓕᐊᔪᓕᕆᓂᐅᔪᓄᑦ
ᐱᓕᕆᐊᑦ ᐱᐅᓯᒋᐊᖅᑎᑕᐅᓯᒪᓕᖁᑉᓗᒋᑦ. 

ᓄᕕᐱᕆ 8-ᒥᑦ 10-ᒧᑦ, 2016-ᖑᑎᓪᓗᒍ, ᐊᑦᑎᒌᑭᒋᐅᖅᑐᓂᑦ ᑎᒥᖁᑎᒋᔭᐅᔪᑦ ᖃᐅᔨᒪᔨᒻᒪᕆᒋᔭᐅᑉᓗᑎᒃ ᐃᓄᐃᑦ ᑯᔭᖕᓂᒃᑯᑦ
ᐊᐃᑉᐸᖃᖃᑦᑕᕐᓂᕐᓂᕐᒥ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᓄᑦ ᑕᒪᐃᓐᓂᑦ ᓯᑕᒪᐅᑉᓗᑎᒃ ᐃᓄᐃᑦ ᑲᑐᑦᔨᖃᑎᒌᖏᓐᓂᑦ ᐊᒻᒪᓗ
ᒐᕙᒪᑐᖃᒃᑯᓐᓂᑦ, ᐳᕌᕕᓐᓯᐅᔪᓂᑦ ᐊᒻᒪᓗ ᐊᕕᒃᑐᖅᓯᒪᓂᕐᓂᑦ ᒐᕙᒪᒋᔭᐅᔪᑦ, ᑲᑎᒪᓂᖃᓚᐅᕐᒪᑕ ᐋᑐᕙ, ᐋᓐᓂᐊᕆᐅᒥ,
ᐅᖃᓪᓚᐅᓯᕆᓪᓗᓂᑦᑐᒃ ᑲᓇᑕᓕᒫᒥ ᐃᓄᐃᑦ ᐊᐃᑉᐸᖃᖃᑦᑕᕐᓂᕐᒥ ᑯᔭᖕᓂᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᐸᕐᓇᐅ -
ᑎᓕᕆᐊᕆᓯᒪᔭᖏᓐᓂ ᓂᕆᐅᒋᔭᐅᓂᐊᖅᑐᓄᑦ, ᑐᕌᕐᕕᒃᓴᕆᔭᐅᓂᐊᖅᑐᓄᑦ, ᑐᖖᒐᕝᕕᒋᔭᐅᓂᐊᖅᑐᓄᑦ ᐊᒻᒪᓗ ᓯᕗᓪᓕᖅᐸᐅ -
ᑎᒃᓴᕆᔭᐅᓂᐊᖅᑐᓄᑦ. ᑲᑎᒪᓂᖃᓚᐅᕐᒪᑕ ᒪᑯᓂᖓ ᑐᕌᕐᕕᒃᓴᖃᖅᑎᑕᐅᑉᓗᑎᒃ: 

•   ᒫᓐᓇᐅᔪᒥ ᐊᒻᒪᓗ ᓴᖅᑭᑉᐸᓪᓕᐊᑎᑕᐅᑉᓗᑎᒃ ᐃᓄᐃᑦ ᐊᐃᑉᐸᖃᖃᑦᑕᕐᓂᕐᒥ ᑯᔭᖕᓂᒃᑯᑦ 
    ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᐱᕙᓪᓕᐊᔪᓕᕆᓂᐅᔪᓄᑦ ᖃᐅᔨᒪᓂᕆᔭᐅᔪᑦ ᐊᒥᖅᑲᒐᐅᓕᓕᕐᓗᑎᒃ ᐊᓯᒥᖕᓄᑦ
•   ᐋᖅᑭᒃᓱᐃᓯᒪᓕᕐᓗᑎᒃ ᑲᓇᑕᓕᒫᒥ ᐸᕐᓇᐅᑎᓂᒃ ᖁᕝᕙᖅᑎᑦᓯᒋᐊᖅᓯᒪᔪᓂᒃ ᐊᒻᒪᓗ ᒥᐊᓂᖅᓯᓯᒪᔪᓂᒃ ᐃᓄᐃᑦ 
    ᐊᐃᑉᐸᖃᖃᑦᑕᕐᓂᕐᒥ ᑯᔭᖕᓂᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᐱᑦᑐᑎᖃᖅᑐᓂᒃ 
•   ᓇᓗᓇᐃᔭᕐᓗᒋᑦ ᓯᕗᓪᓕᖅᐸᐅᑎᑕᐅᖁᔭᐅᓯᒪᔪᓄᑦ ᐱᕙᓪᓕᐊᔪᓕᕆᓂᐅᔪᑦ ᐊᒻᒪᓗ ᐱᓕᕆᐊᒃᓴᖖᒍᖅᓯᒪᔪᓄᑦ 
    ᒐᕙᒪᐅᔪᓂᑦ, ᑲᓇᑕᓕᒫᒥ ᑲᑐᑦᔨᖃᑎᒌᒋᔭᐅᔪᓂᑦ, ᐃᓄᐃᑦ ᑲᑐᑦᔨᖃᑎᒌᖏᓐᓂᑦ ᐊᒻᒪᓗ ᓄᓇᓕᒋᔭᐅᔪᓂᑦ 
    ᐱᐅᓯᒋᐊᖅᑎᑕᐅᓯᒪᓕᖁᑉᓗᒋᑦ ᐃᓄᐃᑦ ᐊᐃᑉᐸᖃᖃᑦᑕᕐᓂᕐᒥ ᑯᔭᖕᓂᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᖏᓐᓄᑦ

ᑲᑎᒪᖃᑎᒌᖕᓂᕐᒥᖕᓂ ᐱᕈᖅᑎᑦᑎᕙᓪᓕᐊᓂᖃᓚᐅᖅᐳᑦ ᐊᕙᑎᓄᑦ (20) ᐅᑭᐅᓄᑦ ᐱᓕᕆᐊᖑᓯᒪᓕᖅᑐᓂᒃ ᐃᓄᐃᑦ ᐊᐃᑉᐸᖃ -
ᖃᑦᑕᕐᓂᕐᒥ ᑯᔭᖕᓂᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᐱᕙᓪᓕᐊᔪᓕᕆᓂᐅᔪᓂᒃ, ᐱᓗᐊᖅᑐᒥᒃ ᑐᕌᖓᑎᑕᐅᓯᒪᑉᓗᑎᒃ
ᐊᓴᐱᒃᓴᒥᒃ/ᐊᓴᐱᒥᒃ ᐋᓐᓂᐊᕐᓇᖃᓕᖅᐸᖕᓂᕐᒧᑦ, ᑎᖑᒡᓗᓕᖃᑦᑕᕐᓂᕐᒧᑦ C-ᒥᒃ ᐊᒻᒪᓗ ᐊᓯᖏᓐᓂᒃ STBBI-ᓄᑦ ᐱᓕᕆᓂᐅᔪᓂᒃ.
ᐸᐅᒃᑑᑎᒃᑯᑦ  ᓯᕗᓕᖅᑎᐅᓪᓗᑎᒃ ᐱᓕᕆᓂᖃᖅᓯᒪᖕᒪᑕ ᐅᑦᔨᕈᓱᓕᖅᑎᑦᑎᒋᐊᕐᓂᕐᒥᒃ ᐊᒻᒪᓗ ᓴᐳᑦᔨᔨᐅᓕᕐᓂᕐᒥᒃ ᐱᐅᓯᒋᐊᖅᑎ -
ᑕ ᐅ ᓯᒪᓕᖁᑉᓗᒋᑦ ᐱᓕᕆᐊᖑᔪᑦ ᐊᒻᒪᓗ ᐱᔨᑦᑎᕋᕈᑎᐅᔪᑦ ᐃᑲᔪᖅᑐᕈᑎᐅᑉᓗᑎᒃ ᑯᔭᖕᓂᒃᑯᑦ ᐊᐃᑉᐸᖃᖃᑦᑕᕐᓂᕐᒥ ᐋᓐᓂᐊ -
ᖃᓕᖅᑕᐃᓕᒪᔭᕆᐊᖃᕐᓂᕐᒧᑦ, ᐃᓚᖃᕐᖢᒋᑦ ᐊᓐᓇᐅᒪᔾᔪᑎᐅᔪᖕᓇᖅᑐᓂᒃ ᐅᑦᔨᕈᓱᓕᖅᑎᑦᑎᒋᐊᕐᓂᕐᒥ ᐊᓴᐱᒃᓴᒥᒃ/ᐊᓴᐱᒥᒃ
ᐋᓐᓂᐊᕐᓇᖃᓕᕈᑎᐅᕙᒃᑐᓄᑦ, ᐊᒻᒪᓗ ᐱᓕᕆᐊᓂ ᑐᑭᓯᕖᑦ? ᐱᓕᕆᐊᖑᑲᐃᓐᓇᖅᑐᓄᑦ ᑐᑭᓯᓇᑦᓯᐊᓕᖅᑎᒋᐊᕐᓗᒋᑦ
ᑐᓴᒐᔅᓴᖃᖅᑎᑦᑎᕙᓐᓂᕐᒧᑦ ᐊᒻᒪᓗ ᑐᑭᓯᒋᔭᐅᔪᓂᒃ ᐊᐃᑉᐸᖃᖃᑦᑕᕐᓂᕐᒥ ᑯᔭᖕᓂᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᓄᑦ
ᐋᖅᑭᒃᓱᐊᖑᕙᒃᖢᑎᒃ ᐊᒥᓱᐃᑎᒍᑦ ᐅᖃᐅᓯᖃᖃᑎᒌᖕᓂᖅᑎᒍᑦ. ᐸᐅᒃᑑᑎᒃᑯᑦ ᑲᑎᒪᕕᒡᔪᐊᕈᑎᖃᖅᑎᑦᓯᓚᐅᕆᕗᑦ ᐊᐃᑉᐸᖃ -
ᖃᑦᑕᕐᓂᕐᒥ ᑯᔭᖕᓂᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ 2006-ᖑᑎᓪᓗᒍ, ᒪᒃᑯᒃᑐᑦ ᐃᓄᐃᑦ ᐊᐃᑉᐸᖃᖃᑦᑕᕐᓂᕐᒥ ᑯᔭᖕᓂᒃᑯᑦ

ᑐᓴᕈᒪᓂᖅᑕᖃᕐᒪᑦ 
ᐊᖏᔪᒥᒃ ᐊᒻᒪᓗ

ᐅᑦᔨᕈᓱᓕᖅᑎᑕᐅᔪᒪᓂᕐᓂᒃ
ᓴᖖᒋᓂᕆᔭᐅᔪᓂᒃ, ᐃᓚᑰᓂ-

ᖃᕐᕕᐅᔪᓂᒃ ᐊᒻᒪᓗ ᐱᔭᐅᓯᒪᓕ-
ᕆᐊᖃᕐᓂᖏᓐᓄᑦ ᑐᕌᖓᓪᓗᑎᒃ
ᐋᓐᓂᐊᖃᓕᖅᑕᐃᓕᒪᔾᔪᑎᒃᓴᓄᑦ
ᐊᐃᑉᐸᖃᖃᑦᑕᕐᓂᕐᒥ ᑯᔭᖕᓂᒃᑯᑦ

ᐃᓄᐃᑦ ᓄᓇᓕᒋᔭᖏᓐᓂᑦ.  
— ᑲᑎᒪᕕᒡᔪᐊᖃᑕᐅᔪᖅ



ᑲᓇᑕᓕᒫᒥ ᐃᓄᐃᑦ ᑯᔭᖕᓂᒃᑯ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᐸᕐᓇᐅᑎᖏᑦ 

ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᑲᑎᒪᕕᒡᔪᐊᖅᑎᑕᐅᓂᖏᓐᓂᒃ 2009-ᒥ, ᐊᒻᒪᓗ ᒪᕐᐃᖕᓂᒃ ᑲᓇᑕᓕᒫᒥ ᐸᕐᓇᐅᑎᓕᐅᖅ -
ᓯᒪᓕᓚᐅᕐᖢᑎᒃ: ᐃᓄᐃᑦ ᐅᑭᐅᓄᑦ ᑕᓪᓕᒪᓄᑦ (5) ᐊᐃᑉᐸᖃᖃᑦᑕᕐᓂᕐᒥ ᑯᔭᖕᓂᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ
ᐸᕐᓇᐅᑎᖏᓐᓂᒃ (2010-2015), ᐊᒻᒪᓗ ᐃᓄᐃᑦ ᐅᑭᐅᑦ ᑕᓪᓕᒪᓄᑦ ᑎᖑᒡᓗᓕᖃᑦᑕᕐᓂᕐᒥ C-ᒥᒃ ᐸᕐᓇᐅᑎᖏᓐᓂᒃ (2013-
2018). ᐸᐅᒃᑑᑎᒃᑯᑦ ᐱᓕᕆᐊᖃᕐᓂᕐᒥᖕᓂ ᐊᐃᑉᐸᖃᖃᑦᑕᕐᓂᕐᒥ ᑯᔭᖕᓂᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᑐᓴᐅᒪᑎ -
ᑕᐅᕙᖕᒪᑕ ᑲᓇᑕᒥ ᐃᓄᐃᑦ ᐊᓴᐱᒃᓴᒥᒃ/ᐊᓴᐱᓕᕆᓂᕐᒥ ᐱᓕᕆᐊᖃᖃᑎᒌᖑᔪᓂᑦ (CIHAN), ᐃᓚᖃᖅᖢᒋᑦ ᐱᔾᔪᑎᖃᖅᑎ -
ᒋᔭᐅᔪᓂᑦ ᐊᑐᓂ ᐃᓄᐃᑦ ᐊᕕᒃᑐᖅᓯᒪᓂᕆᔭᖏᓐᓂᑦ ᐊᒻᒪᓗ ᐊᓯᖏᓐᓂᑦ ᖃᐅᔨᒪᔨᒻᒪᕆᒋᔭᐅᔪᓂᑦ. 

ᑕᒡᕙᓂ ᑲᑎᒪᓂᖃᖅᖢᑎᒃ, ᑲᑎᒪᔭᖅᑐᖅᓯᒪᔪᑦ ᐅᖃᐅᓯᖃᐃᓐᓇᖃᑦᑕᓚᐅᕐᒪᑕ ᐱᒻᒪᕆᐅᓗᐊᕐᓂᖏᑕ ᓈᒻᒪᒃᑐᒥᒃ ᐱᐅᔪᒥᒃ
ᐊᕐᓇᐅᓂᒥᓂᒃ ᐊᖑᑎᐅᓂᕐᒥᓂᒃ ᓈᒻᒪᒃᓴᕈᑎᖃᑦᑎᐊᕈᓐᓇᕐᓂᐅᑉ ᑐᖖᒐᕝᕕᖃᓕᖅᑎᑕᐅᔭᕆᐊᖃᕐᓂᖓᑕ ᐊᒻᒪᓗ ᓴᑭᒋᓂᖃᕐᕕ -
ᐅᔪᓄᑦ ᑐᖖᒐᕝᕕᖃᖅᑎᑕᐅᓯᒪᓗᑎᒃ ᐱᓕᕆᑦᔪᓯᖃᖃᑦᑕᓕᕆᐊᖃᕐᓂᑉᑎᖕᓂᒃ ᑕᒪᒃᑯᓄᖓ ᐱᓕᕆᐊᕆᕙᒃᑕᑉᑎᖕᓂ. ᑐᕌᖓᑎᑕᐅ -
ᑐᐃᓐᓇᖅᐸᖖᒋᓪᓗᑎᒃ ᐱᔭᕆᑐᔫᑉᓗᑎᒃ ᐱᓕᕆᐊᒃᓴᐅᓕᖅᓯᒪᔪᓄᑦ ᐱᑦᔪᑎᖃᖅᑐᓄᑦ ᐊᐃᑉᐸᖃᖃᑦᑕᕐᓂᕐᒥ ᑯᔭᖕᓂᒃᑯᑦ ᐋᓐᓂᐊ -
ᖃᓕᖅᑕᐃᓕᒪᔪᓕᕆᓂᒥᕐᓄᑦ ᓲᕐᓗ ᑯᔭᖕᓂᒃᑯᑦ ᐋᓐᓂᖅᑎᕆᖃᑦᑕᕐᓂᐅᔪᓄᑦ, ᓱᕈᓰᑦ ᖁᓄᔪᖕᓂᐊᖅᑕᐅᕙᖕᓂᖏᓐᓄᑦ, ᒪᒃᑯᒃᑐᐃᑦ
ᓯᖓᐃᓕᖅᐸᖕᓂᖏᓐᓄᑦ ᐊᒻᒪᓗ ᐋᓐᓂᐊᖃᓕᖅᐸᖕᓂᕐᓄᑦ ᖁᐱᕐᕆᓯᒪᓕᕐᖢᑎᒃ, ᐱᒻᒪᕆᐅᓗᐊᕐᒪᑦ ᑐᕌᕐᕕᖃᖔᕆᐊᒥᒃ ᖁᕝᕙᖅ -
ᑎᑦᑎᒋᐊᖅᐸᓐᓂᕐᓂᒃ ᓈᒻᒪᑦᓯᐊᖅᑐᒃᑯᑦ ᐊᐃᑉᐸᖃᖃᑦᑕᕈᓐᓇᕐᓂᕐᒥᒃ ᓲᕐᓗ ᐱᐅᒃᓴᖃᑦᑕᐅᑎᑎᑦᑎᕙᓐᓂᕐᒥᒃ ᐊᐃᑉᐸ ᖃᕐᓗᓂ,
ᐊᐃᑉᐸᖃᖅᐸᖕᓂᕐᓂᒃ, ᓈᒻᒪᒃᓴᐃᕙᓐᓂᕐᒥᒃ ᐊᔾᔨᒌᖖᒋᐅᖅᑐᑎᒍᑦ ᐊᕐᓇᐅᓂᕐᒥᓐᓂᒃ ᐊᖑᑎᐅᓂᕐᒥᓐᓂᒃᓗ ᑐᑭᓯᐅᒪᓂ ᖃᖅᐸᖕ -
ᓂᐅᔪᓂᒃ ᐊᒻᒪᓗ ᓈᒻᑦᓯᐊᖅᑐᒃᑯᑦ ᐃᓅᖃᑎᖃᕈᓐᓇᖅᐸᓐᓂᕐᓂᒃ. ᖁᕝᕙᒻᑎᑦᓯᒋᐊᖃᑦᑕᕐᓂᒃᑯᑦ ᓈᒻᒪᑦᓯᐊᕐᑐᒥᒃ ᐊᕐᓇᐅᓂᕐᒥᓐᓂᒃ
ᐊᖑᑎᐅᓂᕐᒥᓐᓂᒃᓗ ᖃᓄᐃᒃᓴᕈᑎᖃᖖᖏᓐᓂᕐᓄᑦ ᐊᐃᑉᐸᖃᖃᑦᑕᕐᓂᕐᓂ, ᑕᑯᔪᓐᓇᖅᓯᕙᓪᓕᐊᓕᕐᓂᐊᕋᑦᑎᒍ ᓇᓗᓇᐃᒃᑯ ᑕ -
ᐅᓕᖅᐸᒃᑐᑦ ᐱᐅᓂᖅᓴᐅᔪᒃᑯᑦ ᐊᐃᑉᐸᖃᖃᑦᑕᕐᓂᕐᓂ ᑯᔭᖕᓂᒃᑯᑦ ᖃᓄᐃᖖᒋᑦᑎᐊᕐᓂᐅᔪᓂ. ᑕᒪᓐᓇ ᑲᑎᒪᓂᖅ ᐃᓱᓕᓯᒪ -
ᓕᖅᑎᓪᓗᒍ, ᐸᕐᓇᐅᑎᓂᑦ ᓯᕗᓪᓕᖅᐸᐅᑎᑕᐅᖁᔭᐅᓕᖅᑐᑦ ᐊᐅᓪᓚᖅᑎᑕᐅᓕᓚᐅᖅᐳᑦ ᓇᓗᓇᐃᖅᑕᐃᓯᒪᓕᖁᓪᓗᒋᑦ. ᑲᑎᒪᔭᖅ -
ᑐᖃ ᑕᐅᓚᐅᖅᑐᑦ ᐅᖃᐅᓯᒃᓴᕆᔭᖏᑦ ᐃᓕᐅᖅᑲᕐᑕᐅᓯᒪᓕᓚᐅᕐᖢᑎᒃ ᑭᖑᓪᓕᕐᒥᒃ ᐅᖃᐅᓯᒃᓴᕆᔭᐅᔪᓄᑦ ᑎᑎᕋᖅᓯᒪᔪᓕ ᐊᖑ -
ᓯᒪᓕᖅᑐᓂ. 

ᓯᓚᕐᔪᐊᓕᒫᒥ ᐊᓴᐱᒥᒃ ᐋᓐᓂᐊᖃᓕᖅᐸᒃᑐᓄᑦ ᐅᑉᓗᖃᖅᑎᑕᐅᑎᓪᓗᒋᑦ 2016-ᒥ, ᒥᓂᔅᑕ ᔭᐃᓐ ᕕᐅᓪᐹᑦ, ᐋᓐᓂᐊᖃᕐ -
ᓇᖖᒋᑦᑐᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᓇᓗᓇᐃᖅᓯᓚᐅᕐᒪᑦ ᐱᓕᕆᓂᖃᕐᓂᐊᓕᕐᓂᕐᒥᓐᓂᒃ ᓄᑕᐅᓕᕆᐊᖅᑎᑕᐅᓯᒪᓕᖁᑉᓗᒋᑦ
ᑲᓇᑕᐅᑉ ᒐᕙᒪᖓᑦᑕ ᐱᓕᕆᐊᖃᓕᖅᓯᒪᓂᖏᑦ ᐊᓴᐱᒃᓴᓕᕆᓂᕐᒧᑦ, ᑎᖑᒡᓗᓕᖃᑦᑕᕐᓂᕐᒧᑦ C-ᒥᒃ ᐊᒻᒪᓗ ᐊᓯᖏᓐᓄᑦ
ᖁᐱᕐᕆᓯᒪᓕᖅᐸᖕᓂᕐᓄᑦ ᐱᓕᕆᐊᖑᔪᓂ ᑲᓇᑕᒥ. ᑐᓴᐅᒪᓕᖅᑎᑦᓯᒋᐊᕋᒥ ᓄᑕᐅᓕᖅᑎᑕᐅᒋᐊᕐᓂᐊᕐᓂᖏᓐᓄᑦ ᐱᓕᕆᐊᖑᔪᓄᑦ,
ᒥᓂᔅᑕ ᕕᐅᓪᐹᑦ ᑐᓴᖅᑎᑦᓯᓯᒪᓕᓚᐅᕐᐳᖅ ᕕᑉᕈᐊᕆ 2017-ᒥ, ᑭᒃᑯᑐᐃᓐᓇᓄᑦ ᐋᓐᓂᐊᖃᕐᓇᖖᒋᑦᑐᓕᕆᔨᖏᑦ ᑲᓇᑕᒥ (PHAC)
ᑲᓇᑕᓕᒫᒥ ᑲᑎᒪᕕᒡᔪᐊᖅᑎᑦᑎᓂᐊᕐᓂᕐᒥᓐᓂᒃ ᐃᓚᖃᖅᑎᓪᓗᒋᑦ ᑲᓇᑕᒥ ᑎᒍᒥᐊᖅᑎᒋᔭᐅᔪᓂᒃ ᐊᒻᒪᓗ ᖃᐅᔨᒪᔨᒻᒪᕆᒋᔭᐅᔪᓂᒃ
ᓇᓗᓇᐃᔭᖅᑕᐅᓯᒪᓕᖁᑉᓗᒋᑦ ᐱᓕᕆᐊᖑᓂᐊᖅᑐᑦ ᐱᓕᕆᐊᖑᓕᖁᑉᓗᒋᑦ ᖁᑦᓯᖕᓂᕆᔭᐅᔪᑦ ᑲᓇᑕᒥ ᖁᐱᕐᕆᓯᒪᓕᕐᓂᐅ -
ᕙᒃᑐᓄᑦ. ᑲᑎᒪᕕᒡᔪᐊᕐᓂᐊᓵᕐᓂᖏᓐᓂ, PHAC-ᑯᑦ ᖁᐱᕐᕆᓯᒪᓕᖅᐸᒃᑐᓕᕆᓂᕐᒧᑦ ᑲᓇᑕᒥ ᓄᓇᖃᖅᑳᕐᓯᒪᔪᑦ ᑎᒍᒥᐊᖅᑎᒋᔭᖏᑦ
ᑲᑎᒪᓂᖃᓚᐅᖅᐳᑦ ᐋᑐᕙ, ᐋᓐᑎᐊᕆᐅᒥ ᕕᑉᕈᐊᕆ 1-2-ᒧᑦ, 2017-ᖑᑎᓪᓗᒍ. ᑕᒡᕙᓂ ᑲᑎᒪᓂᖃᖅᖢᑎᒃ ᒪᑯᓂᖓ
ᑐᕌᕐᕕᒃᓴᓕᐅᓚᐅᕐᒪᑕ: 

•   ᓇᓗᓇᐃᔭᖅᓯᒪᓕᕐᓗᒋᑦ ᑕᒪᕐᒥᐅᑉᓗᑎᒃ ᐱᓕᕆᓂᖃᓕᖅᓯᒪᓂᐅᔪᓂᒃ ᐊᒻᒪᓗ ᐊᑦᔨᒌᖖᒋᐅᕐᓂᖃᕐᕕᐅᔪᓂᒃ ᑲᓇᑕᒥ 
    ᓄᓇᖃᖅᑳᕐᓯᒪᔪᑦ ᑲᑐᑦᔨᖃᑎᒌᒋᔭᖏᓐᓂ ᐱᓕᕆᐊᖃᓕᕐᓂᕐᒥᖕᓄᑦ ᖁᐱᕐᕆᓯᒪᓕᖃᑦᑕᕐᓂᓕᕆᓂᕐᒥ ᐱᓕᕆᐊᒃᓴᓂᒃ
•   ᐋᖅᑮᓯᒪᓕᕐᓗᑎᒃ ᑕᒪᕐᒥᐅᑉᓗᑎᒃ ᓄᓇᖃᖅᑳᕐᓯᒪᔪᑦ ᑭᐅᑦᔪᑎᒃᓴᓕᐊᕆᓯᒪᔭᖏᓐᓂᒃ (ᐊᒥᓲᓂᖅᓴᐅᓗᑎᒃ) 
    ᑎᒍᒥᐊᖅᑎᒋᔭᐅᔪᑦ ᐱᓕᕆᐊᖃᖅᑎᐅᑉᓗᑎᒃ ᑲᑎᒪᓂᖃᖁᔭᐅᓂᖏᓐᓄᑦ ᓇᓗᓇᐃᔭᐃᓯᒪᓕᕐᓂᐊᕐᓗᑎᒃ 
    ᐱᓕᕆᐊᖑᓪᓚᑦᑖᓕᕐᓂᐊᖅᑐᓄᑦ ᐱᓕᕆᐊᖑᓕᖁᑉᓗᒋᑦ ᐊᐃᑉᐸᖃᖃᑦᑕᕐᓂᕐᒥ ᑯᔭᖕᓂᒃᑯᑦ ᐊᐃᑦᑐᐃᕐᓗᒍᑎᐅᔪᓐᓇᖅᑐᓂᒃ 
    ᖁᐱᕐᕆᑎᑦᓯᖃᑦᑕᕐᓂᕐᒧᑦ ᐊᒻᒪᓗ ᐊᐅᒃᑯᑦ ᖁᐱᕐᕆᓯᒪᓕᖅᑎᑦᑎᕙᓐᓂᕐᒧᑦ ᑲᓇᑕᒥ, ᑲᑎᒪᓂᖃᖅᑎᑦᓯᔨᐅᑎᓪᓗᒋᑦ PHAC 
    (ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᑲᓇᑕᒥ) ᐊᒻᒪᓗ ᑲᓇᑕᒥ ᐋᓐᓂᐊᖃᕐᓇᖖᒋᑦᑐᓕᕆᔨᕐᔪᐊᒃᑯᑦ, ᐊᒻᒪᓗ ᐋ
    ᖅᑭᒃᑕᐅᓯᒪᓕᕐᓂᐊᕐᓗᑎᒃ ᑲᑎᒪᓂᖃᕐᓂᐊᕐᓂᖏᑦ ᕕᑉᕈᐊᕆ 23-24-ᒥ, 2017 ᐋᑐᕙ, ᐋᓐᑎᐊᕆᐅᒥ 
•   ᐸᕐᓇᒍᑎᒋᓯᒪᓕᕆᐊᕐᓗᒍ ᐱᓕᕆᐊᖃᖃᑕᐅᓗᑎᒃ ᐃᓚᒋᔭᐅᖃᑕᐅᓂᐊᕐᓂᑎᒃ ᑲᑎᒪᓂᖃᓕᕐᒥᒃᐸᑕ

ᐱᓕᕆᐊᖃᖅᑎᐅᑉᓗᑎᒃ ᑎᒍᒥᐊᖅᑎᐅᔪᑦ ᑲᑎᒪᓂᖃᖅᑎᓪᓗᒋᑦ ᓇᓗᓇᐃᔭᖅᓯᒪᓕᕐᓂᐊᕐᓗᒋᑦ ᐱᓕᕆᐊᖑᓪᓚᑦᑖᓕᖅᓯᒪᓂᖏᑕ
ᐊᐃᑉᐸᖃᖃᑦᑕᕐᓂᕐᒥ ᑯᔭᖕᓂᒃᑯᑦ ᐊᐃᑦᑐᐃᕐᓗᒍᑎᐅᕙᒃᑐᓕᕆᓂᕐᒥ ᐊᒻᒪᓗ ᐊᐅᒃᑯᑦ ᖁᐱᕐᕆᑎᑦᓯᖃᑦᑕᕐᓂᓕᕆᓂᕐᒥ ᑲᓇᑕᒥ, 7-
ᖑᔪᓂᒃ ᐃᓄᓐᓂᒃ ᑲᑎᒪᔭᖅᑐᕐᓯᒪᔪᑦ, ᐃᓚᖃᕐᖢᑎᒃ ᐱᑦᔪᑎᖃᖅᑎᒋᔭᐅᔪᓂᒃ ᐊᕕᒃᑐᖅᓯᒪᓂᕐᓂᑦ, ᐸᐅᒃᑑᑎᒃᑯᓐᓂᒃ ᐊᒻᒪᓗ ᐃᓄᐃᑦ
ᑕᐱᕇᒃᑯᓐᓂᒃ ᑲᓇᑕᒥ (ITK), ᑲᑎᒪᔭᖅᑐᕐᓯᒪᖃᑕᐅᓚᐅᖅᐳᑦ. ᐸᕐᓇᐅᑎᓕᐊᖑᓯᒪᔪᓂ ᓯᕗᓪᓕᖅᐸᐅᑎᑕᒃᓴᐃᑦ ᓇᓗᓇᐃᖅᑕᐅ -



ᑲᓇᑕᓕᒫᒥ ᐃᓄᐃᑦ ᑯᔭᖕᓂᒃᑯ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᐸᕐᓇᐅᑎᖏᑦ 

8 ᐸᐅᒃᑑᑎᑦ ᐊᕐᓇᐃᑦ ᐃᓄᐃᑦ ᑲᓇᑕᒥ 

ᓯᒪᓕᓚᐅᖅᑐᑦ ᐸᐅᒃᑑᑎᒃᑯᑦ ᐊᐃᑉᐸᖃᖃᑦᑕᕐᓂᕐᒥ ᐋᓐᓂᐊᕐᓂᖃᓕᖅᑕᐃᓕᒪᔪᓕᕆᓂᕐᒧᑦ ᑲᑎᒪᓂᖃᖅᑎᓪᓗᒋᑦ ᓄᕕᐱᕆ 2016-ᒥ
ᐱᕈᖅᑎᑦᑎᕙᓪᓕᐊᑉᓗᑎᒃ, ᐃᓄᐃᑦ ᑲᑎᒪᔭᖅᑐᖅᓯᒪᔪᑦ ᐋᖅᑭᒃᓱᐃᓯᒪᓕᓚᐅᖅᐳᑦ ᐱᓕᕆᐊᖑᓪᓚᑦᑖᓕᖅᓯᒪᔪᓂᒃ ᓴᖅᑭᑕᐅᓯ -
ᒪᓕᕐᓂᐊᖅᑐᓂᒃ ᑎᒍᒥᐊᖅᑎᐅᔪᑦ ᑲᑎᒪᓂᖃᓕᖅᐸᑕ ᓇᓗᓇᐃᔭᐃᓂᐊᕐᓗᑎᒃ ᐱᓕᕆᐊᖑᓪᓚᑦᑖᓕᖅᓯᒪᔪᓂᒃ ᐱᓕᕆᐊᖑ -
ᓕᖁᑉᓗᒋᑦ ᖁᐱᕐᕆᓯᒪᓕᖃᑦᑕᕐᓂᓕᕆᓂᕐᓂ ᑲᓇᑕᒥ. ᑎᒍᒥᐊᖅᑎᒋᔭᐅᔪᑦ ᐱᓕᕆᐊᖃᖅᑎᐅᑉᓗᑎᒃ ᑲᑎᒪᓂᖄᓂᒃᓯᒪᓕᕐᒪᑕ
ᓇᓗᓇᐃᔭᐃᓂᐊᕐᖢᑎᒃ ᐱᓕᕆᐊᖑᓪᓚᑦᑖᓕᖅᓯᒪᔪᓂᒃ ᑯᔭᖕᓂᒃᑯᑦ ᖁᐱᕐᕆᑎᑦᑎᖃᑦᑕᕐᓂᓕᕆᓂᕐᓄᑦ ᐊᒻᒪᓗ ᐊᐅᒃᑯᑦ ᐊᐃᑦᑐ -
ᐃᕐᓗᖃᑦᑕᕐᓂᓕᕆᓂᕐᒥ ᐋᓐᓂᐊᕐᓇᓂᒃ ᑲᓇᑕᒥ, ᐱᓕᕆᐊᖑᓪᓚᑦᑖᓕᖅᓯᒪᑉᓗᑎᒃ ᓇᓗᓇᐃᔭᖅᑕᐅᓯᒪᓕᓚᐅᖅᑐᑦ ᐃᓄᖕᓂᑦ
ᑲᑎᒪᔭᖅᑐᖅᓯᒪᔪᓂᑦ ᓴᖅᑭᑕᐅᓕᓚᐅᖅᐳᑦ ᑲᓇᑕᒥ ᐃᓄᐃᑦ ᐋᓐᓂᐊᖃᕐᓇᖖᒋᑦᑐᓕᕆᓂᕐᒧᑦ ᑲᑎᒪᔨᕋᓛᖏᓐᓄᑦ (NICOH)
ᓇᓗᓇᐃᖅᑕᐅᓯᒪᓕᖁᔭᐅᑉᓗᑎᒃ ᐊᒻᒪᓗ ᐊᑎᓕᐅᖅᑕᐅᓯᒪᓕᖁᔭᐅᑉᓗᑎᒃ ᐃᑲᔪᖅᓯᒐᐅᓂᖏᓐᓄᑦ (ᒪᒃᐱᕋᖓ 16). 

ᐸᐅᒃᑑᑎᒃᑯᑦ ᐃᑲᔪᖅᑎᒌᖃᑎᒋᑉᓗᒋᑦ ᐱᓕᕆᐊᖃᖃᑎᖃᖅᐸᒃᑐᑦ ᑲᓇᑕᒥ ᐊᒻᒪᓗ ᐊᕕᒃᑐᖅᓯᒪᓂᐅᔪᓂ ᑲᑐᔾᔨᖃᑎᒌᖑᔪᓂᒃ,
ᐃᓚᖃᖅᑎᓪᓗᒋᑦ ᐃᓄᐃᑦ ᑭᒃᑯᑐᐃᓐᓇᓄᑦ ᐋᓐᓂᐊᖃᕐᓇᖖᒋᑦᑐᓕᕆᓂᕐᒥ ᑐᑭᓯᓂᐊᖅᑎᒃᑯᑦ ᑎᒥᖁᑎᖏᓐᓂᒃ,2 ᒐᕙᒪᑐᖃᒃᑯᓐᓂ,
ᐳᕌᕕᓐᓯᐅᔪᓂ ᐊᒻᒪᓗ ᐊᕕᒃᑐᖅᓯᒪᓂᐅᔪᓂ ᒐᕙᒪᐅᔪᓂᒃ; ᐊᒻᒪᓗ ᑲᓇᑕᓕᒫᒥ ᑎᒥᖁᑎᒋᔭᐅᔪᓂᒃ ᓲᕐᓗ ᑲᓇᑕᒥ ᓄᓇᖃᖅ -
ᑳᖅᓯᒪᔪᑦ ᐊᓴᐱᒥᒃ ᐋᓐᓂᐊᕐᓂᖃᓕᖅᐸᒃᑐᓕᕆᓂᕐᒧᑦ ᐱᓕᕆᐊᖃᖃᑎᒌᓂᒃ (CAAN).

ᐱᐅᓯᑐᖃᓕᕆᓂᖅ, ᐊᑐᖅᑕᐅᓯᒪᔪᓕᕆᓂᖅ ᐊᒻᒪᓗ ᐅᓪᓗᒥᐅᓕᖅᑎᓪᓗᒍ ᐱᓕᕆᐊᖑᓕᖅᓯᒪᔪᑦ
ᐱᐅᓯᑐᖃᓕᕆᓂᖅ ᐊᒻᒪᓗ ᐊᑐᖅᑕᐅᓯᒪᔪᓕᕆᓂᕐᓄᑦ ᐱᑦᔪᑎᖃᖅᑐᑦ 
ᑕᕆᐅᕐᔪᐊᑉ ᐊᑭᐊᓂᕐᒥᐅᓂᒃ ᑲᑎᓯᒪᓕᓚᐅᖅᑳᖅᑎᓐᓇᒋᑦ, ᐊᒻᒪᓗ ᐱᓗᐊᖅᑐᒥᒃ ᐅᒃᐱᕐᓂᓕᕆᓂᒃ, ᐃᓄᐃᑦ ᐃᓕᖅᑯᓯᖃᖅ -
ᐸᓚᐅᖅᓯᒪᒐᓗᐊᕐᒪᑕ ᐊᐃᑉᐸᖃᖃᑦᑕᕐᓂᓕᕆᓂᕐᒥᒃ ᒪᑐᐃᖖᒐᑦᔪᑎᒋᑦᑎᐊᖅᑐᒍ ᐊᒻᒪᓗ ᕿᓄᐃᖅᓵᕈᑎᖃᕈᓐᓇᖅᐸᒃᑐᑎᒃ.
ᐊᐃᑉᐸᖃᖃᑦᑕᕐᓂᖅ ᑐᑭᓯᐅᒪᔭᐅᓚᐅᖅᓯᒪᖕᒪᑦ ᐃᓅᓯᕐᒥ ᐊᑐᖅᑕᐅᕙᓪᓕᐊᓂᐅᕙᖕᓂᖓᓂᒃ. ᐊᖓᔪᖅᑳᖑᔪᑦ ᐊᒻᒪᓗ
ᐊᓈᓇᑦᓯᐊᕆᔭᐅᔪᑦ ᐊᑖᑕᑦᓯᐊᕆᔭᐅᔪᓪᓗ ᑐᓴᐅᒪᓕᖅᑎᑦᓯᔨᐅᕙᓚᐅᖅᓯᒪᖕᒪᑕ ᓱᕈᓯᕐᓄᑦ ᒪᒃᑯᒃᑐᓄᓪᓗ ᖃᐅᔨᒪᔭᐅᔭᕆᐊᓕᖕᓂᒃ
ᐃᓅᓯᖃᑦᓯᐊᕈᑎᐅᓂᐊᖅᑐᓄᑦ. ᖃᓄᖅ ᐊᑦᔨᒌᖖᒋᓐᓂᖃᕐᓂᐅᔪᑦ ᐊᐃᑉᐸᖃᖃᑦᑕᕐᓂᕐᓄᑦ ᐊᒻᒪᓗ ᐊᕐᓇᐅᓂᕐᓄᑦ ᐊᖑᑎᐅᓂᕐᓄᓪᓗ
ᐃᓕᑕᕆᔭᐅᓯᒪᔾᔪᑎᖃᖅᐸᓚᐅᕐᒪᑕ ᐃᓕᖅᑯᓯᑐᖃᒥᒃᑎᒍᑦ, ᖃᑉᓗᓈᓂᒃ ᑲᑎᓯᓯᒪᓕᓚᐅᖅᑳᕋᑎᒃ ᐃᓄᐃᑦ ᐃᓅᓯᕆᕙᒃᑕᖏᓐᓂ.
ᑕᐃᑉᓱᒪᓂᐅᑎᓪᓗᒍᓕ ᐊᕐᓇᐃᓪᓗ ᐊᖑᑏᓪᓗ ᓱᓇᓕᕆᔨᐅᓂᖏᑦ ᐱᓕᕆᐊᖃᖅᑎᐅᕙᓐᓂᖏᓐᓄᑦ ᐅᐊᑕᐅᔪᖕᓇᖖᒋᑦᑑᓪᓗᑎᒃ
ᐋᖅᑭᐅᒪᓂᖃᖅᑎᑕᐅᕙᓚᐅᖖᒋᒻᒪᑕ ᐃᒪᓐᓇ ᐊᕐᓇᓄᑦ ᒪᑯᐊ ᐊᖑᑎᓄᑦ ᐅᑯᐊ. ᓈᒻᒪᒋᔭᐅᓂᖃᖅᐸᓚᐅᖅᓯᒪᕗᑦ, ᐊᒻᒪᓗ
ᐃᓛᓐᓂᒃᑯᑦ, ᓂᕕᐊᒃᑲᐃᑦ ᐃᑲᔪᖅᓯᖅᑕᐅᕙᒃᖢᑎᒃ ᐊᖑᑎᓄᑦ ᓲᕐᓗ ᐱᓕᕆᐊᖑᕙᒃᑐᑐᖃᐅᓂᖏᓐᓄᑦ ᐃᓱᒪᑦᔪᓯᕆᕙᐅᕙᒃᑐᓂᑦ
ᓲᕐᓗ ᐊᖑᓇᓱᐊᖅᐸᖕᓂᕐᒧᑦ, ᐊᒻᒪᓗ ᐃᓅᓱᒃᑐᑦᑕᐅᖅ ᐊᕐᓇᐃᑦ ᐱᓕᕆᐊᕆᔭᒃᓴᖏᓄᑦ ᐃᓱᒪᒋᔭᐅᕙᒃᑐᓄᑦ ᐱᓕᕆᓂᖃᖅᐸᓐᓂᖏᑦ
ᓲᕐᓗ ᒥᖅᓱᖅᐸᒃᖢᑎᒃ. ᐅᖃᐅᓯᖅᑕᖃᖅᐸᓚᐅᖅᓯᒪᖕᒪᑦ ᐅᖃᕈᓯᐅᕙᒃᑐᓄᑦ "ᐊᖑᑎᐅᖃᑎᑐᖅᐸᒃᑐᓄᑦ" ᐊᒻᒪᓗ "ᐊᕐᓇᐅᖃ -
ᑎᑐᖅᐸᒃᑐᓄᑦ" ᑯᔭᖕᓂᒃᑯᑦ ᐊᓯᐅᔨᔭᐅᕙᓪᓕᐊᓯᒪᓕᕋᒥᒃ ᐊᓯᐅᔨᔭᐅᓯᒪᓕᖅᑐᓂᒃ, ᐊᒻᒪᓗ ᑕᒪᕐᒥᒃ ᐃᓱᒪᒋᓪᓗᒋᑦ, ᓈᒻᒪᒋᔭᐅᓯ -
ᒪᕙᓚᐅᕐᒪᑕ ᐊᑦᔨᒌᖖᒋᐅᖅᑐᓂᒃ ᐊᕐᓇᐅᓂᕐᒥᓐᓄᑦ ᐊᖑᑎᐅᓂᕐᒥᓐᓄᑦ ᑐᑭᓯᐅᒪᓂᖃᕈᑎᒃᓴᐅᕙᒃᑐᑦ ᐊᒻᒪᓗ ᐊᕐᓇᐅᓂᕐᒥᓐᓄᑦ
ᐊᖑᑎᐅᓂᕐᒥᓐᓂᒃᓗ ᖃᐅᔨᒪᓂᕆᔭᐅᕙᒃᑐᓄᑦ. ᐊᕐᓇᐃᑦ ᐊᒻᒪᓗ ᓄᑕᖅᑲᑦ ᐃᓅᖃᑎᒌᖑᔪᓂᑦ ᓈᒻᒪᒋᔭᐅᕙᓚᐅᖖᒋᑦᑐᑦ.
ᐃᕐᓂᓱᒃᑐᑦ ᐃᕐᓂᓱᒃᓰᔨᓂᑦ ᐊᒻᒪᓗ ᐃᓚᒋᔭᐅᔪᓂᑦ ᐱᓕᕆᐊᖑᕙᓚᐅᖅᓯᒪᕗᑦ, ᐊᒻᒪᓗ ᓱᕈᓰᑦ ᑐᖖᒐᓱᒃᑎᑕᐅᕙᓚᐅᕐᒪᑕ ᐊᒻᒪᓗ
ᐸᖅᑭᔭᐅᑦᑎᐊᖅᐸᒃᑐᑎᒃ ᓄᓇᖅᑲᑎᒌᒃᑐᓂᑦ. ᑭᓯᐊᓂᓗ, ᐃᓚᖏᑦ ᐊᕐᓇᐃᑦ ᐅᐃᑖᕈᒪᑎᓐᓇᒋᑦ ᓱᓕ ᒪᒃᑯᓗᐊᖅᑐᓂᒃ
ᐅᐃᑖᕆᐊᖃᖅᑎᑕᐅᕙᓚᐅᖅᓯᒪᕗᑦ, ᐅᐃᑖᕆᔭᒥᑦᑕ ᐃᓚᒋᔭᖏᓐᓄᑦ ᐅᖓᓯᒃᑐᒧᑦ ᐃᓛᓐᓂ ᐊᐅᓪᓚᖃᑕᐅᕙᒋᐊᖃᕋᔪᒃᑐᑎᒃ,
ᐱᑦᑎᐊᖅᑕᐅᖖᒋᕝᕕᒋᓕᖅᐸᖕᒥᔭᒥᓐᓂ. ᐅᑉᓗᒥᐅᓕᖅᑎᓪᓗᒍᓕ, ᐃᓚᖏᑦ ᐊᕐᓇᐃᑦ ᑕᐃᒪᓐᓇ ᐊᑐᖅᓯᒪᔭᒥᖕᓂᒃ ᐅᐃᑖᖅᑎᑕ -
ᐅᓚᐅᖅᓯᒪᓂᕐᒥᖕᓂᒃ ᐅᖃᐅᓯᖃᖃᑦᑕᖅᓯᒪᖕᒪᑕ ᑯᔭᖕᓂᒃᑯᑦ ᐋᓐᓂᖅᑎᖅᑕᐅᕙᓚᐅᖅᓯᒪᓂᕐᒥᖕᓂᒃ. 

ᑕᕆᐅᕐᔪᐊᑉ ᐊᑭᐊᓂᕐᒥᐅᑦ ᐱᐅᓯᖏᑦ ᓴᖅᑭᑕᐅᓯᒪᓕᖅᑎᓪᓗᒋᑦ ᐃᓱᒪᑦᑐᓯᖃᕐᓂᖏᑕ ᐊᖑᑏᑦ ᖁᓪᓕᖅᐸᐅᓗᑎᒃ ᐃᓱᒪᓕᐅᖅ -
ᑎᐅᕙᒋᐊᖃᕐᓂᖏᑕ ᐊᒻᒪᓗ ᐊᕐᓇᐃᑦ ᓈᓚᒋᐊᖃᕐᓂᖏᑕ, ᐊᒻᒪᓗ ᐅᒃᐱᖅᑐᓕᕆᔨᒃᑯᑦ ᐃᓱᒪᑦᔪᓯᕆᔭᖏᑦ ᐊᐃᑉᐸᖃᖃᑦᑕᕐ -
ᓂᓕᕆᓂᕐᒧᑦ, ᐊᒻᒪᓗ ᐊᓯᖏᑦ ᐃᓕᖖᒐᐃᑦᔪᑎᐅᓯᒪᓕᓚᐅᕐᒪᑕ ᑲᑎᑕᐅᓯᒪᓕᕆᐊᖃᕐᓂᖏᑎᒍᑦ ᐃᓄᐃᑦ ᐃᓅᖃᑎᒌᒃᑐᑦ,
ᐃᓱᒪᒋᔭᐅᕙᖕᒪᑕ ᐃᓚᒋᔭᐅᖃᑕᐅᓇᓱᒋᔭᐅᓪᓗᑎᒃ ᐅᑉᓗᒥᐅᓕᖅᑐᒥ ᐊᓯᐊᒎᕐᕕᒃᓴᖃᕈᓐᓇᐃᖅᑎᑕᐅᓯᒪᑉᓗᑎᒃ ᐃᓕᖅᑯᓯᖃᖃᑦ -
ᑕᓕᕐᓂᕐᓄᑦ ᐊᒻᒪᓗ ᓈᒻᒪᖖᒋᑦᑐᒃᑯᑦ ᐊᐃᑉᐸᖃᖃᑦᑕᕐᓂᕐᓄᑦ ᐃᓕᖅᑯᓯᖃᖅᐸᓕᕐᓂᕐᓄᑦ. 

ᖃᓄᖅ ᐊᑦᔨᒌᖖᒋᓐᓂᖃᕐᓂᐅᔪᑦ
ᐊᐃᑉᐸᖃᖃᑦᑕᕐᓂᕐᓄᑦ 
ᐊᒻᒪᓗ ᐊᕐᓇᐅᓂᕐᓄᑦ

ᐊᖑᑎᐅᓂᕐᓄᓪᓗ
ᐃᓕᑕᕆᔭᐅᓯᒪᔾᔪᑎᖃᖅᐸᓚᐅᕐ

ᒪᑕ ᐃᓕᖅᑯᓯᑐᖃᒥᒃᑎᒍᑦ,
ᖃᑉᓗᓈᓂᒃ

ᑲᑎᓯᓯᒪᓕᓚᐅᖅᑳᕋᑎᒃ 
ᐃᓄᐃᑦ ᐃᓅᓯᕆᕙᒃᑕᖏᓐᓂ. 

2    2015-ᒥ, ᐃᓄᐃᑦ ᐋᓐᓂᐊᖃᕐᓇᖖᒋᑦᑐᓕᕆᓂᕐᒥ ᑐᑭᓯᓂᐊᖅᑎᒃᑯᑦ ᑎᒥᖁᑎᖓᑦ ᓇᓗᓇᐃᖅᓯᓯᒪᓕᓚᐅᕐᒪᑕ ᐊᐃᑉᐸᖃᖃᑦᑕᕐᓂᕐᒥ ᑯᔭᖕᓂᒃᑯᑦ 
     ᐋᓐᓂᐊᖃᓕᖅᑕᐃᓕᒪᔪᓕᕆᓃᑦ ᐃᓚᒋᔭᐅᖕᒪᑕ ᓯᕗᓪᓕᖅᐸᐅᑎᑕᒃᓴᖁᑎᒥᖕᓂ. 



ᑲᓇᑕᓕᒫᒥ ᐃᓄᐃᑦ ᑯᔭᖕᓂᒃᑯ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᐸᕐᓇᐅᑎᖏᑦ 

ᑲᑎᓯᓯᒪᓕᕐᓂᖅ ᑕᕆᐅᕐᔪᐊᑉ ᐊᑭᐊᓂᕐᒥᐅᓂᒃᑕᐅᖅ ᐱᑕᖃᓕᕈᑎᐅᓚᐅᕆᕗᖅ ᐋᓐᓂᐊᕆᔭᐅᕙᓚᐅᖖᒋᑦᑐᓂᒃ ᐋᓐᓂᐊᓂᖃᖅᐸ -
ᓕᕐᓂᕐᒥᒃ ᓲᕐᓗ ᖁᐱᕐᕆᑎᑦᓯᓯᒪᕙᓐᓂᖅ ᑯᔭᖕᓂᒃᑯᑦ (syphilis) ᐊᒻᒪᓗ ᐳᕙᒡᓗᖕᓇᕐᒥᒃ. ᑕᐃᒪᓐᓇ ᐋᓐᓂᐊᕐᓇᖃᓕᖅᑎᑦ ᑎ -
ᖃᑦᑕᕐᓂᖅ ᐱᔮᕆᑉᓗᑎᒃ ᐱᑕᖃᓕᕈᑎᐅᓚᐅᖅᑰᖖᒋᒃᑲᓗᐊᖅᑎᓪᓗᒍ, ᐃᓄᖕᓄᑦ ᖃᓄᐃᓕᖓᓕᕈᑎᐅᔪᖅ ᐱᓗᐊᒻᒪᕆᒃᓯᒪᓚ ᐅᕐᒪᑦ,
ᐋᓐᓂᐊᓕᕇᒃᑯᑎᖃᓚᐅᖖᒋᓐᓂᖏᑕ ᐃᓄᐃᑦ ᑎᒥᖏᑦ ᐃᓱᒪᒋᑉᓗᒋᑦ. ᑕᐃᒪᓕ ᐃᓄᐃᑦ ᐃᓅᓯᖃᐅᓯᖏᑦ ᐊᒻᒪᓗ ᓂᕿᒋᕙᒃᑕᖏᑦ
ᐊᓯᔾᔨᖅᓯᒪᓕᓚᐅᕐᒪᑕ ᐱᑦᔪᑎᒋᑉᓗᒋᑦ ᑲᑎᓯᓯᒪᓕᓚᐅᕐᓂᑎᒃ ᐊᓯᖏᓐᓂᑦ ᓄᓇᕐᔪᐊᓂᖖᒑᖅᓯᒪᔪᓂᑦ ᐊᒻᒪᓗ ᓂᕿᒋᕙᒃᑕᑐᖃᖏᑦ
ᐊᓯᔾᔨᖅᓯᒪᓂᖏᑕ ᓈᒻᒪᖖᒋᑦᑐᑎᒍ ᐊᒃᑐᐃᓯᒪᓂᖃᓕᓚᐅᕐᒥᔪᑦ ᐃᓄᐃᑦ ᐋᓐᓂᐊᖃᓕᖅᑕᐃ ᓕᒪᔪᓐ ᓇᕐ ᓂᖏᓂᒃ. 

ᐊᑐᓕᖅᑎᑕᐅᑉᓗᑎᒃ ᒐᕙᒪᑐᖃᒃᑯᓐᓂ ᒐᕙᒪᒋᔭᐅᔪᓂᑦ ᐊᒻᒪᓗ ᐊᐅᓚᑕᐅᑉᓗᑎᒃ ᐅᒃᐱᕐᓂᓕᕆᓂᕐᒧᑦ ᑎᒥᖁᑎᒋᔭᐅᔪᓂᑦ,
ᐊᐅᓪᓚᕐᑎᑕᐅᑉᓗᑎᒃ ᐊᒻᒪᓗ ᓄᓇᓕᒋᔭᐅᔪᓂ ᐃᓕᓐᓂᐊᕐᕖᑦ, ᐃᓕᓐᓂᐊᖅᑎᑦᑎᖃᑦᑕᓚᐅᕐᒪᑕ ᖃᓄᐃᑦᑕᐃᓕᔭᕆᐊᖃᕐᑎᑦᓯᓂᕐᒥᒃ
ᑭᒡᓕᖃᓕᖅᑎᑦᓯᓯᒪᓂᖅᓴᐅᑉᓗᑎᒃ ᐊᒻᒪᓗ ᑲᖖᒍᓵᕆᑦᔪᑎᐅᕙᒃᑐᓄᑦ ᑐᖖᒐᕝᕕᖃᖅᑎᑕᐅᑉᓗᑎᒃ ᐱᓕᕆᐊᖃᕈᓯᐅᕙᒃᑐᓂᒃ
ᐊᐃᑉᐸᖃᖃᑦᑕᕐᓂᓕᕆᓂᕐᒧᑦ. ᐊᒻᒪᓗᒃᑲᓐᓂᖅ ᓄᑕᐅᑉᓗᑎᒃ ᐊᒻᒪᓗ ᓈᒻᒪᖖᒋᑦᑐᑎᒍᑦ ᑕᑯᓐᓇᒐᐅᕙᒍᓯᕐᓂᒃ ᐊᐃᑉᐸᖃᖃᑦ -
ᑕᕐᓂᓕᕆᓂᕐᒧᑦ, ᐊᒥᓱᑦ ᐃᓕᓐᓂᐊᖅᑐᑦ ᖁᓄᔪᖕᓂᐊᖅᑕᐅᕙᓕᓚᐅᕐᒪᑕ ᐅᕝᕙᓘᓐᓃᑦ ᑯᔭᖕᓂᒃᑯᑦ ᐋᓐᓂᖅᑎᕐᑕᐅᕙᓕᕐᖢᑎᒃ
ᐃᓕᓐᓂᐊᕐᕕᖕᓂ ᐃᖅᑲᓇᐃᔭᖅᑎᒋᔭᐅᔪᓂᑦ ᐊᒻᒪᓗ ᐊᓯᖏᓐᓂᑦ ᐃᓕᓐᓂᐊᕆᐊᖃᑕᐅᔪᓂᑦ. ᑕᒪᑦᑯᐊ ᐃᓕᑕᐅᓯᒪᓕᖅᑐᑎᒃ
ᐋᓐᓂᖅᑎᕆᕙᓐᓂᕐᒧᑦ ᐊᒻᒪᓗ ᖁᓄᔪᓐᓂᐊᖅᐸᖕᓂᕐᒧᑦ ᐃᓕᖅᑯᓯᕆᔭᐅᓕᓚᐅᖅᑐᑦ ᐃᓚᒋᔭᐅᖕᒪᑕ ᐊᒥᓱᒻᒪᕆᐅᑉᓗᑎᒃ ᓈᒻᒪ -
ᖖᒋᑦᑑᑉᓗᑎᒃ ᖃᓄᐃᓕᖓᓐᓂᖃᓕᓚᐅᖅᑐᓂᑦ ᐱᑦᔪᑎᒋᑉᓗᒋᑦ ᐊᐅᓪᓚᖅᑎᑕᐅᕙᒃᑐᑎᒃ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᓂᕐᓂᑦ
ᐊᒻᒪᓗ ᐊᒥᓱᓂᑦ ᐃᓅᓯᕆᔭᐅᑐᐃᓐᓇᓕᖅᑐᑎᒃ. ᑕᐃᒪᓗ, ᓈᓐᒪᑦᓯᐊᖅᑐᑎᒍᑦ ᐱᕈᖅᓴᐃᔨᐅᔪᖕᓇᕐᓂᕐᒧᑦ ᐊᔪᖖᒋᑦᑎᐊᕐᓂ -
ᕆᔭᐅᓕᖅᐸᒃᑐᑦ ᐊᓯᐅᔨᔭᐅᓯᒪᓕᓚᐅᕐᒪᑕ, ᐊᒻᒪᓗ ᓈᒻᒪᖖᒋᑦᑐᒃᑯᑦ ᐊᓂᒎᑎᓯᒪᓕᕋᓱᐊᕈᑎᐅᕙᒃᑐᑦ ᑕᒡᕙᐅᖏᓐᓇᓕᕐᓂᖏᑦ ᓲᕐᓗ
ᐋᖓᔮᕐᓇᖅᑐᓂᒃ ᐅᐃᕆᑦᔪᑎᖃᓕᕐᓂᖅᑎᒍᑦ, ᐃᓚᒋᔭᐅᖃᑕᐅᖕᒪᑕ ᑲᔪᓰᓐᓇᖅᓯᒪᓂᖓᑕ ᐋᓐᓂᖅᑎᕆᖃᑦᑕᕐᓂᐅᔪᓄᑦ. 

ᐅᓪᓗᒥᐅᓕᖅᑐᒥ ᐱᓕᕆᐊᖑᓕᖅᓯᒪᔪᓄᑦ ᐱᑦᔪᑎᖃᖅᑐᑦ 
ᑐᐊᕕᓗᐊᖅᑐᒥᒃ ᐃᓄᐃᑦ ᓄᓇᓕᖃᓕᕐᕕᐅᑎᑕᐅᔪᓄᑦ ᑲᑎᑕᐅᓯᒪᓕᓚᐅᕐᓂᖏᑦ, ᖃᓪᓗᓈᑦ ᐃᖢᐊᖅᓴᐃᔾᔪᑎᖏᑎᒍᑦ
ᐋᓐᓂᐊᖃᓕᖅᑕᐃᓕᒪᔾᔪᑎᓂᒃ ᐊᑐᓕᖅᑎᑦᑎᓂᖅ, ᐊᑐᓕᖅᑎᑦᑎᓯᒪᓂᖅ ᐱᐅᓯᕆᖖᒋᑕᖏᑎᒍᑦ ᐊᐅᓚᑦᓯᔾᔪᓯᐅᕙᒃᑐᓂᒃ ᐊᒻᒪᓗ
ᐃᓅᖃᑎᒌᓄᑦ ᐋᖅᑭᐅᒪᑎᑕᐅᕙᒃᑐᓂᒃ, ᓄᒃᑎᖅᑎᑦᑎᓯᒪᓂᖅ ᐊᖏᖅᓯᒪᑎᓐᓇᒋᑦ, ᓄᓇᓕᐅᓕᖅᑎᑕᐅᔪᓄᑦ ᓄᒃᑎᖅᑎᑦᓯᓯᒪᓕᕐᓃᑦ,
ᐊᒻᒪᓗ ᐃᖅᑲᓇᐃᔮᒃᓴᖅᑕᖃᖖᒋᓗᐊᕐᓂᖓ ᑮᓇᐅᔭᓕᐅᓕᕐᕕᐅᔪᖕᓇᖅᑐᓂ ᐃᓚᒋᔭᐅᖃᑕᐅᖕᒪᑕ ᐋᖅᑭᒋᐊᖅᑕᐅᓯᒪᖖᒋᑦᑐᓂᑦ
ᐊᒃᓱᕈᕐᓇᖅᑐᒃᑰᖅᓯᒪᓕᖅᑎᑦᓯᓚᐅᕐᓂᕐᓄᑦ ᓱᓕᓗ ᑭᖑᕚᕇᓕᖅᐸᓪᓕᐊᔪᓄᑦ ᐊᑐᖅᑕᐅᑐᐃᓐᓇᖅᐸᒃᖢᑎᒃ. ᑕᒪᓐᓇ ᑭᖑᕚᕇᓂᑦ
ᐊᒃᓱᕈᕐᓇᖅᑐᒃᑰᖅᐸᓪᓕᐊᓂᐅᕙᒃᑐᖅ ᓱᓕ ᓴᖅᑭᖃᑦᑕᕐᒪᑦ ᐋᓐᓂᖅᑎᕆᕙᖕᓃᑦ, ᐋᖓᔮᕐᓇᖅᑐᓂᒃ ᐅᐃᕆᑦᔪᑎᖃᓕᖅᓯᒪᓃᑦ ᐊᒻᒪᓗ
ᐃᓱᒪᒃᑯᑦ ᐋᓐᓂᐊᖃᓕᖅᐸᖕᓂᕐᓂ ᖁᑦᓯᒃᑐᒻᒪᕆᐅᓪᓗᑎᒃ. ᐱᒻᒪᕆᐅᓗᐊᕐᒪᑦ ᑐᑭᓯᐅᒪᓕᖅᑕᐅᔭᕆᐊᖃᕐᓂᖓᑦ ᐊᒥᓱᑦ ᐃᓄᐃᑦ
ᐃᒥᐊᓗᓗᐊᓕᖃᑦᑕᕐᒪᑕ, ᐋᖓᔮᒃᓴᖅᑐᖅᑐᖅᐸᒃᖢᑎᒃᓗ ᐊᒻᒪᓗ ᐋᓐᓂᖅᑎᕆᓕᖅᐸᒃᖢᑎᒃ ᐊᓂᒍᐃᑎᑦᓯᓇᓱᐊᕐᖢᑎᒃ ᑕᒪᑐᒥᖓ
ᐊᒃᓱᕈᕐᓇᖅᑐᒃᑰᕐᓯᒪᓂᕐᒥᓐᓂᑦ ᒪᒥᓴᕈᑎᖃᖅᓯᒪᖖᒋᓐᓂᕐᒥᓐᓄᑦ.  

ᐃᒥᐊᓗᖃᑦᑕᕐᓂᖅ ᓯᖓᐃᓪᓗᓂ ᖁᕝᕙᓯᒃᓯᒋᐊᕈᑎᐅᕙᖕᒪᑦ ᓯᖓᐃᒋᔭᐅᓪᓗᓂ ᐊᓈᓇᖓ ᐃᒥᐊᓗᓗᐊᖃᑦᑕᓚᐅᕐᓂᖓᓄᑦ
ᐃᓕᖖᒐᒃᓴᒪᓕᕈᑎᒋᕙᖕᒪᒍ (FASD) ᓄᑕᕋᓛᒧᑦ, ᑕᐃᒪᓐᓇᐃᓕᓯᒪᓂᕐᒥᓂᑦ ᐃᓱᒪᒥᒍᑦ, ᑎᒥᒥᒍᑦ ᐊᒻᒪᓗ ᐱᕈᖅᐸᓪᓕᐊᔪᖕᓇᕐᓂᕐᒥᒍᑦ
ᐊᔪᕈᑎᖃᕈᑎᒋᓕᕈᖕᓇᕐᒪᒋᑦ ᓄᑕᖅᑲᑦ. ᐃᒥᐊᓗᓗᐊᖃᑦᑕᓚᐅᕐᓂᖓᓄᑦ ᐃᓕᖖᒐᒃᓯᒪᓕᕈᑎᒋᕙᖕᒪᒍ ᐃᓄᖕᓂ ᐃᓱᒪᒋᔭᐅᖕᒪᑦ
ᐃᓚᒋᔭᐅᖃᑕᐅᓇᓱᒋᔭᐅᑉᓗᓂ ᐃᓱᒪᒋᒋᐊᕐᓗ ᖃᓄᐃᓕᐅᓕᖅᐸᖕᓂᐅᔪᓄᑦ, ᐊᑦᑕᓇᖅᑐᓕᕆᓕᖅᐸᖕᓂᕐᓄᑦ ᐊᒻᒪᓗ/ᐅᕝᕙᓘᓐᓃᑦ
ᐊᒃᑐᖅᑕᐅᓴᕋᐃᑦᑑᓕᕐᖢᑎᒃ ᑯᔭᖕᓂᒃᑯᑦ ᐅᐃᕇᕝᕕᓴᒐᐅᔪᖕᓇᕐᓂᕐᒥᑦ/ᐋᓐᓂᖅᑎᖅᑕᐅᓯᒪᓕᕈᖕᓇᕐᓂᕐᒥᑦ. ᓱᕈᓰᑦ ᖁᓄᔪᖕᓂᐊᖅ -
ᑕᐅᓯᒪᔪᑦ, ᐃᓐᓇᐅᓪᓗᑎᒃ ᑯᔭᖕᓂᒃᑯᑦ ᐋᓐᓂᖅᑎᕐᑕᐅᓯᒪᔪᑦ ᐊᒻᒪᓗ ᐃᓚᒌᖑᔪᑦ ᐋᓐᓂᖅᑎᕐᑐᕋᐅᑉᐸᒃᑎᓪᓗᒋᑦ ᐊᔪᕈᑎᖃᑐᐃᓐ -
ᓇᕆᐊᖃᕐᒪᑕ ᐊᐃᑉᐸᖃᖃᑦᑕᕐᓂᖅ ᓈᒻᒪᒃᑑᔪᖕᓇᕐᓂᖓᑕ, ᕿᑐᕐᖓᕆᔭᒥᖕᓄᓪᓗ ᐅᖃᓪᓚᐅᓯᖃᖅᐸᒋᐊᒥᖕᓂᒃ ᐊᐃᑉᐸᖃᖃᑦᑕᕐ -
ᓂᓕᕆᓂᕐᒧᑦ ᐊᒻᒪᓗ ᐃᓅᖃᑎᖃᑦᓯᐊᕈᖕᓇᕐᓂᕐᒧᑦ ᐱᑦᔪᑎᖃᖅᑐᓂᒃ ᐊᔪᕈᑎᖃᖃᑦᑕᕈᖕᓇᕐᖢᑎᒃ.  

ᐱᐅᑦᓯᐊᖅᑑᓂᖓ ᐃᓅᖃᑎᒌᖑᔪᓂᑦ ᐊᕙᑎᒋᔭᐅᔪᖅ ᐃᓄᐃᑦ ᐃᓚᒌᖑᔪᓂᑦ ᐊᒻᒪᓗ ᓄᓇᓕᒋᔭᐅᔪᓂᑦ ᓱᓕ ᐊᑦᑕᓇᖅᑐᒦᓕᖅ -
ᑎᑕᐅᓯᒪᓂᖃᕐᒪᑕ ᐊᒃᓱᓱᕈᑎᖃᓗᐊᓕᖅᓯᒪᓂᕐᓂᑦ ᑐᕌᖓᑎᓪᒋᑦ ᐊᓯᐅᔨᓯᒪᓂᕐᓂᑦ ᓇᖕᒥᓂᖅ ᐃᓱᒪᓕᐅᕈᑎᓕᐅᕈᖕᓇᕐᓂᕐᒥᓐᓂᑦ,
ᐱᐅᓯᑐᖃᒥᖕᓂ ᐃᖢᐊᖅᓴᐃᔾᔪᑎᐅᕙᓚᐅᖅᑐᓂᒃ ᐊᒻᒪᓗ ᐱᓕᕆᐊᖃᐅᓯᐅᕙᓚᐅᖅᑐᓂᑦ. ᑕᒪᓐᓇ ᐊᓯᐅᔨᓯᒪᓕᓚᐅᕐᓂᖅ ᑐᖖᒐᕝ -
ᕕᖃ ᓕᕈᑎᐅᓯᒪᖕᒪᑦ ᐊᓯᖏᓐᓂᑦ ᐱᐅᓯᕆᔭᐅᑉᓗᑎᒃ ᐋᓐᓂᐊᖃᓕᖅᑕᐃᓕᒪᑦᔪᑎᐅᕙᒃᑐᓄᑦ ᐊᒻᒪᓗ ᐃᓅᓯᓕᕆᓂᕐᒥ
ᐱᔨᑦᑎᕋᕈᑎᐅᕙᒃᑐᓄᑦ. ᐃᓅᓯᕐᒥ ᐊᕙᑎᒋᔭᐅᔪᖅ ᐊᑦᑕᓇᖅᑐᒦᓕᕈᑎᐅᒃᑲᓐᓂᕐᒪᑦ ᓈᒻᒪᖖᒋᑦᑐᒃᑯᑦ ᐊᓂᒍᐃᓇᓱᒍᑎᐅᕙᓕᖅᑐᓂᑦ



ᑲᓇᑕᓕᒫᒥ ᐃᓄᐃᑦ ᑯᔭᖕᓂᒃᑯ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᐸᕐᓇᐅᑎᖏᑦ 

10 ᐸᐅᒃᑑᑎᑦ ᐊᕐᓇᐃᑦ ᐃᓄᐃᑦ ᑲᓇᑕᒥ 

ᐊᒻᒪᓗ ᐋᓐᓂᐊᖃᓕᖅᑕᐃᓕᒪᕙᖕᓂᕐᒥ ᐃᓕᖅᑯᓯᕆᔭᐅᕙᓕᖅᑐᓄᑦ ᐱᑦᔪᑎᒋᑉᓗᒋᑦ ᐃᓄᒋᐊᓗᐊᕐᖢᑎᒃ ᐊᒻᒪᓗ ᓈᒻᒪᖖᒋᑦᓯ -
ᐊᒻᒪᕆᒃᑐᓂᒃ ᐃᒡᓗᒥᐅᖃᑎᒌᖑᕙᖕᓂᕐᓂᑦ ᐃᒡᓗᖃᖅᑎᑕᐅᓂᕐᓂᓪᓗ ᐊᒻᒪᓗ ᐊᒃᖢᓗᐊᓕᖅᓯᒪᓂᕐᓂᑦ. 

ᐃᓄᐃᑦ, ᐱᓗᐊᖅᑐᒥᒃ ᒪᒃᑯᒃᑐᑦ, ᐊᔪᖅᓯᓯᒪᖅᑰᔨᔪᖕᓇᕐᒪᑕ ᒪᕐᕈᐃᓐᓂᑦ ᐱᐅᓯᑐᖃᕆᔭᐅᔪᑦ ᐊᑯᓐᓂᖏᓐᓂ, ᐊᒻᒪᓗ
ᖁᕕᐊᒋᔭᖃᑦᓯᐊᕈᖕᓃᖅᓯᒪᔪᖕᓇᕐᖢᑎᒃ ᐃᓅᓂᕐᒥᖕᓂ ᑭᓇᐅᓂᕐᒥᖕᓂᒃ ᑕᑯᖃᑦᑕᓕᕌᖓᒥᒃ ᐃᓅᖃᑎᒌᑦᓯᐊᕈᖕᓇᐃᓕᓯᒪᔪᓂᒃ
ᐊᒻᒪᓗ ᓴᐃᒻᒪᖃᑎᒌᒃᓯᒪᔪᖕᓇᖖᒋᓐᓂᕐᓂᒃ ᓄᓇᓕᒋᔭᒥᖕᓂ. ᐊᓯᐅᔨᓯᒪᓕᕐᓃᑦ ᐱᐅᒋᑦᑎᐊᕈᖕᓇᕐᓂᕐᒥᖕᓂᒃ ᐃᓅᒐᒥᒃ ᐊᒻᒪᓗ
ᑭᓇᐅᓂᕐᒥᖕᓂᒃ ᐃᓅᑉᓗᑎᒃ, ᐃᓚᖃᖅᑎᓪᓗᒋᑦ ᐊᐅᓚᑕᐅᓯᒪᑦᔪᓯᐅᓕᖅᓯᒪᓕᓚᐅᖅᑐᓂᑦ ᐃᓕᖖᒐᒃᓯᒪᓂᕆᔭᐅᔪᑦ ᑲᔪᓰᓐᓇᖅᓯ -
ᒪᓂᖏᑦᑕ ᐃᓚᒋᔭᐅᖃᑦᑕᕐᒪᑕ ᐊᒥᓱᓄᑦ ᐊᑦᑕᓇᖅᑐᒥᒃ ᐃᓕᖅᑯᓯᖃᓕᕐᓂᐅᔪᑦ ᖁᑦᓯᖕᓂᕆᔭᖏᓐᓄᑦ ᑕᐃᒪᓗ ᐃᓄᐃᑦ
ᐋᓐᓂᐊᖃᓕᕈᑎᖃᕈᖕᓇᕐᓂᖅᓴᐅᓕᖅᐸᖕᒪᑕ ᖁᐱᕐᕆᖃᑦᑕᕐᓂᕐᓂ ᑯᔭᖕᓂᒃᑯᑦ ᐊᒻᒪᓗ ᐊᐅᒃᑯᑦ ᖁᐱᕐᕆᑎᑦᓯᖃᑦᑕᕐᓂᕐᓂᑦ.  

ᐊᒥᓱᑦ ᐅᑭᐅᖅᑕᖅᑐᒥ ᓄᓇᒋᔭᐅᔪᑦ ᒥᑭᔫᖕᒪᑕ ᐊᒻᒪᓗ ᐅᖓᓯᒃᖢᑎᒃ, ᐊᒻᒪᓗ ᐃᓄᐃᑦ ᐃᓄᒋᐊᖕᓂᖅᓴᐅᕙᒃᑲᓗᐊᖅᑎᓪᓗᒋᑦ
ᓄᓇᓕᒋᔭᐅᔪᓂ, ᐊᒥᓲᓂᖅᓴᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᐊᒻᒪᓗ ᐃᓅᓯᓕᕆᓂᕐᒧᑦ ᐱᔨᑦᓯᕋᕈᑏᑦ ᑐᖖᒐᕝᕕᖃᖅᑎ -
ᑕᐅᓯᒪᕗᑦ ᖃᓪᓗᓈᑦ ᓄᓇᖓᓐᓂ ᐊᑐᕐᓂᖃᖅᑎᑕᐅᔪᓂᒃ ᐊᒻᒪᓗ ᓴᖅᑭᑕᐅᓯᒪᕙᒃᖢᑎᒃ ᐃᓅᖖᒋᑦᑐᓂᑦ ᐱᓕᕆᔨᓂᑦ ᐱᓕᕆᖃ -
ᑎᖃᕐᓗᑎᒃ ᑐᑭᓯᐅᒪᖖᒋᑦᑐᓂᒃ ᐃᓄᒃᑎᑐᑦ ᐅᖃᓪᓚᒍᖕᓇᕆᐊᒥᒃ. ᐱᒻᒪᕆᐅᓗᐊᕐᒪᑦ ᑕᒪᑐᒪᓂ ᐅᔾᔨᕆᔭᐅᔭᕆᐊᖃᕐᓂᖓ
ᐊᒥᓲᓂᖅᓴᑦ ᐃᓄᐃᑦ ᓄᓇᖏᓐᓂ ᐱᓕᕆᔨᖃᕐᒪᑕ ᐋᓐᓂᐊᕐᕕᖕᓂ ᓇᔭᖖᒍᐊᓂᒃ ᑎᑭᑎᑕᐅᓯᒪᔪᓂᑦ. ᓇᔭᖖᒍᐊᑦ ᐊᓯᑦᔨᕋᔪᖕᒪᑕ,
ᐊᒻᒪᓗ ᐱᔭᒃᓴᖃᓗᐊᖅᑑᕙᒃᖢᑎᒃ ᐊᒻᒪᓗ ᐊᒥᒐᖅᓯᕙᒃᖢᑎᒃ ᐱᓕᕆᑦᔪᑎᒋᔪᖕᓇᖅᐸᒃᑕᒥᖕᓂᒃ. ᑕᐃᒪᓗ, ᐋᓐᓂᐊᖅᓯᐅᕐᑎᓕ -
ᕆᔨᒋᔭᐅᔪᑦ ᐊᔪᕈᑎᖃᓕᖅᐸᖕᒪᑕ ᐅᒃᐱᕆᔭᐅᑦᓯᐊᓕᕐᓂᐊᕐᓗᑎᒃ ᐃᓄᖕᓂᑦ ᐱᓕᕆᖃᑎᖃᖅᐸᒋᐊᒥᖕᓂᒃ. ᐋᓐᓂᐊᖅᓯᐅᕐᑎᓕ -
ᕆᔨᒋᔭᐅᔪᑦ ᐱᓕᕆᕝᕕᖃᕈᖕᓇᕐᓂᖏᑦ ᒥᑭᓗᐊᖅᐸᖕᒪᑕ, ᐱᑕᖃᕋᓗᐊᕐᓂᕈᑎᒃ, ᐱᓕᕆᐊᒥᖕᓂ ᑐᕌᖅᑎᑦᓯᕙᒋᐊᒥᒃ ᐋᓐᓂᐊᖃᓕᖅ -
ᑕᐃᓕᒪᑎᑦᑎᓂᕐᒧᑦ ᐃᓕᓐᓂᐊᖅᑎᑦᓯᑦᔪᑎᒃᓴᓄᑦ ᐊᒻᒪᓗ ᐋᓐᓂᐊᖃᓕᖅᑕᐃᓕᒪᑦᔪᑎᒃᓴᓄᑦ ᐱᑦᔪᑎᒋᑉᓗᒋᑦ ᑐᐊᕕᐅᕐᓇᖅᑐᓕᕆ -
ᔭᕆᐊᖃᖅᐸᖕᓂᑎᒃ. ᐋᓐᓂᐊᕐᕖᑦ ᐃᓄᖕᓂᑦ ᐃᓱᒪᒋᔭᐅᕙᖕᒐᔪᖕᓂᖅᓴᐅᕗᑦ ᑭᓯᐊᓂ ᐋᓐᓂᐊᕐᔪᐊᓕᕈᑎᒃ ᐅᕝᕙᓘᓐᓃᑦ
ᐋᓐᓂᐊᖃᑦᑕᓕᕈᑎᒃ ᑭᓯᐊᓂ ᐅᕐᓂᒐᐅᔭᕆᐊᖃᖅᐸᖕᓂᖏᓐᓂᒃ. ᓄᓇᖃᖅᑐᑦ ᐃᓄᐃᑦ ᓄᓇᓕᖏᓐᓂ ᖃᑉᓗᓈᑦ ᓄᓇᖏᓐᓄᑦ
ᐊᐅᓪᓚᖅᑎᑕᔭᕆᐊᖃᕋᔪᖕᒪᑕ ᐊᒥᓱᐃᓕᖓᓂᖅᓴᑎᒍᑦ ᐋᓐᓂᐊᖅᓯᐅᕐᑎᓕᕆᔨᒃᑯᓐᓂᑦ ᐱᓕᕆᑦᔪᑎᒃᓴᖃᖅᑐᓄᑦ. ᐊᒻᒪᓗᒃᑲᓐᓂᖅ
ᐱᐅᓯᑐᖃᒃᑯᑦ ᐊᒻᒪᓗ ᐅᖃᐅᓯᒃᑯᑦ ᓈᒻᒪᑦᓯᐊᖅᑐᒥᒃ ᐱᔨᑦᓯᕋᕈᑎᒃᓴᐃᑦ ᐊᒥᒐᓗᐊᖅᑎᓪᓗᒋᑦ, ᐊᒥᓱᑦ ᐃᓄᐃᑦ ᐋᓐᓂᐊᕐᕕᖕᓄᑦ
ᐊᐅᓪᓚᕆᐊᒥᒃ ᓄᓇᓕᒋᔭᒥᖕᓂᑦ ᑲᑉᐱᐊᓱᒃᐸᖕᒪᑕ ᐱᑦᔪᑎᒋᑉᓗᒍ ᐃᓄᐃᑦ ᐊᐅᓪᓚᖅᑎᑕᐅᕙᒃᓯᒪᔪᑦ ᖃᑉᓗᓈᑦ ᓄᓇᖏᓐᓄᑦ
ᐃᖢᐊᖅᓴᒐᐅᔭᖅᑐᕐᐸᒃᖢᑎᒃ ᐅᑎᖖᒌᓐᓇᖅᐸᒃᓯᒪᖕᒪᑕ. ᑯᔭᖕᓂᒃᑯᑦ ᖁᐱᕐᕆᓯᒪᓕᕈᑎᐅᕙᒃᑐᑦ ᐊᒻᒪᓗ ᐊᐅᒃᑯᑦ ᖁᐱᕐᕆᓯᒪᓕᕈ -
ᑎᐅᕙᒃᑐᑦ (STBBI) ᐊᖏᔪᒻᒪᕆᖕᒥᒃ ᑐᑭᓯᓂᕐᓗᒐᐅᓯᒪᕙᖕᒪᑕ ᖃᓄᐃᑦᑐᓂᕋᖅᑕᐅᕙᖕᓂᕐᒥᖕᓂ, ᐊᒻᒪᓗ ᐊᒥᓱᑦ ᐃᓄᐃᑦ
ᖃᐅᔨᓴᒐᐅᑦᑕᐃᓕᓕᖅᐸᒃᖢᑎᒃ ᐊᒻᒪᓗ/ᐅᕝᕙᓘᓐᓃᑦ ᐃᖢᐊᖅᓴᒐᐅᔪᒪᕙᖖᒋᓪᖢᑎᒃ ᐱᑦᔪᑎᒋᑉᓗᒍ ᐃᓄᒋᐊᖖᒋᑦᑐᓂᕐᒥᐅ -
ᖑᑉᓗᑎᒃ ᑭᓇᐅᓂᖏᑦ ᓴᖅᑭᑕᐅᔪᒫᖅᑰᕋᓱᒋᕙᒃᑲᒥᑦᑐᒃ. ᐊᒥᓱᑦ ᐃᓄᐃᑦ ᖃᑉᓗᓈᑦ ᓄᓇᖏᓐᓄᐊᖅᐸᒃᑐᑦ ᐋᓐᓂᐊᕐᕕᓕᐊᕐᖢᑎᒃ
ᐃᖢᐊᖅᓴᒐᐅᔭᖅᑐᕐᖢᑎᒃᓘᓐᓃᑦ ᐊᑦᔨᐅᖖᒋᕐᔪᐊᕈᓱᒃᐸᖕᒪᑕ ᐱᐅᓯᑐᖃᕆᔭᐅᔪᓂᒃ ᐃᓄᒋᐊᒃᑐᓂᕐᒥᐅᓂ ᐊᒻᒪᓗ ᐱᐅᓯᑐᖃᒥᒃᑎᒍᑦ
ᐃᑲᔪᖅᑎᒃᓴᒥᖕᓂᒃ ᓇᓂᓯᓯᒪᓕᕆᐊᖅ ᑐᑭᓯᐊᑦᓯᐊᖅᑐᓂᒃ ᐊᔪᓕᕈᑎᖃᖅᐸᒃᖢᑎᒃ. 

ᑐᖖᒐᕝᕕᒋᓗᒋᑦ 2011-ᖑᑎᓪᓗᒍ ᑲᓇᑕᓕᒫᒥ ᐃᒡᓗᒥᐅᖃᑎᒌᓂᒃ ᖃᐅᔨᓴᐃᓂᖃᕐᓂᐅᓚᐅᖅᑐᓄᑦ, ᐃᓄᐃᑦ ᐃᓄᒋᐊᒃᑐᓂᕐᒥᐅᓂ
ᐊᕙᑎᒋᔭᖏᓐᓂ ᓄᓇᖃᓕᖅᓯᒪᔪᑦ ᐃᓄᒋᐊᒃᓯᕙᓪᓕᐊᖕᒪᑕ ᐊᒻᒪᓗ ᒪᒃᑯᖕᓂᖅᐸᐅᔪᓂᒃ ᐃᓄᒋᐊᒃᑐᓂᕐᒥᐅᖑᓕᕐᖢᑎᒃ
ᓄᓇᖃᖅᑳᕐᓯᒪᔪᓂ ᐃᓅᖃᑎᒌᒃᑐᓂᑦ. ᑕᒪᐃᑎᒍᑦ, ᐃᓄᐃᑦ ᐃᓅᖃᑎᒌᒃᑐᑦ ᐱᑦᔪᑎᖃᕐᒪᑕ ᐃᓚᒋᔭᐅᑉᓗᑎᒃ ᒪᒃᑯᖕᓂᖅᐸᐅᑉᓗᑎᒃ
ᐊᒻᒪᓗ ᐃᓄᒋᐊᒃᓯᕙᓪᓕᐊᕋᓚᓴᕐᓂᖅᓴᐅᑉᓗᑎᒃ ᐃᓅᖃᑎᒌᒃᑐᓂᕐᒥᐅᑦ ᐊᕕᒃᑐᖅᓯᒪᓂᕆᔭᖏᓐᓂᑦ ᑲᓇᑕᒥᐅᓂ ᐃᓄᒋᐊᖕᓂᕆ -
ᔭᐅᔪᓄᑦ. ᐃᓄᒋᐊᖕᓂᖅᓴᐅᓪᓗᑎᒃ 23-ᓂᒃ ᐅᑭᐅᖃᖅᑐᑦ (ᑲᓇᑕᒥ ᓈᓴᐃᔨᕐᔪᐊᒃᑯᑦ, 2016). ᐃᓄᐃᑦ ᐃᓄᒋᐊᖕᓂᖏᓐᓂᑦ 20
ᐳᕐᓴᓐᑎᖏᑦ ᐃᓄᐃᑦ ᓄᓇᖓᑦᑕ ᓯᓚᑖᓂᕐᒥᐅᖑᓕᕐᒪᑕ. ᐃᓛᓗ ᐃᓚᖏᑦ ᐃᓄᐃᑦ ᓄᓇᖃᓕᖅᓯᒪᔪᑦ ᐃᓄᒋᐊᒃᑐᓂᕐᒥᐅᑦ
ᐊᕙᑎᒋᔭᖏᓐᓂᑦ ᖃᓄᐃᖖᒋᑦᓯᐊᕋᓗᐊᖅᑎᓪᓗᒋᑦ ᓱᖏᐅᑎᓯᒪᑦᓯᐊᕐᖢᑎᒃ ᓄᓇᖃᓕᕐᓂᕐᒥᖕᓂ, ᐊᓯᖏᑦᑕᐅᖅ ᐱᓗᐊᒻᒪᕆᒃᑐᒥᒃ
ᓱᓇᐅᖖᒋᑎᑕᐅᓗᐊᖅᐸᒃᑭᕗᑦ. ᐊᒥᓱᓪ ᓱᓕ ᖃᓄᐃᖖᒋᑦᓯᐊᕐᓇᖅᑐᓂᒃ ᐊᑭᑐᓗᐊᖖᒋᑦᑐᓂᒃ ᐃᒡᓗᖃᓕᕈᖕᓇᓕᐅᖅᑲᓯᒪᑉᓗᑎᒃ -
ᐊᖏᒡᓕᒋᐊᕈᑎᐅᓯᒪᕙᔪᓄᑦ ᖁᑦᓯᖕᓂᕆᔭᐅᔪᓂ ᐊᒃᑐᖅᑕᐅᓯᒪᓕᖅᐸᒃᑐᓄᑦ ᐊᖏᕐᕋᖃᖖᒋᓕᕈᖕᓇᕐᓂᕐᓄᑦ, ᐋᖓᔮᕐᓇᖅᑐᖅᑐᖃᑦ -
ᑕᕐᓂᕐᒥᒃ ᐅᐃᕆᑦᔪᑎᖃᓕᖅᓯᒪᔪᓄᑦ ᐊᒻᒪᓗ ᐃᓚᒌᖑᔪᓂᑦ ᐊᒃᓱᕈᓗᐊᓕᕈᑎᐅᕙᒃᑐᓂᑦ. ᐊᑐᐃᓐᓇᐅᑎᑕᐅᔪᑦ ᐃᓄᖕᓄᑦ
ᑐᕌᖓᑎᑕᐅᑉᓗᑎᒃ ᐱᔨᑦᓯᕋᕈᑎᒃᓴᐃᑦ ᐊᒥᒐᓗᐊᕐᒪᑕ ᐃᓚᖃᖅᑎᓪᓗᒋᑦ ᐱᐅᓯᑐᖃᒃᑯᑦ ᓈᒻᒪᑦᓯᐊᖅᑎᐅᑉᓗᑎᒃ ᑲᒪᒋᔭᐅᑦᔪ -
ᑎᐅᕙᒃᑐᓂ. ᐊᒥᓱᑦ ᐃᓄᐃᑦ ᐅᖃᐅᓯᖃᖃᑦᑕᖅᓯᒪᕗᑦ ᐃᓅᓂᖏᓐᓄᑦ ᐊᑭᕋᖅᑐᒐᐅᕙᒃᓯᒪᓂᕐᒥᖕᓂ ᑭᒃᑯᑐᐃᓐᓇᓄᑦ ᐱᔨᑦᓯᕋᕈ -

ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒥ
ᐱᔨᑦᓯᕋᕈᑎᑦ ᐊᒥᒐᓗᐊᖅᑑᓂᖏᑦ,

ᐃᓚᖃᖅᑎᓪᓗᒋᑦ
ᐋᓐᓂᐊᖃᓕᖅᑕᐃᓕᒪᑦᔪᑎᒃᓴᓂᒃ

ᐃᓕᓐᓂᐊᖅᑎᑕᐅᕙᖕᓃᑦ,
ᖃᐅᔨᓴᒐᐅᓯᒪᒋᐊᖅᐸᖕᓃᑦ, ᐊᒻᒪᓗ

ᐱᓗᐊᓕᖖᒋᓚᐅᖅᑎᓪᓗᒋᑦ
ᐃᖢᐊᖅᓴᒐᐅᓯᒪᓕᖅᐸᖕᓂᕐᓂᒃ,

ᐃᓚᒋᔭᐅᖃᑕᐅᕙᖕᒥᒻᒪᑕ
ᖁᐱᕐᕆᓯᒪᓕᖅᐸᒃᑐᑦ

ᖁᑦᓯᓗᐊᒻᒪᕆᖕᓂᖏᓐᓄᑦ. 



ᑲᓇᑕᓕᒫᒥ ᐃᓄᐃᑦ ᑯᔭᖕᓂᒃᑯ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᐸᕐᓇᐅᑎᖏᑦ 

ᑎᒃᓴᓂᒃ ᐱᓯᒪᓕᕋᓱᐊᖅᐸᖕᓂᕐᒥᖕᓂ. ᓈᒻᒪᒃᑐᓂᒃ ᐱᓕᕆᐊᖑᔪᓂ, ᐱᔨᑦᓯᕋᕈᑎᓂ ᐊᒻᒪᓗ ᐃᑲᔪᖅᑕᐅᕝᕕᖕᓂ ᐊᑐᐃᓐᓇᐅᔪᓂᒃ
ᐱᑕᖃᖖᒋᓗᐊᕐᓂᐅᔪᑦ ᐃᓚᒋᔭᐅᖃᑕᐅᖕᒪᑕ ᖁᑦᓯᓗᐊᒻᒪᕆᖕᓂᖏᓐᓄᑦ ᐋᖓᔮᕐᓇᖅᑐᓂᒃ ᐅᐃᕐᕆᑦᔪᑎᖃᓕᖅᓯᒪᓂᕐᓄᑦ,
ᑯᔭᖕᓂᒃᑯᑦ ᐊᑐᕐᓂᕐᓗᒍᑎᒋᔭᐅᕙᖕᓂᕐᓄᑦ ᐊᒻᒪᓗ ᑎᒥᖏᑕ ᓂᐅᕕᐊᒃᓴᕆᔭᐅᑎᑕᐅᕙᖕᓂᖏᓐᓄᑦ. ᖃᐅᔨᓴᐃᓂᐅᓵᓚᐅᖅᑐᑦ
ᐃᓄᐃᑦ ᓄᓇᖃᖅᑐᓄᑦ ᐃᓄᒋᐊᒃᑐᓂᕐᒥᐅᑦ ᐊᕙᑎᒋᔭᖓᓂ ᒪᓐᑐᕆᐋᑉ ᓇᓗᓇᐃᖅᓯᓯᒪᓕᓚᐅᕐᒪᑕ "55 ᐳᕐᓴᓐᑎᖏᑦ ᓄᓇᕕᖕᒥ -
ᐅ ᑕᐅᑉᓗᑎᒃ ᐃᓄᐃᑦ ᑮᓇᐅᔭᓕᐅᕐᓂᖏᑦ ᒥᑭᓗᐊᕐᒪᑕ ᐅᕝᕙᓘᓐᓃᑦ ᐊᖏᕐᕋᖃᖖᒋᑦᑑᑉᓗᑎᒃ. ᐃᓛᓗ ᐃᓄᐃᑦ ᐃᓄᒋᐊᖕᓂᖏᑦ
10 ᐳᕐᓴᓐᑎᐅᒐᓗᐊᖅᑎᓪᓗᒋᑦ ᓄᓇᖃᖅᑳᕐᓯᒪᔪᓂ ᐃᓄᒋᐊᖕᓂᕆᔭᐅᔪᓄᑦ ᐃᓄᒋᐊᒃᑐᓂᕐᒥᐅᓂᑦ, 45 ᐳᕐᓴᓐᑎᒥᒃ ᐱᑦᔪᑎᖃᖅ -
ᑎᐅᕗᑦ ᐊᖏᕐᕋᖃᖖᒋᑦᑐᓗᒃᑖᓂᑦ ᓄᓇᖃᖅᑳᕐᓯᒪᔪᑦ ᐃᓄᖏᓐᓂ" (ᓴᕗᐃ ᐊᒻᒪᓗ ᑯᐊᓂᔾ, 2014, ᒪᒃᐱᕋᖓ 15). ᑭᓯᒐᒥᒃᑯᑦ
ᖃᐅᔨᓴᐃᓂᕆᓚᐅᕐᒥᔭᖓᓐᓂ (2014) ᓇᓗᓇᐃᖅᓯᓯᒪᓕᓚᐅᕐᒪᑕ ᐊᖏᕐᕋᖃᖖᒋᑦᑐᑦ ᐊᒻᒪᓗ ᐃᖅᑲᓇᐃᔮᖃᖖᒋᑦᑐᑦ ᐊᕐᓇᐃᑦ
ᐃᓄᐃᑦ ᒪᓐᑐᕆᐋᓪᒥ ᐱᓗᐊᖅᑐᒥᒃ ᐊᒃᑐᖅᑕᐅᓯᒪᓕᖅᓴᕋᐃᓐᓂᖏᑦᑕ ᑯᔭᖕᓂᒃᑯᑦ ᐊᑐᕐᓂᕐᓗᒍᑎᐅᕙᒃᑐᓂᑦ, ᑯᔭᖕᓂᒃᑯᑦ
ᖁᐱᕐᕆᓯᒪᓕᕈᑎᐅᕙᒃᑐᑦ ᐊᒻᒪᓗ ᐊᐅᒃᑯᑦ ᖁᐱᕐᕆᓯᒪᓕᕈᑎᐅᕙᒃᑐᑦ, ᖁᐱᕐᕆᓯᒪᑉᓗᑎᒃ ᐋᓐᓂᐊᕐᓂᖃᓕᕈᑎᐅᕙᒃᑐᓂᑦ
ᐊᐃᑉᐸᕇᖕᓂᑦ ᐊᒻᒪᓗ ᓄᑕᕋᒃᓴᖃᓕᕈᒪᖖᒋᒃᑲᓗᐊᖅᑐᑎᒃ ᓯᖓᐃᓕᖅᐸᖕᓂᕐᓂᑦ. 

ᑕᒪᒃᑯᐊ ᑕᐃᒪᖖᒐᓂᑕᑐᖃᐃᑦ, ᐱᐅᓯᑐᖃᓕᕆᓂᕐᒥ, ᐊᒻᒪᓗ ᐃᓅᓯᓕᕆᓂᕐᒥ ᐃᓱᒪᒃᓴᖅᓯᐅᕈᑎᐅᔪᑦ ᓇᓗᓇᐃᖅᓯᓯᒪᖕᒪᑕ ᐃᓅᑉ
ᐃᓅᓯᓗᕐᑖᖓᒍᑦ ᒪᒥᓴᐃᕙᖕᓂᕐᒧᑦ ᐃᓄᐃᑦ ᐱᓕᕆᐊᖃᕈᑎᒋᕙᒐᐃ ᐊᐃᑉᐸᖃᖃᑦᑕᕐᓂᕐᒥ ᖃᓄᐃᖖᒋᑦᓯᐊᕆᐊᖃᕐᓂᓕᕆᓂᕐᒧᑦ
ᐊᑐᖅᑕᐅᕙᓕᕆᐊᖃᕐᒪᑕ. ᐃᓱᒪᒋᔭᐅᓂᖏᑦ ᐃᓅᖃᑎᒌᓂ ᐊᒃᑐᐃᓯᒪᓕᕈᑎᐅᕙᒃᑯᓄᑦ ᐋᓐᓂᐊᖃᓕᖅᑕᐃᓕᒪᕙᖕᓂᕐᒧᑦ
ᑐᖖᒐᕝᕕᒋᔭᐅᓕᕆᐊᖃᕐᒪᑕ ᓇᓗᓇᐃᔭᖅᑕᐃᓯᒪᑉᓗᑎᒃ ᐸᕐᓇᐅᑎᓕᐊᖑᓯᒪᔪᓂ ᓯᕗᓪᓕᖅᐸᐅᑎᑕᐅᔪᒃᓴᐃᑦ ᐊᑐᓕᖅᑎᑕᐅᓂᒃᓴ -
ᖏᑕ ᐃᖏᕐᕋᑦᓯᐊᕐᓂᐊᕐᓂᖅᐸᑕ. 

ᐃᓄᒋᐊᓗᐊᕐᖢᑎᒃ ᐊᒻᒪᓗ ᓈᒻᒪᖖᒋᑦᓯᐊᒻᒪᕆᒃᑐᓂᒃ ᐃᒡᓗᖃᖅᑎᑕᐅᓃᑦ ᐃᓚᒋᔭᐅᕙᖕᒪᑕ ᐊᒃᓱᕈᓕᕈᑎᖃᖅᐸᖕᓂᕐᓄᑦ ᐃᓅᓯᕐ -
ᒥᖕᓂ, ᐃᓱᒪᒃᑯᑦ ᓈᒻᒪᑦᓯᐊᕈᖕᓃᕈᑎᐅᕙᒃᑐᓄᑦ, ᐃᓕᓐᓂᐊᕆᐊᖏᓐᓇᕆᐊᒥᒃ ᐊᔪᓕᕈᑎᐅᓯᒪᓕᖅᐸᒃᑐᓄᑦ, ᐊᒻᒪᓗ ᐃᓚᒌᖑᔪᓂ
ᐋᓐᓂᖅᑎᕆᑐᕋᐅᑉᐸᖕᓃᑦ. ᐃᓚᒌᖑᔪᑦ ᐃᓄᑑᖃᑎᖃᕐᓗᑎᒃ ᐅᖃᓪᓚᒍᖕᓇᖅᑎᑕᐅᔭᕆᐊᖃᕐᓂᖏᑦ ᐱᒻᒪᕆᐅᔪᓂᒃ ᐅᖃᖃᑎᖃᖅ -
ᐸᖕᓂᕐᒥᖕᓂ ᓄᑕᖅᑲᒥᖕᓂᒃ, ᐊᒻᒪᓗ ᐃᓄᐃᑦ ᐊᑐᕐᓂᖃᖅᑎᑕᖏᓐᓂᒃ ᑐᓴᐅᒪᓕᖅᑎᑦᑎᒋᐊᖅᐸᖕᓂᕐᒥᖕᓂ ᐱᑕᖃᓕᖅᑎᑕ -
ᐅᔭᕆᐊᖃᕐᒪᑕ. ᐊᑭᑐᓗᐊᖅᐸᖕᓂᖏᑦ ᓂᐅᕕᐊᒃᓴᐅᕙᒃᑐᑦ ᐊᔪᓕᕈᑎᐅᓯᒪᕙᖕᒪᑕ ᓂᐅᕕᖅᐸᒋᐊᒥᒃ ᓯᖓᐃᓕᖅᑕ ᐃᓕᒪᑦᔪᑎᓂᒃ
ᐊᒻᒪᓗ ᓇᖕᒥᓂᖅ ᓴᓗᒪᑦᓯᐊᕈᑎᒃᓴᕆᓂᐊᖅᑕᒥᖕᓂᒃ, ᑕᐃᒪᓗ ᐊᑦᑕᓇᖅᑐᒦᓕᕈᑎᐅᔪᖕᓇᖅᑐᑦ ᖁᐱᕐᕆᓯᒪᓕᖅᐸᖕ ᓂᕐᓄᑦ ᖁᑦᓯᒃᓯ -
ᓯ ᒪᓕᖅᐸᒃᖢᑎᒃ. ᐊᔪᕐᓇᖅᓯᓯᒪᔪᖕᓇᕐᒥᖕᒪᑦ ᓂᕿᑦᑎᐊᕙᖕᓂᒃ ᓂᕿᖃᖃᑦᑕᐃᓐᓇᕋᓱᖕᓂᐊᕐᓗᓂ, ᓂᕿᑦᑎᐊᕙᖕᓂ ᓂᕿᖃᖅ -
ᐸᒋᐊᖃᕋᓗᐊᖅᑎᓪᓗᒋᑦ ᐋᓐᓂᐊᓕᕈᑎᐅᔪᖕᓇᖅᑐᑦ ᐊᒻᒪᓗ ᖁᐱᕐᕆᓯᒪᓕᕈᑎᐅᔪᖕᓇᖅᑐᑦ ᒥᑭᓪᓕᑎᑕᐅᓯᒪᓂᐊᖅᐸᑕ. ᒥᑭᓗ -
ᐊᖅᑐᒥᒃ ᐃᓕᓐᓂᐊᖅᑎᑕᐅᓯᒪᓂᖃᕐᓂᖏᑦ ᒥᑭᓪᓕᒋᐊᕈᑎᐅᕙᖕᒪᑕ ᖃᔅᓯᐅᔪᓂᒃ ᐃᓄᐃᑦ ᐊᔪᖖᒋᓕᓴᑎᑕᐅᔪᖕᓇ ᓕᖅᐸᖕᓂᖏᑦ
ᐊᒻᒪᓗ ᖃᐅᔨᒪᓂᖃᓕᖅᑎᑕᐅᔪᖕᓇᖅᐸᖕᓂᖏᑦ ᑐᓴᐅᒪᕙᒌᑦᓯᐊᕐᖢᑎ ᐊᒻᒪᓗ ᓈᒻᒪᑦᓯᐊᖅᑐᑎᒍᑦ ᐃᓱᒪᓕᐅᕈᑎ ᓕᐅᖅᓯᒪᔪᖕ -
ᓇᕐᓂᖏᑦ ᓇᖕᒥᓂᖅ ᐊᐃᑉᐸᖃᖃᑦᑕᕐᓂᕐᒧᑦ ᐱᑦᔪᑎᖃᖅᑐᓄᑦ. ᑕᐃᑉᑯᐊ ᐃᓄᐃᑦ ᐃᓱᒪᒃᑯᑦ ᐊᔪᕈᑎᖃᖅᑐᑦ ᓇᖕᒥᓂᖅ ᖁᓚ ᕆ -
ᖖᒋᒋᐊᕐᓂᕐᒥᒃ ᐊᒻᒪᓗ ᓇᖕᒥᓂᖅ ᐊᑐᕐᓂᖃᖅᑑᓂᕐᒥᖕᓂᒃ ᐊᔪᖖᒋᓐᓂᖃᖅᑑᓂᕐᒥᖕᓂ ᐱᓯᒪᕙᖖᒋᒐᔪᖕᒪᑕ ᐋᒃᑳᕈᖕᓇᕆᐊ ᒥᖕᓂᒃ
ᑯᔭᖕᓂᒃᑯᑦ ᐅᐃᕇᓪᕕᒋᔭᐅᓇᓱᓕᕈᑎᒃ ᐊᒻᒪᓗ ᐋᓐᓂᖅᑎᖅᑕᐅᓯᒪᑦᑕᐃᓕᒋᐊᒥᖕᓂᑦ. ᐱᑕᖃᖖᒋᓗᐊᕐᓂᖏᑦ ᓈᒻᒪᑦᓯᐊᖅ ᑐᒦᑎ -
ᑕᐅᕙᖕᓂᖏᑦ ᐊᒻᒪᓗ ᒥᐊᓂᕆᔭᐅᓯᒪᑦᓯᐊᖅᓂᖏᑦ, ᐱᓗᐊᖅᑐᒥᒃ ᐊᕐᓇᐃᑦ ᐊᒻᒪᓗ ᓄᑕᖅᑲᑦ, ᒥᑭᒡᓕᒋᐊᕈᑎᐅᓯᒪᕙᖕᒪᑕ ᖃᓄᐃ -
ᓕᐅᕈᖕᓇᕐᕕᖃᕐᓂᖏᓐᓄᑦ, ᐊᒃᑐᖅᑕᐅᓯᒪᓕᕈᖕᓇᕐᓂᖏᓪᓗ ᐊᖏᒡᓕᒋᐊᖅᓯᒪᓕᖅᐸᒃᖢᑎᒃ ᑯᔭᖕᓂᒃᑯᑦ ᐋᓐᓂᖅᑎᑕᐅᕙᖕ ᓂᕐᓂᑦ
ᐊᒻᒪᓗ ᐋᓐᓂᐊᕐᓂᖃᓕᕈᖕᓇᕐᓂᖏᑦ ᖁᐱᕐᕆᓯᒪᓕᕐᓗᑎᒃ, ᐊᒻᒪᓗ ᑕᐃᒪᓕ ᐃᓱᓕᑎᑦᓯᓯᒪᔪᖕᓇᐃᓕᐅᖅᑲᕐᓂᖓᑦ ᐊᒻᒪᓗ ᑲᖖᒍᓱ -
ᓕᕈᑎᖃᖅᓯᒪᕙᖕᓂᖓᑦ ᑲᔪᓰᓐᓇᐅᔭᖅᓯᒪᓕᖅᐸᒃᖢᓂ. ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒥ ᐱᔨᑦᓯᕋᕈᑎᑦ ᐊᒥᒐᓗᐊᖅᑑ ᓂᖏᑦ,
ᐃᓚᖃᖅᑎᓪᓗᒋᑦ ᐋᓐᓂᐊᖃᓕᖅᑕᐃᓕᒪᑦᔪᑎᒃᓴᓂᒃ ᐃᓕᓐᓂᐊᖅᑎᑕᐅᕙᖕᓃᑦ, ᖃᐅᔨᓴᒐᐅᓯᒪᒋᐊᖅᐸᖕᓃᑦ, ᐊᒻᒪᓗ ᐱᓗᐊᓕᖖᒋ -
ᓚᐅᖅᑎᓪᓗᒋᑦ ᐃᖢᐊᖅᓴᒐᐅᓯᒪᓕᖅᐸᖕᓂᕐᓂᒃ, ᐃᓚᒋᔭᐅᖃᑕᐅᕙᖕᒥᒻᒪᑕ ᖁᐱᕐᕆᓯᒪᓕᖅᐸᒃᑐᑦ ᖁᑦᓯᓗᐊᒻᒪᕆᖕ ᓂᖏᓐᓄᑦ.
ᑕᒪᒃᑯᐊ ᐃᓚᑐᐃᓐᓇᕆᖕᒪᒋᑦ ᐊᒥᓲᖖᒋᑦᑐᑯᓘᑉᓗᑎᒃ ᐃᓅᖃᑎᒌᓂ ᐊᒃᑐᐃᓯᒪᓕᕈᑎᐅᕙᒃᑐᓂ ᐋᓐᓂᐊᖃᓕᖅᑕᐃᓕ ᕙᖕᓂᓕᕆ -
ᓂᕐᓂ ᑯᔭᖕᓂᒃᑯᑦ ᐊᑕᕝᕕᒋᑐᕋᐅᑦᑐᑎᒃᓗ, ᐱᑕᖃᓕᕈᑎᐅᕙᒃᑐᓂᒃ ᐊᒥᓱᐃᓕᖓᔪᑎᒍᑦ (ᐊᒻᒪᓗ ᑕᑯᒃᓴᐅᖖᒋᒐᔪᒃᖢᑎᒃ) ᑐᓗᖅᑕᕐ -
ᕕᐅᓕᖅᐸᒃᑐᓄᑦ ᐱᐅᓯᑎᑦᓯᒋᐊᕐᓂᐊᕐᓂᕐᒥ ᐃᓄᐃᑦ ᐊᐃᑉᐸᖃᖃᑦᑕᕐᓂᕐᒥ ᑯᔭᖕᓂᒃᑯᑦ ᐋᓐᓂᐊᖃᓕᖅᑕᐃᓕ ᒪᔪᓕᕆ ᓂ ᖏᓐᓂ. 



ᑲᓇᑕᓕᒫᒥ ᐃᓄᐃᑦ ᑯᔭᖕᓂᒃᑯ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᐸᕐᓇᐅᑎᖏᑦ 

12 ᐸᐅᒃᑑᑎᑦ ᐊᕐᓇᐃᑦ ᐃᓄᐃᑦ ᑲᓇᑕᒥ 

NᐅNgᔫjᑳᓈᐃnjgᔫRᐱᐃQᓃᐳᔭeNᐳxᑰᐳᒌᐃᒥvgᔫSᒪᑎᐳQᑰᐳᒌᐃᓄgᔫᔫ
ᐊᐃᑉᐸᖃᖃᑦᑕᕐᓂᕐᒥ ᐋᓐᓂᐊᖃᓕᖅᑕᐃᓕᒪᕙᖕᓂᖅ ᐊᒥᐃᓱᓕᖓᓂᖃᕐᒪᑦ: ᓱᕐᓗ, ᐊᖑᑎᑦ ᐊᕐᓇᐃᑦ ᖃᓄᐃᓕᐅᖅᑎᐅᓂᖏᑦ,
ᑎᒥᒋᔭᐅᑉ ᑕᐅᑦᑐᖓᓂᒃ, ᐃᖕᒥᓂᒃ ᐱᓕᕆᐊᕆᕙᖕᓂᖅ (ᒪᒃᑯᒃᑐᕈᓚᐅᖅᑳᕋᓂ), ᐊᐃᑉᐸᖃᖃᑦᑕᕐᓂᕐᒧᑦ ᑐᑭᓯᐅᒪᓂᕆᔭᖓ,
ᐊᐃᑉᐸᖃᖃᑦᑕᕐᓂᖅ ᑯᔭᖕᓂᒃᑯᑦ, ᖃᓂᒋᔭᖃᑦᑎᐊᕐᓗᓂ ᐃᓅᖃᑎᖃᕐᓂᐅᕙᒃᑐᑦ, ᓯᖓᐃᓂᖅ ᐊᒻᒪᓗ ᐃᕐᓂᓂᖅ, ᑯᔭᖕᓂᒃᑯᑦ ᐊᒻᒪᓗ
ᐃᒡᓕᐊᖓᒍᑦ ᖁᐱᕐᕆᓯᒪᓕᖅᐸᖕᓂᖅ ᐊᒻᒪᓗ ᖃᓄᐃᓕᖓᓕᕈᑎᐅᕙᒃᑐᑦ, ᐊᒻᒪᓗ ᐊᐃᑉᐸᖃᖃᑦᑕᕐᓂᖅ ᐃᓄᑐᖃᕈᖅᐸᓪᓕ -
ᐊᓗᓂᓗ. ᐃᓚᖏᔭᐅᖃᑕᐅᔪᑦ ᐊᐃᑉᐸᖃᖃᑦᑕᕐᓂᕐᒥ ᐋᓐᓂᐊᖃᓕᖅᑕᐃᓕᒪᕙᖕᓂᕐᒧᑦ ᑲᑎᒪᕕᒡᔪᐊᖅᑎᓪᓗᒋᑦ ᓇᓗᓇᐃᖅᓯᓯᒪ -
ᓕᓚᐅᕐᒪᑕ ᒪᑯᓂᖓ ᐃᓱᒫᓗᒍᑎᖃᕐᕕᐅᔪᓂᒃ ᐅᕝᕙᓘᓐᓃᑦ ᓈᒻᒪᖖᒋᓐᓂᐅᓕᖅᓯᒪᔪᓂᒃ ᓇᓗᓇᐃᖅᓯᑦᔪᑎᐅᑉᓗᑎᒃ ᐃᓄᐃᑦ
ᐊᐃᑉᐸᖃᖃᑦᑕᕐᓂᕐᒥ ᑯᔭᖕᓂᒃᑯᑦ ᐋᓐᓂᐊᖃᓕᕈᑎᖃᖅᐸᖕᓂᖏᓐᓄᑦ:  

•   ᐱᑕᖃᖖᒋᓗᐊᕐᓂᖏᑦ ᑐᓴᐅᒪᓕᖅᑎᑦᑎᑦᔪᑎᒃᓴᑦ ᐊᒻᒪᓗ ᐅᑦᔨᕈᓱᓕᖅᑎᑦᓯᑦᔪᑎᒃᓴᑦ
•   ᓄᑕᖅᑲᑦ ᖁᓄᔪᖕᓂᐊᖅᑕᐅᕙᖕᓂᖏᑦ
•   ᓂᑉᓕᐅᓯᖃᖅᐸᖖᒋᓐᓃᑦ, ᑲᖖᒍᓲᑎᖃᕐᐸᖕᓃᑦ ᐊᒻᒪᓗ ᓴᖅᑭᑕᐅᔭᕆᐊᖃᖅᑎᑕᐅᕙᖖᒋᑦᑐᑦ ᑐᕌᖓᑎᓪᓗᒋᑦ 
    ᐊᐃᑉᐸᖃᖃᑦᑕᕐᓂᕐᒥ ᑯᔭᖕᓂᒃᑯᑦ ᐱᕙᓪᓕᐊᔪᓕᕆᓂᐅᔪᓂ 
•   ᑯᔭᖕᓂᒃᑯᑦ ᐋᓐᓂᖅᑎᕆᕙᖕᓂᖅ ᐊᒻᒪᓗ ᐊᖏᖅᓯᒪᔭᐅᖖᒋᑉᐸᖕᓃᑦ
•   ᐃᕐᓕᒋᔭᖃᖅᐸᖕᓂᖅ ᐊᒻᒪᓗ ᐅᐃᕇᓪᕕᒋᔭᖃᖅᐸᖕᓂᖅ ᐊᐃᑉᐸᕆᔭᒥᒃ
•   ᓯᖓᐃᓕᕈᒪᓇᑎᒃ ᓯᖓᐃᓕᕐᓂᐅᕙᒃᑐᑦ ᐊᒻᒪᓗ ᒪᒃᑯᒃᑐᑦ ᓯᖓᐃᓕᖅᐸᖕᓂᖏᑦ
•   ᓈᒻᒪᖖᒋᑦᑐᒃᑯᑦ ᐃᕐᓂᓚᐅᖅᓯᒪᓂᒥᖕᓂ ᐊᑐᖅᑕᐅᓯᒪᔪᑦ
•   ᑯᔭᖕᓂᕐᒧᑦ ᑐᕌᖓᔪᑎᒍᑦ ᐸᕝᕕᓵᕆᕙᖕᓂᖅ
•   ᑯᔭᖕᓂᒃᑯᑦ ᖁᐱᕐᓯᒪᓕᖅᑎᑦᓯᓂᐅᕙᒃᑐᑦ ᐊᒻᒪᓗ ᐊᐅᒃᑯᑦ ᖁᐱᕐᓯᒪᓕᖅᑎᑦᓯᓂᐅᕙᒃᑐᑦ

ᐊᒥᒐᓗᐊᕐᒪᑕ ᐃᓄᖕᓄᑦ ᑐᕌᖓᑎᑕᐅᓯᒪᑉᓗᑎᒃ ᖃᓄᐃᓕᖓᓪᓚᕆᖕᓂᐅᔪᓄᑦ ᑐᓴᒐᔅᓴᖁᑎᓕᐊᖑᓯᒪᔪᑦ ᐊᑐᐃᓐᓇᐅᑎᑕᐅᔪᑦ
ᐱᑦᔪᑎᖃᕐᖢᑎᒃ ᑯᔭᖕᓂᒃᑯᑦ ᐊᐃᑉᐸᖃᖃᑦᑕᕐᓂᕐᒥ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᖃᐅᔨᒪᔭᐅᔪᓂᒃ, ᐃᓕᖅᑯᓯᕆᔭᐅᕙᒃᑐᓂᒃ,
ᖃᓄᐃᓕᖓᑦᔪᑎᐅᕙᒃᑐᓂᒃ, ᐊᒻᒪᓗ ᐱᑕᖃᓕᕐᓂᐅᕙᒃᑐᑦ ᐊᒻᒪᓗ ᑕᐃᒪᐅᖖᒋᓐᓇᕐᓂᐅᔪᑦ ᖁᑦᓯᖕᓂᕆᔭᖏᓐᓂ ᑯᔭᖕᓂᒃᑯᑦ
ᐊᐅᒃᑯᓪᓗ ᖁᐱᕐᕆᓯᒪᓕᕈᑎᐅᕙᒃᑐᓂ (STBBI). ᐱᓯᒪᖖᒋᓪᓗᓂ ᖃᓄᐃᓕᖓᓕᖅᓯᒪᓂᐅᔪᓄᑦ ᑕᒪᒃᑯᓄᖓ ᐱᑦᔪᑎᖃᕐᖢᑎᒃ,
ᐊᔪᕐᓇᖅᑐᐊᓘᖕᒪᑦ ᐊᑐᕐᓂᖃᕋᔭᖅᑐᑎᒍᑦ ᐋᓐᓂᐊᖃᓕᖅᑎᑦᓯᑦᑕᐃᓕᒪᓕᕋᔭᕐᓂᕐᒥ ᐊᒻᒪᓗ ᐊᐅᓚᑦᓯᓂᐅᔪᓄᑦ ᖃᐅᔨᒋᐊᕈᑎ -
ᐅᕙᒃᑐᓂᒃ ᐊᒻᒪᓗ ᖃᐅᔨᒋᐊᕈᑎᖃᕐᓂᐊᕐᓗᓂ ᖃᓄᖅ ᐱᓕᕆᐊᖃᕐᕕᒋᔭᕗᑦ ᐊᒃᑐᐃᓂᖃᖅᓯᒪᒐᓗᐊᕐᒪᖔᑕ. ᑭᓯᐊᓂᓗ,
ᐃᓚᖏᓐᓄᑦ ᐱᕙᓪᓕᐊᔪᓕᕆᓂᐅᔪᓄᑦ ᑐᑭᓯᓂᐊᕐᕕᒃᓴᖁᑎᖃᕋᓗᐊᕐᒥᔪᒍᑦ. 

ᓄᓇᕗᑦᒥ ᖁᐱᕐᕆᓯᒪᓂᕐᓄᑦ ᐊᐃᑉᐸᖃᕐᓗᓂ ᖁᑦᓯᖕᓂᕆᔭᐅᔪᑦ (85 ᐳᕐᓴᓐᑎᒥᒃ ᐃᓄᒋᐊᖕᓂᖃᖅᑎᓪᓗᒋᑦ ᐃᓄᐃᑦ)
ᐅᖓᑖᓄᐊᖅᓯᒪᖕᒪᑕ 14-ᖏᖅᑕᕈᓐᓇᕐᖢᑎᒃ ᑲᓇᑕᓕᒫᒥ ᖁᑦᓯᖕᓂᕆᕙᐅᕙᒃᑐᓂᑦ, ᐊᒻᒪᓗ ᑯᐱᕐᕆᓯᒪᓕᖅᑎᑦᑎᓪᓗᓂ
ᐋᓐᓂᐊᕐᓇᖃᓕᕈᑎᐅᕙᒃᑐᑦ (gonorrhea) ᖁᑦᓯᖕᓂᖏᑦ ᐅᖓᑖᓄᐊᖅᓯᒪᑉᓗᑎᒃ 50-ᖏᖅᑕᕈᓐᓇᖅᑐᑎᒃ ᑲᓇᑕᓕᒫᒥ
ᖁᑦᓯᖕᓂᐅᕙᒃᑐᓄᑦ (PHAC, 2010).  

ᐊᑦᔨᒋᔭᐅᓇᑎᒃ ᐊᓯᖏᓐᓂᑦ ᐃᓅᖃᑎᒌᒃᑐᓂ ᐃᓄᒋᐊᖕᓂᖃᖅᑐᓂ, ᐅᖓᑖᓄᑦ ᓇᑉᐸᖏᑦ ᐃᓄᐃᑦ ᐊᓴᐱᒃᓴᒥᒃ (HIV)
ᖁᐱᕐᕆᓯᒪᓕᕐᖢᑎᒃ ᐋᓐᓂᐊᕐᓇᖃᓕᖅᐸᖕᒪᑕ ᐊᕐᓇᐃᑦ/ᐊᖑᑏᑦ ᑯᔭᖕᓂᒃᑯᑦ ᐊᐃᑉᐸᖃᖃᑦᑕᕐᓂᖏᑎᒍᑦ ᐊᖑᑎᓂᒃ/ᐊᕐᓇᓂᒃ
(54.6 ᐳᕐᓴᓐᑎᖏᑦ), ᒪᓕᒃᑕᐅᓪᓗᑎᒃ ᐋᖓᔮᕐᓇᖅᑐᓂᒃ ᐊᑐᖅᐸᖕᓂᕐᓂᑦ ᑲᐴᑎᑎᒍᑦ (22.7 ᐳᕐᓴᓐᑎᖏᑦ) ᐊᒻᒪᓗ ᐊᖑᑎᑦ
ᐊᖑᑎᐅᖃᑎᒥᖕᓂᒃ ᑯᔭᖃᑎᖃᖅᐸᖕᓂᖏᓂᑦ (13.6 ᐳᕐᓴᓐᑎᖏᑦ). ᐅᖓᑎᐊᕐᔪᐊᓄᑦ 1/4-ᖏᑦ (27.3 ᐳᕐᓴᓐᑎᖏᑦ) ᑕᒪᕐᒥᒃ
ᓴᖅᑭᑕᐅᓯᒪᔪᓂᑦ ᐊᕐᓇᐅᖕᒪᑕ, ᐊᒻᒪᓗ ᒪᒃᑯᒃᑑᑉᓗᑎᒃ (ᐅᑭᐅᖃᖅᑐᓂ 15 ᐊᒻᒪᓗ 29 ᐊᑯᓐᓂᖏᓐᓂ) ᐱᑦᔪᑎᖃᖅᑐᑎᒃ 1/4-
ᓗᐊᑲᓴᖏᓐᓂᑦ ᑕᒪᐃᓐᓂᑦ ᓴᖅᑭᑕᐅᓯᒪᓕᓚᐅᖅᑐᓂᑦ (22.7 ᐳᕐᓴᓐᑎᖏᑦ) (PHAC, 2014). 

ᐊᑕᐅᓯᖅ (1) ᓯᑕᒪᐅᔪᓂᑦ (4) (27 ᐳᕐᓴᓐᑎᖏᑦ) ᐊᕐᓇᐃᑦ ᐃᓄᐃᑦ ᐅᖃᐅᓯᖃᖅᓯᒪᖕᒪᑕ ᐊᖏᖅᓯᒪᑎᓐᓇᒋᑦ
ᑯᔭᖃᑎᒋᔭᐅᓚᐅᖅᓯᒪᓂᕐᒥᖕᓂᒃ [ᑯᔭᖕᓂᒃᑯᑦ ᐋᓐᓂᖅᑎᒐᐅᓚᐅᖅᓯᒪᓂᕐᒥᖕᓂᒃ] ᐃᓐᓇᐅᓕᕐᖢᑎᒃ (ᒑᓗᕖ ᐊᒻᒪᓗ ᓵᐊᑦᓂ, 2012). 

ᖁᑦᓯᖕᓂᕆᔭᐅᔪᑦ ᐳᑭᖅᑕᓕᖕᓄᑦ ᐅᖃᐅᓯᐅᓯᒪᔪᓄᑦ ᐃᓚᒌᑦ ᐋᓐᓂᖅᑎᖅᑐᕋᐅᑎᕙᖕᓂᖏᓐᓂᑦ ᓄᓇᕗᒻᒥ 10-ᖏᖅᑕᕈᖕᓇᕐᒪᑕ
ᖁᑦᑎᖕᓂᕆᔭᐅᔪᓂᑦ ᑲᓇᑕᓕᒫᒥ (ᐄᑉᕋᕼᐃᒻ ᐊᒻᒪᓗ ᐴᓯᔾᑲ, 2015).

ᓴᖅᑭᑕᐅᓯᒪᓕᓚᐅᖅᑐᑦ ᑯᔭᖕᓂᒃᑯᑦ ᐋᓐᓂᖅᑎᒐᐅᓯᒪᔪᓄᑦ 1.5-ᖏᖅᑕᕈᖕᓇᕐᒪᑕ ᖁᑦᓯᖕᓂᕆᔭᐅᔪᓂᑦ, ᐱᓗᐊᒻᒪᕆᒃᑐᒥᒃ
ᐋᓐᓂᖅᑎᒐᐅᓯᒪᔪᑦ ᒪᕐᕈᐃᖅᑕᕈᖕᓇᕐᖢᑎᒃ ᖁᑦᓯᖕᓂᕆᔭᐅᔪᑦ, ᐊᒻᒪᓗ ᐃᓄᐊᖅᑕᐅᓯᒪᔪᑦ 3-ᖏᖅᑕᕈᖕᓇᕐᓂᖏᑦ ᖁᑦᓯᖕᓂ -
ᖃᖅᖢᑎᒃ ᐃᓄᐃᑦ ᓄᓇᓕᖏᓐᓂ ᐃᒥᐊᓗᖕᒥᒃ ᓂᐅᕕᕐᕕᐅᔪᖕᓇᖅᑐᓂ (ᕗᑦ, 2011). ᐃᓄᐃᑦ ᓄᓇᓕᓕᒫᖏᓐᓂ, 82 ᐳᕐᓴᓐᑎᖏᑦ
ᐃᓄᐊᕐᓂᕋᖅᑕᐅᑉᓗᑎᒃ ᐸᓯᔭᒃᓴᖖᒍᖅᓯᒪᔪᑦ ᐃᒥᐊᓗᒃᓯᒪᓚᐅᕐᒪᑕ (ᓱᕌᓐ ᐱᐊᓐᓂ, ᐊᒻᒪᓗ ᓯᓂᑲᓪ, 2010). 

ᓄᓇᕗᑦᒥ ᒪᒃᑯᒃᑐᑦ ᓯᖓᐃᓕᖅᐸᖕᓂᖏᑕ ᖁᑦᓯᖕᓂᕆᔭᖏᑦ (ᐊᕐᓇᓄᑦ ᐅᑭᐅᖃᖅᑐᓄᑦ 1 ᐊᒻᒪᓗ 19 ᐊᑯᓐᓂᖏᓐᓂ)
ᐅᖓᑖᓄᐊᕈᖕᓇᕐᒪᑕ 11-ᖑᓂᖏᓐᓂᑦ ᑲᓇᑕᓕᒫᒥ ᖁᑦᓯᖕᓂᕆᔭᐅᔪᓂᑦ, ᐊᒻᒪᓗ ᐊᒥᓱᖖᒍᕆᐊᖅᓯᒪᓂᖃᓕᓚᐅᕐᖢᑎᒃ 14
ᐳᕐᓴᓐᑎᒥᒃ 2009 ᐊᒻᒪᓗ 2013 ᐅᑭᐅᖏᑦ ᐊᑐᖅᑎᓪᓗᒋᑦ (ᑲᓇᑕᒥ ᓈᓴᐃᔨᕐᔪᐊᒃᑯᑦ 2016ᐃ).  

ᓄᓇᕕᖕᒥᐅᓂ ᖃᐅᔨᓴᐃᓂᐅᓚᐅᖅᑐᑦ ᓇᓗᓇᐃᖅᓯᓯᒪᓕᓚᐅᖅᐳᑦ 1/3-ᓗᐊᖏᑦ (36 ᐳᕐᓴᓐᑎᖏᑦ) ᐊᕐᓇᐃᑦ ᐃᓄᐃᑦ
ᐋᓐᓂᖅᑎᕐᑕᐅᖃᑦᑕᓚᐅᕐᓂᖏᓐᓂᒃ ᑕᖅᑭᑕᒫᑦ ᐊᑕᐅᓯᐊᕐᑕᐅᑉᓗᑎᒃ ᐅᑭᐅᖅ ᐊᑐᖅᐸᓪᓕᐊᑎᓪᓗᒍ ᐃᕐᓂᓯᒪᓕᓚᐅᖅᑳᕐᑎᓪᓗᒋᑦ
(ᕗᐊᕐᑖᓐ ᐊᓯᖏᓪᓗ, 2015).

1,500-ᓂᒃ ᐃᓄᒋᐊᖕᓂᖏᓐᓂᑦ ᐊᕐᓇᓂᑦ ᐃᓄᖕᓂᑦ ᒪᓐᑐᕆᐋᓪᓕᐅᑕᐅᔪᓂᑦ, 500-ᖏᑦ ᐃᓱᒪᒋᔭᐅᓯᒪᓂᖃᓚᐅᕐᒪᑕ
ᐊᒃᑐᖅᑕᐅᓴᕋᐃᑦᑑᓂᖃᕐᓂᖏᓐᓂᑦ ᐃᓅᓯᕐᒥᖕᓂ (ᑭᔅᓯᒐᒥ, 2014). ᐃᓚᒋᔭᐅᑉᓗᑎᒃ ᐃᓅᓯᒥᖕᓂ ᐊᒃᑐᐃᓯᒪᓕᕈᑎᐅᕙᒃᑐᓄᑦ
ᐋᓐᓂᐊᖃᓕᖅᑕᐃᓕᒪᕙᖕᓂᖏᓐᓄᑦ ᖁᑦᓯᖕᓂᖃᓕᕈᑎᐅᓚᐅᕆᕗᑦ ᐊᑦᑕᓇᖅᑐᒦᓕᖅᓯᒪᓂᖏᑕ ᐊᒻᒪᓗ ᐊᒃᑐᖅᑕᐅᓴᕋᐃᑦ -
ᑑᓂᖏᑕ ᐃᓄᐃᑦ ᐃᓚᖏᓐᓂ. ᑕᐃᑉᑯᐊ ᐃᓄᒋᐊᓗᐊᕐᖢᑎᒃ ᐃᒡᓗᒥᐅᖃᑎᒌᒃᑐᑦ, ᒥᑭᓗᐊᖅᑐᒥᒃ ᑮᓇᐅᔭᓕᔨᐅᕐᓂᖃᖅᑐᑦ,
ᐃᓱᒪᒃᑯᑦ ᐋᓐᓂᐊᖃᓕᖅᓯᒪᔪᑦ ᐊᒻᒪᓗ/ᐅᕝᕙᓘᓐᓃᑦ ᐃᓚᒌᖑᔪᑦ ᐋᓐᓂᖅᑎᕐᑐᕋᐅᑎᕙᒃᑐᓃᑦᑐᑦ ᐊᐃᑉᐸᖃᖃᑦᑕᕐᓂᕐᒥ ᑯᔭᖕᓂᒃᑯᑦ
ᐋᓐᓂᐊᖃᓕᖅᑕᐃᓕᒪᔭᕆᐊᖃᕐᓂᕐᓂᒃ ᓯᕗᓪᓕᖅᐸᐅᑎᑦᓯᓗᑎᒃ ᐋᖅᑮᒋᐊᕈᑎᖃᓕᕈᖕᓇᖖᒋᒻᒪᑕ. ᐊᐃᑉᐸᖃᖃᑦᑕᕐᓂᕐᒥ ᖃᓄᐃ -
ᖖᒋᑦᓯᐊᕈᑎᒃᓴᐃᑦ ᐱᑕᖃᖖᒋᓗᐊᕐᓂᖏᑦ ᑕᐃᒪᓕ ᐱᓗᐊᒃᑲᓐᓂᕈᑎᐅᓕᖅᐸᖕᒪᑕ ᐱᔭᕆᑐᔫᑉᓗᑎᒃ ᐱᓕᕆᐊᒃᓴᕆᔭᐅᓕᖅᓯᒪᔪᓂ
ᐃᓄᐃᑦ ᓄᓇᓕᖏᑦᑕ ᐃᓗᐊᓐᓂ.

VᒥᐊOaᓄg
VᒥᐊOaᐃᔫcᒡᒥᒦOᐊᑑQᔭcgᔫᔫ
ᑐᑭᖃᑦᓯᐊᖅᑐᑎᒍᑦ ᐃᓄᐃᑦ ᐃᓚᒋᔭᐅᖃᑕᐅᑎᑕᐅᖁᓗᒋᑦ ᖃᓄᖅ ᑕᐅᑦᑐᖃᕐᓂᐊᕐᓂᖏᑕ, ᓴᖅᑭᑕᐅᓯᒪᓕᕐᓂᐊᕐᓂᖏᑕ ᐊᒻᒪᓗ
ᖃᐅᔨᒋᐊᖅᑕᐅᕙᖕᓂᐊᕐᓂᖏᑕ ᓴᐳᑦᔨᔭᐅᓯᒪᓕᕐᓗᑎᒃ ᐱᐅᓯᑐᖃᒃᑯᑦ ᐊᒻᒪᓗ ᐅᖃᐅᓯᖅᑎᒍᑦ ᓈᒻᒪᒋᔭᐅᔪᓂᒃ ᐅᑦᔨᕈᓱᓕᖅᑎᑦᑎ -
ᒋᐊᕐᓗᑎᒃ ᐱᓕᕆᓂᐅᓕᕋᔭᖅᑐᓂ, ᓄᓇᓕᒋᔭᐅᔪᓂ ᐱᓕᕆᐊᖑᓕᖅᓯᒪᔪᓂ, ᐋᓐᓂᐊᖃᓕᖅᑕᐃᓕᒪᖁᔨᑉᓗᑎᒃ ᐱᓕᕆᐊᓂ ᐊᒻᒪᓗ
ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒥ ᐱᔨᑦᓯᕋᕈᑏᑦ ᑕᒪᐃᓐᓂᑦ ᐃᓄᖕᓂᑦ ᐊᐃᑉᐸᖃᖃᑦᑕᕐᓂᕐᒥ ᑯᔭᖕᓂᒃᑯᑦ ᐋᓐᓂᐊᖃᓕᖅᑕᐃ -
ᓕᒪᔪᖕᓇᖅᓯᖁᑉᓗᒋᑦ ᐃᓅᓯᓗᒃᑖᒥᖕᓂ. 

ᓂᕆᐅᒋᔭᐅᔪᑦ 
ᐋᓐᓂᐊᕐᓂᖃᖖᒋᑦᓯᐊᕈᖕᓇᖅᑑᑉᓗᑎᒃ ᐃᓄᐃᑦ ᐊᐃᑉᐸᖃᖃᑦᑕᓕᕈᖕᓇᕐᓂᖏᓐᓄᑦ ᒪᑯᓂᖓ ᓂᕆᐅᖕᓂᖃᕐᕕᒋᔭᕗᑦ ᐃᓚᖃᖅᐳᑦ: 

•   ᓈᒻᒪᑦᑎᐊᖅᑐᒥᒃ ᑎᒥᒥ ᖃᓄᐃᑦᑑᓂᖓᓂᒃ ᑕᐅᑦᑐᖃᖅᑎᑦᑎᓂᖅ 
•   ᓈᒻᒪᒃᑐᒃᑯᑦ ᐃᓅᖃᑎᖃᕈᓐᓇᕐᓂᖅ 
•   ᖃᐅᔨᒪᓂᖃᑦᑎᐊᕐᓂᖅ 
•   ᐱᐅᒃᓴᑦᑎᐊᕈᓐᓇᕐᓂᖅ ᐊᒻᒪᓗ ᑯᔭᖃᑎᖃᖅᐸᓐᓂᖅ 
•   ᐃᓱᒪᒃᑯᑦ ᖃᓄᐃᖖᒋᑦᑎᐊᕐᓂᖅ 
•   ᐃᖕᒥᓂᒃ ᓇᖕᒥᓂᖅ ᖁᓚᕆᖖᒋᓐᓂᖅ 
•   ᐃᖕᒥᓂᒃ ᓇᖕᒥᓂᖅ ᐃᓱᒪᓕᐅᕈᑎᖃᕈᓐᓇᕐᓂᖅ 
•   ᑐᑭᓯᐅᒪᓐᓇᑦᓯᐊᖅᑐᒃᑯᑦ ᐅᖃᓪᓚᖃᑎᖃᕈᓐᓇᕐᓂᖅ 
•   ᑯᔭᖃᑎᖃᕐᓂᐊᕐᓗᓂ ᑕᒪᕐᒥᒃ ᐊᖏᖅᓯᒪᕙᓐᓂᖏᑦ 
•   ᑯᔭᖃᑎᖃᖅᐸᓐᓂᖅ ᐊᐃᑦᑐᕐᓗᒍᑕᐅᑦᑕᐃᓕᔾᔪᑎᓂᒃ ᐊᑐᖅᐸᒃᖢᓂ 
•   ᑭᖑᕚᕇᒃᑐᑦ ᑐᓴᐅᒪᖃᑦᑕᐅᑎᑐᕋᐅᑦᓯᐊᖅᐸᖕᓂᖏᑦ 
•   LGBTQQ -ᓄᑦ ᐱᑦᔪᑎᖃᖅᑐᓂᒃ ᑐᑭᓯᐅᒪᑦᓯᐊᖅᑑᓂᖅ 

ᓂᕆᐅᖕᓂᖃᕐᓂᕗᑦ ᐋᓐᓂᐊᖃᖖᒋᑦᓯᐊᕈᖕᓇᖅᑑᑉᓗᑎᒃ ᐃᓄᐃᑦ ᐊᐃᑉᐸᖃᖃᑦᑕᓕᕈᖕᓇᕐᓂᖏᑦ ᓄᑕᕋᐅᓂᖏᓐᓂᑦ ᐃᓄᑐᖃ -
ᐅᓕᕐᓂᖏᓐᓄᑦ ᑎᑭᑎᓯᒪᒐᑉᑎᒍ, ᐊᒻᒪᓗ ᐃᓚᖃᖅᑎᓯᒪᑉᓗᑎᒍᑦ ᐊᒥᓲᑉᓗᑎᒃ ᐊᔾᔨᒌᖖᒋᐅᖅᑐᓂᒃ ᐊᑐᖅᑕᐅᓯᒪᔪᓂᒃ ᐊᒻᒪᓗ
ᑭᓇᐅᓂᖏᑦᑕ ᐃᓄᐃᑦ. ᓄᑕᖅᑲᑦ ᐱᖁᖅᓯᒪᓕᖅᐸᖕᒪᑕ ᓈᒻᒪᑦᓯᐊᖅᑐᒥᒃ ᐃᒃᐱᓐᓂᐊᑦᔪᑎᖃᓕᕐᖢᑎᒃ ᐃᓱᒪᒥᒃᑎᒍᑦ ᑎᒥᒥᖕᓂᒃ
ᐊᒻᒪᓗ ᒪᓕᒋᐊᖃᖅᑎᑕᐅᖖᒋᓪᓗᑎᒃ ᐊᖑᑎᐅᒍᑎᒃ ᐊᕐᓇᐅᒍᑎᒃ ᓱᓇᓕᕆᔨᐅᖔᕆᐊᖃᖅᑎᑕᐅᔪᓂᒃ, ᓂᕆᐅᖕᓂᖃᕐᕕᒋᔭᐅᔪᓂᒃ
ᐊᕐᓇᐅᓂᕐᒥᓐᓂᒃ ᐊᖑᑎᐅᓂᕐᒥᓐᓂᒃ ᓇᓗᓇᐃᖅᓯᒪᔭᒥᒃᑎᒍᑦ, ᐊᒻᒪᓗ ᐃᓚᒌᓂᑦ ᐋᓐᓂᖅᑎᖅᑐᕋᐅᑎᕙᖕᓂᖏᓐᓂᑦ ᐊᒻᒪᓗ
ᖁᓄᔪᖕᓂᐊᖅᑕᐅᕙᖕᓂᕐᓂᑦ ᐃᓅᓯᕐᒥᖕᓂ ᐊᑐᕆᐊᖃᖅᑎᑕᐅᖖᒋᑦᑐᓂᒃ. ᒪᒃᑯᒃᑐᑦ ᑐᑭᒧᐊᒍᑎᒃᓴᖃᖅᑎᑕᐅᓯᒪᔪᑦ ᒪᒃᑯᒃᑐᖖᒍᖅ -
ᐸᓪᓕᐊᓂᒥᖕᓂ ᐊᒻᒪᓗ ᒪᒃᑯᒃᑑᓂᕐᒥᖕᓂ, ᖁᕕᐊᓱᑦᓯᐊᖅᑑᕙᖕᒪᑕ ᒪᑭᑕᑦᓯᐊᖅᑑᑉᓗᑎᒃ ᐊᒻᒪᓗ ᐃᖕᒥᖕᓂᒃ ᖁᓚᕆᖖᒋᑦᑑᕙᒃᖢᑎᒃ,
ᐊᒻᒪᓗ ᑐᓴᐅᒪᑦᓯᐊᕐᖢᑎᒃ ᐃᓱᒪᓕᐅᕈᑎᓕᐅᕈᖕᓇᖅᐸᒃᖢᑎᒃ ᐊᐃᑉᐸᖃᖃᑦᑕᕐᓂᕐᒧᑦ ᐱᑦᔪᑎᖃᖅᑐᓄᑦ. ᐃᓐᓇᕈᓵᖅᓯᒪᔪᑦ ᒪᒃᑯᒃᑐᑦ
ᓱᓕ ᐋᖅᑮᓯᒪᓕᕈᖕᓇᖅᑎᑕᐅᕙᖕᒪᑕ ᓈᒻᒪᑦᓯᐊᖅᑐᒃᑯᑦ, ᐋᓐᓂᖅᑎᕆᕙᖖᒋᑦᑐᑎᒃ ᐃᓅᖃᑎᖃᓕᕈᖕᓇᕐᓂᕐᒥᓐᓂᒃ ᐊᒻᒪᓗ
ᐋᓐᓂᐊᖃᓕᖅᑕᐃᓕᒪᔪᖕᓇᕐᖢᑎᒃ ᐃᖕᒥᖕᓂᒃ ᖁᐱᕐᕆᓯᒪᓕᖅᑕᐃᓕᓗᑎᒃ. ᓄᑕᕋᖅᑖᓕᑕᐃᓐᓇᖅᐸᒃᖢᑎᒃ ᐸᖅᑭᔪᖕᓇᕋᓱᓕᕌᖓᒥᒃ
ᐊᒻᒪᓗ ᐱᕈᖅᓴᐃᔨᐅᔪᖕᓇᕋᓱᒋᓕᕌᖓᒥᒃ ᑭᓯᐊᓂ. ᐃᓐᓇᐃᑦ ᐃᓱᒪᖅᓱᕈᖕᓇᕐᓂᖃᕐᒪᑕ ᓂᕈᐊᖅᖠᔪᓐᓇᕐᓂᕐᒥᒃ ᖃᓂᑕᖃᓕᕈᒪᓂᕐᒧᑦ
ᐊᒻᒪᓗ ᐊᐃᑉᐸᖃᖃᑦᑕᕈᖕᓇᕐᓂᕐᒧᑦ ᐃᓅᓯᓕᒫᒥᖕᓂ. ᐃᓄᑐᖃᕆᔭᐅᔪᑦ ᖃᐅᔨᒪᓂᕆᔭᒥᖕᓂᒃ ᐊᒥᖅᑲᖃᑎᖃᕈᖕᓇᖅᑑᑉᓗᑎᒃ
ᓈᒻᒪᑦᓯᐊᖅᑐᑎᒍᑦ ᐊᐃᑉᐸᖃᖃᑦᑕᕐᓂᓕᕆᓂᕐᒧᑦ ᑐᕌᖓᔪᓂᒃ ᐊᒻᒪᓗ ᐃᓄᐃᑦ ᐊᑐᕐᓂᖃᖅᑎᑕᖏᓐᓂᒃ.  

ᐃᓄᐃᑦ ᐃᓅᖃᑎᒌᖏᓐᓂᑦ ᐊᑐᕐᓂᖃᖅᑎᑕᐅᔪᑦ
ᐱᓕᕆᐊᖃᕐᓂᕗᑦ ᐱᐅᓯᒋᐊᖅᑎᑕᐅᓯᒪᓕᖁᑉᓗᒋᑦ ᐃᓄᐃᑦ ᐊᐃᑉᐸᖃᖃᑦᑕᕐᓂᕐᒥ ᑯᔭᖕᓂᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ
ᑐᑭᒧᐊᒍᑎᒃᓴᖃᖅᑎᑕᐅᓯᒪᕗᑦ ᐃᓄᐃᑦ ᐃᓅᖃᑎᒌᖏᓐᓂᑦ ᐊᑐᕐᓂᖃᖅᑎᑕᐅᔪᓂᑦ. 



ᑲᓇᑕᓕᒫᒥ ᐃᓄᐃᑦ ᑯᔭᖕᓂᒃᑯ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᐸᕐᓇᐅᑎᖏᑦ 

ᐃᓅᓯᖓᓂ ᐃᓅᑉ ᑕᒪᐃᑎᒍᑦ ᐱᓕᕆᑦᔪᓯᖃᖅᐸᖕᓂᕆᔭᐅᔪᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᓂ ᐊᒻᒪᓗ ᓈᒻᒪᑦᓯᐊᕆᐊᖃᕐᓂᕐᓂ
ᐃᓕᑕᖅᓯᓯᒪᓕᕆᐊᖃᕐᒪᑕ ᐊᒻᒪᓗ ᐱᓕᕆᐊᕆᓕᕐᓗᒋᑦ ᐃᓅᖃᑎᒌᓂ ᐊᒃᑐᐃᓯᒪᓕᕈᑎᐅᕙᒃᑐᓄᑦ ᐃᓄᐃᑦ ᐋᓐᓂᐊᖃᓕᖅᑕᐃᓕ -
ᒪᔾᔪᑎᖏᓐᓄᑦ. ᐃᓕᑕᕆᓯᒪᓕᕆᐊᖃᕋᑉᑎᒍ ᑕᒪᒃᑯᐊ ᐊᒃᑐᐃᓯᒪᓕᖅᐸᒃᑐᑦ ᐋᓐᓂᐊᖃᓕᖅᑕᐃᓕᒪᕙᓐᓂᕐᓄᑦ ᐊᒃᑐᐃᓯᒪᓪᓚᕆᒃ -
ᐸᖕᓂᖏᑕ ᐃᓄᐃᑦ ᐊᐃᑉᐸᖃᖃᑦᑕᕐᓂᕐᓂ ᑯᔭᖕᓂᒃᑯᑦ ᐋᓐᓂᐊᖃᓕᖅᑕᐃᓕᒪᕙᖕᓂᖏᑦᑕ ᐊᒻᒪᓗ ᑕᒪᒃᑯᐊ ᐊᒃᑐᐃᓯᒪᓕᖅ -
ᐸᖕᓂᐅᔪᑦ ᖁᑦᓯᒃᑐᒻᒪᕆᖕᒥᒃ ᐊᑕᕝᕕᒋᑐᕋᐅᓐᒪᑕ. ᐃᓅᖃᑎᒌᓂ ᐊᒃᑐᐃᓯᒪᓕᕈᑎᐅᕙᒃᑐᑦ ᐊᐃᑉᐸᖃᖃᑦᑕᕐᓂᕐᒥ ᐋᓐᓂᐊᖃᓕᖅ -
ᑕᐃᓕᒪᕙᖕᓂᕐᓄᑦ ᒪᑯᓂᖓ ᐃᓚᖃᖅᐳᑦ: 

•   ᐃᒡᓗᓕᕆᓂᖅ
•   ᓂᐅᕕᐊᒃᓴᐅᕙᒃᑐᑦ ᐊᑭᑐᓗᐊᖅᐸᖕᓂᖏᑦ ᐊᒻᒪᓗ ᓂᕿᔅᓴᕆᓂᐊᖅᑕᓂᒃ ᐱᓯᒪᓕᕆᐊᖅᐸᖕᓂᖅ 
•   ᐃᓕᓐᓂᐊᕐᓂᓕᕆᓂᖅ
•   ᐃᓱᒪᒃᑯᑦ ᖃᓄᐃᖖᒋᑦᓯᐊᕆᐊᖃᕐᓂᖅ 
•   ᓈᒻᒪᑦᓯᐊᖅᑎᑦᑎᓂᖅ ᐊᒻᒪᓗ ᒥᐊᓂᖅᓯᕙᖕᓂᖅ (ᑐᕌᖓᑎᑕᐅᓗᑎᒃ ᐊᕐᓇᐃᑦ ᓄᑕᖅᑲᓪᓗ ᐋᓐᓂᖅᑎᖅᑕᐅᕙᖁᓇᒋᑦ) 
•   ᑭᖑᕚᕇᒃᑐᑦ ᐊᒃᓱᕈᕐᓇᖅᑐᒃᑰᖅᓯᒪᓕᖅᐸᖕᓂᖏᑦ 
•   ᐋᖓᔮᕐᓇᖅᑐᕐᑐᖃᑦᑕᕐᓂᖅ 
•   ᐊᖑᑎᑦ ᐊᕐᓇᐃᓪᓘᓐᓃᑦ  
•   ᐋᓐᓂᐊᖃᕐᓇᖖᒋᑦᑐᓕᕆᔨᑦ 
•   ᖃᓄᐃᓐᓇᓱᒋᖕᓈᕙᖕᓂᖅ ᐊᒻᒪᓗ ᐃᓚᐃᓐᓈᖅᑎᑦᓯᕙᖕᓂᖅ

ᐱᔨᑦᓯᕐᓂᖅ:                                           ᐃᓅᓯᒥᒍᑦ ᐃᔾᔪᐊᕈᒥᓇᖅᑐᒥᒃ ᐃᓅᓯᖃᕐᓂᖅ ᐊᒻᒪᓗ 
ᐊᓯᒥᓄᑦ ᐱᔨᑦᓯᕋᕐᓂᖅ ᐊᒻᒪᓗ ᓯᕗᓕᖅᑎᐅᓂᖅ               ᐃᓕᓐᓂᐊᖅᑎᑦᓯᓂᖅ ᓈᒻᒪᑦᓯᐊᖅᑐᑎᒍᑦ ᐊᒻᒪᓗ 
                                                     ᖃᓄᐃᒃᓴᖖᒋᑦᑑᑉᓗᓂ ᐃᓕᖅᑯᓯᕆᔭᐅᕙᒃᑐᓂᑦ 
                                                     ᐊᐃᑉᐸᖃᖃᑦᑕᕐᓂᕐᓂᒃ ᑯᔭᖕᓂᒃᑯᑦ ᐊᒻᒪᓗ ᐊᐃᑉᐸᖃᖅᐸᓐᓂᕐᒧᑦ 
                                                     ᑐᑭᓯᐅᒪᔭᐅᓂᕆᔭᐅᔪᓂᒃ 
ᐋᔩᖃᑎᒌᓐᓂᖅ: ᐱᓕᕆᐊᖃᖃᑎᒌᑦᓯᐊᕐᓂᖅ                  ᐃᓚᒌᓂᑦ ᐊᒻᒪᓗ ᓄᓇᖅᑲᑎᒌᒃᑐᑦ ᓴᖖᒋᓂᖃᕐᕕᒋᔭᖏᓐᓄᑦ 
ᐊᒻᒪᓗ ᑕᒪᕐᒥᒃ ᐊᖏᖅᓯᒪᔾᔪᑎᖃᕐᓂᖏᑦ                     ᑐᖖᒐᕝᕕᖃᖅᑎᑕᐅᑉᓗᑎᒃ ᐱᓕᕆᐊᖑᑦᔪᓯᕆᔭᐅᕙᒃᑐᑦ 
                                                     "ᐱᕈᖅᓴᐃᕙᓐᓂᕐᒥ ᐊᔪᖖᒋᑦᑎᐊᖅᑑᓂᐊᕐᓗᓂ ᐃᓐᓇᕈᕈᓂ ᓱᕈᓯᕐᒥᒃ" 
ᐱᓕᒻᒪᒃᓴᕐᓂᖅ:                                       ᐃᓄᖕᓂᒃ ᐱᓕᕆᐊᖃᕈᓐᓇᓕᖅᑎᑦᓯᓂᖅ ᖃᓄᐃᒃᓴᖖᒋᓪᓗᑎᒃ 
ᐱᓕᕆᐊᖃᕈᓐᓇᓕᖅᑎᑦᓯᓂᖅ                              ᓈᒻᒪᒃᓴᑐᐃᓐᓇᕈᖕᓇᓕᖁᑉᓗᒋᑦ ᐊᐃᑉᐸᖃᖅᐸᖕᓂᕐᒧᑦ 
                                                     ᑐᑭᓯᐅᒪᔭᒥᒃᑎᒍᑦ ᐊᒻᒪᓗ ᐃᓱᒪᓕᐅᖅᑎᐅᕙᖕᓂᐊᕐᓗᑎᒃ 
                                                     ᖁᕝᕙᖅᑎᑦᓯᒋᐊᕈᑎᐅᕙᓐᓂᐊᖅᑐᓂᒃ ᐊᐃᑉᐸᖃᖅᐸᖕᓂᕐᒥᓐᓂ 
                                                     ᑯᔭᖕᓂᒃᑯᑦ ᖃᓄᐃᖖᒋᑦᓯᐊᕈᑎᒋᔪᖕᓇᖅᑕᒥᖕᓂᒃ 
ᐱᓕᕆᖃᑎᒌᓐᓂᖅ:                                    ᐱᓕᕆᖃᑎᒌᖕᓂᖅ ᑲᓇᑕᐅᑉ, ᐊᕕᒃᑐᖅᓯᒪᓂᐅᑉ, ᓄᓇᓕᒋᔭᐅᔪᑉᓗ 
ᐱᓕᕆᖃᑎᒌᖕᓂᖅ ᐃᑲᔪᕈᑎᐅᔪᖕᓇᕐᓂᐊᖅᑐᓄᑦ               ᖁᑦᑎᖕᓂᖓᑎᒍᑦ ᐱᐅᓯᒋᐊᖅᑎᑕᐅᓯᒪᓕᖁᑉᓗᒋᑦ ᐃᓄᐃᑦ 
                                                     ᐊᐃᑉᐸᖃᖃᑦᑕᕐᓂᕐᒥ ᑯᔭᖕᓂᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᖏᓐᓂ 
ᖃᓄᖅᑑᕈᓐᓇᕐᓂᖅ: ᓄᑖᑎᒍ ᐱᓕᕆᔾᔪᑎᐅᔪᓐᓇᖅᑐᑎᒍᑦ       ᐊᑐᖅᐸᖕᓂᖅ ᐊᑐᓗᐊᕈᖕᓃᖅᐸᓪᓕᐊᓂᕐᒥᒃ ᐋᖓᔮᕐᓇᖅᑐᓂᒃ ᐊᒻᒪᓗ 
ᐱᓕᕆᓂᖃᕈᖕᓇᕐᓂᖅ ᐊᒻᒪᓗ ᐃᑲᔪᕈᑎᐅᔪᖕᓇᖅᑐᓂᒃ ᐊᑐᕈᖕᓇᕐᓂᖅ  ᐊᒃᓱᕈᕐᓇᖅᑐᒃᑰᕐᓯᒪᔪᓄᑦ ᑐᓴᐅᒪᕙᒌᑦᓯᐊᕐᓗᓂ 
                                                     ᐱᓕᕆᐊᖃᖃᑎᖃᕐᓂᖅ ᐊᐃᑉᐸᖃᖃᑦᑕᕐᓂᓕᕆᓂᕐᒥ ᑯᔭᖕᓂᒃᑯ 
                                                     ᖃᓄᐃᖖᒋᑦᓯᐊᕆᐊᖃᕐᓂᕐᒧᑦ ᐃᓕᓐᓂᐊᖅᑎᑦᓯᑦᔪᑎᐅᕙᒃᑐᓂ ᐊᒻᒪᓗ 
                                                     ᐃᓕᓐᓂᐊᕈᑎᒃᓴᕆᔭᐅᕙᒃᑐᓂ ᐊᒻᒪᓗ ᐱᕈᖅᑎᑦᓯᓯᒪᓕᕆᐊᕐᕕᒋᑉᓗᒋᑦ 
                                                     ᐊᑐᕐᓂᖃᕈᖕᓇᕐᖢᑎᒃ ᐱᓕᕆᑦᔪᓯᐅᕙᒃᑐᓂᒃ  
ᐊᕙᑎᑦᑎᓐᓂᒃ ᑲᒪᑦᓯᐊᕐᓂᖅ:                            ᑕᒪᐃᑎᒍ ᐃᓅᓯᖓᓂᒃ ᐃᓄᐃᑦ ᐱᓕᕆᑦᔪᓯᕆᕙᒐᐃᓐᓂᒃ 
ᐊᕙᑎᒋᔭᑉᑎᖕᓂᒃ ᓈᒻᒪᑦᓯᐊᖅᑎᑦᓯᓂᖅ                      ᐊᐃᑉᐸᖃᖃᑦᑕᕐᓂᕐᒥ ᑯᔭᖕᓂᒃᑯᑦ ᐋᓐᓂᐊᖃᓕᖅᑕᐃᓕᒪᕙᓐᓂᕐᓄᑦ 
                                                     ᐱᓕᕆᓂᖃᕐᓂᖅ 

ᐸᐅᒃᑑᑎᑦ ᐃᓄᐃᑦ ᑯᔭᖕᓂᒃᑯᑦ
ᐋᓐᓂᐊᕐᓂᖃᓕᖅᐸᖕᓂᓕᕆᓂᕐᒧᑦ 

ᑲᑎᒪᓂᖓᑦ 
ᓄᕕᐱᕆ 8-10, 2016

ᑲᓇᑕᒥ ᑯᔭᖕᓂᒃᑯᑦ ᐊᐅᒃᑯᓪᓗ
ᖁᐱᕐᕆᓯᒪᓕᖃᑦᑕᕐᓂᕐᒧᑦ ᓄᓇᖃᖅᑳᕐᓯᒪᔪᓂ

ᑎᒍᒥᐊᖅᑎᑦ ᑲᑎᒪᓂᖓᑦ 
ᕕᑉᕈᐊᕆ 1-2, 2017

ᑲᓇᑕᒥ ᑯᔭᖕᓂᒃᑯᑦ ᐊᐅᒃᑯᓪᓗ
ᖁᐱᕐᕆᓯᒪᓕᖃᑦᑕᕐᓂᕐᒧᑦ 
ᑎᒍᒥᐊᖅᑎᑦ ᑲᑎᒪᓂᖓᑦ 
ᕕᑉᕈᐊᕆ 23-24, 2017

ᓯᓚᕐᔪᐊᓕᒫᒥ ᐊᓴᐱᒥᒃ
ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ 

ᐅᑉᓗᖓᑦ 
ᑎᓯᐱᕆ 1, 2016

ᑲᓇᑕᒥ ᐃᓄᐃᑦ 
ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ 
ᑲᑎᒪᔨᕋᓛᖏᑕ ᑲᑎᒪᓂᖓᑦ  

ᕕᑉᕈᐊᕆ 6-7, 2017

ᐸᕐᓇᐅᑎᒋᔭᐅᓯᒪᔪᓄᑦ ᓯᕗᓪᓕᖅᐸᐅᑎᑕᒃᓴᑦ
ᐱᓕᕆᐊᒃᓴᖃᕋᑉᑕ ᒫᓐᓇᑲᐅᑎᒋ ᐊᒻᒪᓗ ᐊᑯᓃᖅᑐᒧᑦ ᐱᓕᕆᐊᖑᔭᕆᐊᖃᕐᓂᐊᖅᑐᓂᒃ ᒪᑯᓇᓂ ᓯᕗᓪᓕᖅᐸᐅᑎᑕᐅᖁ ᔭ -
ᐅᓯᒪᔪᓂᑦ ᐱᓕᕆᐊᒃᓴᐅᓕᖅᓯᒪᔪᓄᑦ: 

1.  ᐱᐅᓯᒋᐊᖅᑎᓪᓗᒋᑦ ᐃᓄᐃᑦ ᐊᐃᑉᐸᖃᖃᑦᑕᕐᓂᕐᒥ ᑯᔭᖕᓂᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ   
    ᐃᓕᓐᓂᐊᖅᑎᑕᐅᕙᓐᓂᖏᑦ 
2.  ᐱᓕᕆᐊᖑᓯᒪᓕᕐᓗᑎᒃ ᐋᖓᔮᕐᓇᖅᑐᓂᒃ ᐅᐃᕆᑦᔪᑎᖃᓗᐊᓕᖅᓯᒪᓃᑦ ᐊᒻᒪᓗ ᐊᑦᑕᓇᖅᑐᒥᒃ 
    ᐃᓕᖅᑯᓯᖃᓕᖅᓯᒪᓂᐅᕙᒃᑐᑦ ᖁᑦᓯᓗᐊᓕᖅᓯᒪᓂᖏᑦ 
3.  ᒥᑭᒡᓕᒋᐊᖅᑎᓯᒪᓕᕐᓗᒋᑦ ᑯᔭᖕᓂᒃᑯᑦ ᐋᓐᓂᖅᑎᕆᖃᑦᑕᕐᓂᐅᔪᑦ 
4.  ᑯᔭᖕᓂᒃᑯᑦ ᖁᐱᕐᕆᓯᒪᓕᖅᑎᑦᑎᖃᑦᑕᕐᓃᑦ ᐊᒻᒪᓗ ᐊᐃᒃᑯᑦ (ᐊᐃᑦᑐᕐᓗᐃᑦᑐᑕᐅᓯᒪᑉᓗᑎᒃ) 
    ᖁᐱᕐᕆᓯᒪᓕᖅᑎᑦᑎᖃᑦᑕᕐᓂᐅᔪᑦ ᓄᖅᑲᖅᑎᑕᐅᓯᒪᓕᖁᓪᓗᒋᑦ (STBBI)
5.   ᓴᖖᒋᒃᑎᒋᐊᖅᑎᑕᐅᓯᒪᓕᕐᓗᑎᒃ ᐃᓱᒪᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒥ ᐊᒻᒪᓗ ᐊᒃᓱᕈᕐᓇᖅᑐᒃᑰᕐᓯᒪᔪᓕᕆᓂᕐᒥ 
    ᑐᓴᐅᒪᕙᒌᑦᑎᐊᖅᑐᑎᒃ ᐃᑲᔪᕈᑎᐅᕙᒃᑐᑦ
6.   ᐱᐅᓯᒋᐊᖅᑎᑕᐅᓯᒪᓕᕐᓗᑎᒃ ᐃᓄᖕᓄᑦ ᑐᕌᖓᑎᑕᐅᑉᓗᑎᒃ ᖃᐅᔨᓴᐃᓂᐅᕙᒃᑐᑦ ᐊᒻᒪᓗ ᖃᐅᔨᓴᐃᕙᓪᓕᐊᓂᐅᕙᒃᑐᑦ

ᖃᐅᔨᒪᓐᓇᑦᓯᐊᓕᕐᓂᐊᖅᑐᓂᒃ ᓴᖅᑮᓯᒪᓕᕈᖕᓇᕐᓂᐊᕐᓂᕈᑎᒃ, ᐱᕈᒃᑲᓐᓂᕈᓐᓇᖅᑎᑕᐅᓂᐊᖅᑐᑎᒃ ᑮᓇᐅᔭᖁᑎᒃᓴᖃᖅᑎᑦ -
ᑎᓂᐅᕙᒃᑐᑦ ᐃᓄᐃᑦ ᑲᑐᑦᔨᖃᑎᒌᖏᓐᓄᑦ ᐊᒻᒪᓗ ᓄᓇᒋᔭᐅᔪᓂ ᑲᑐᑦᔨᖃᑎᒌᖏᓐᓄᑦ ᐊᑐᐃᓐᓇᐅᑎᑕᐅᓕᕆᐊᖃᕐᒪᑕ ᐊᒻᒪᓗ
ᐃᑲᔪᖅᓯᒐᐅᓯᒪᔭᕆᐊᖃᕐᒪᑕ ᑕᒪᐃᓐᓂᑦ ᒐᕙᒪᐅᔪᓂ ᖁᑦᓯᖕᓂᕆᔭᐅᔪᓂᑦ ᐊᒻᒪᓗ ᐃᑲᔪᖅᑎᒋᔭᐅᑉᓗᑎᒃ ᐱᓕᕆᐊᖃᖃ ᑎ -
ᒋᔭᐅᔪᓂᑦ.

ᐸᕐᓇᐅᑎᓕᐊᖑᓯᒪᔪᓄᑦ ᓯᕗᓪᓕᖅᐸᐅᑎᑕᒃᓴᐅᖁᔭᐅᔪᓄᑦ ᑖᑉᑯᓇᓂ ᐱᕈᖅᑎᑦᓯᓯᒪᓕᕆᐊᕐᖢᑎᒃ, ᐃᓄᐃᑦ ᑲᑎᒪᔭᖅᑐᖃᑕᐅᓯᒪᔪᑦ
ᑲᓇᑕᒥ ᓄᓇᖃᖅᑳᕐᓯᒪᔪᑦ ᑯᔭᖕᓂᒃᑯᑦ ᖁᐱᕐᕆᑎᑦᑎᖃᑦᑕᕐᓂᓕᕆᓂᕐᒧᑦ ᐊᒻᒪᓗ ᐊᐅᒃᑯᑦ ᖁᐱᕐᕆᑎᑦᓯᖃᑦᑕᕐᓂᓕᕆᓂᕐᒧᑦ
(STBBI) ᑎᒍᒥᐊᖅᑎᐅᔪᑦ ᑲᑎᒪᓂᖃᕐᖢᑎᒃ ᐱᓕᕆᐊᖃᖃᑎᒋᑉᓗᓂᒋᑦ ᑲᓇᑕᒥ ᐃᓄᐃᑦ ᐋᓐᓂᐊᖃᕐᓇᖖᒋᑦᑐᓕᕆᓂᕐᒧᑦ
ᑲᑎᒪᔨᕋᓛᖏᓐᓄᑦ (NICOH) ᐋᖅᑭᒃᓱᐃᓯᒪᓕᕈᒪᑉᓗᑎᒃ ᐃᓄᖕᓄᑦ ᑐᕌᖓᑎᑕᐅᓯᒪᑉᓗᑎᒃ ᓯᕗᓪᓕᖅᐸᐅᑎᑕᒃᓴᑦ ᐱᓕᕆᐊᖑ -
ᓕᖅᓯᒪᔪᓂᒃ ᓴᖅᑭᑕᐅᓯᒪᓕᕐᓂᐊᖅᑐᓄᑦ ᑲᓇᑕᒥ ᖁᐱᕐᕆᓯᒪᓕᖃᑦᑕᕐᓂᓕᕆᓂᕐᒥ ᑲᑎᒪᕕᒡᔪᐊᕐᓂᕐᒧᑦ, ᐃᓚᖃᓚᐅᖅᐳᑦ ᒪᑯᓂᖓ: 

1.  ᐊᖏᒡᓕᒋᐊᖅᑎᓯᒪᓕᕐᓗᒋᑦ ᐱᓕᕆᐊᖃᕈᓐᓇᕐᓂᐅᔪᓄᑦ ᐃᑲᔪᖅᓯᓂᐅᔪᑦ ᐋᖅᑮᓯᒪᓕᕈᑎᒃᓴᓂᒃ ᐃᓄᐃᑦ ᑯᔭᖕᓂᒃᑯᑦ 
    ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᐱᓕᕆᐊᖃᖃᑎᒌᖑᓕᕋᔭᖅᑐᓂᒃ ᐃᓄᐃᑦ ᐊᕕᒃᑐᖅᓯᒪᓂᕆᔭᖏᑦ, ᒐᕙᒪᒋᔭᐅᔪᑦ 
    ᐊᒻᒪᓗ ᑎᒍᒥᐊᖅᑎᒋᔭᐅᔪᑦ ᐱᓕᕆᐊᖃᖅᑎᐅᑉᓗᑎᒃ ᖃᐅᔨᒪᓂᕆᔭᒥᖕᓂᒃ, ᐱᓕᕆᐊᖃᕈᓯᐅᓕᕈᖕᓇᖅᑐᓂᒃ 
    ᐊᒥᖅᑲᖃᑎᒌᖃᑦᑕᓕᕈᖕᓇᖁᑉᓗᒋᑦ ᐊᒻᒪᓗ ᐃᑲᔪᖅᑐᐃᖃᑎᒌᖃᑦᑕᓕᕈᖕᓇᖁᑉᓗᒋᑦ. 

2.  ᐱᐅᓯᑐᖃᒃᑯᑦ ᓈᒻᒪᒃᑐᓂᒃ, ᐱᐅᓂᖅᐹᓂᒃ ᐋᓐᓂᐊᖃᕐᓇᖖᒋᑦᑐᓕᕆᔨᑦ ᐊᑐᐃᓐᓇᐅᑎᑕᐅᔪᑦ ᐊᒥᓱᖖᒍᕆᐊᖅᑎᓯᒪᓕᕐᓗᒋᑦ 
    ᒪᑯᓂᖓ ᐱᓕᕆᐊᖃᕐᓂᕐᒥᒃᑎᒍᑦ: 
        ᐃ. ᐱᕈᖅᑎᑦᓯᓯᒪᓕᕐᓂᖅᑎᒍᑦ ᓄᓇᓕᐅᔪᒥ ᐱᓕᕆᐊᖃᕈᖕᓇᕐᓂᕆᔭᐅᔪᑦ ᐃᑲᔪᖅᑐᐃᓯᒪᓂᖅᑎᒍᑦ ᓄᓇᓕᐅᔪᒥ 
    ᓇᔭᖖᒍᐊᓂᒃ ᐊᒻᒪᓗ ᐱᑦᔪᑎᖃᖅᑎᒋᔭᐅᔪᓂᒃ ᐊᒻᒪᓗ ᑭᒃᑯᑐᐃᓐᓇᓄᑦ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᓐᓂ 
    ᐱᓕᕆᔨᐅᔪᓂᒃ ᑯᔭᖕᓂᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᐱᔨᑦᓯᕋᕈᑎᖃᓕᖁᑉᓗᒋᑦ ᓄᓇᓕᐅᔪᓂᕐᒥᐅᑦ 
    ᐱᓯᒪᓕᕆᐊᖃᕐᓂᕆᔭᖏᑦ ᐱᓕᕆᐊᖑᓕᖁᑉᓗᒋᑦ, ᐃᓚᖃᖅᑎᑕᐅᔪᖕᓇᖅᑐᑦ ᐃᓕᓐᓂᐊᖅᑎᑦᓯᓂᖃᖅᐸᖕᓂᕐᓂᒃ, 
    ᖃᐅᔨᓴᐃᕙᖕᓂᕐᓂᒃ, ᐊᐃᑉᐸᕆᔭᒥᖕᓂᒃ ᓇᓗᓇᐃᖅᓯᓯᒪᓕᖅᑎᑦᓯᔪᖕᓇᕐᓂᕐᓂᒃ, ᐊᖏᕐᕋᕆᔭᒥ 
    ᐃᖢᐊᖅᓴᒐᐅᕙᒍᖕᓇᕐᓂᕐᓂᒃ, ᐊᖓᔪᖅᑳᕆᔭᐅᔪᑦ ᐃᓕᓐᓂᐊᖅᑎᑕᐅᕙᓕᕋᔭᕐᓂᖏᓐᓂᒃ, ᒪᒥᓴᐃᓂᖃᖅᐸᖕᓂᕐᓂᒃ 
    ᐊᒻᒪᓗ ᐅᑭᐅᖃᑎᒌᒃᑐᑦ ᐅᑭᐅᖃᑎᒋᔭᒥᖕᓂᒃ ᐱᓕᕆᐊᖃᖃᑎᖃᕈᖕᓇᕐᓂᖏᓐᓄᑦ ᐱᓕᕆᐊᓂᒃ.  
        ᐅ. ᐃᑲᔪᖅᓯᓂᒃᑯᑦ ᓴᖖᒋᓂᖃᑦᓯᐊᖅᖢᑎᒃ ᐃᓄᐃᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒥ ᐃᖅᑲᓇᐃᔭᖅᑎᑦ 
    ᐱᓕᕆᐊᖃᖅᑎᒋᔭᖏᑕ ᐱᕈᖅᑎᑦᓯᓯᒪᓕᖁᑉᓗᒋᑦ ᓄᓇᓕᐅᔪᒥ ᐱᓕᕆᐊᖃᕈᖕᓇᓕᖅᑎᑦᑎᓇᔭᕐᓂᕐᓂᒃ ᐊᒻᒪᓗ 
    ᖁᕕᐊᓇᖅᑑᓕᕈᖕᓇᕐᓂᖏᓐᓂᒃ ᐃᓄᐃᑦ ᐋᓐᓂᐊᖃᕐᓇᖖᒋᑦᑐᓕᕆᔨᐅᓗᑎᒃ ᐃᖅᑲᓇᐃᔮᕆᔭᒥᖕᓂ 
    ᐱᑕᖃᓕᖅᑎᑦᓯᒋᐊᕐᓂᐊᕐᓗᑎᒃ. 
    ᐊ. ᐋᖅᑭᒃᓱᐃᓯᒪᓕᕐᓂᕐᒥᒃᑎᒍᑦ ᐊᒻᒪᓗ ᐊᑐᓕᖅᑎᑦᓯᓯᒪᓂᕐᒥᒃᑎᒍᑦ ᐃᓄᐃᑦ ᐱᐅᓯᑐᖃᖓᑎᒍᑦ 
    ᐱᓕᕆᐊᖃᕈᖕᓇᑦᓯᐊᕐᓂᕐᒧᑦ ᐱᓕᒻᒪᒃᓴᐃᔾᔪᑎᐅᓕᕋᔭᖅᑐᓂᒃ ᐋᓐᓂᐊᖃᕐᓇᖖᒋᑦᑐᓕᕆᔨᓂ ᐱᓕᕆᐊᖃᖅᑎᐅᔪᓄᑦ 
    ᐊᒻᒪᓗ ᐱᔨᑦᓯᕋᖅᑎᐅᔪᓄᑦ ᑕᒪᐃᓐᓄᑦ ᐃᓄᐃᑦ ᓄᓇᓕᓕᒫᖏᓐᓂ ᐱᕈᖅᑎᑦᓯᓯᒪᓕᖁᑉᓗᒋᑦ ᐊᔪᖖᒋᓐᓂᕆᓕᖅᑕᒥᖕᓂᒃ. 
    ᑐᕌᕐᕕᒃᓴᖃᖅᑎᑕᐅᓇᓱᖕᒪᑕ ᐱᓕᕆᐊᖃᕈᖕᓇᓕᖅᑎᑕᐅᖁᑉᓗᒋᑦ ᐃᓄᐃᑦ ᐱᓕᕆᔨᒋᔭᐅᔪᑦ ᐊᒻᒪᓗ 
    ᐊᒥᓱᖖᒍᕆᐊᖅᑎᑕᐅᓯᒪᓕᖁᑉᓗᒋᑦ ᐋᓐᓂᐊᖃᕐᓇᖖᒋᑦᑐᓕᕆᔨᓂ ᐱᓕᕆᐊᖃᖅᑎᒋᔭᐅᔪᑦ ᑐᖖᒐᓱᑦᑎᐊᕐᓗᑎᒃ 
    ᐃᓚᒋᔭᐅᖃᑕᐅᓕᖅᓯᒪᓂᖏᑦ ᓄᓇᓕᒋᔭᐅᔪᓂ ᓄᓇᖅᑲᑎᒌᖑᒐᔪᓄᑦ, ᑕᐃᒪᓗ ᐱᐅᓯᒋᐊᖅᑎᑦᓯᓯᒪᓕᕐᓂᐊᕐᓗᑎᒃ 
    ᑕᒪᐃᑎᒍᑦ ᐱᓕᕆᓂᐅᕙᒃᑐᑦ ᐱᐅᑦᓯᐊᖅᑑᓂᕆᔭᖏᑦ (ᓈᒻᒪᑦᓯᐊᖅᑑᓂᕆᔭᖏᑦ).
    ᐱ. ᐋᖅᑮᒋᐊᖅᓯᒪᓕᕐᓂᒃᑯᑦ ᐊᒻᒪᓗ ᐊᑐᓕᖅᑎᑦᓯᓂᒃᑯᑦ ᓯᐊᒻᒪᒃᐸᓪᓕᐊᓂᖃᕐᖢᑎᒃ ᑲᒪᔨᒋᔭᐅᕙᒃᑐᓂ 
    ᐱᓕᕆᐊᖃᕈᓯᕆᔭᐅᕙᒃᑐᓂᒃ ᑐᑭᒧᐊᒍᙱᒃᓴᕆᔭᐅᓂᐊᕐᓗᑎᒃ ᐃᓄᖕᓄᑦ - ᐊᒻᒪᓗ ᑯᔭᖕᓂᒃᑯᑦ 
    ᖁᐱᕐᕆᓯᒪᓕᖅᑎᑦᑎᕙᖕᓂᕐᓄᑦ ᐊᐅᒃᑯᓪᓗ ᖁᐱᕐᕆᓯᒪᓕᖅᑎᑦᓯᕙᖕᓂᕐᓄᑦ ᑐᕌᖓᓂᖃᖅᑎᑕᐅᔪᓂᒃ, ᐊᒻᒪᓗ 
    ᖃᐅᔨᒋᐊᖅᑕᐅᕙᓕᕐᓂᐊᕐᓗᑎᒃ ᖃᓄᐃᓕᖓᓕᕐᒪᖔᑕ. 
    ᐳ. ᑕᒪᕐᒥᒃ ᑲᒪᔨᒋᔭᐅᔪᑦ ᐊᒃᓱᕈᓗᐊᖅᓯᒪᓂᖃᖅᑐᓄᑦ ᑐᓴᐅᒪᕙᒌᖅᑎᑕᐅᕙᖁᑉᓗᒋᑦ ᐊᒻᒪᓗ 
    ᐃᓚᒋᔭᐅᖃᑕᐅᕙᖕᓂᐊᖅᑎᓪᓗᒋᑦ ᒪᒥᓴᕈᑎᖃᖅᐸᓪᓕᐊᑎᑦᓯᓂᕐᓄᑦ.
    ᐸ. ᐱᓕᕆᐊᖃᖃᑎᖃᕐᓂᕐᒥᒃᑎᒍᑦ ᐃᓄᐃᑦ ᐊᕕᒃᑐᖅᓯᒪᓂᕆᔭᖏᓐᓂᒃ ᐊᒻᒪᓗ ᒐᕙᒪᐅᔪᓂᒃ ᐋᖅᑭᒃᓱᐃᓂᕐᓂ 
    ᐊᒥᓱᐃᓕᖓᑉᓗᑎᒃ ᐱᔨᑦᓯᕋᕈᑎᓂᒃ ᓴᖅᑮᓯᒪᓕᕐᓂᐊᕐᓂᕐᒧᑦ ᐱᓕᕆᐊᖃᕈᓯᐅᕙᒃᓂᐊᖅᑐᓂᒃ 
    ᐊᑕᐃᓐᓇᖅᑎᑕᐅᓂᐊᖁᑉᓗᒋᑦ ᒪᓕᒃᑕᐅᕙᒋᐊᓕᖁᑎᒋᔭᐅᔪᑦ ᐊᒻᒪᓗ ᐱᓕᕆᐊᖃᕈᓯᐅᕙᖕᓂᐊᖅᑐᑦ 
    ᐊᑐᖅᑕᐅᕙᖕᓂᐊᕐᓗᑎᒃ ᑕᒪᐃᓐᓂ ᐃᓄᐃᑦ ᓄᓇᒋᔭᖏᓐᓂᑦ. 

3.  ᑮᓇᐅᔭᓂᒃ ᕿᑐᕐᖏᐅᓕᖅᑎᑦᓯᓂᖅᑎᒍᑦ ᐃᓄᖕᓄᑦ ᑐᕌᖓᑎᑕᐅᓯᒪᑉᓗᑎᒃ ᐋᓐᓂᐊᕐᓂᖃᓕᖁᔨᖖᒋᓐᓂᕐᒧᑦ 
    ᐱᓕᕆᐊᖑᔪᓂᒃ ᐱᑕᖃᓕᖅᑎᑦᓯᓯᒪᓂᖅᑎᒍᑦ ᖃᓄᐃᒋᔭᐅᖖᒋᓕᕋᔭᖅᑐᓂᒃ ᕿᓂᓕᖅᓯᒪᔪᓂᑦ ᐋᓐᓂᐊᓯᐅᕐᑎᓕᕆᔨᓂᑦ 
    ᐃᖢᐊᖅᓴᒐᐅᓕᕋᔭᕐᓂᕐᒥᖕᓄᑦ ᐃᓚᖃᖅᑎᓪᓗᒋᑦ ᖃᐅᔨᓴᒐᐅᕙᖕᓂᕐᓂᒃ ᐊᒻᒪᓗ ᐃᖢᐊᖅᓴᒐᐅᕙᖕᓂᕐᓂᒃ. ᑕᒪᒃᑯᐊ 
    ᐱᓕᕆᐊᖑᓂᖃᕈᖕᓇᕐᒪᑕ ᐊᒥᓱᖖᒍᕆᐊᖅᑎᑦᓯᓯᒪᓂᖅᑎᒍᑦ ᐱᐅᓯᑐᖃᕐᑎᒍᑦ ᑐᑭᖃᑦᓯᐊᖅᑑᑉᓗᑎᒃ 
    ᑐᓴᐅᒪᓕᖅᑎᑦᑎᒋᐊᕐᓂᐅᕙᒃᑐᓂᒃ ᐊᒻᒪᓗ ᐃᓅᖃᑎᒌᓄᑦ ᓂᐅᕝᕈᑎᖃᓕᕋᓱᐊᕐᖢᑎᒃ ᐱᓕᕆᐊᖑᓕᖅᓯᒪᕙᒃᑐᓂᒃ. 
    ᐊᑕᐅᑦᓯᒃᑰᕐᓯᒪᑎᑕᐅᔭᕆᐊᖃᕐᒪᑕ ᐊᑐᐃᓐᓇᐅᑎᑕᐅᓂᖏᓐᓄᑦ ᑲᒪᔨᖃᖅᐸᖕᓂᕐᓄᑦ, ᐃᖢᐊᖅᓴᐃᕙᖕᓂᕐᓄᑦ ᐊᒻᒪᓗ 
    ᐃᑲᔪᖅᓯᓂᐅᓕᖅᐸᒃᑐᓄᑦ ᖁᕝᕙᖅᑎᑕᐅᓯᒪᓕᕆᐊᖁᑉᓗᒋᑦ ᐋᓐᓂᐊᕐᓂᖃᓕᖁᔨᖖᒋᓐᓂᕐᒧᑦ ᐱᓕᕆᐊᖃᕐᓃᑦ 
    ᑕᐃᒪᓐᓇᐃᑦᑐᑦ ᐃᖏᕐᕋᑦᓯᐊᕐᓂᖃᖅᑎᑕᐅᖁᑉᓗᒋᑦ. 
4.  ᐊᒥᓱᖖᒍᕆᐊᖅᑎᑦᓯᓯᒪᓂᖅᑎᒍᑦ ᑮᓇᐅᔭᓂᒃ ᕿᑐᕐᒋᐅᖅᑎᑕᐅᔪᓂᒃ ᐊᒻᒪᓗ ᐊᐅᓚᑕᐅᖏᓐᓇᕈᖕᓇᕐᖢᑎᒃ 
    ᑮᓇᐅᔭᖁᑎᖃᖅᑎᑦᓯᓂᐅᔪᓂᒃ ᐱᓕᕆᐊᓄᑦ ᑐᕌᖓᑎᓪᓗᒋᑦ ᐃᓄᖕᓂ ᐊᒻᒪᓗ ᑯᔭᖕᓂᒃᑯᑦ ᖁᐱᕐᕆᓯᒪᓕᖅᑎᑦᓯᕙᖕᓂᕐᒧᑦ 
    ᐊᒻᒪᓗ ᐊᐅᒃᑯᑦ ᖁᐱᕐᕆᓯᒪᓕᖅᑎᑦᓯᕙᖕᓂᕐᒧᑦ ᑐᕌᖓᑉᓗᑎᒃ ᐱᕙᓪᓕᐊᔪᓕᕆᓂᕐᓂ. 

5.  ᐱᒋᐊᖅᑎᑦᓯᓯᒪᓕᕐᓂᒃᑯᑦ ᖁᑦᓯᒃᑐᒻᒪᕆᒃᑯᑦ ᐃᖅᑭᓖᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ ᐅᖃᐅᑦᔪᐃᒋᐊᖅᑎᐅᑉᓗᑎᒃ 
    ᑲᑎᒪᔨᕋᓛᕆᓂᐊᖅᑕᐃᓐᓂᒃ/ᐱᓕᕆᐊᖃᖅᑎᐅᓂᐊᖅᑐᓂᒃ ᑲᓇᑕᒥ ᑭᒃᑯᑐᐃᓐᓇᐃᑦ ᐋᓐᓂᐊᖅᓯᐅᕐᑎᓕᕆᔨᑦ 
    ᐃᖅᑲᓇᐃᔭᕐᕕᖓᓐᓂ, ᓈᒻᒪᒃᑐᓂᒃ ᓄᓇᖃᖅᑳᕐᓯᒪᔪᑦ ᐱᑦᔪᑎᖃᖅᑎᑕᐅᓯᒪᓗᑎᒃ ᑲᔪᓯᑎᑕᐅᓯᒪᖁᑉᓗᒋᑦ ᐊᒻᒪᓗ 
    ᐅᐱᒍᓱᑦᓯᐊᕐᖢᑎᒃᓗ ᐱᓕᕆᐊᖃᖃᑎᒌᖕᓂᐅᔪᑦ ᒪᓕᒐᓕᕆᓂᕐᓂ ᐊᒻᒪᓗ ᐱᓕᕆᐊᖑᔪᓂ ᑐᕌᖓᑎᑕᐅᔪᓄᑦ ᑯᔭᖕᓂᒃᑯᑦ 
    ᖁᐱᕐᓯᒪᓕᓕᖁᔨᑭᒋᓐᓂᓕᕆᓂᕐᓄᑦ ᐊᒻᒪᓗ ᐊᐅᒃᑯᑦ ᖁᐱᕐᓯᒪᓕᖁᔨᑭᒋᓐᓂᕐᓄᑦ ᐱᓕᕆᐊᖑᔪᓄᑦ ᐊᒻᒪᓗ 
    ᐱᐅᓯᒋᐊᖅᑎᑕᐅᓯᒪᓕᖁᑉᓗᒋᑦ ᑭᒃᑯᑐᐃᓐᓇᐃᑦ ᐋᓐᓂᐊᖅᓯᐅᕐᑎᓕᕆᓂᖏᑦ. 
6.  ᐊᒥᓱᖖᒍᕆᐊᖅᑎᑦᓯᓯᒪᓂᖅᑎᒍᑦ ᐃᓄᖕᓄᑦ ᑐᕌᖓᑎᑕᐅᑉᓗᑎᒃ ᓱᓇᑐᐃᓐᓇᓂᒃ ᖃᐅᔨᓴᐃᓂᐅᕙᒃᑐᑦ ᐊᒻᒪᓗ 
    ᖃᐅᔨᒋᐊᖅᓯᒪᓂᐅᕙᒃᑐᑦ.
7.  ᐱᓕᕆᐊᕆᓕᖅᓯᒪᓗᒋᑦ ᐃᓅᖃᑎᒌᓂ ᐊᒃᑐᐃᓯᒪᓕᕈᑎᐅᕙᒃᑐᑦ ᐃᓄᐃᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᖏᓐᓂ 
    ᐱᓕᕆᐊᖃᖃᑎᖃᕐᓂᕐᒥᒃᑎᒍᑦ ᐃᑲᔪᖅᑎᒋᑉᓗᒋᑦ ᐱᓕᕆᐊᖃᖃᑎᒋᔭᒥᖕᓂᒃ ᐊᐅᓚᑦᓯᓂᖃᕐᕕᐅᔪᓗᒃᑖᓂ ᐊᒻᒪᓗ 
    ᐃᖅᑲᓇᐃᔭᕐᕕᒋᔭᐅᔪᓂ. 
8.  ᐊᒃᓱᕈᕈᑎᐅᓯᒪᔪᓄᑦ ᑐᓴᐅᒪᓕᖅᐸᒌᔭᖅᓯᒪᑉᓗᑎᒃ ᐃᓱᒪᒃᑯᑦ ᖃᓄᐃᖖᒋᑦᓯᐊᕆᐊᖃᕐᓂᓕᕆᓂᕐᓂᒃ ᐊᒻᒪᓗ 
    ᒪᒥᓴᐃᔨᐅᑉᓗᑎᒃ ᐱᔨᑦᓯᕋᕈᑎᒋᔭᐅᔪᓂᒃ ᐊᒻᒪᓗ ᐃᑲᔪᖅᓯᓂᐅᔪᓂᒃ ᓴᖖᒋᒃᑎᑦᓯᒋᐊᖅᓯᒪᓂᖅᑎᒍᑦ.
9.  ᐱᑦᔪᑎᒋᑉᓗᒋᑦ ᒪᒃᑯᒃᑐᑦ ᐊᒻᒪᓗ ᓱᒃᑲᓕᔪᒥᒃ ᐃᓄᐃᑦ ᐃᓄᒋᐊᖕᓂᖏᑦ ᐊᒥᓱᖖᒍᖅᐸᓪᓕᐊᓂᖏᑦ, ᒪᒃᑯᒃᑐᖏᓄᑦ ᐃᓄᐃᑦ 
    ᑐᕌᖓᑎᑕᑉᓗᑎᒃ ᖁᐱᕐᕆᓯᒪᓕᖅᑎᑦᑎᕙᖕᓂᕐᓄᑦ ᑯᔭᖕᓂᒃᑯᑦ ᐊᒻᒪᓗ ᐊᐅᒃᑯᑦ ᖁᐱᕐᕆᓯᒪᓕᖅᑎᑦᑎᕙᖕᓂᕐᓄᑦ 
    ᐱᓕᕆᐊᖑᔪᑦ ᐊᒻᒪᓗ ᐃᑲᔪᖅᓯᔾᔪᑎᒃᓴᐃᑦ ᐊᑐᐃᓐᓇᐅᓕᖅᑎᒋᐊᕐᓗᒋᑦ ᑕᒪᐃᓐᓂ ᐊᕕᒃᑐᖅᓯᒪᓂᐅᔪᓂ.
10. ᐊᒥᓱᖖᒍᕆᐊᖅᑎᓪᓗᒋᑦ ᐱᓕᕆᐊᖑᓕᖅᓯᒪᔪᑦ ᐊᖑᑎᓂᒃ ᐱᓕᕆᐊᖃᕈᖕᓇᓕᖅᑎᑦᓯᑦᔪᑎᐅᑉᓗᑎᒃ ᐊᒻᒪᓗ 
    ᐃᑲᔪᖅᓯᓂᖃᕐᖢᑎᒃ ᐊᐅᑎᓂᒃ ᓴᑐᖅᓯᓯᒪᓕᖅᑎᑦᓯᓂᕐᒧᑦ ᒪᑭᑕᔪᖕᓇᑦᓯᐊᕈᑎᒋᔭᖏᓐᓂᒃ ᑭᓇᐅᓂᕐᒥᖕᓂ ᐊᒻᒪᓗ 
    ᑭᓇᐅᓂᕐᒥᖕᓄᑦ ᓇᓗᓇᐃᔭᐃᑎᓂᒃ, (ᓲᕐᓗ) ᐆᒻᒪᖅᑎᑦᓯᒋᐊᒃᑲᓐᓂᕐᓂᖅᑎᒍᑦ ᐃᓚᒋᔭᐅᖃᑕᐅᕝᕕᒋᔪᓐᓇᖅᑕᖏᓐᓂᒃ 
    ᐱᐅᓯᑐᖃᕐᒥ ᐱᓕᕆᐊᖑᕙᒃᑐᓄᑦ ᓲᕐᓗ ᐊᖑᓇᓱᐊᖅᐸᖕᓂᕐᒧᑦ ᐊᒻᒪᓗ ᑲᑎᖅᓱᐃᔭᖅᑐᕐᓯᒪᕙᖕᓂᕐᓄᑦ, ᐊᒻᒪᓗ 
    ᐊᑖᑕᖑᔪᓂᒃ ᐃᑲᔪᖅᓯᓯᒪᓕᕐᓂᖅᑎᒍᑦ ᐊᖏᓂᖅᓴᐅᔪᒥᒃ ᓄᑕᖅᑲᒥᖕᓄᑦ ᐱᕈᖅᓴᐃᔨᐅᓂᕐᒧᑦ ᐱᓕᕆᐊᖃᕐᓂᖃᓕᖁᑉᓗᒋᑦ. 

ᐸᕐᓇᐅᑎᒋᔭᐅᓯᒪᔪᓄᑦ ᓯᕗᓪᓕᖅᐸᐅᑎᑕᐅᖁᔭᐅᔪᑦ 1: ᐱᐅᓯᒋᐊᖅᑎᓯᒪᓕᕐᓗᒋᑦ ᐃᓄᐃᑦ
ᐊᐃᑉᐸᖃᖃᑦᑕᕐᓂᕐᒥ ᑯᔭᖕᓂᒃᑯᑦ ᐋᓐᓂᐊᖃᓕᖅᑕᐃᓕᒪᔾᔪᑎᒃᓴᓄᑦ ᐃᓕᓐᓂᐊᖅᑎᑦᓯᑦᔪᑎᒃᓴᑦ 
ᐃᓄᐃᑦ ᑯᔭᖕᓂᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᐃᓕᓐᓂᐊᖅᑎᑦᓯᑦᔪᑎᒃᓴᖏᑦ ᑎᒍᔭᐅᓯᒪᖃᑦᑕᕆᐊᖃᕐᓂᐊᕐᒪᑕ ᐊᑐᕐᓂ -
ᖃᖅ ᑎᑕᐅᕙᒃᑐᑐᖃᕐᓄᑦ ᐊᒻᒪᓗ ᒪᑐᐃᖖᒐᑦᓯᐊᕈᖕᓇᕐᓂᕐᓄᑦ ᑕᐃᒪᐅᔪᑐᖃᐅᓚᐅᖅᑐᓄᑦ ᐊᐅᓚᑦᓯᑦᔪᑎᖃᓕᕈᑏᑦ ᐊᓯᖏᓐ -
ᓂᖖᒑᖅᑐᑦ ᐊᑐᓕᖅᑎᑕᐅᓚᐅᖅᑳᖅᑎᓐᓇᒋᑦ ᐃᓄᓐᓄᑦ ᐊᒻᒪᓗ ᓄᒃᑎᖅᑎᑕᐅᓯᒪᓕᓚᐅᖅᑳᕐᑎᓐᓇᒋᑦ ᓄᓇᒥᐅᑕᐅᕙᓚᐅᕐᖢᑎᒃ
ᐊᑕᐃᓐᓇᖅᑐᒥᒃ ᓄᓇᓕᖏᔭᐅᓕᖅᑎᐅᔪᓄᑦ, ᐊᑐᕈᖕᓃᖅᑎᑦᓯᕙᓪᓕᐊᓗᒋᓪᓗ ᐊᐃᕇᕝᕕᕆᔭᖅᑐᑎᒃ ᐃᓅᖃᑎᖃᓕᖅᐸᖕᓂᐅᔪᓂᒃ
ᐊᒻᒪᓗ ᐊᑐᓕᖅᑎᑦᓯᓯᒪᓗᑎᒃ ᐊᖏᓂᖅᓴᐅᔪᒥᒃ ᖃᐅᔨᒪᓂᕆᔭᐅᓕᖅᑐᓄᑦ ᐊᑐᐃᓐᓇᐅᓕᖅᓯᒪᔪᓄᑦ ᐅᑉᓗᒥᐅᓕᖅᑎᓪᓗᒍ. ᐅᑭᐅ -
ᖏᓄᑦ ᓈᒻᒪᒃᖢᑎᒃ ᐃᓕᓐᓂᐊᖅᑎᑦᓯᖃᑦᑕᓕᕐᓃᑦ ᐊᐃᑉᐸᖃᖃᑦᑕᕐᓂᓕᕆᓂᕐᒧᑦ ᓂᕕᐊᒃᑲᐅᔪᓄᑦ ᐊᒻᒪᓗ ᐃᓅᓱᒃᑐᓄᑦ
ᐃᖢᕐᕆᑦᔪᑎᖃᕈᖕᓇᖅᓯᑦᔪᑎᐅᓂᐊᕐᒪᑕ ᑎᒥᒥᖕᓄᑦ ᐱᑦᔪᑎᖃᖅᑐᓂᒃ ᐊᒻᒪᓗ ᓂᑉᓕᐅᓯᖃᖃᑦᑕᕈᓐᓇᕐᓂᖅᓴᐅᓕᕐᓗᑎᒃ ᖁᓄᔪᖕ -
ᓂᐊᖅᑕᐅᕙᓐᓂᕐᓄᑦ ᐱᑦᔪᑎᖃᖅᑐᓂᒃ. ᒪᒃᑯᒃᑐᑦ ᐃᓕᓐᓂᐊᕈᑎᖃᖅᓯᒪᓕᖅᑎᑕᐅᔪᑦ ᐊᑐᕐᓂᖃᑦᓯᐊᖅᑐᓂᒃ ᐊᒻᒪᓗ ᑐᑭᓯᓐᓇᑦ -
ᓯᐊᖅᑐᓂᒃ ᖃᐅᔨᒪᓂᖃᓕᖅᑎᑕᐅᓯᒪᓂᕐᒥᓐᓂᒃ ᐊᒻᒪᓗ ᐊᔪᖖᒋᓐᓂᖃᓕᖅᓯᒪᑦᔪᑎᓂᒃ ᓯᕗᓂᕆᓂᐊᖅᑕᒥᖕᓂ ᓈᒻᒪᑦᓯᐊᖅᑐᑎᒍᑦ
ᐃᓅᖃᑎᖃᕈᓐᓇᖅᓯᓯᒪᓕᕋᔭᕐᒪᑕ ᐊᒻᒪᓗ ᑕᒪᕐᒥᒃ ᐊᖏᖅᓯᒪᑎᓪᓗᒋᒃ ᑯᔭᖕᓂᒃᑯᑦ ᐊᐃᑉᐸᖃᖃᑦᑕᕐᓂᖅᓴᐅᓕᕐᓗᑎᒃ. ᐃᓐᓇᐃᑦ
ᐃᓕᑦᓯᒃᑲᓐᓂᖅᑎᑕᐅᔪᖕᓇᕆᕗᑦ ᐊᐃᑉᐸᖃᖃᑦᑕᕐᓂᕐᒥ ᑯᔭᖕᓂᒃᑯᑦ ᐋᓐᓂᐊᖃᓕᖅᑕᐃᓕᒪᑦᔪᑎᒃᓴᓂᒃ ᖁᕝᕙᖅᑎᑦᓯᓯᒪ ᓕᕈ -
ᑎᐅᔪᖕᓇᖅᑐᓂᒃ ᓇᖕᒥᓂᖅ ᖃᓄᐃᖖᒋᑦᓯᐊᕐᓂᕐᒥᖕᓂᒃ ᐊᒻᒪᓗ, ᐃᑲᔪᖅᑕᐅᓂᖃᕐᓗᑎᒃ, ᐃᖢᕐᕆᓂᖅᓴᐅᓕᕈᖕᓇᕐᒪᑕ ᓄᑕᖅᑲᒥᖕᓂᒃ
ᐃᕐᖑᑕᒥᖕᓂᒃᓗ ᐅᖃᓪᓚᖃᑎᖃᖃᑦᑕᕆᐊᒥᒃ ᐊᕐᓇᐅᓂᖏᓐᓄᑦ ᐊᖑᑕᐅᓂᖏᓐᓄᓪᓘᓐᓃᑦ ᐱᑦᔪᑎᖃᖅᑐᓂᒃ ᑕᒻᒫᔭᖅᓯ -
ᒪᖖᒋᑦᑐᓂᒃ ᑐᓴᐅᒪᓕᖅᑎᒋᐊᖅᐸᒃᓗᓂᒋᑦ ᐊᒻᒪᓗ ᑐᑭᒧᐊᒍᑎᒃᓴᖃᓕᖅᑎᑦᑎᒋᐊᕐᓗᓂ. ᐃᓐᓇᑐᖃᐅᓂᖅᓴᐃᔪᑦ ᐊᒻᒪᓗ ᐃᓄᑐ -
ᖃᕆᔭᐅᔪᑦ ᐊᑐᕐᓂᖃᒻᒪᕆᒃᑐᑎᒍᑦ ᐱᓕᕆᐊᖃᖅᑎᐅᖃᑕᐅᔪᖕᓇᕐᒪᑕ ᑐᓴᐅᒪᓕᖅᑎᑦᓯᔨᐅᕙᖕᓂᕐᒧᑦ ᐱᐅᓯᑐᖃᒃᑯᑦ ᖃᐅᔨᒪᓂ -
ᕆᔭᐅᔪᑐᖃᕐᓂᒃ ᐊᒻᒪᓗ ᒪᒃᑯᒃᑐᐃᑦ ᐃᓐᓇᐃᓪᓗ ᐃᓄᑐᖃᐃᓪᓗ ᐅᖃᓪᓚᖃᑎᒌᒃᐸᖕᓂᖏᓐᓄᑦ ᐃᓚᐅᖃᑕᐅᕙᒡᓗᑎᒃ.  

ᑐᑭᓯᐊᓐᓇᑦᓯᐊᖅᑐᓂᒃ ᐅᖃᐅᓯᖏᑎᒍᑦ ᑎᑎᕋᖅᓯᒪᔪᖁᑎᓕᐅᕐᓗᓂ
ᐃᑲᔪᕈᑎᐅᕙᖕᓂᐊᖅᑐᓂᒃ ᐊᖓᔪᖅᑳᕆᔭᐅᔪᑦ ᐅᖃᓪᓚᖃᑎᖃᕐᓂᐊᖅ-
ᑎᓪᓗᒋᑦ ᓄᑕᖅᑲᒥᖕᓄᑦ ᓈᒻᒪᑦᓯᐊᖅᑐᑎᒍ ᐊᕐᓇᐅᓂᕐᒥᖕᓂᒃ
ᐊᖑᑎᐅᓂᕐᒥᖕᓂᒃᓘᓐᓃᑦ ᑐᑭᓯᐅᒪᓕᕈᑎᒃ-ᓴᖏᓐᓄᑦ ᐊᒻᒪᓗ ᑯᔭᖕᓂᒃᑯᑦ
ᐊᐃᑉᐸᖃᖃᑦᑕᕐᓂᕐᒥ ᐋᓐᓂᐊᖃᓕᖅᑕᐃᓕᒪᕙᖕᓂᕐᒧᑦ ᐱᑦᔪᑎᖃᖅᑐᓂᒃ. 
ᓴᖅᑮᓯᒪᓕᕐᓗᑎᒃ ᐊᒥᓱᐃᓕᖓᑉᓗᑎᒃ, ᐃᓄᐃᑦ ᐱᐅᓯᑐᖃᖏᓐᓄᑦ
ᑐᖖᒐᕝᕕᖃᖅᑎᑕᐅᓯᒪᔪᓂᒃ, ᐅᑭᐅᖏᓐᓄᑦ ᓈᒻᒪᒃᑐᓂᒃ ᐊᐃᑉᐸᖃᖃᑦ-
ᑕᕐᓂᕐᒥ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᐃᓕᓐᓂᐊᖅᑎᑦᓯᑦᔪᑎᒃᓴᓂᒃ
ᐃᓕᓐᓂᐊᕐᕕᖕᓂ ᐃᓕᓐᓂᐊᓕᓵᖅᑐᓂᑦ ᒍᕇᑦ 12-ᒧᑦ. 
ᐋᖅᑭᒃᓱᐃᓗᑎᒃ ᑭᒃᑯᑐᐃᓐᓇᑦ ᐃᓄᐃᑦ ᐅᔾᔨᕈᓱᓕᖅᑎᑕᐅ-ᖁᑉᓗᒋᑦ
ᑯᔭᖕᓂᒃᑯᑦ ᐋᓐᓂᖅᑎᕆᕙᖕᓂᕐᒧᑦ, ᐊᐃᑉᐸᖃᖅᐸᖕᓂᐅᔪᓄᑦ
ᐊᑦᔨᒌᖖᒋᐅᖅᑐᑎᒍᑦ ᐃᓚᖃᖅᐃᓪᓗᒋᑦ LGBTQQ-ᓄᑦ ᐱᑦᔪᑎᖃᖅᑐᓂᒃ,
ᐊᕐᓇᐅᓂᒥᖕᓂᒃ ᐊᖑᑎᐅᓂᕐᒥᓐᓂᒃᓗ ᓇᖕᒥᓂᖅ ᓇᓗᓇᐃᖅᓯᒪᓂ-
ᖃᖅᑐᓄᑦ ᐊᒻᒪᓗ ᐃᓅᖃᑎᒋᔪᒪ-ᕙᒃᑕᒥᖕᓂᒃ (ᐱᖃᑎᒋᔪᒪᕙᒃᑕᒥᖕᓂᒃ)
ᓂᕈᐊᖅᖠᔪᖕᓇᕐᓂᕐᓄᑦ. 
ᓇᓗᓇᐃᔭᖅᓯᒪᓕᕐᓗᒋᑦ ᐊᒻᒪᓗ ᐃᑲᔪᖅᑐᒐᐅᓕᕐᓗᑎᒃ ᐃᓄᐃᑦ
ᓯᕗᓕᖅᑎᒋᔭᐅᔪᑦ ᐊᒻᒪᓗ ᒪᒃᑯᒃᑐᑦ ᓈᒻᒪᑦᓯᐊᖅᑐᑎᒍᑦ ᐃᓅᓯᖏᓐᓂ
ᐃᑦᔪᐊᕈᒥᓇᖅᑑᓂᖏᓐᓄᑦ ᐊᒻᒪᓗ ᐅᖃᓪᓚᒃᑎᐅᕙᖕᓂᐊᖅᑐᓂᒃ. 

ᓄᑖᑎᒍᑦ ᐊᖑᑎᓂᒃ ᐊᒻᒪᓗ ᓄᑲᑉᐱᐊᓂᒃ ᑐᓴᐅᒪᓕᖅᑎᑦᓯᔾᔪᑎᐅ-
ᔪᖕᓇᖅᑐᓂᒃ ᐱᑦᔪᑎᒋᑉᓗᒋ ᓈᒻᒪᑦᓯᐊᖅᑐᑎᒍᑦ ᑐᑭᓯᐅᒪᓕᕈᑎᒋᔭᐅ-
ᔪᖕᓇᖅᑐᓂᒃ ᐊᖑᑎᐅᓂᕐᒥᖕᓄᑦ ᓇᓂᓯᓯᒪᓕᕆᐊᕐᓗᑎᒃ. 
ᑐᓴᒐᔅᓴᓂᒃ ᑐᓴᖅᑕᐅᑎᑦᓯᖃᑦᑕᓕᕐᓗᑎᒃ ᐊᑐᕐᓗᒋᑦ ᐊᑦᔨᒌᖖᒋ-ᐅᖅᑐᑦ
ᑐᓴᐅᒪᖃᑦᑕᐅᑎᑦᔪᑎᐅᕙᒃᑐᑦ (ᕖᔅᐳᒃ, ᓯᓈᑉ ᓵᑦ, ᑐᐃᑐᕐ, ᑐᓴᒐᔅᓴᓂᒃ
ᓂᕕᖖᒐᐃᕝᕖᑦ, ᓈᓚᐅᑎᑦ, ᑕᓚᕕᓴᐃᑦ, ᐊᓯᖏᓪᓗ). 
ᐃᑲᔪᖅᑐᖃᑦᑕᕐᓗᒋᑦ ᐃᓐᓇᑐᖃᐅᔪᑦ ᐃᓄᑐᖃᕆᔭᐅᔪᓪᓗ
ᖃᐅᔨᒪᓂᕆᔭᒥᖕᓂᒃ ᐊᒥᖅᑲᖃᑦᑕᖁᓗᒋᑦ ᐃᓚᒋᔭᐅᑎᑕᐅᑦᓯᐊᖅᐸᒃᓗᑎᒃ
ᐊᒻᒪᓗ ᐅᐱᒋᔭᐅᑦᓯᐊᖅᐸᒃᓗᑎᒃ. 

ᑲᓇᑕᓕᒫᒥ ᐸᕐᓇᐅᑎᒋᔭᐅᓯᒪᔪᑦ ᐊᒻᒪᓗ ᐱᓕᕆᐊᖑᓕᖅᓯᒪᔪᑦ
ᑐᕌᖓᑉᓗᑎᒃ ᐊᐃᑉᐸᖃᖃᑦᑕᕐᓂᕐᒥ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ
ᑕᑯᒃᓴᐅᑎᑦᓯᓯᒪᓕᖁᑉᓗᒋᑦ ᐃᓄᐃᑦ ᐱᓯᒪᓕᕆᐊᖃᖅᑕᖏᓐᓂᒃ ᐊᒻᒪᓗ
ᓯᕗᓪᓕᖅᐸᐅᑎᑕᐅᖁᔭᖏᓐᓂᒃ. 

ᓈᒻᒪᑦᓯᐊᖅᑐᒃᑯᑦ ᐊᐃᑉᐸᖃᖃᑦᑕᕐᓂᕐᒥ ᐋᓐᓂᐊᖃᓕᖅᑕᐃᓕᒪᕙᖕᓂᕐᒧᑦ
ᐃᓕᓐᓂᐊᖅᑎᑕᐅᓯᒪᓕᕋᔭᕐᓂᖏᑦ ᐊᒻᒪᓗ ᑐᑭᒧᐊᒍᑎᒃᓴᖃᓕᖅᑎᑕᐅᓗᑎᒃ
ᐊᖏᕐᕋᒥᖕᓂ. 

ᓄᑕᖅᑲᑦ ᐊᒻᒪᓗ ᒪᒃᑯᒃᑐᐃᑦ ᐱᐅᓂᖅᓴᑎᒍᑦ ᐃᖕᒥᖕᓂᒃ ᓇᖕᒥᓂᖅ
ᑕᐅᑐᒃᐸᓕᕋᔭᕐᒪᑕ, ᐃᖕᒥᖕᓂᒃ ᖁᓚᕆᖖᒋᓐᓂᖅᓴᐅᓕᕐᓗᑎᒃ,
ᖃᐅᔨᒪᓂᖃᓕᕐᓗᑎᒃ ᐊᒻᒪᓗ ᐊᔪᖖᒋᓐᓂᖃᓕᕐᓗᑎᒃ. 

ᐃᓅᖃᑎᒌᒃᑐᓗᒃᑖᓂᒃ ᐃᓚᒋᔭᐅᖃᑕᐅᑎᑦᓯᓂᖅ ᐊᒻᒪᓗ
ᓈᒻᒪᒋᔭᐅᓂᖏᓐᓄᑦ ᖃᓄᐃᑦᑑᓂᕆᔭᐅᔪᑦ ᐃᓄᖕᓄᑦ ᐊᑦᔨᒋᖖᒋᑕᖏᑎᒍᑦ
ᓇᓗᓇᐃᖅᓯᒪᓂᖃᖅᑐᓂᒃ ᐃᖕᒥᖕᓂᒃ ᐊᒻᒪᓗ ᐊᕐᓇᐅᓂᕐᒥᖕᓄᑦ
ᐊᖑᑎᐅᓂᕐᒥᖕᓄᓪᓗ ᑐᑭᓯᐅᒪᓂᕆᔭᐅᔪᓂᒃ. 

ᐱᐅᓯᑐᖃᕐᒧᑦ ᑐᖖᒐᕝᕕᖃᖅᑎᑕᐅᓯᒪᑉᓗᑎᒃ ᐊᐃᑉᐸᖃᖃᑦᑕᕐᓂᕐᒥ
ᑯᔭᖕᓂᒃᑯᑦ ᐋᓐᓂᐊᖃᓕᖅᑕᐃᓕᒪᔾᔪᑎᓂᒃ ᑐᓴᐅᒪᓕᖅᑎᑦᓯᑦᔪᑎᒃᓴ-
ᖃᓕᕐᓗᑎᒃ ᑕᑯᒃᓴᐅᑎᑦᓯᓯᒪᔪᓂᒃ ᐃᓄᖕᓂ ᖃᓄᐃᓪᓚᑦᑖᕐᓂᐅᔪᓄᑦ 
ᐊᒻᒪᓗ ᐊᑐᖅᑕᐅᓯᒪᔪᓂᒃ. 
ᐊᖑᑎᑦ ᐊᒻᒪᓗ ᓄᑲᑉᐱᐊᑦ ᐱᓕᕆᐊᖃᖃᑕᐅᑎᑕᐅᓕᕐᓂᖏᑦ ᓇᖕᒥᓂᖅ
ᐊᐃᑉᐸᖃᖃᑦᑕᕐᓂᕐᒥ ᐋᓐᓂᐊᖃᓕᖅᑕᐃᓕᒪᔾᔪᑎᒋᔪᖕᓇᖅᑕᒥᖕᓂᒃ. 

ᐊᒥᓱᓄᑦ ᑐᓴᐅᒪᑦᔪᑎᐅᕙᓕᕋᔭᕐᒪᑕ, ᐱᓗᐊᖅᑐᒥᒃ ᒪᒃᑯᒃᑐᓂ,
ᐊᐃᑉᐸᖃᖃᑦᑕᕐᓂᕐᒥ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ
ᑐᓴᒐᔅᓴᖁᑎᒋᔭᐅᔪᓂᒃ. 
ᑭᖑᕚᕇᖅᑐᑦ ᐅᖃᓪᓚᐅᓯᖃᖃᑎᒌᒃᐸᓕᕐᓗᑎᒃ ᐃᓚᖃᖅᑎᓪᓗᒋᑦ
ᐊᑐᕐᓂᖃᑦᓯᐊᕋᔭᖅᑐᑎᒍ ᐱᐅᓯᑐᖃᕐᒥ ᖃᐅᔨᒪᔭᐅᔪᑐᖃᕐᓂᒃ ᐊᒻᒪᓗ
ᖁᕝᕙᖅᑎᑦᓯᒋᐊᖅᓯᒪᔪᓂᒃ ᓈᒻᒪᑦᓯᐊᖅᑐᒃᑯᑦ ᐊᐃᑉᐸᖃᖃᑦᑕᕐᓂᓕᕆᓂᕐᒧᑦ
ᐱᑦᔪᑎᖃᖅᑐᓂᒃ.
ᒪᓕᒐᖁᑎᒋᔭᐅᔪᑦ ᐊᒻᒪᓗ ᐱᓕᕆᐊᖑᔪᑦ ᐊᑐᕐᓂᖃᑦᓯᐊᖅᑐᑎᒍᑦ
ᐃᑲᔪᖅᓯᓯᒪᓕᕐᓗᑎᒃ ᐃᓄᐃᑦ ᐊᐃᑉᐸᖃᖃᑦᑕᕐᓂᕐᒥ ᑯᔭᖕᓂᒃᑯᑦ
ᐋᓐᓂᐊᖃᓕᖅᑕᐃᓕᒪᔪᓕᕆᓂᖏᓐᓄᑦ. 

ᐱᓕᕆᐊᒃᓴᖃᖅᑎᑕᐅᔪᓐᓇᖅᑐᓄᑦ ᐃᓱᒪᓕᐅᕈᑕᐅᓯᒪᔪᖅ      ᖃᓄᐃᑦᑑᓕᕋᔭᕐᓂᖓᓄᑦ ᐃᓱᒪᒋᔭᐅᓯᒪᓂᖓ 



ᑲᓇᑕᓕᒫᒥ ᐃᓄᐃᑦ ᑯᔭᖕᓂᒃᑯ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᐸᕐᓇᐅᑎᖏᑦ 

20 ᐸᐅᒃᑑᑎᑦ ᐊᕐᓇᐃᑦ ᐃᓄᐃᑦ ᑲᓇᑕᒥ 

ᐸᕐᓇᐅᑎᒋᔭᐅᓯᒪᔪᓄᑦ ᓯᕗᓪᓕᖅᐸᐅᑎᑕᐅᖁᔭᐅᔪᑦ 2:  ᐱᓕᕆᐊᖑᓕᕐᓗᑎᒃ
ᐋᖓᔮᕐᓇᑐᖅᑐᖃᑦᑕᕐᓂᕐᓄᑦ ᐅᐃᕆᑦᔪᑎᖃᓕᖅᐸᖕᓂᕐᒧᑦ ᐊᒻᒪᓗ ᖁᑦᓯᓗᐊᕐᓂᖏᑦ 
ᐊᑦᑕᓇᖅᑐᓂᒃ ᐃᓕᖅᑯᓯᖃᓕᖅᐸᖕᓃᑦ 
ᐊᒥᓱᓂ ᐃᓄᐃᑦ ᓄᓇᓕᒋᔭᖏᓐᓂ, ᐋᖓᔮᕐᓇᖅᑐᓂᒃ ᐅᐃᕆᑦᔪᑎᖃᓕᖅᓯᒪᓃᑦ ᐊᑕᕝᕕᖃᖅᐸᖕᒪᑕ ᖁᑦᓯᓗᐊᒻᒪᕆᒃᑐᒥᒃ ᐋᓐᓂᖅ -
ᑎᕆᑉᓗᑎᒃ ᐱᕋᔭᒃᓯᒪᓕᖅᐸᖕᓂᕐᓄᑦ, ᐃᓚᖃᕐᖢᒋᑦ ᑯᔭᖕᓂᒃᑯᑦ ᐋᓐᓂᖅᑎᕆᕙᖕᓂᕐᓄᑦ, ᐱᖃᓐᓈᕆᔭᒥᓐᓂᒃ ᐋᓐᓂᖅᑎᕆᕙᖕᓂᕐᓄᑦ
ᐊᒻᒪᓗ ᐊᐃᑉᐸᕆᔭᒥᖕᓂᒃ ᐋᓐᓂᖅᑎᕆᕙᖕᓂᕐᓄᑦ. ᐃᓄᐃᑦ ᑭᒃᑯᑐᐃᓐᓇᑦ ᐋᖓᔮᕐᓇᖅᑐᖅᑐᕐᓯᒪᔪᑦ ᐅᕝᕙᓘᓐᓃᑦ ᐃᒥᐊᓗᒃᓯᒪᔪᑦ
ᐊᑦᑕᓇᖅᑐᒥᒃ ᐃᓕᖅᑯᓯᖃᓕᕈᖕᓇᕐᓂᖏᑦ ᖁᑦᓯᒃᑐᒻᒪᕆᖕᒥᒃ ᐊᒻᒪᓗ ᐃᓚᖃᕈᖕᓇᕐᖢᑎᒃ ᑯᔭᖕᓂᒃᑯᑦ ᖁᐱᕐᓯᒪᓕᖅᐸᖕᓃᑦ ᐊᒻᒪᓗ
ᐊᐅᒃᑯᑦ ᖁᐱᕐᓯᒪᓕᖅᐸᖕᓃᑦ ᐊᖏᓂᖅᓴᐅᓕᕈᖕᓇᕐᖢᑎᒃ. ᐃᓄᐃᑦ ᐃᑲᔪᖅᑕᐅᓯᒪᓂᖃᓕᕋᔭᕐᒪᑕ ᐊᖏᓂᖅᓴᐅᔪᒥᒃ ᐅᑦᔨᕈᓱ -
ᓕᖅᑎᑕᐅᓯᒪᓕᕈᑎᒃ ᐱᑦᔪᑎᒋᔭᐅᕙᒃᑐᓂᒃ ᐊᒻᒪᓗ ᖃᓄᐃᓕᖓᓕᖅᑎᑦᓯᕙᖕᓂᖏᑕ ᐃᒥᐊᓗᖃᑦᑕᕐᓂᕐᒥᑦ ᐊᒻᒪᓗ ᐋᖓᔮᒃ -
ᓇᖅᑐᓂᒃ ᐅᐃᕆᔾᔪᑎᖃᓕᕐᓂᕐᒥ ᐊᒻᒪᓗ ᐊᑐᐃᓐᓇᐅᓕᖅᑎᑕᐅᓗᑎᒃ ᑕᒪᕐᒥᒃ ᓄᓇᓕᐅᔪᓂ ᐊᒻᒪᓗ ᒪᒥᓴᕆᐊᕐᕕᖕᓂ ᐃᑲᔪᖅ -
ᑎᖃᖃᑦᑕᕈᖕᓇᕐᓃᑦ ᐊᒻᒪᓗ ᒪᒥᓴᕐᕕᖃᓕᖅᑎᑦᓯᓃᑦ. ᐱᒻᒪᕆᐅᓗᐊᕐᒪᑦ ᐊᑐᓗᐊᖅᑕᐃᓕᕙᓪᓕᐊᑉᓗᓂ ᓄᖅᑲᐅᔨᕙᓪᓕᐊᓂᕐᒧᑦ
ᐱᓕᕆᐊᖃᖅᐸᖕᓂᐅᑉ ᒥᑭᓪᓕᒋᐊᕈᑎᐅᕙᒃᑐᓄᑦ ᐊᑐᖅᐸᖕᓂᕐᓄᑦ ᖁᑦᓯᖕᓂᕆᔭᐅᔪᓂᒃ, ᐊᒻᒪᓗ ᑕᒪᕐᒥᒃ ᐋᖓᔮᕐᓇᖅᑐᓂᒃ
ᐅᐃᕆᑦᔪᑎᖃᓕᖅᓯᒪᔪᑦ ᐊᒻᒪᓗ ᑕᐃᑉᑯᐊ ᐊᒃᑐᖅᑕᐅᓯᒪᓕᖅᑐᑦ ᐋᖓᔮᕐᓇᖅᑐᓂᒃ ᐅᐃᕆᑦᔪᑎᖃᓕᖅᓯᒪᔪᓂᑦ ᒥᐊᓂᕆᔭ ᐅ -
ᓯᒪᓕᖁᑉᓗᒋᑦ.  

ᖁᕝᕙᖅᑎᑦᓯᒋᐊᖅᓯᒪᓕᕐᓗᑎᒃ ᐅᑦᔨᕈᓱᓕᖅᑎᑦᓯᓯᒪᓂᕐᒥᒃ
ᐊᑕᕝᕕᒋᑐᕋᐅᓐᓂᖃᕐᓂᖏᑕ ᒪᒥᓴᕈᑎᒋᓯᒪᖖᒋᓪᓗᒋᑦ
ᐊᒃᓱᕈᕐᓇᖅᑐᒃᑰᕐᓯᒪᓃᑦ, ᐃᒥᐊᓗᖕᒥᒃ ᐊᒻᒪᓗ ᐋᖓᔮᒃᓇᖅᑐᓂᒃ
ᐅᐃᕆᑦᔪᑎᖃᓕᖅᐸᖕᓃᑦ ᐊᒻᒪᓗ ᓈᒻᒪᖖᒋᑦᑐᑎᒍᑦ ᐊᐃᑉᐸᖃᖃᑦᑕᓃᑦ
ᑯᔭᖕᓂᒃᑯᑦ. 
ᐱᓕᕆᐊᖃᓕᖅᑎᑦᓯᓗᑎᒃ ᐋᖓᔮᕐᓇᖅᑐᓂᒃ ᐅᐃᕆᑦᔪᑎᖃᓕᖅᓯᒪᔪᓄᑦ
ᐃᑲᔪᖅᑕᐅᕝᕕᖕᒥᒃ ᐊᒻᒪᓗ ᒪᒥᓴᕐᕕᒃᑕᖃᓕᖅᑎᑦᓯᓗᑎᒃ ᑕᒪᐃᓐᓂ
ᓄᓇᒋᔭᐅᔪᓂᑦ ᐃᓐᓄᑦ ᐊᒻᒪᓗ ᐃᓕᓐᓂᐊᕆᐊᖅᑎᑕᐅᓯᒪᓚᐅᖅᑐᑦ
ᒪᒥᓴᕆᐊᕈᖕᓇᓕᖅᑎᓪᓗᒋᑦ ᐅᑭᐅᖅᑕᖅᑐᒥ. 
ᐃᓚᒌᐅᔪᑦ ᐃᑲᔪᖅᑕᐅᕝᕕᖃᓕᖅᑎᓪᓗᒋᑦ ᑕᒪᐃᓐᓂ ᐋᖓᔮᕐᓇᖅᑐᓂᒃ
ᐅᐃᕆᑦᔪᑎᖃᓕᖅᓯᒪᔪᓄᑦ ᒪᒥᓴᐃᑦᔪᑎᐅᑉᓗᑎᒃ ᐱᓕᕆᐊᖑᔪᓂ. 

ᐊᑐᓕᖅᑎᑦᓯᓗᑎᒃ ᐊᑐᓗᐊᕈᖕᓃᖅᐸᓪᓕᐊᓂᕐᒧᑦ ᐱᓕᕆᐊᖑᔪᓄᑦ
ᐸᕐᓇᐅᑎᓂᒃ ᒥᑭᓪᓕᒋᐊᕈᑎᒃᓴᓂᒃ ᐃᒥᐊᓗᖃᑦᑕᕐᓂᕐᓂ ᐊᒻᒪᓗ
ᐋᖓᔮᕐᓇᖅᑐᓂᒃ ᐅᐃᕆᑦᔪᑎᖃᓕᖅᐸᖕᓂᐅᔪᓄᑦ, ᐃᓚᖃᖅᑎᓪᓗᒋᑦ
ᐊᓯᖏᓐᓂᒃ ᐸᕐᓇᐅᑎᓕᐊᖑᓯᒪᔪᓂᒃ ᒥᑭᓪᓕᒋᐊᖅᑎᑕᐅᓯᒪᓕᖁᑉᓗᒋᑦ
ᐃᒥᐊᓗᖃᑦᑕᕐᓂᐅᔪᓄᑦ ᐊᒻᒪᓗ ᐋᖓᔮᕐᓇᖅᑐᕐᑐᖃᑦᑕᕐᓂᕐᓂ
ᖁᑦᓯᖕᓂᕆᔭᐅᔪᓄᑦ ᐊᒻᒪᓗ ᓈᒻᒪᑦᓯᐊᖅᑎᑕᐅᓗᑎᒃ
ᐊᕙᑎᖃᓕᖅᑎᑦᓯᓯᒪᓗᑎᒃ ᐊᒻᒪᓗ ᐃᑲᔪᖅᑕᐅᕝᕕᖃᓕᖅᑎᑦᓯᓗᑎᒃ
ᐋᖓᔮᕈᖕᓃᖅᓯᒪᓕᖅᑐᓄᑦ. 
ᕿᒫᕝᕕᓕᐅᖅᓯᒪᓕᕐᓗᑎᒃ ᐅᐸᒃᑕᐅᕙᒐᔭᖅᑐᓂᒃ ᑕᐃᑉᑯᓇᖖᒐᑦ
ᐊᒃᑐᖅᑕᐅᓯᒪᔪᓂᑦ ᐋᖓᔮᕐᓇᖅᑐᓂᒃ ᐅᐃᕆᑦᔪᑎᖃᓕᖅᓯᒪᓂᕐᓂᑦ. 
ᑲᓇᑕᒥ ᐸᕐᓇᐅᑎᓕᐊᖑᓯᒪᔪᑦ ᐊᒻᒪᓗ ᐱᓕᕆᐊᖑᓕᖅᓯᒪᔪᑦ
ᑐᕌᖓᑉᓗᑎᒃ ᐋᖓᔮᕐᓇᖅᑐᓂᒃ ᐅᐃᕆᕐᑦᔪᑎᖃᓕᖅᐸᖕᓂᕐᓄᑦ
ᑕᑯᒃᓴᐅᑎᑦᓯᓯᒪᓕᖅᑎᓪᓗᒋᑦ ᐃᓄᐃᑦ ᐱᓯᒪᓕᕆᐊᖃᖅᑕᖏᓐᓂᒃ 
ᐊᒻᒪᓗ ᓯᕗᓪᓕᐅᑎᑕᐅᖁᔭᖏᓐᓂᒃ. 

ᐊᖏᓂᖅᓴᐅᔪᒥᒃ ᑐᑭᓯᐅᒪᔭᐅᓕᕋᔭᕐᒪᑕ ᐊᐃᑉᐸᖃᖃᑦᑕᕐᓂᓕᕆᓂᕐᒧᑦ
ᐃᓕᖓᓐᓂᕆᔭᐅᕙᒃᑐᓂᒃ ᐊᒻᒪᓗ ᐃᓕᖅᑯᓯᕆᔭᐅᕙᒃᑐᑦ
ᐊᒃᑐᐃᓯᒪᓕᖅᐸᖕᓂᐅᔪᓄᑦ. 

ᒥᑭᒡᓕᒋᐊᖅᓯᒪᓕᕋᔭᕐᒪᑕ ᐋᖓᔮᕐᓇᖅᑐᓂᒃ ᐅᐃᕆᑦᔪᑎᖃᓕᖅᐸᖕᓂᐅᔪᑦ. 

ᐊᖏᓂᖅᓴᐅᓕᖅᑎᑕᐅᓇᔭᕐᒪᑕ ᐊᑐᐃᓐᓇᐅᑎᑕᐅᔪᑦ ᐃᓚᒌᓄᑦ
ᐃᑲᔪᕈᑎᒃᓴᕆᔭᐅᔪᓂ ᐊᒃᑐᖅᑕᐅᓯᒪᑉᓗᑎᒃ ᐋᖓᔮᕐᓇᖅᑐᓂᒃ
ᐅᐃᕆᑦᔪᑎᖃᓕᖅᓯᒪᓂᕐᓂᑦ. 
ᒥᑭᒡᓕᒋᐊᖅᓯᒪᓕᕋᔭᕐᒪᑕ ᓈᒻᒪᖖᒋᑦᑐᑎᒍᑦ ᐃᓕᖖᒐᐃᑎᑦᓯᓯᒪᓂᐅᕙᒃᑐᑦ
ᐋᖓᔮᕐᓇᖅᑐᓂᒃ ᐅᐃᕆᑦᔪᑎᖃᓕᖅᐸᖕᓂᕐᓂ. 

ᒥᑭᒡᓕᓯᒪᓕᕋᔭᕐᒪᑕ ᐊᒃᓱᕈᕐᓇᖅᑐᒃᑰᖅᑎᑕᐅᕙᒃᑐᑦ ᐊᒻᒪᓗ
ᐋᓐᓂᖅᑎᕆᓕᖅᐸᖕᓂᐅᔪᑦ. 
ᒪᓕᒐᖁᑎᓕᐅᔪᑦ ᐊᒻᒪᓗ ᐱᓕᕆᐊᖑᔪᑦ ᐊᖏᓂᖅᓴᒥᒃ ᐊᑐᕐᓂᖃᖅᑐᑎᒍᑦ
ᑐᕌᖓᑎᑕᐅᓯᒪᓕᕋᔭᕐᒪᑕ ᒥᑭᒡᓕᒋᐊᖅᑎᑦᓯᓯᒪᓕᕋᔭᕐᓂᕐᒧᑦ ᐋᖓᔮᕐᓇᖅᑐᓂᒃ
ᐅᐃᕆᑦᔪᑎᖃᓕᖅᐸᖕᓂᕐᓂ. 

ᐱᓕᕆᐊᒃᓴᖃᖅᑎᑕᐅᔪᓐᓇᖅᑐᓄᑦ ᐃᓱᒪᓕᐅᕈᑕᐅᓯᒪᔪᖅ      ᖃᓄᐃᑦᑑᓕᕋᔭᕐᓂᖓᓄᑦ ᐃᓱᒪᒋᔭᐅᓯᒪᓂᖓ 



ᑲᓇᑕᓕᒫᒥ ᐃᓄᐃᑦ ᑯᔭᖕᓂᒃᑯ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᐸᕐᓇᐅᑎᖏᑦ 

ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒥ
ᐱᔨᑦᓯᕋᕈᑎᑦ ᐊᒥᒐᓗᐊᖅᑑᓂᖏᑦ,
ᐃᓚᖃᖅᑎᓪᓗᒋᑦ
ᐋᓐᓂᐊᖃᓕᖅᑕᐃᓕᒪᑦᔪᑎᒃᓴᓂᒃ
ᐃᓕᓐᓂᐊᖅᑎᑕᐅᕙᖕᓃᑦ,
ᖃᐅᔨᓴᒐᐅᓯᒪᒋᐊᖅᐸᖕᓃᑦ, ᐊᒻᒪᓗ
ᐱᓗᐊᓕᖖᒋᓚᐅᖅᑎᓪᓗᒋᑦ
ᐃᖢᐊᖅᓴᒐᐅᓯᒪᓕᖅᐸᖕᓂᕐᓂᒃ,
ᐃᓚᒋᔭᐅᖃᑕᐅᕙᖕᒥᒻᒪᑕ
ᖁᐱᕐᕆᓯᒪᓕᖅᐸᒃᑐᑦ
ᖁᑦᓯᓗᐊᒻᒪᕆᖕᓂᖏᓐᓄᑦ. 

ᐸᕐᓇᐅᑎᒋᔭᐅᓯᒪᔪᓄᑦ ᓯᕗᓪᓕᖅᐸᐅᑎᑕᐅᖁᔭᐅᔪᑦ 3: 
ᒥᑭᒡᓕᒋᐊᖅᑎᓯᒪᓕᕐᓗᒋᑦ ᑯᔭᖕᓂᒃᑯᑦ ᐋᓐᓂᖅᑎᕆᓂᐅᕙᒃᑐᑦ 
ᑯᔭᖕᓂᒃᑯᑦ ᐋᓐᓂᖅᑎᕆᕙᖕᓂᖅ ᑕᒪᒃᑭᑎᒍᑦ ᑕᐃᒪᓐᓇᐃᓐᓂᖃᓕᕈᑎᐅᕙᖕᒪᑦ ᐊᒃᓱᕈᓗᐊᖅᓯᒪᓂᑯᖏᓂᑦ ᐊᒻᒪᓗ ᐊᒃᓱᕈᓗᐊᓕᖅ -
ᑎᑦᓯᕙᖕᓂᕐᓂᑦ, ᐊᒻᒪᓗ ᐃᓚᒋᔭᐅᑉᓗᓂ ᑭᖑᕚᕇᖑᔪᑦ ᐋᓐᓂᖅᑎᕆᕙᖕᓂᖏᓐᓄᑦ ᐊᑕᐃᓐᓇᐅᔭᓕᖅᓯᒪᔪᒥᒃ ᐊᒻᒪᓗ ᐋᓐᓂᐊ -
ᖃᓕᖅᑕᐃᓕᒪᓂᖏᑕ ᖃᓄᐃᓕᖓᓕᕐᓂᖏᑦ ᓈᒻᒪᒍᖕᓃᖅᓯᒪᓕᖅᐸᖕᓂᕐᓄᑦ. ᓄᑕᖅᑲ ᖁᓄᔪᖕᓂᐊᖅᑕᐅᓯᒪᔪᑦ ᐃᓅᓯᓗᒃᑖᒥᖕᓂ
ᐃᓕᖖᒐᒃᑎᑕᐅᓯᒪᓕᖅᐸᖕᒪᑕ ᐊᔪᕐᓇᕈᑎᐅᓗᐊᒃᑲᓐᓂᓕᖅᐸᒃᖢᓂ ᓈᒻᒪᒃᑐᑎᒍᑦ ᐃᓅᓯᕆᔭᐅᓕᕈᖕᓇᖅᑐᓂᒃ ᓂᕈᐊᖅᖠᓯᒪ -
ᔪᖕᓇᕐᓂᖏᓐᓄᑦ ᐊᒻᒪᓗ ᐱᓗᐊᒃᑲᓐᓂᕈᑎᖃᖅᐸᒃᖢᓂ ᐅᖃᐅᓯᖃᖅᓯᒪᖖᒋᓐᓂᕐᓂᑦ ᐊᒻᒪᓗ ᑲᖖᒍᓲᑎᖃᕐᓂᖏᓐᓂ ᖃᓄᐃ -
ᑕᐅᓯᒪᓂᕐᒥᓐᓂᑦ. ᑯᔭᖕᓂᒃᑯᑦ ᐋᓐᓂᖅᑎᖅᑕᐅᓯᒪᔪᑦ ᐋᓐᓂᖅᑕᐅᓯᒪᓂᖃᓕᖅᐸᖕᒪᑕ ᑎᒥᒥᒃᑎᒍᑦ, ᐃᒃᐱᖕᓂᐊᑦᔪᑎᒥᒃᑎᒍᑦ
ᐃᓱᒪᒥᒃᑎᒍᑦ ᐊᒻᒪᓗ ᑕᕐᓂᕐᒥᒃᑎᒍᑦ, ᑕᐃᒪᓗ ᐊᖏᒡᓕᓯᒪᓕᕈᖕᓇᕐᖢᑎᒃ ᐱᔪᖕᓇᕐᓂᖃᕋᓱᒋᖖᒋᓕᕐᓂᖏᑦ ᐊᔪᓕᖅᓯᒪᓂᖏᑦ,
ᑲᑉᐱᐊᓱᖕᓂᖏᑦ ᐊᒻᒪᓗ ᓂᖖᒐᒃᓯᒪᓂᖃᕐᓂᖏᑦ, ᓈᒻᒪᑦᓯᐊᖅᑐᑎᒍᑦ ᐃᓅᖃᑎᖃᕋᓱᒋᐊᒥᒃ ᐊᔪᕈᑎᖃᓕᖅᐸᒃᖢᑎᒃ. ᑭᓇᒃᑯᓕᒫᑦ
ᐃᓄᐃᑦ ᐱᓕᕆᐊᒃᓴᖃᖅᑎᑕᐅᓯᒪᖕᒪᑕ ᓄᑕᖅᑲᓂᒃ ᐋᓐᓂᖅᑎᒐᐅᕙᖕᓂᕐᓂᑦ ᒥᐊᓂᖅᓯᔨᐅᕙᒋᐊᒥᖕᓂᒃ, ᐊᒻᒪᓗ ᑕᐃᑉᑯᐊ
ᐋᓐᓂᖅᑎᕆᕙᒃᑐᑦ ᖃᓄᐃᓕᐅᖅᓯᒪᓂᕐᒥᖕᓂᒃ ᑭᐅᔭᕆᐊᖃᓕᖅᑎᑕᐅᑎᓪᓗᒋᑦ ᐃᑲᔪᒐᐅᓯᒪᓕᖅᐸᓪᓕᐊᓗᑎᒃᓗ. ᐊᖏᓂᖅᓴᒥᒃ
ᖃᐅᔨᒪᓂᖃᖅᑐᓂᒃ, ᐊᔪᖖᖏᓐᓂᖃᖅᑐᓂᒃ ᐊᒻᒪᓗ ᐃᑲᔪᕈᑎᒃᓴᓂᒃ ᐱᑕᖃᓕᕆᐊᖃᕐᒪᑦ ᐱᓕᕆᐊᖃᖅᐸᓪᓕᐊᔪᖕᓇᖅᑐᓂᒃ
ᐊᒃᓱᕈᓗᐊᕈᑎᐅᓯᒪᔪᓄᑦ, ᓄᖅᑲᖅᑎᑕᐅᓯᒪᓕᖁᑉᓗᒍ ᐋᓐᓂᖅᑎᕆᕙᖕᓂᐅᔪᑦ ᑲᔪᓰᓐᓇᖅᓯᒪᓂᖏᑦ ᐊᒻᒪᓗ ᐱᕈᒃᓴᐃᔪᖕ ᓇᖅ -
ᓯᖁᑉᓗᒋᑦ ᐊᑐᕐᓂᖃᑦᓯᐊᖅᑐᑎᒍᑦ.  

ᖁᕝᕙᖅᑎᑦᓯᓯᒪᓕᕆᐊᕐᓗᑎᒃ ᐅᑦᔨᕈᓱᓕᖅᑎᑦᓯᑦᔪᑎᒃᓴᒃ
ᐊᑕᕝᕕᒋᑐᕋᐅᓐᓂᖏᑕ ᓄᑕᖅᑲᑦ ᖁᓄᔪᓐᓂᐊᖅᑕᐅᕙᓐᓂᖏᓐᓂ,
ᒪᒥᓴᕈᑎᖃᖅᓯᒪᖖᖏᓐᓃᑦ ᐊᒃᓱᕈᓗᐊᕈᑎᒋᓯᒪᔭᓂᒃ ᐊᒻᒪᓗ 
ᑯᔭᖕᓂᒃᑯᑦ ᐋᓐᓂᖅᑎᕆᕙᖕᓃᑦ.
ᓄᑕᖅᑲᓂᒃ ᖁᓄᔪᖕᓂᐊᖅᑕᐅᑦᑕᐃᓕᑎᑦᓯᓗᑎᒃ ᐊᒻᒪᓗ
ᓴᐳᑦᔨᒋᐊᖅᑎᐅᕙᒡᓗᑎᒃ ᖁᓄᔪᖕᓂᐊᖅᑕᐅᓯᒪᔪᓂᒃ, ᐊᒻᒪᓗ 
ᓈᒻᒪᒃᑐᑎᒍᑦ ᐃᑲᔪᖅᑕᐅᑦᔪᑎᒃᓴᓂᒃ ᐊᑐᐃᓐᓇᐅᓕᖅᑎᑦᓯᓗᑎᒃ
ᖁᓄᔪᖕᓂᐊᖅᑕᐅᓯᒪᔪᓄᑦ ᐊᒻᒪᓗ ᖃᓄᔪᖕᓂᐊᖅᓯᒪᔪᓄᑦ.
ᖃᐅᔨᒋᐊᕐᓂᖃᕐᓗᑎᒃ ᑲᓇᑕᓗᒃᑖᒥ ᐊᒻᒪᓗ ᐊᕕᒃᑐᖅᓯᒪᓂᐅᔪᓂ
ᐊᖏᒡᓕᒋᐊᖅᑎᑕᐅᓯᒪᓕᖁᑉᓗᒋᑦ ᑯᔭᖕᓂᒃᑯᑦ ᐋᓐᓂᖅᑎᕆᓂᐅᕙᒃᑐᑦ
ᐃᓄᐃᑦ ᓄᓇᓕᖏᓐᓂ. 
ᐃᑲᔪᖅᑐᒐᐅᓯᒪᓕᕐᓗᑎᒃ ᐱᐅᓂᖅᓴᑎᒍᑦ ᐳᑭᖅᑕᓖᑦ ᐊᒻᒪᓗ
ᐃᖅᑲᖅᑐᐃᕝᕖᑦ ᐱᓕᕆᓂᖃᖅᐸᓕᖁᑉᓗᒋᑦ ᑯᔭᖕᓂᒃᑯᑦ
ᐋᓐᓂᖅᑎᒐᐅᓯᒪᔪᓕᕆᕙᖕᓂᕐᓂ ᐃᑲᔪᖅᑐᕈᑎᐅᓕᕋᔭᕐᒪᑕ
ᐅᖃᐅᖃᖃᑦᑕᕈᖕᓇᕐᓂᕐᓄᑦ ᐊᒻᒪᓗ ᐃᑲᔪᖅᑐᒐᐅᓯᒪᓕᕐᓗᑎᒃ
ᐊᒥᓱᖖᒍᖅᑎᑦᓯᓯᒪᓕᖁᑉᓗᒋᑦ ᐃᑲᔪᖅᑕᐅᕝᕖᑦ ᐊᒻᒪᓗ
ᐊᑐᕐᓂᖃᖅᑐᑎᒍᑦ ᒪᒥᓴᕐᕕᐅᓕᕋᔭᖅᑐᑦ ᐊᑐᐃᓐᓇᐅᓕᖅᑎᑕᐅᓯᒪᔪᓄᑦ
ᐋᓐᓂᖅᑎᖅᑕᐅᓯᒪᔪᓄᑦ ᐊᒻᒪᓗ ᐋᓐᓂᖅᑎᕆᔨᐅᕙᒃᑐᓄᑦ. 
ᐱᐅᓯᒋᐊᖅᑎᓯᒪᓕᕐᓗᒋᑦ ᐊᑐᐃᓐᓇᐅᑎᑕᐅᔪᑦ ᐱᐅᓯᑐᖃᒃᑯᑦ
ᖃᓄᐃᖖᒋᑦᓯᐊᕐᓇᕐᖢᑎᒃ ᐋᓐᓂᐊᖅᓯᐅᕐᑎᓕᕆᔨᑦ ᐱᔨᑦᓯᕋᕈᑎᖃᕐᓂᖏᑦ
ᑯᔭᖕᓂᒃᑯᑦ ᐋᓐᓂᖅᑎᖅᑕᐅᓯᒪᔪᓄᑦ. 
ᓴᖖᒋᒃᑎᒋᐊᖅᑎᓯᒪᓕᕐᓗᒋᑦ ᓴᐳᑦᔨᓂᐅᕙᖕᓃᑦ ᑯᔭᖕᓂᒃᑯᑦ
ᐋᓐᓂᖅᑎᕆᖃᑦᑕᖁᔨᖖᒋᓐᓂᕐᓂ ᐱᓕᕆᐊᖑᔪᑦ. 

ᐊᖏᓂᖅᓴᐅᔪᒥᒃ ᑐᑭᓯᐅᒪᓂᖃᓕᕋᔭᕐᒪᑕ ᖃᓄᖅ ᐊᐃᑉᐸᖃᖃᑦᑕᕐᓂᕐᓄᑦ
ᐃᓕᖓᓐᓂᕆᔭᖏᑦ ᐊᒻᒪᓗ ᐃᓕᖅᑯᓯᖃᖅᐸᖕᓂᑎᒃ ᐊᒃᑐᓂᖃᖅᐸᖕᒪᖔᑕ
ᐊᒻᒪᓗ ᐃᓕᖖᒐᐃᑎᑦᓯᓯᒪᓕᖅᐸᖕᒪᖔᑕ. 

ᒥᑭᒡᓕᒋᐊᖅᓯᒪᓕᕋᔭᕐᒪᑕ ᓄᑕᖅᑲᑦ ᐊᒃᓱᕈᕐᓇᖅᑐᒃᑰᖅᑎᑕᐅᕙᖕᓂᖏᑦ. 

ᐱᓕᕆᐊᖑᔪᑦ ᐊᒻᒪᓗ ᓴᐳᑦᔨᒋᐊᕈᑎᐅᑉᓗᑎᒃ ᐱᓕᕆᓃᑦ ᐱᐅᓂᖅᓴᑎᒍᑦ
ᐱᓕᕆᑦᔪᑎᒃᓴᖃᓕᕋᔭᕐᒪᑕ ᑯᔭᖕᓂᒃᑯᑦ ᐋᓐᓂᖅᑎᕆᖃᑦᑕᖁᔨᖖᒋᓐᓂᕐᒧᑦ
ᐊᒻᒪᓗ ᒪᒥᓴᕈᑎᖃᕈᓐᓇᓕᖅᑎᑦᓯᓂᕐᒥ ᑯᔭᖕᓂᒃᑯᑦ ᐋᓐᓂᖅᑎᕐᑕᐅᓯᒪᔪᑦ. 
ᐊᒥᓲᓂᖅᓴᐃᑦ ᐋᓐᓂᖅᑎᒐᐅᓯᒪᔪᑦ ᐃᑲᔪᒐᐅᕙᓕᕋᔭᕐᒪᑕ, ᐊᒻᒪᓗ
ᐊᒥᓲᓂᖅᓴᑦ ᐋᓐᓂᖅᑎᕆᓯᒪᔪᑦ ᐃᖅᑲᖅᑐᒐᐅᔭᕆᐊᖃᓕᖅᑎᑕᐅᕙᒃᓗᑎᒃ
ᐊᒻᒪᓗ ᒪᒥᓴᕈᑎᖃᓕᖅᑎᑕᐅᕙᒃᓗᑎᒃ; ᑕᒪᐃᑎᒍᓪᓗ ᐱᖁᔭᓂᒃ
(ᐱᕋᔭᒃᐸᖕᓃᑦ) ᓯᖁᒥᑦᓯᓯᒪᕙᒃᑐᑦ ᒥᑭᒡᓕᒋᐊᖅᓯᒪᓕᕋᔭᕐᒪᑕ. 

ᐋᓐᓂᖅᑎᖅᑕᐅᓯᒪᔪᑦ ᐃᖢᐊᕆᔭᖃᕐᓂᖅᓴᐅᓕᖅᓯᒪᔪᑦ
ᐋᓐᓂᐊᖅᓯᐅᕐᑎᓕᕆᔨᒃᑯᑦ ᐱᔨᑦᓯᕋᕈᑎᒋᕙᒃᑕᖏᓐᓂᒃ. 

ᒥᑭᒡᓕᒋᐊᖅᓯᒪᓕᕋᔭᕐᒪᑕ ᑯᔭᖕᓂᒃᑯᑦ ᐋᓐᓂᖅᑎᕆᓂᐅᕙᒃᑐᑦ. 

ᐱᓕᕆᐊᒃᓴᖃᖅᑎᑕᐅᔪᓐᓇᖅᑐᓄᑦ ᐃᓱᒪᓕᐅᕈᑕᐅᓯᒪᔪᖅ      ᖃᓄᐃᑦᑑᓕᕋᔭᕐᓂᖓᓄᑦ ᐃᓱᒪᒋᔭᐅᓯᒪᓂᖓ 



ᑲᓇᑕᓕᒫᒥ ᐃᓄᐃᑦ ᑯᔭᖕᓂᒃᑯ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᐸᕐᓇᐅᑎᖏᑦ 

22 ᐸᐅᒃᑑᑎᑦ ᐊᕐᓇᐃᑦ ᐃᓄᐃᑦ ᑲᓇᑕᒥ 

ᐃᓄᐃᑦ ᖃᓄᑐᐃᓐᓇᖅ
ᐅᑭᐅᖃᕋᓗᐊᕈᑎᒃ 
ᐊᑐᕐᓂᖃᕋᔭᖅᑐᓂᒃ,

ᐊᑭᕋᖅᑐᐃᓂᖃᕋᑎᒃ, ᐱᐅᓯᑐᖃᒃᑯᑦ
ᓈᒻᒪᑦᓯᐊᕐᓇᖅᑐᓂᒃ 

ᐊᒻᒪᓗ ᑭᓇᑐᐃᓐᓇᒧᑦ
ᓴᖅᑭᑕᐅᓯᒪᓇᔭᖖᒋᑦᑐᓂᒃ

ᐊᑐᐃᓐᓇᐅᓕᕐᕕᐅᔭᕆᐊᖃᕐᒪᑕ
ᑐᓴᒐᔅᓴᖁᑎᓂᒃ ᐊᒻᒪᓗ ᖃᓄᖅ

ᐊᐃᑦᑐᕐᓗᒐᐅᑦᑕᐃᓕᒪ-
ᔪᖕᓇᕐᓂᕐᒧᑦ ᑯᔭᖕᓂᒃᑯᑦ

ᖁᐱᕐᕆᓯᒪᓕᕈᑎᐅᕙᒃᑐᓄᑦ 
ᐊᐅᒃᑯᓪᓗ ᖁᐱᕐᕆᓯᒪᓕᕈ-

ᑎᐅᕙᒃᑐᓄᑦ ᐱᑦᔪᑎᖃᖅᑐᓂᒃ. 

ᐸᕐᓇᐅᑎᒋᔭᐅᓯᒪᔪᓄᑦ ᓯᕗᓪᓕᖅᐸᐅᑎᑕᐅᖁᔭᐅᔪᑦ 4: ᑯᔭᖕᓂᒃᑯᑦ ᖁᐱᕐᕆᑎᑦᓯᓯᒪᓕᕐᓂᐅᕙᒃᑐᑦ
ᐊᒻᒪᓗ ᐊᐅᒃᑯᑦ ᖁᐱᕐᕈᑎᑦᓯᓯᒪᓕᕐᓂᐅᕙᒃᑐᑦ ᓄᖅᑲᖅᑎᑕᐅᓯᒪᓕᖁᑉᓗᒋᑦ 
ᐃᓛᓗ ᐊᑐᕐᓂᖃᖅᑐᑎᒍᑦ ᐱᓕᕆᐊᖑᓕᕋᓗᐊᖅᑎᓪᓗᒋᑦ ᐊᐃᑉᐸᖃᖃᑦᑕᕐᓂᕐᒥ ᑯᔭᖕᓂᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ
ᐃᓕᓐᓂ ᐊᖅᑎᑦᓯᖃᑦᑕᕆᐊᖃᕐᓂᕐᓂᒃ, ᐋᖓᔮᕐᓇᖅᑐᓂᒃ ᐅᐃᕆᑦᔪᑎᖃᓕᖅᓯᒪᔪᓕᕆᓂᕐᒧᑦ ᐊᒻᒪᓗ ᑯᔭᖕᓂᒃᑯᑦ ᐋᕐᓂᖅᑎᕆᖃᑦᑕᕐ -
ᓂᓕᕆᓂᕐᓂ ᐊᖏᔪᐊᓗᖕᒥᒃ ᒥᑭᒡᓕᒋᐊᕈᑎᐅᓯᒪᓕᕐᓂᐊᕋᓗᐊᖅᑎᓪᓗᒋᑦ ᑯᔭᖕᓂᒃᑯᑦ ᖁᐱᕐᕆᑎᑦᓯᖃᑦᑕᕐᓂᕐᒥ ᐊᒻᒪᓗ ᐊᐅᒃᑯᑦ
ᖁᐱᕐᕆᑎᑦ ᓯᖃᑦᑕᕐᓂᕐᓂ (STBBI), ᑲᔪᓯᑎᑕᐅᓯᒪᓂᖃᕆᐊᖃᕐᒪᑕ ᐊᒻᒪᓗ ᐊᐅᓚᑕᐅᑐᐃᓐᓇᕐᓗᑎᒃ ᐅᑦᔨᕈᓱᓕᖅᑎᑦᓯᒋᐊᕐᓂᐅᕙᒃᑐᑦ,
ᐃᓕᓐᓂᐊᖅ ᑎᑦᓯᓂᐅᕙᒃᑐᑦ ᐊᒻᒪᓗ ᖃᐅᔨᓴᐃᓂᐅᕙᒃᑐᑦ ᐊᒻᒪᓗ ᐃᖢᐊᖅᓴᐃᓂᐅᕙᒃᑐᑦ ᓯᕗᓪᓕᖅᐸᐅᑉᓗᑎᒃ ᖁᐱᕐᕆᓯᒪᓕᕐᓂᐅᕙᒃᑐᓂᒃ/
ᐋᓐᓂᐊᕐᓂᖃᓕᕐᓂᐅᕙᒃᑐᓂᒃ ᓲᕐᓗ ᖁᐱᕐᕆᓯᒪᓂᕐᓂᒃ ᑯᔭᖕᓂᒃᑯᑦ, ᖁᐱᕐᕆᓯᒪᓕᕐᓂᕐᓂᒃ (gonorrhea-ᒥᒃ ᐊᒻᒪᓗ syphilis-ᒥᒃ),
ᐊᓴᐱᒃᓴᒥᒃ (HIV), HPV-ᒥᒃ (human papillomavirus), ᐊᒻᒪᓗ ᑎᖑᒡᓗᓕᖃᑦᑕᕐᓂᕐᒥᒃ C-ᖑᓂᕋᖅᑕᐅᔪᒥᒃ. ᐃᓛᓗ 22-ᑐᐃᓐᓇᐃᑦ
ᓇᓗᓇᐃᖅᑕᐅᓯᒪᖕᒪᑕ ᐊᓴᐱᒃᓴᒥᒃ (HIV) ᐋᓐᓂᐊᕐᓇᖃᓕᖅᓯᒪᔪᓄᑦ ᐃᓄᐃᑦ ᐃᓅᖃᑎᒌᖏᓐᓂ, ᐊᖏᔪᒥᒃ ᐃᓱᒫᓗᒍᑎᖃᕐᕕ -
ᐅᓕᖅᓯᒪᕗᖅ ᐊᓴᐱᒃᓴᖃᓕᖅᓯᒪᔪᑦ ᐋᓐᓂᐊᕐᓇᒥᒃ ᐊᖏᒡᓕᓗᐊᖅᓯᒪᓕᕐᓂᐊᕋᓱᒋᔭᐅᑉᓗᓂ ᐅᑭᐅᖅᑕᖅᑐᒥ. ᖁᑦᓯᓗᐊᒻᒪᕆᖕᓂᖏᑦ
ᓯᖓᐃᓕᖅᐸᒃᑐᑦ ᐊᒻᒪᓗ ᑯᔭᖕᓂᒃᑯᑦ ᖁᐱᕐᓯᒪᓕᖅᑎᑦᓯᓂᐅᕙᒃᑐᓂᑦ ᐊᖑᑎᑦ ᐊᕐᓇᓂᒃ ᐊᐃᑉᐸᖃᖃᑎᖃᖅᐸᒃᑐᓂ  ᐃᓄᐃᑦ
ᓄᓇᖓᓐᓂ ᓇᓗᓇᐃᕐᕕ ᐅᓯᒪᒐᑉᑕ ᐅᓱᖕᒧᑦ ᐴᕐᓂᒃ ᐊᑐᖅᐸᖖᒋᑦᑐᑦ ᐊᒥᓲᓂᖅᓴᐅᕙᖕᓂᖏᓐᓂᒃ. ᐱᑦᔪᑎᒋᑉᓗᒍ ᖃᐅᔨᒪᒐᑉᑕ
ᐊᓴᐱᒃᓴᒥᒃ (HIV) ᐋᓐᓂᐊᕐᓂᖃ ᓕᖅᐸᖕᓂᖏᑕ ᐃᓄᐃᑦ ᐊᖑᑎᓂ/ᐊᕐᓇᓂ ᐊᕐᓇᓂᒃ/ᐊᖑᑎᓂᒃ ᑯᔭᖃᑎᖃᖅᐸᒃᑐᓂᑦ ᖃᔨᒪᒐᑉᑎᒍ,
ᑕᒪᓐᓇ ᐃᓱᒫᓗᒍᑎᖃᓕᕐᕕᐅᔪᖅ ᑐᖖᒐᕝᕕᒃᓴᖃᓪᓚᕆᖕᒪᑦ ᖃᐅᔨᒪᔭᐅᓕᐊᓂᒃᑐᓂᑦ. ᐊᒥᓱᖖᒍᐸᓪᓕᐊᓂᖏᑕ ᐃᓄᐃᑦ ᐅᐊᔭᖅᐸᒃᑐᑦ
ᐅᑭᐅᖅᑕᖅᑐᒥᑦ ᖃᑉᓗᓈᑦᓄᓇ ᖓᓐᓄᑦ, ᐊᒻᒪᓗ ᐊᒥᓲᓂᖅᓴᐅᓕᕐᓂᖏᑕ ᖃᓪᓗᓈᑦ ᓄᓇᖏᓐᓂᕐᒥᐅᑦ ᐅᑭᐅᖅᑕᖅᑐᒥ ᐱᓕᕆᔭᖅᑐᕐ -
ᓯᒪᓚᐅᖅᐸᖕᓂᖏᓐᓂᒃ ᐊᒻᒪᓗ ᑕᑯᔭᖅᑐᐃᓯᒪᕙᒃᑐᑦ ᐊᒥᓱᖖᒍᐸᓪᓕᐊᕙᖕᓂᖏᑕ, ᐃᓱᒫᓗᒍᑎᐅᓕᒃᑲᓐᓂᕈᑕᐅᕗᑦ ᐃᓱᒪᒋᓗᒋᑦ
ᐊᒥᓱᖖᒍᑐᐃᓐᓇᕆᐊᖃᕐᓂᖏᑕ ᑯᔭᖕᓂᒃᑯᑦ ᖁᐱᕐᕆᑎᑕᐅᓯᒪᓕᕐᖢᑎᒃ ᐊᐅᒃᑯᓪᓗ ᖁᐱᕐᓯᒪᓕᕈᖅᑎᑕᐅᑉᓗᑎᒃ ᐋᓐᓂᐊᕐᓂ ᖃ -
ᓕᖅᐸᖕᓃᑦ (STBBI). ᐊᒻᒪᓗᒃᑲᓐᓂᖅᑕᐅᖅ, ᐱᒻᒪᕆᐅᓗᐊᕆᕗᖅ ᐅᑦᔨᕆᔭᐅᔭᕆᐊᖃᕐᓂᖓᑕ ᐊᓴᐱᒃᓴᒥᒃ ᐋᓐᓂᐊᕐᓂᖃᓕᖅᐸᖕᓂᐅᔪᑦ
ᓇᓗᓇᐃᒻᒪᕆᒃᑐᒥᒃ ᐊᑦᑕᓇᖅᑐᒦᓕᕈᑎᐅᕙᖕᓂᖏᑕ ᐃᓚᒋᔭᐅᖃᑕᐅᕙᖕᓂᖓᓄᑦ ᐳᕙᒡᓗᓕᖃᑦᑕᕐᓂᕐᓂᑦ (TB), ᐱᑦᔪᑎᒋᑉᓗᒍ
ᖁᑦᓯᖕᒪᕆᒃᑑᓂᖏᑦ ᐊᒥᓲᓂᖏᑕ ᐳᕙᓪᓗᓕᖃᑦᑕᖅᑐᑦ ᐃᓄᐃᑦ ᓄᓇᖏᓐᓂ. ᐊᐃᑉᐸᕇᒃᑐᑦ ᐋᓐᓂᐊᕐᓂᖃᓕᖅᑎᑐᕋᐅᑉᐸᖕᓂᖏᑦ
ᐳᕙᒡᓗᓕᕐᖢᑎᒃ ᐃᓚᒋᔭᐅᔪᖕᓇᕆᕗᖅ ᓱᒃᑲᓕᔪᒥᒃ ᐊᓴᐱᒃᓴᒥᒃ ᐋᓐᓂᐊᕐᓂᖃᓕᖅᓯᒪᔪᑦ ᐊᓴᐱᖖᒍᕐᖢᓂ ᐋᓐᓂᐊᕐᓂᖃᓕᖅ -
ᐸᖕᓂᐅᔪᓄᑦ, ᐊᒻᒪᓗ ᐱᓗᐊᖅᑐᒥᒃ ᐃᖢᐊᖅᓴᕐᑕᐅᓇᓱᖕᓂᖏᓂ ᐊᔪᕐᓇᓕᖅᓯᒪᑦᔪᑎᐅᔪᖕᓇᕆᑉᓗᑎᒃ ᐱᑦᔪᑎᒋᑉᓗᒍ ᐃᓅᖃᑎᒌ -
ᓕᖅᓯᒪᕙᖕᓂᕐᓄᑦ ᐃᖢᐊᖅᓴᖅᑕᐅᕝᕕᐅᕙᒃᑐᑦ ᐊᑯᓐᓂᖓᓂ. ᓇᓗᓇᐃᖅᑕᐅᓯᒪᖕᒪ ᐊᐃᑉᐸᖃᖃᑦᑕᕐᓂᕐᒥ ᑯᔭᖕᓂᒃᑯᑦ ᐋᓐᓂᐊᕐ -
ᓂᖃᓕᖅᑕᐃᓕᒪᑦᔪᑎᒃᓴᓄᑦ ᐃᓕᓐᓂᐊᖅᑎᑦᓯᓯᒪᕙᒋᐊᖃᕐᓂᖏᑕ ᑲᔪᓯᑎᑕᐅᓯᒪᔭᕆᐊᖃᕐᓂᖏᓐᓂᒃ. ᐃᓄᐃᑦ ᖃᓄᑐᐃᓐᓇᖅ
ᐅᑭᐅᖃᕋᓗᐊᕈᑎᒃ ᐊᑐᕐᓂᖃᕋᔭᖅᑐᓂᒃ, ᐊᑭᕋᖅᑐᐃᓂᖃᕋᑎᒃ, ᐱᐅᓯᑐᖃᒃᑯᑦ ᓈᒻᒪᑦᓯᐊᕐᓇᖅᑐᓂᒃ ᐊᒻᒪᓗ ᑭᓇᑐᐃᓐᓇᒧᑦ
ᓴᖅᑭᑕᐅᓯᒪᓇᔭᖖᒋᑦᑐᓂᒃ ᐊᑐᐃᓐᓇᐅᓕᕐᕕᐅᔭᕆᐊᖃᕐᒪᑕ ᑐᓴᒐᔅᓴᖁᑎᓂᒃ ᐊᒻᒪᓗ ᖃᓄᖅ ᐊᐃᑦᑐᕐᓗᒐᐅᑦᑕᐃᓕᒪᔪᖕᓇᕐᓂᕐᒧᑦ
ᑯᔭᖕᓂᒃᑯᑦ ᖁᐱᕐᕆᓯᒪᓕᕈᑎᐅᕙᒃᑐᓄᑦ ᐊᐅᒃᑯᓪᓗ ᖁᐱᕐᕆᓯᒪᓕᕈᑎᐅᕙᒃᑐᓄᑦ ᐱᑦᔪᑎᖃᖅᑐᓂᒃ. ᐱᐅᓯᑐᖃᒃᑯᑦ ᐊᔪᖖᒋᑦᓯᐊᕐᓂ -
ᖃᕐᓂᕐᓂᑦ ᐃᓱᒪᑦᔪᓯᕆᔭᐅᕙᒃᑐᓄᑦ ᕿᒥᕐᕈᔭᐅᓂᖃᕐᓗᑎᒃ, ᖃᓄᐃᓐᓇᓱᒋᖕᓈᕙᖕᓂᐅᔪᑦ ᑕᒻᒪᕐᖢᑎᒃ ᐱᓕᕆᐊᖑᓯᒪᓕᕆᐊᖃᖅᐳᑦ
ᐊᒥᓲᓂᖅᓴᐃᑦ ᐃᓄᐃᑦ ᑐᖖᒐᓱᑦᓯᐊᕈᑎᒋᓗᒍ ᖃᐅᔨᓴᒐᐅᕙᓕᕈᖕᓇᖁᑉᓗᒋᑦ ᐊᒻᒪᓗ ᐃᖢᐊᖅᓴᒐᐅᑦᔪᑎᒃᓴᓂᒃ ᑯᔭᖕᓂᒃᑯᑦ
ᖁᐱᕐᓯᒪᓕᖅᐸᖕᓂᕐᓂᑦ ᐊᐅᒃᑯᓪᓗ ᖁᐱᕐᕆᓯᒪᓕᖅᐸᖕᓂᕐᓂᑦ ᐋᓐᓂᐊᕐᓇᖃᓕᖅᓯᒪᓂᒥᖕᓂᑦ ᐃᖢᐊᖅᒐᐅᓯᒪᓕᕆᐊᒥᖕᓂᒃ. 

ᖁᕝᕙᖅᑎᑦᓯᒋᐊᖅᓯᒪᓕᕐᓗᑎᒃ ᐅᑦᔨᕈᓱᓕᖅᑎᑦᓯᒋᐊᒥᒃ
ᐊᑕᕝᕕᒋᑐᕋᐅᓐᓂᖏᑕ ᓇᖕᒥᓂ ᖁᓚᕆᖖᒋᑦᓯᐊᕈᖕᓇᖅᑑᓃᑦ, ᐊᖑᑏᑦ
ᐊᕐᓇᐃᓪᓗ ᓇᓕᖅᑲᕇᒃᑎᑕᐅᖖᒋᓗᐊᕐᓂᖏᑕ, ᓈᒻᒪᖖᒋᑦᑐᒃᑯᑦ
ᐊᐃᑉᐸᖃᖃᑦᑕᕐᓃᑦ ᐊᒻᒪᓗ ᖁᐱᕐᕆᓯᒪᓕᖅᖢᑎᒃ
ᐋᓐᓂᐊᕐᓂᖃᓕᖅᐸᖕᓂᐅᔪᓂ.  
ᑲᔪᓯᑎᑦᓯᓯᒪᓕᕐᓗᑎᒃ ᐃᓕᓐᓂᐊᖅᑎᑦᓯᑦᔪᑎᐅᕙᒃᑐᓂᒃ ᐊᒻᒪᓗ
ᐅᑦᔨᕈᓱᓕᖅᑎᑦᓯᒋᐊᕈᑎᐅᕙᒃᑐᓂᒃ ᑯᔭᖕᓂᒃᑯᑦ ᖁᐱᕐᕆᑎᑕᐅᓯᒪᓕᖅᖢᑎᒃ
ᐊᒻᒪᓗ ᐊᐅᒃᑯᑦ ᖁᐱᕐᕆᑎᑕᐅᓯᒪᓕᕐᖢᑎᒃ ᐋᓐᓂᐊᕐᓂᖃᓕᖅᑕᐃ-
ᓕᖁᔨᓂᕐᒧᑦ (STBBI), ᐱᓗᐊᖅᑐᒥᒃ ᐊᓴᐱᒃᓴᒥᒃ (ᐊᒻᒪᓗ
ᐊᐃᑦᑐᐃᑐᕋᐅᓯᒪᑉᓗᑎᒃ ᐳᕙᒡᓗᓕᖃᑦᑕᕐᓂᖏᑕ ᐊᐃᑉᐸᕇᒃᑐᓄᑦ),
ᑎᖑᒡᓗᓕᖃᑦᑕᕐᓂᕐᒥᑦ C-ᒥᒃ, HPV-ᓂᒃ (ᐃᓚᖃᖅᑎᓪᓗᒋᑦ HPV-ᒥᒃ
ᐋᓐᓂᐊᕐᓂᖃᓕᖅᑕᐃᓕᔾᔪᑎᓂᒃ), ᑯᔭᖕᓂᒃᑯᑦ ᖁᐱᕐᕆᓯᒪᓕᕈᑎᐅᕙᒃᑐᓂᒃ
gonorrhea-ᒥᒃ, syphilis-ᒥᒃ ᐊᒻᒪᓗ ᖁᐱᕐᕆᓯᒪᓕᖅᐸᖕᓂᕐᓄᑦ
ᐊᑐᖅᐸᒃᖢᒋᑦ ᓄᑖᑎᒍᑦ ᐊᓯᖏᑎᒍᓪᓗ ᐱᓕᕆᑦᔪᓯᕆᔭᐅᕙᓕᖅᑐᑦ. 
ᒥᑭᒡᓕᒋᐊᖅᑎᓯᒪᓕᕐᓗᒋᑦ ᑕᒻᒫᔭᕐᖢᑎᒃ ᖃᓄᐃᓐᓇᓱᒋᖕᓈᓂᐅᕙᒃᑐᑦ ᐊᒻᒪᓗ
ᑲᑉᐱᐊᒋᔭᖃᖅᐸᖕᓂᐅᔪᑦ ᐱᑦᔪᑎᒋᕙᒃᓗᒋᑦ ᖁᐱᕐᕆᓯᒪᓕᖃᕐᐸᖕᓂᕐᒥᒃ
ᐋᓐᓂᐊᕐᓂᖃᓕᖅᐸᒃᑐᓄᑦ.

ᐃᖢᐊᖅᓴᒐᐅᔪᑦ ᒥᐊᓂᕆᔭᐅᑦᓯᐊᖅᐸᓕᖅᑎᓪᓗᒋᑦ ᖃᐅᔨᓴᒐᐅᕙᖕᓂᖏᑦ
ᐊᒻᒪᓗ ᐃᖢᐊᖅᓴᒐᐅᕙᖕᓂᖏᑦ ᑭᓇᑐᐃᓐᓇᒧᑦ ᓴᖅᑭᑕᐅᓂᐊᖖᒋᒻᒪᑕ
ᐊᒻᒪᓗ ᐅᐱᒋᔭᐅᑦᓯᐊᕆᐊᖃᕐᓂᖏᑕ. 
ᑕᒪᕐᒥᒃ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒥ ᐱᓕᕆᔨᒋᔭᐅᔪᑦ ᐊᒻᒪᓗ
ᐃᓕᓐᓂᐊᖅᑎᑦᓯᔨᐅᕙᒃᑐᑦ ᐱᐅᓯᑐᖃᓕᕆᓂᕐᒥ ᑐᑭᓯᒋᐊᑦᓯᐊᕐᓗᑎᒃ
ᐱᓕᕆᔨᐅᔪᖕᓇᕐᓂᕐᒧᑦ ᐱᓕᒻᒪᒃᓴᔭᐅᔭᕆᐊᖃᓕᖅᑎᑕᐅᓗᑎᒃ. 
ᐋᖅᑭᒃᓱᐃᓯᒪᓕᕐᓗᑎᒃ, ᐊᑐᓕᖅᑎᑦᓯᓯᒪᓕᕐᓗᑎᒃ, ᐊᒻᒪᓗ
ᖃᐅᔨᒋᐊᖅᑕᐅᕙᓕᕐᓗᑎᒃ ᐃᓄᖕᓄᑦ ᑐᕌᖓᑎᑕᐅᓯᒪᑉᓗᑎᒃ ᓄᓇᓕᐅᔪᒥ
ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒥ ᐱᓕᕆᐊᖃᕈᓯᐅᕙᖕᓂᐊᖅᑐᓂᒃ
ᖁᐱᕐᕆᓯᒪᑉᓗᑎᒃ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒥ,
ᖃᐅᔨᓴᐃᓂᖃᖅᐸᖕᓂᕐᒥ ᐊᒻᒪᓗ ᐃᖢᐊᖅᓴᐃᕙᖕᓂᕐᒥ
ᐊᑐᖅᑕᐅᕙᖕᓂᐊᖅᑐᓂᒃ.
ᐃᑲᔪᖅᑐᒐᐅᓕᕐᓗᑎᒃ ᐃᓅᓕᓴᕐᕖᑦ ᐊᒻᒪᓗ ᐋᓐᓂᐊᕐᕖᑦ
ᖃᐅᔨᓴᐃᓂᖃᖃᑦᑕᓕᖁᓗᒋᑦ ᐊᔾᔨᒌᖖᒋᐅᖅᑐᑎᒃ
ᖁᐱᕐᕆᓯᒪᓕᖅᐸᖕᓂᐅᔪᓄᑦ ᐊᒻᒪᓗ ᐋᓐᓂᐊᕐᓂᖃᓕᖅᐸᖕᓂᐅᔪᓄᑦ. 
ᐃᓗᐃᒃᑲᐅᔪᒥᒃ ᐱᑦᔪᑎᖃᓕᕐᕕᐅᑎᒋᐊᕐᓗᒋᑦ ᐃᓄᐃᑦ ᒐᕙᒪᑐᖃᒃᑯᓐᓂ,
ᐳᕌᕕᓐᓯᐅᔪᓂ ᐊᒻᒪᓗ ᐊᕕᒃᑐᖅᓯᒪᓂᐅᔪᓂ ᖁᐱᕐᕆᓯᒪᓕᖃᑦᑕᕐᓂᕐᒧᑦ
ᐱᓕᕆᐊᖃᖃᑎᒌᒃᓂᐅᔪᓂ ᐊᒻᒪᓗ ᐅᖃᐅᑦᔪᐃᒋᐊᖅᑎᐅᑉᓗᑎᒃ
ᑎᒥᖁᑎᒋᔭᐅᔪᓂ. 

ᐃᓄᐃᑦ ᑐᑭᓯᐅᒪᓕᕋᔭᕐᒪᑕ ᐊᑐᕐᓂᖃᖅᑐᑎᒍᑦ ᐊᒃᑐᒐᐅᓯᒪᓕᖅᐸᖕᓂᖏᑕ
ᐊᐃᑉᐸᖃᖃᑦᑕᕐᓂᕐᒥᓐᓂ ᐃᓱᒪᑦᔪᓯᕆᕙᒃᑲᒥᖕᓂ ᐊᒻᒪᓗ
ᐃᓕᖅᑯᓯᕆᕙᒃᑲᒥᖕᓂ. 

ᑭᓇᒃᑯᑐᐃᓐᓇᑦ ᐃᓄᐃᑦ ᖃᐅᔨᒪᓂᖃᓕᕋᔭᕐᒪᑕ
ᖁᐱᕐᕆᓯᒪᓕᖃᑦᑕᕐᓂᕐᓂᒃ ᐋᓐᓂᐊᕐᓂᖃᓕᕈᖕᓇᕐᓂᑎᒃ ᖃᓄᖅ
ᒥᑭᒡᓕᒋᐊᖅᑎᑕᐅᓯᒪᔪᖕᓇᕐᒪᖔᑕ.

ᑭᓇᒃᑯᑐᐃᓐᓇᑦ ᐃᓄᐃᑦ ᐋᓐᓂᐊᕐᓇᖃᓕᖅᑕᐃᓕᑦᔪᑎᓂᒃ
ᐊᐃᑉᐸᖃᖃᑦᑕᕐᓗᑎᒃ ᐊᑐᖅᐸᓕᕐᓂᖅᓴᐅᓇᔭᕐᒪᑕ,
ᓯᐊᒻᒪᒃᑎᑕᐅᑦᑕᐃᓕᓂᐊᕐᓗᒍ ᐋᓐᓂᐊᕐᓇᖃᓕᕐᓂᐅᔪᖕᓇᖅᑐᑦ
ᖁᐱᕐᕆᓯᒪᓕᕐᓗᑎᒃ, ᐊᒻᒪᓗ ᖃᐅᔨᓴᒐᐅᕙᖕᓂᖅᓴᐅᓕᕐᓗᑎᒃ ᐊᒻᒪᓗ
ᐃᖢᐊᖅᓴᒐᐅᕙᓕᕐᓗᑎᒃ. 
ᐊᒥᓲᓂᖅᓴᐅᕙᓕᕋᔭᕐᒪᑕ ᖃᐅᔨᓴᒐᐅᓂᐅᕙᒃᑐᑦ ᐊᒻᒪᓗ
ᐃᖢᐊᖅᓴᒐᐅᓯᒪᓕᖅᐸᒃᑐᑦ. 

ᐃᑲᔪᖅᑕᐅᔭᖅᑐᕐᓯᒪᔪᑦ/ᐃᖢᐊᖅᓴᒐᐅᔭᖅᑐᕐᓯᒪᔪᑦ ᐱᐅᓯᑐᖃᒃᑯᑦ
ᓈᒻᒪᒃᓯᐊᖅᑎᑕᓂᐊᕐᓂᕐᒥᖕᓂᒃ ᖃᐅᔨᒪᕙᓕᕋᔭᕐᒪᑕ ᐊᐃᑉᐸᖃᖃᑦᑕᕐᓂᕐᒥ
ᖃᓄᑐᐃᓐᓇᖅ ᐃᖢᐊᖅᓴᒐᐅᔭᖅᑐᕐᓯᒪᓗᑎᒃ. 
ᐱᓕᕆᐊᖑᔪᑦ ᐊᒻᒪᓗ ᐱᔨᑦᓯᕋᕈᑎᒋᔭᐅᔪᑦ ᐃᓄᖕᓄᑦ
ᐊᑐᕐᓂᖃᕐᓂᖅᓴᐅᓕᕋᔭᕐᒪᑕ. 

ᐊᖏᒡᓕᒋᐊᖅᓯᒪᓕᕋᔭᕐᒪᑕ ᖃᐅᔨᔭᐅᓯᒪᓕᖅᐸᒃᑐᑦ ᐊᒻᒪᓗ
ᐃᖢᐊᖅᓴᒐᐅᑲᐅᑎᒋᕙᓕᕐᓗᑎᒃ ᖁᐱᕐᕆᓯᒪᑉᓗᑎᒃ
ᐋᓐᓂᐊᕐᓂᖃᓕᖅᓯᒪᔪᑦ.
ᒪᓕᒐᖁᑎᒋᔭᐅᔪᑦ, ᐱᓕᕆᐊᖑᔪᑦ ᐊᒻᒪᓗ ᐱᔨᑦᓯᕋᐅᑎᒋᔭᐅᔪᑦ
ᐊᑐᕐᓂᖃᕐᓂᖅᓴᑎᒍᑦ ᐱᓕᕆᐊᖑᕙᓕᕋᔭᕐᒪᑕ ᐃᓄᐃᑦ
ᐱᓯᒪᓕᕆᐊᖃᕐᓂᖏᑦ ᐊᒻᒪᓗ ᓯᕗᓪᓕᖅᐸᐅᑎᑕᐅᖁᔭᖏᑦ. 

ᐱᓕᕆᐊᒃᓴᖃᖅᑎᑕᐅᔪᓐᓇᖅᑐᓄᑦ ᐃᓱᒪᓕᐅᕈᑕᐅᓯᒪᔪᖅ      ᖃᓄᐃᑦᑑᓕᕋᔭᕐᓂᖓᓄᑦ ᐃᓱᒪᒋᔭᐅᓯᒪᓂᖓ 

ᐸᕐᓇᐅᑎᒋᔭᐅᓯᒪᔪᓄᑦ ᓯᕗᓪᓕᖅᐸᐅᑎᑕᐅᖁᔭᐅᔪᑦ 5: 
ᓴᖖᒋᒃᑎᒋᐊᖅᑎᓯᒪᓕᕐᓗᒋᑦ ᐃᓱᒪᒃᑯᑦ ᐋᓐᓂᐊᕐᓂᖃᓕᖅᑕᐃᓕᒪᓂᕐᒧᑦ ᐱᓕᕆᐊᖑᔪᑦ 
ᐊᒻᒪᓗ ᐊᒃᓱᕈᕐᓇᖅᑐᒃᑰᕐᓯᒪᔪᓕᕆᓂᕐᒥ ᑐᓴᐅᒪᓂᖃᑦᓯᐊᕐᖢᑎᒃ ᐃᑲᔪᕈᑎᐅᕙᒃᑐᓄᑦ 
ᐊᒥᓱᑦ ᐃᓅᓯᓕᕆᓂᕐᒥ ᐊᒻᒪᓗ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒥ ᐱᕙᓪᓕᐊᔪᓕᕆᓂᐅᔪᑦ ᐊᒃᑐᐃᓂᖃᕐᖢᑎᒃ ᐃᓄᖕᓂᒃ
ᐊᑕᕝᕕᖃᕐᓂᖏᑦ ᖃᐅᔨᔭᐅᓯᒪᖕᒪᑕ ᑕᐃᒪᖖᒐᓂᑐᖃᖅ ᐊᒃᓱᕈᕐᓇᖅᑐᒃᑰᖅᓯᒪᓕᕐᓂᖏᓐᓄᑦ ᐱᑦᔪᑎᒋᑉᓗᒋᑦ ᓱᒃᑲᓕᓗᐊᖅᑐᒥᒃ
ᐱᐅᓯᑐᖃᕆᔭᖏᑕ ᐊᓯᑦᔨᖅᓯᒪᓕᖅᑎᑕᐅᓚᐅᕐᓂᖏᓐᓄᑦ, ᐃᓅᖃᑎᒌᖑᔪᑦ ᐊᓯᑦᔨᖅᓯᒪᓕᖅᑎᑕᐅᓚᐅᕐᓂᖏᓐᓄᑦ ᐊᒻᒪᓗ ᐊᓯᐅᔨ -
ᓯ ᒪᓕᓚᐅᕐᓂᕐᓄᑦ ᓇᖕᒥᓂᖅ ᐃᓱᒪᓕᐅᕈᑎᓕᐅᕈᖕᓇᕐᓂᕐᒥᖕᓂᒃ. ᐋᖅᑭᒋᐊᖅᑕᐅᓯᒪᑎᓐᓇᒋᑦ, ᑕᒪᑯᐊ ᐊᒃᓱᕈᕐᓇᖅᑐᒃᑰᖅᓯᒪᓂᖏᑦ
ᑭᖑᕚᕇᓄᑦ ᑐᓂᐅᖅᑲᒐᐅᕙᓪᓕᐊᓕᖅᐸᖕᒪᑕ, ᑕᐃᒪᓗ ᓈᒻᒪᑭᖖᒋᑐᒃᑯᑦ ᐃᓕᐅᖅᑯᓯᖃᕈᑎᐅᖃᓕᖅᐸᒃᖢᑎᒃ ᐊᒻᒪᓗ
ᓈᒻᒪᖖᒋᑦᑐᒃᑯᑦ ᐊᓂᒍᐃᓯᒪᓇᓱᒍᑎᖃᓕᖅᐸᒃᖢᑎᒃ. ᐃᓱᒪᒃᑯᑦ ᖃᓄᐃᓐᓂᖃᕐᓂᐅᔪᑦ ᐊᖏᔪᐊᓗᖕᒥᒃ ᐊᐃᑉᐸᖃᖃᑦᑕᕐᓂᓕᕆᓂᕐᒧᑦ
ᐃᓕᖅᑯᓯᕆᔭᐅᑦᔪᑎᐅᕙᖕᒪᑦ. ᐊᖏᔪᐊᓗᖕᒥᒃ ᐃᓚᑰᓂᖃᕐᒪᑕ ᐱᐅᓯᑐᖃᒃᑯᑦ ᐊᒻᒪᓗ ᐅᖃᐅᓯᒃᑯᑦ ᓈᒻᒪᒃᑐᓂᒃ ᐃᑲᔪᖅᑎᒃᓴᖃᖅ -
ᑎᑕᐅᕙᒋᐊᖃᕐᓂᖏᓐᓂ ᐊᒻᒪᓗ ᐃᖢᐊᖅᓴᒐᐅᔾᔪᑎᒃᓴᓂᒃ ᐱᓕᕆᐊᖃᕆᐊᖃᕐᓂᕐᓂ ᐃᓄᐃᑦ ᓄᓇᓕᒋᔭᖏᓐᓂ. ᓄᓇᒧᐊ ᕈᑦ -
ᔨᕙᒃᖢᑎᒃ ᐱᓕᕆᐊᖑᔪᑦ ᐊᒻᒪᓗ ᐱᐅᓯᑐᖃᕐᒧᑦ ᑐᖖᒐᕝᕕᖃᖅᑎᑕᐅᓯᒪᑉᓗᑎᒃ ᓄᓇᓕᐅᔪᒥ ᐱᓕᕆᐊᖑᔪᑦ ᐃᓕᓐᓂᐊᖅᑎᑦᓯᔾ -
ᔪᑎᐅᕙᒃᑐᓄᑦ ᐊᒻᒪᓗ ᐃᑲᔪᓯᖅᓯᑦᔪᑎᐅᕙᒃᑐᓄᑦ ᐃᖏᕐᕋᑦᓯᐊᕐᓂᖏᑦ ᑕᑯᒃᓴᐅᖃᑦᑕᖅᓯᒪᓕᕐᒪᑕ ᐱᕈᖅᑎᑦᓯᕙᓪᓕᐊᓂᕐᒥ
ᒪᑭᒋᐊᒃᑲᓐᓂᕈᖕᓇᕐᓂᖏᓐᓂᒃ ᐊᒻᒪᓗ ᒪᒥᓴᖅᐸᓪᓕᐊᑦᔪᑎᐅᔪᓄᑦ. ᐊᒃᓱᕈᓗᐊᖅᓯᒪᔪᓄᑦ ᑐᓴᐅᒪᑦᓯᐊᕐᖢᑎᒃ ᐃᑲᔪᖅᓯᓂᐅᕙᒃᑐᓄᑦ
ᐊᒻᒪᓗ ᐊᑐᓗᐊᕈᖕᓃᖅᐸᓪᓕᐊᓂᕐᒥ ᐱᓕᕆᐊᖃᕈᑎᐅᕙᒃᑐᓂᒃ ᐱᑕᖃᓕᕆᐊᖃᕐᒪᑦ ᓄᓇᓕᐅᔪᑦ ᖁᑦᓯᖕᓂᕆᔭᖏᓐᓂ. 

ᖁᕝᕙᖅᑎᑦᓯᒋᐊᕐᓯᒪᓕᕐᓗᑎᒃ ᐅᔾᔨᕈᓱᓕᖅᑎᑦᑎᒋᐊᕐᓂᕐᓂᒃ
ᐊᑕᕝᕕᒋᑐᕋᐅᓐᓂᒥᖏᑕ ᐃᓅᑉ ᐊᒻᒪᓗ ᐱᐅᓯᑐᖃᒃᑯᑦ
ᐊᒃᓱᕈᓗᐊᖅᓯᒪᓂᐅᔪᑦ, ᐃᓱᒪᒃᑯᑦ ᐋᓐᓂᐊᖃᓕᖅᐸᖕᓃᑦ ᐊᒻᒪᓗ
ᐊᐃᑉᐸᖃᖃᑦᑕᕐᓂᕐᒥ ᑯᔭᖕᓂᒃᑯᑦ ᐋᓐᓂᐊᖃᓕᖅᐸᖕᓂᐅᔪᑦ. 
ᐊᑐᐃᓐᓇᐅᑎᑕᐅᓕᖅᑎᓪᓗᒋᑦ ᑕᒪᐃᑎᒍᑦ ᐃᓅᓯᕐᒧᐊᖓᔪᑎᒍᑦ,
ᐊᒃᓱᕈᓗᐊᖅᓯᒪᓂᕐᓄᑦ ᑐᓴᐅᒪᑦᓯᐊᕐᖢᑎᒃ ᐃᑲᔪᖅᑎᖃᖅᑎᑦᓯᓂᐅᕙᒃᑐᓂᒃ
ᐊᒻᒪᓗ ᐊᓯᖏᓂᒃ ᐃᑲᔪᕈᑎᐅᕙᒃᑐᓂᒃ ᑕᒪᐃᓂ ᐃᓄᐃᑦ ᓄᓇᓕᖏᓐᓂ
ᐱᑕᖃᓕᖅᑎᑦᓯᓗᑎᒃ. 
ᐃᑲᔪᖅᑕᐅᕝᕕᖕᓄᑦ ᐊᒻᒪᓗ ᐃᓱᒪᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒥ
ᐱᓕᕆᐊᖑᔪᑦ ᐊᑐᐃᓐᓇᐅᓕᖅᑎᓪᓗᒋᑦ ᐊᕕᒃᑐᖅᓯᒪᓂᐅᔪᓂ
ᐅᖃᐅᓯᖏᑎᒍᑦ ᐋᖅᑭᒃᓱᒐᐅᓯᒪᔪᑦ. 
ᓄᓇᓕᐊᕈᑦᔨᕙᖕᓂᕐᓂᒃ ᐊᒻᒪᓗ ᐊᓯᖏᓂᒃ ᒪᒥᓴᕈᑎᒃᓴᓄᑦ
ᑐᖖᒐᕝᕕᖃᖅᑎᑕᐅᓯᒪᑉᓗᑎᒃ ᐱᓕᕆᐊᓂᒃ ᒪᒃᑯᒃᑐᓄᑦ, ᐃᓐᓇᕐᓄᑦ 
ᐊᒻᒪᓗ ᐃᓄᑐᖃᕐᓄᑦ ᐱᓕᕆᓂᖃᓕᕐᓗᑎᒃ. 
ᓄᓇᓕᐅᔪᓂ ᐃᓕᓐᓂᐊᖅᑎᑦᓯᑦᔪᑎᒃᓴᐅᑉᓗᑎᒃ ᐊᒻᒪᓗ
ᐃᑲᔪᕈᑎᒃᓴᐅᑉᓗᑎᒃ ᐱᓕᕆᐊᖑᔪᓂᒃ ᓈᒻᒪᑦᓯᐊᖅᑐᑎᒍᑦ
ᐊᐃᑉᐸᖃᖃᑦᑕᕐᓂᕐᓄᑦ ᐱᑦᔪᑎᖃᖅᑐᓂᒃ ᐱᑕᖃᓕᖅᑎᑦᓯᓗᑎᒃ. 
ᒪᒃᑯᒃᑐᑦ ᐱᔪᖕᓇᐅᑎᑖᖅᑎᓯᒪᓕᕐᓗᒋᑦ ᐊᒻᒪᓗ ᐱᓕᕆᐊᖃᖅᑎᐅᓕᖅ-
ᑎᓯᒪᓕᕐᓗᒋᑦ ᒪᒃᑯᒃᑑᖃᑎᒥᖕᓄᑦ ᐃᑲᔪᖅᑎᐅᕙᒍᓐᓇᕐᓂᖏᓐᓂᒃ ᐊᒻᒪᓗ
ᐃᓕᓐᓂᐊᖅᑎᑦᓯᕙᒍᖕᓇᕐᓂᖏᓐᓂᒃ ᓈᒻᒪᑦᓯᐊᖅᑐᑎᒍᑦ
ᐃᓅᓯᖃᓕᕈᖕᓇᕐᓂᕐᒧᑦ ᐱᑦᔪᑎᖃᖅᑐᓂᒃ. 
ᓈᒻᒪᒃᑐᓂ ᖁᑦᓯᖕᓂᖏᑎᒍᑦ ᐃᑲᔪᖅᑕᐅᑦᔪᑎᒃᓴᖃᓕᖅᑎᑦᓯᓗᑎᒃ
ᐃᓱᒪᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒥ ᐱᔨᑦᓯᕋᕈᑎᐅᕙᒃᑐᓂ. 

ᐃᓄᐃᑦ ᐊᒻᒪᓗ ᐃᓚᒌᖑᔪᑦ ᑐᑭᓯᐅᒪᓂᖃᓕᕋᔭᕐᒪᑕ ᐊᑐᕐᓂᖃᖅᑐᑎᒍᑦ
ᐊᒃᑐᐃᓯᒪᓕᖅᐸᖕᓂᖏᑕ ᓇᖕᒥᓂᖅ ᐊᐃᑉᐸᖃᖃᑦᑕᕐᓂᕐᒥ
ᐃᓱᒪᖃᕈᓯᕆᕙᒃᑕᒥᓐᓂ ᐊᒻᒪᓗ ᐃᓕᖅᑯᓯᖃᖅᐸᖕᓂᒥᖕᓂ. 

ᒥᒃᖠᒋᐊᖅᓯᒪᓕᕋᔭᕐᒪᑕ ᐊᒃᓱᕈᕈᑎᐅᕙᒃᑐᓄᑦ ᐃᓱᒪᒃᑯᑦ ᐊᒻᒪᓗ
ᐊᐃᑉᐸᖃᖃᑦᑕᕐᓂᕐᒥ ᐋᓐᓂᐊᖃᓕᖅᑕᐃᓕᒪᕙᖕᓂᕐᓄᑦ
ᐃᓕᖓᓐᓂᕆᔭᐅᓕᖅᐸᒃᑐᑦ. 

ᑭᓇᒃᑯᑐᐃᓐᓇᑦ ᓇᖕᒥᓂᖅ ᐅᖃᐅᓯᑐᖃᕐᒥᒃᑎᒍᑦ
ᓇᓗᓇᐃᖅᓯᔪᖕᓇᖅᓯᑎᑕᐅᓇᔭᕐᒪᑕ. 

ᐊᖏᒡᓕᒋᐊᖅᑎᑕᐅᓯᒪᓕᕋᔭᕐᒪᑕ ᒪᑭᒋᐊᒃᑲᓐᓂᕈᖕᓇᕐᓂᐅᔪᑦ ᐊᒻᒪᓗ
ᒪᒥᓴᐅᑎᖃᖅᐸᓪᓕᐊᓂᐅᓕᖅᑐᑦ. 

ᐃᓄᐃᑦ ᓴᓇᕐᕈᑎᒃᓴᖃᓕᖅᑎᑕᐅᓇᔭᕐᒪᑕ ᐱᒋᐊᖅᑎᑦᓯᓯᒪᓕᕈᑎᒃᓴᓂᒃ
ᓈᒻᒪᑦᓯᐊᖅᑐᑎᒍᑦ ᐊᐃᑉᐸᖃᖃᑦᑕᕐᓂᕐᓂ. 

ᐊᖏᒡᓕᒋᐊᖅᓯᒪᓕᕋᔭᕐᒪᑕ ᐊᑐᕐᓂᖃᖅᑑᑉᓗᑎᒃ
ᐃᓕᓐᓂᐊᖅᑎᑕᐅᓯᒪᓕᕈᑎᒃᓴᑦ ᐊᒻᒪᓗ ᐃᑲᔪᕈᑎᐅᓕᕋᔭᖅᑐᑦ
ᒥᒃᓯᖃᑦᓯᐊᖅᑐᑎᒍᑦ ᒪᒃᑯᒃᑐᓄᑦ. 

ᒥᑭᓪᓕᒋᐊᖅᓯᒪᓕᕋᔭᕐᒪᑕ ᐃᓱᒪᒃᑯᑦ ᐋᓐᓂᐊᖃᓕᖅᑕᐃᓕᒪᕙᒃᑐᓕᕆᓂᕐᓂ
ᑐᐊᕕᐅᕐᓇᖅᑐᓕᕆᓂᐅᕙᒃᑐᑦ. 

ᐱᓕᕆᐊᒃᓴᖃᖅᑎᑕᐅᔪᓐᓇᖅᑐᓄᑦ ᐃᓱᒪᓕᐅᕈᑕᐅᓯᒪᔪᖅ      ᖃᓄᐃᑦᑑᓕᕋᔭᕐᓂᖓᓄᑦ ᐃᓱᒪᒋᔭᐅᓯᒪᓂᖓ 



ᑲᓇᑕᓕᒫᒥ ᐃᓄᐃᑦ ᑯᔭᖕᓂᒃᑯ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᐸᕐᓇᐅᑎᖏᑦ 

ᐸᕐᓇᐅᑎᒋᔭᐅᓯᒪᔪᓄᑦ ᓯᕗᓪᓕᖅᐸᐅᑎᑕᐅᖁᔭᐅᔪᑦ 6: ᐱᐅᓯᒋᐊᖅᑎᓯᒪᓕᕐᓗᒋᑦ ᐃᓄᖕᓄᑦ
ᑐᕌᖓᑎᑕᐅᓯᒪᑉᓗᑎᒃ ᓱᓇᑐᐃᓐᓇᓂᒃ ᖃᐅᔨᓴᐃᓂᐅᕙᒃᑐᑦ ᐊᒻᒪᓗ ᖃᐅᔨᒋᐊᕐᓂᐅᕙᒃᑐᑦ 
ᑕᒪᕐᒥᒃ ᑖᑉᑯᐊ ᐸᕐᓇᐅᐅᑎᒋᔭᐅᓯᒪᔪᓄᑦ ᓯᕗᓪᓕᖅᐸᐅᑎᑕᐅᖁᔭᐅᓯᒪᔪᑦ ᐃᑲᔪᖅᓯᒐᐅᓯᒪᓕᕆᐊᖃᖅᐳᑦ ᐊᖏᓂᖅᓴᐅᔪᒥᒃ
ᖃᐅᔨᓴᐃᕙᖕᓂᕐᒥ ᐊᒻᒪᓗ ᖃᐅᔨᒋᐊᖅᐸᖕᓂᕐᒥ ᐱᓕᕆᐊᖑᔪᓂᑦ ᐃᓄᖕᓂᒃ ᓯᕗᓕᖅᑎᖃᖅᑎᑕᐅᓗᑎᒃ ᐊᒻᒪᓗ ᑐᓴᐅᒪᑎᑕᐅᑦᓯ -
ᐊᖅᑐᓂᒃ. ᐃᓱᒪᒋᓗᒋᑦ ᐊᓯᖏᑦ ᑲᓇᑕᒥᐅᖑᖃᑕᐅᔪᓂ ᐱᓕᕆᓐᓂᐅᕙᒃᑐᑦ, ᒥᑭᑦᑐᒻᒪᕆᖕᒥᒃ ᖃᐅᔨᒪᓂᖅᑕᖃᕐᒪᑦ ᖃᐅᔨᒪᔭᐅᔪᓄᑦ,
ᐃᓱᒪᑦᔪᓯᐅᕙᒃᑐᓄᑦ ᐊᒻᒪᓗ ᐃᓕᖅᑯᓯᕆᔭᐅᕙᒃᑐᓄᑦ ᑐᕌᖓᑉᓗᑎᒃ ᐃᓄᐃᑦ ᐊᐃᑉᐸᖃᖃᑦᑕᕐᓂᕐᒥ ᑐᑭᓯᐅᒪᓂᕆᔭᖏᓐᓄᑦ, ᐊᒻᒪᓗ
ᑕᐃᒪᐅᖏᓐᓇᕐᓂᖏᑦᑕ ᑯᔭᖕᓂᒃᑯᑦ ᐊᒻᒪᓗ ᓄᑕᖅᑭᐅᕈᑎᒥᒃᑎᒍᑦ ᐋᓐᓂᐊᕐᓂᖃᓕᕐᓂᐅᕙᒃᑐᓄᑦ. ᓇᓗᓇᐃᔭᖅᓯᒪᑦᓯᐊᖅᑐᓂᒃ
ᐅᓪᓗᒥᐅᓕᖅᑐᒥ ᑐᑭᓯᒋᐊᒃᕕᒃᓴᐃᑦ ᐱᑕᖃᖖᒋᓗᐊᕐᒪᑕ ᑕᐃᒪᐅᓕᐊᓂᒃᖢᑎᒃ ᐊᒻᒪᓗ ᓴᖅᑭᑕᐅᕙᓪᓕᐊᑉᓗᑎᒃ ᖁᐱᕐᕆᓯᒪ -
ᓕᕐᖢᑎᒃ ᐋᓐᓂᐊᕐᓂᖅᑖᖅᐸᖕᓂᕐᓂ ᐱᓕᕆᐊᖑᓕᖅᓯᒪᔪᓂᑦ. ᑖᑉᑯᐊ ᑐᓴᒐᒃᓴᐃᑦ ᐱᓯᒪᔭᐅᔭᕆᐊᖃᓪᓚᕆᖕᒪᑕ ᐸᕐᓇᐅᑎᓕ -
ᐅᕐᓂᐊᕐᓗᓂ, ᐊᑐᓕᖅᑎᑦᓯᓂᐊᕐᓗᓂ, ᓇᐅᑦᓯᖅᑐᐃᕙᖕᓂᐊᕐᓗᓂ ᐊᒻᒪᓗ ᖃᐅᔨᒋᐊᖅᐸᖕᓂᐊᕐᓗᓂ ᐱᓕᕆᐊᖑᔪᓂᒃ ᐊᒻᒪᓗ
ᖃᓄᐃᓕᖅᓯᒪᓂᖏᓐᓄᑦ ᖃᐅᔨᕙᖕᓂᐊᕐᓗᓂ, ᐊᒻᒪᓗ ᐋᖅᑭᒃᓱᐃᓂᐊᕐᓗᓂ ᐊᑐᕐᓂᖃᖅᑐᓂᒃ ᒪᓕᒐᖁᑎᐅᓕᕐᓂᐊᖅᑐᓂᒃ,
ᐱᓕᕆᐊᓂᒃ ᐊᒻᒪᓗ ᐱᔨᑦᓯᕋᕈᑎᒋᔭᐅᔪᓂᒃ ᒐᕙᒪᑐᖃᒃᑯᑦ, ᐳᕌᕕᓐᓯᐅᔪᑦ, ᐊᕕᒃᑐᖅᓯᒪᓂᖏᑦᑕ ᐊᒻᒪᓗ ᓄᓇᓕᐅᔪᐃᑦ ᖁᑦᓯᖕ -
ᓂᖏᓐᓂ. ᐊᖏᓂᖅᓴᐅᔪᒥᒃ ᖃᐅᔨᒋᐊᖅᑕᐅᓯᒪᓕᕆᐊᖃᕐᒪᑕ ᑕᐃᒪᐅᓕᐊᓂᒃᖢᑎᒃ ᑐᑭᓯᒋᐊᕐᕕᒃᓴᖁᑎᓂ, ᓲᕐᓗ ᓇᓗᓇ -
ᐃᔭᖅᑕᐅᓯᒪᖕᒪᑕ ᐊᔾᔨᖃᕋᑎᒃ ᖃᓄᐃᓕᖓᓐᓂᐅᕙᒃᑐᓄᑦ ᐊᓴᐱᒃᓴᒥᒃ (HIV) ᐋᓐᓂᐊᕐᓇᖃᓕᖅᑎᑦᓯᓯᒪᕙᖕᓂᐅᔪᓂ ᐃᓄᖕᓂ.
ᑲᔪᓯᑎᑕᐅᓯᒪᓗᑎᒃ ᐱᓕᕆᐊᖃᕈᑎᑎᒍᑦ ᖃᐅᔨᒋᐊᖅᑕᐅᕙᒋᐊᖃᕐᒪᑕ ᐊᑐᖅᑕᐅᓕᕈᖕᓇᕐᖢᑎᒃ ᐃᓄᖕᓄᑦ ᑐᕌᖓᑎᑕ ᐅᓯᒪᑉᓗᑎᒃ
ᐊᐃᑉᐸᖃᖃᑦᑕᕐᓂᓕᕆᓂᕐᒥ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᐱᓕᕆᐊᓂᒃ ᐊᒻᒪᓗ ᐱᔨᑦᓯᕋᕈᑎᐅᔪᓂᒃ ᐋᖅᑮᓯᒪᓕᒃᑲᓐ -
ᓂᖁᑉᓗᒋᑦ ᐊᑐᖅᑕᐅᔪᖕᓇᑦᓯᐊᖅᑐᑦ ᐊᒻᒪᓗ ᐊᒥᖅᑲᒐᐅᓯᒪᓕᕐᓗᑎᒃ ᐱᓕᕆᑦᔪᓯᐅᕙᒍᖕᓇᖅᑐᑦ.  

ᐋᖅᑭᒃᓱᐃᓯᒪᓕᕐᓗᑎᒃ ᐊᑐᕐᓂᖃᖅᑐᑎᒍᑦ ᓇᓗᓇᐃᔭᐅᑎᐅᕙᒐᔭᖅᑐᓂᒃ
ᐃᓄᐃᑦ ᐊᐃᑉᐸᖃᖃᑦᑕᕐᓂᕐᒥ ᐋᓐᓂᐊᖃᓕᖅᑕᐃᓕᒪᕙᖕᓂᖏᓐᓄᑦ. 

ᐊᖏᒡᓕᒋᐊᖅᑎᑕᐅᓯᒪᓕᕐᓗᑎᒃ ᖃᐅᔨᒋᐊᕈᑎᐅᑉᓗᑎᒃ ᐱᓕᕆᓂᕆ-
ᔭᐅᕙᒃᑐᓄᑦ ᖁᐱᕐᕆᓯᒪᓕᕐᖢᑎᒃᒃ ᐋᓐᓂᐊᕐᓂᖃᓕᖅᐸᖕᓂᕐᓄᑦ ᐊᒻᒪᓗ
ᓴᐳᑦᔨᔨᐅᓕᕐᓗᑎᒃ ᐃᓄᖕᓄᑦ ᑐᕌᖓᑉᓗᑎᒃ ᑐᑭᓯᒋᐊᕐᕕᒃᓴᖁᑎᐅᔪᓂᒃ
PHAC-ᑯᑦ ᐊᓐᓂᐊᕐᓂᖃᓕᕈᑎᐅᕙᒃᑐᓄᑦ ᑐᓴᒐᒃᓴᓂᒃ ᒫᓐᓇᒧᑦ
ᑎᑭᑎᑕᐅᓯᒪᔪᓂᒃ ᐊᒻᒪᓗ ᑎᑎᕋᖅᓯᒪᔪᓕᐊᖑᕙᒃᑐᓂᒃ. 
ᖃᐅᔨᓴᕐᓂᖃᕐᓗᑎᒃ ᐊᖏᓂᖅᓴᐅᔪᒥᒃ ᖃᐅᔨᒋᐊᕈᑎᐅᓇᔭᖅᑐᓂᒃ
ᐊᑕᕝᕕᒋᑐᕋᐅᓐᓂᐅᔪᓄᑦ ᐃᓄᐃᑦ ᐱᐅᓯᑐᖃᖏᓐᓂ, ᐊᑐᖅᑕᐅᓯᒪᔪᓄᑦ,
ᐊᒃᓱᕈᕐᓇᖅᑐᒃᑰᕐᓯᒪᓂᕐᓄᑦ, ᐅᓪᓗᒥᐅᔪᒥ ᐃᓅᓯᓕᕆᓂᕐᒥ ᐱᕙᓪᓕᐊᔪᓕ-
ᕆᓂᐅᔪᓂ ᐃᓕᖓᓐᓂᐅᔪᓂ, ᐊᒻᒪᓗ ᐊᐃᑉᐸᖃᖃᑦᑕᕐᓂᕐᒥ
ᐃᓕᖅᑯᓯᕆᔭᐅᕙᒃᑐᓂ.
ᖃᐅᔨᒋᐊᖅᓯᒪᓕᕐᓗᒋᑦ ᐃᓄᖕᓄᑦ ᑐᕌᖓᑎᑕᐅᑉᓗᑎᒃ
ᐊᐃᑉᐸᖃᖃᑦᑕᕐᓂᕐᒥ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ
ᐱᓕᕆᐊᖑᓕᖅᓯᒪᔪᑦ ᐊᒻᒪᓗ ᐊᒥᖅᑲᖅᒐᐅᓯᒪᓕᕐᓗᑎᒃ ᐊᒻᒪᓗ
ᐃᑲᔪᖅᓯᒐᐅᓯᒪᓕᕐᓗᑎᒃ ᐃᖏᕐᕋᑦᓯᐊᕐᓂᖃᖅᑎᑕᐅᓯᒪᔪᑦ
ᐅᓂᑉᑳᕆᔭᐅᓯᒪᔪᓂ ᐊᒻᒪᓗ ᐊᑐᓕᖅᑎᑕᐅᔪᖕᓇᕐᖢᑎᒃ
ᐱᓕᕆᑦᔪᓯᐅᕙᒃᑐᓂ.
ᐋᖅᑮᓯᒪᓕᕐᓗᑎᒃ ᐊᕕᒃᑐᖅᓯᒪᓂᐅᔪᓂ ᐊᒻᒪᓗ ᑲᓇᑕᓗᒃᑖᒥ 
ᐃᓄᐃᑦ ᐊᐃᑉᐸᖃᖃᑦᑕᕐᓂᕐᒥ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ
ᐱᓕᕆᐊᖃᖅᑎᐅᓕᕐᓂᐊᖅᑐᓂᒃ ᓇᐅᑦᓯᖅᑐᒐᐅᓕᖁᑉᓗᒋᑦ
ᐱᓕᕆᐊᖑᕙᓕᖅᑐᑦ ᐊᒻᒪᓗ ᓴᖅᑭᑉᐸᓪᓕᐊᑉᓗᑎᒃ
ᐱᕙᓪᓕᐊᔪᓕᕆᓂᐅᔪᓄᑦ, ᑐᓴᒐᒃᓴᓂᒃ ᐊᒥᖅᑲᖃᑎᒌᓕᕋᔭᕐᓂᕐᒧᑦ, 
ᐊᒻᒪᓗ ᖁᕝᕙᖅᑎᑦᓯᒋᐊᐊᖅᐸᓕᕐᓗᑎᒃ ᐊᑐᖅᑕᐅᓕᕈᖕᓇᖅᑐᓂᒃ
ᐱᓕᕆᑦᔪᓯᐅᕙᒃᑐᓂᒃ. 

ᑕᒻᒫᔭᖅᓯᒪᖖᒋᑦᑐᓂᒃ ᖃᐅᔨᒋᐊᕈᑎᑕᖃᓕᕋᔭᕐᒪᑦ ᐊᒻᒪᓗ ᑐᑭᓯᐅᒪᓕᕐᓗᒋᑦ
ᐊᑐᕐᓂᖃᕋᔭᕐᖢᑎᒃ ᐊᐃᑉᐸᖃᖃᑦᑕᕐᓂᕐᒥ ᑯᔭᖕᓂᒃᑯ ᐋᓐᓂᐊᖃᓕᖅᑕᐃᓕ-
ᒪᔪᓕᕆᓂᕐᒥ ᐱᕙᓪᓕᐊᔪᓕᕆᓂᐅᔪᓄᑦ, ᖁᐱᕐᓯᒪᓕᖅᐸᖕᓂᕐᓄᑦ ᐊᒻᒪᓗ
ᐋᓐᓂᐊᕐᓇᖃᓕᖅᐸᖕᓂᕐᓄᑦ ᐱᑦᔪᑎᖃᖅᑐᓂᒃ. 
ᐱᐅᓯᒋᐊᖅᑎᑕᐅᓯᒪᓕᕋᔭᕐᒪᑕ ᑭᒃᑯᑐᐃᓐᓇᑦ ᐃᓄᐃᑦ
ᐅᔾᔨᕈᓱᓕᖅᑎᑕᐅᒋᐊᖅᐸᖕᓂᖏᑦ ᖁᐱᕐᕆᓯᒪᓕᕐᖢᑎᒃ
ᐋᓐᓂᐊᕐᓇᖃᓕᖅᐸᖕᓂᕐᓄᑦ ᐊᒻᒪᓗ ᓴᖅᑭᑉᐸᓪᓕᐊᑉᓗᑎᒃ
ᐱᓕᕆᑦᔪᓯᐅᕙᓕᖅᑐᓂ. 

ᐊᑐᕐᓂᖃᕐᓂᒃᓴᑎᒍᑦ ᑕᒪᐃᑎᒍᑦ ᐃᓅᓯᖓᓂ ᓴᐳᑦᔨᒋᐊᕈᑎᐅᕙᒃᑐᓂᒃ
ᐱᑕᖃᓕᕋᔭᕐᒪᑦ ᐊᒻᒪᓗ ᖃᓄᐃᓕᖓᓕᖅᐸᖕᓂᖏᓐᓄᑦ. 

ᓇᓗᓇᐃᖅᑕᐅᓯᒪᔪᓄᑦ ᑐᖖᒐᕝᕕᖃᖅᑎᑕᐅᓯᒪᑉᓗᑎᒃ
ᐱᓕᕆᐊᖅᑕᖃᓕᕋᔭᕐᒪᑦ ᑐᓴᒐᐅᓯᒪᓕᕈᖕᓇᖅᑐᓄᑦ ᐊᒥᓲᓂᖅᓴᓄᑦ 
ᐃᓄᖕᓄᑦ. 

ᐊᖏᓂᖅᓴᐅᔪᒥᒃ ᐱᓕᕆᐊᖃᕈᖕᓇᓕᖅᑎᑕᐅᓂᐊᕐᒪᑕ ᓄᓇᖅᑲᑎᒌᒃᑐᑦ
ᖃᓄᖅ ᑕᐅᑦᑐᖃᕐᓂᐊᕐᓂᖏᑕ ᐊᒻᒪᓗ ᓴᖅᑭᑕᐅᓯᒪᓕᕐᓂᐊᕐᓂᖏᑕ
ᐃᖏᕐᕋᑦᓯᐊᕐᓂᖃᕋᔭᖅᑐᓂᒃ ᐃᓄᖕᓄᑦ ᑐᕌᖓᑉᓗᑎᒃ ᐱᔨᑦᓯᕋᕈᑎᓂᒃ
ᐊᒻᒪᓗ ᐱᓕᕆᐊᖑᔪᓂᒃ. 

ᐱᓕᕆᐊᒃᓴᖃᖅᑎᑕᐅᔪᓐᓇᖅᑐᓄᑦ ᐃᓱᒪᓕᐅᕈᑕᐅᓯᒪᔪᖅ      ᖃᓄᐃᑦᑑᓕᕋᔭᕐᓂᖓᓄᑦ ᐃᓱᒪᒋᔭᐅᓯᒪᓂᖓ 



ᑲᓇᑕᓕᒫᒥ ᐃᓄᐃᑦ ᑯᔭᖕᓂᒃᑯ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᐸᕐᓇᐅᑎᖏᑦ 

26 ᐸᐅᒃᑑᑎᑦ ᐊᕐᓇᐃᑦ ᐃᓄᐃᑦ ᑲᓇᑕᒥ 

hᓅᐃᓇᐃ
ᐱᐅᓯᒋᐊᖅᑎᑕᐅᓯᒪᓕᕆᐊᖃᕐᓂᖏᑦ ᐃᓄᐃᑦ ᐊᐃᑉᐸᖃᖃᑦᑕᕐᓂᕐᒥ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᑐᐊᕕᐅᕐᓇᖅᓯᓯᒪᓕᕐᒪᑕ.
ᑲᑎᓯᒪᓂᖃᕐᓗᑎᒃ ᐱᓕᕆᐊᖃᓕᖖᒋᑉᐸᑕ ᐊᒻᒪᓗ ᐊᐅᓚᑕᐅᔪᖕᓇᖅᑐᓂᒃ ᐱᓕᕆᓂᖃᓕᖅᑕᖃᖖᒋᑉᐸᑦ, ᑯᔭᖕᓂᒃᑯᑦ ᐊᒻᒪᓗ
ᑎᒥᒃᑯᑦ ᐋᓐᓂᖅᑎᕆᕙᖕᓂᐅᔪᑦ, ᐊᐃᑉᐸᕆᔭᒥᖕᓂᒃ ᐋᓐᓂᖅᑎᕆᕙᖕᓂᐅᔪᑦ ᖁᑦᓯᓗᐊᒻᒪᕆᖕᓂᐅᔪᑦ ᖁᐱᕐᕆᓯᒪᓕᕐᖢᑎᒃ
ᐊᓐᓂᐊᕐᓂᖃᓕᖅᐸᒃᑐᑦ, ᐊᒻᒪᓗ ᐊᓯᖏᑦ ᑯᔭᖕᓂᒃᑯᑦ ᐊᒻᒪᓗ ᓄᑕᖅᑭᐅᕈᑎᖏᑎᒍᑦ ᐋᓐᓂᐊᖃᓕᖅᑕᐃᓕᒪᕙᖕᓂᕐᓄᑦ ᓈᒻᒪᖖᒋᓕ -
ᕈᑎᐅᓯᒪᔪᑦ ᑲᔪᓰᓐᓇᕐᓂᐊᕐᒪᑕ (ᑕᐃᒪᐅᖏᓐᓇᕐᓂᐊᕐᒪᑕ). 

ᐊᒥᓱᓂᒃ ᑐᓗᖅᑕᕐᕕᖃᕋᓗᐊᖅᑎᓪᓗᒋᑦ ᐱᐅᑦᓯᐊᖅᑐᓂᒃ ᐊᐃᑉᐸᖃᖃᑦᑕᕐᓂᕐᒥ ᐋᓐᓂᐊᖃᓕᖅᑕᐃᓕᒪᑦᔪᑎᐅᓕᕋᔭᖅᑐᓂᒃ
ᐃᓯᒪᓕᕋᓱᖕᓂᖏᓐᓂ, ᐊᒥᓲᒋᕗᑦᑕᐅᖅ ᓴᖖᒋᓂᖃᕐᕕᐅᔪᑦ ᐊᒻᒪᓗ ᐱᓕᕆᓂᖃᕐᕕᐅᓕᕈᖕᓇᖅᑐᑦ ᐱᕈᖅᑕᐅᓯᒪᓕᕐᕕᐅᓗᑎᒃ.
ᐃᓄᐃᑦ ᓴᑭᒋᓂᖃᕐᒪᑕ ᐊᒻᒪᓗ ᒪᑭᒋᐊᒃᑲᓐᓂᕈᖕᓇᖅᑑᑉᓗᑎᒃ ᐊᒻᒪᓗ ᐃᓄᐃᑦ ᐅᖃᐅᓯᖓᑦ ᐱᐅᓯᑐᖃᕆᔭᖏᓐᓄᑦ ᐆᒪᓂᖃᖅ -
ᑐᐃᓐᓇᓂᖓ ᑲᔪᓯᓯᒪᑎᑕᐅᓗᓂ. ᒪᓕᒡᓗᒋᑦ 2011-ᒥ ᑲᓇᑕᓕᒫᒥ ᐃᒡᓗᒥᐅᖃᑎᒌᓂᒃ ᖃᔨᓴᕐᓂᐅᓚᐅᖅᑐᑦ, "ᐱᖓᓲᕐᓗᑎᒃ
ᓄᓇᖃᖅᑳᕐᓯᒪᔪᓂᑦ ᐃᓅᖃᑎᒌᒃᑐᓂ (ᐃᖅᑭᓖᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ), ᐃᓅᖃᑎᒌᒃᑐᓂᑦ ᖃᐅᓯᒃᓴᒥᖕᓂᒃ ᓴᖅᑮᓯᒪᓕᕐ -
ᓂᐅᓚᐅᖅᑐᑦ ᐅᖃᖃᑎᖃᖃᑦᑕᕐᓂᐊᕐᓂᕐᒥ ᓄᓇᖃᖅᑳᕐᓯᒪᔪᑦ ᐅᖃᐅᓯᖏᑦᑎᑐᑦ ᖁᑦᑎᖕᓂᖅᐹᖑᓚᐅᕐᒪᑕ ᐊᒥᓲᓂᕆᔭᐅᔪᑦ
ᐃᓄᖕᓂ. 2011-ᒥ, 63.7 ᐳᕐᓴᓐᑎᖏᑦ ᐃᓄᐃᑦ ᓴᖅᑮᓯᒪᓕᓚᐅᕐᒪᑕ ᓄᓇᖃᖅᑳᕐᓯᒪᔪᑦ ᐅᖃᐅᓯᖏᑎᒍᑦ ᐅᖃᖃᑎᖃ -
ᕈᖕᓇᓚᐅᕐᓂᕐᒥᖕᓂᒃ, ᐃᓄᒃᑎᑐᑦ ᐊᒥᓲᓂᖅᓴᐅᑉᓗᑎᒃ. ᐃᓚᒋᔭᖏᑦᑕᐅᖅ 22.4 ᐳᕐᓴᓐᑎᐅᓚᐅᕐᒪᑕ ᐃᖅᑭᓖᑦ ᐃᓅᖃᑎᒌᖏᓐᓂ
ᐊᒻᒪᓗ 2.5 ᐳᕐᓴᓐᑎᐅᑉᓗᑎᒃ ᐊᓪᓚᖓᔪᓂ" (ᑲᓇᑕᒥ ᓈᓴᐃᔨᕐᔪᐊᒃᑯᑦ, 2016ᐅ). ᐊᒻᒪᓗᒃᑲᓐᓂᖅ, ᐊᒥᓱᕐᓚᐅᓚᐅᕐᒪᑕ
ᐊᒥᓱᐃᓕᖓᑉᓗᑎᒃ ᐃᓄᐃᑦ ᐸᕐᓇᐅᑎᓕᐊᕆᓯᒪᔭᖏᑦ ᐊᒻᒪᓗ ᑐᖖᒐᕝᕕᒃᓴᓕᐊᖑᓯᒪᔪᑦ ᓲᕐᓗ ᑲᓇᑕᓕᒫᒥ ᐃᓄᐃᑦ
ᐃᖕᒥᓃᖃᑦᑕᖁᔨᖖᒋᓐᓂᓕᕆᓂᕐᒧᑦ ᐸᕐᓇᐅᑎᖏᑦ (ᐃᓄᐃᑦ ᑕᐱᕇᒃᑯᑦ ᑲᓇᑕᒥ, 2016ᐅ), ᐊᕐᓇᐃᑦ ᐋᓐᓂᖅᑎᕐᑕᐅᖃᑦᑕᖁᓇᒋᑦ
ᐊᒻᒪᓗ ᒪᒥᓴᕈᑎᖃᖅᐸᓪᓕᐊᔪᓕᕆᓂᕐᒧᑦ ᐸᕐᓇᐅᑎᑦ (ᐸᐅᒃᑑᑎᒃᑯᑦ, 2016), ᐊᒻᒪᓗ ᐃᓄᐃᑦ ᑐᖁᑦᔪᑎᒋᑐᐃᓐᓇᕆᐊᖃᖅᑐᒋᑦ
ᐋᓐᓂᐊᕐᓂᖃᓕᖁᔨᖖᒋᓐᓂᖓᑦ ᐊᒻᒪᓗ ᐊᐅᓚᑦᓯᓃᑦ (ᐃᓄᐃᑦ ᑕᐱᕇᒃᑯᑦ ᑲᓇᑕᒥ, 2016ᐃ), ᐊᑐᖅᑕᐅᔪᖕᓇᕐᖢᑎᒃ
ᐱᓕᕆᐊᖃᕐᓂᑉᑎᖕᓂ ᑐᓴᒐᔅᓴᖁᑎᒋᔭᐅᓗᑎᒃ. ᐃᓄᐃᑦ ᓄᓇᓕᓕᒫᖏᓐᓂ, ᐊᒥᓱᕐᓚᐅᖕᒪᑕ ᐱᐅᓯᑐᖃᕐᒧᑦ ᐊᒻᒪᓗ ᓄᓇᒧᑦ
ᑐᖖᒐᕝᕕᖃᖅᑎᑕᐅᓯᒪᑉᓗᑎᒃ ᐱᓕᕆᐊᖑᔪᑦ ᐋᖅᑭᒃᓱᖅᑕᐅᓯᒪᓕᓚᐅᖅᑐᑦ ᐊᒻᒪᓗ ᓴᖅᑭᑕᐅᓯᒪᓕᕐᓂᖏᑦ ᐃᓄᖕᓂᑦ ᐃᓄᖕᓄᑦ
ᐃᖏᕐᕋᓂᖃᑦᓯᐊᓕᖅᓯᒪᑉᓗᑎᒃ. ᑕᐃᒪᓐᓇᐃᑦᑐᓂ ᐱᓕᕆᐊᖑᔪᑦ ᐋᖅᑭᒃᑕᐅᓯᒪᓕᕋᔪᖕᓂᖅᓴᐅᕗᑦ ᐊᒻᒪᓗ ᐊᑐᓕᖅᑎᑕᐅᓯᒪ -
ᕙᒃᖢᑎᒃ ᐊᒻᒪᓗ ᓇᓗᓇᐃᖅᑕᐅᓯᒪᓕᕐᖢᑎᒃ ᐃᓚᒋᔭᐅᖃᑕᐅᓂᖏᓐᓄᑦ ᓴᖖᒋᒃᑎᑦᓯᒋᐊᕐᓂᕐᓂ ᐱᐅᓯᑐᖃᒃᑯᑦ ᑭᓇᐅᓂᖏᓐᓄᑦ
ᐃᓄᐃᑦ ᐊᒻᒪᓗ ᒪᒥᓴᕈᑎᖃᖅᐸᓪᓕᐊᓂᕐᓂ. 

ᖁᕝᕙᖅᑎᒋᐊᖅᑎᑕᐅᓯᒪᓕᕐᓂᐊᖅᐸᑕ ᐃᓄᐃᑦ ᐊᐃᑉᐸᖃᖃᑦᑕᕐᓂᕐᒥ ᑯᔭᖕᓂᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᖏᑦ,
ᐅᒃᐱᕆᒐᑉᑎᒍ ᐱᓕᕆᑦᔪᓯᐅᔪᑦ ᐃᓄᖕᓂᒃ ᓯᕗᓕᖅᑎᖃᕆᐊᖃᕐᓂᖏᑕ ᐊᒻᒪᓗ ᓄᓇᖅᑲᑎᒌᒃᑐᓂ ᐊᐅᓚᑕᐅᓂᖃᕆᐊᖃᕐᓂᖏᑕ.
ᐃᓕᑕᕆᓯᒪᒐᑉᑎᒍ ᐱᒻᒪᕆᐅᔫᓂᖏᑕ ᐊᒻᒪᓗ ᓴᐳᑦᔭᐅᓯᒪᓕᕆᐊᖃᕐᓂᖏᑕ ᐊᑐᖅᑕᐅᕙᓕᕋᔭᕐᓂᖏᑦ ᐊᐅᓚᑦᓯᕝᕕᐅᓕᓚᐅᖅᑐᓂᒃ
ᐊᑐᕈᖕᓃᖅᑎᑦᓯᕙᓪᓕᐊᑉᓗᑎᒃ ᐱᓕᕆᐊᖃᕐᓂᐅᓕᕋᔭᖅᑐᓂ ᐊᐃᑉᐸᖃᖃᑦᑕᕐᓂᕐᒥ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ. ᐃᓄᐃᑦ
ᐅᖃᐅᓯᖓᑦ ᐊᒻᒪᓗ ᐱᐅᓯᑐᖃᕆᔭᖓᑦ ᓴᖖᒋᓂᖃᖅᑐᒻᒪᕆᐅᖕᒪᑕ ᐊᐅᓚᑦᓯᕝᕕᐅᓕᓚᐅᖅᑐᓂᒃ ᐊᑐᕈᖕᓃᖅᑎᑦᓯᕙᓪᓕᐊᓂᐊᕐᓗᓂ
ᓴᓇᕐᕈᑎᒃᓴᐅᑉᓗᑎᒃ. ᓲᕐᓗ ᐊᐅᓚᑦᓯᓂᖃᕐᕕᐅᔪᓂᒃ ᐊᓯᖏᓂᑦ ᐊᑐᓕᖅᑎᑕᐅᓚᐅᖅᓯᒪᓂᖏᑦ ᑐᑭᓯᐅᒪᔭᐅᓂᖃᕐᓂᖓᑕ
ᐱᑦᔪᑕᐅᓗᐊᕐᓂᖓᓄᑦ ᐋᓐᓂᐊᕐᓇᖃᓕᖅᑕᐃᓕᒪᔪᓕᕆᓂᕐᓂ ᓇᓕᖅᑲᐅᑎᑦᓯᖖᖏᓐᓂᐅᔪᓄᑦ, ᒪᒥᓴᕈᑎᖃᖅᐸᓪᓕᐊᓂᕐᓄᑦ,
ᐋᓐᓂᐊᖃᓕᖅᑕᐃᓕᒪᔪᓕᕆᓂᐅᔪᑦ ᐊᒻᒪᓗ ᖃᓄᐃᖖᒋᑦᓯᐊᕆᐊᖃᕐᓂᓕᕆᓃᑦ ᑐᑭᓯᐅᒪᔭᐅᒥᖕᒪᑕ ᐱᑕᖃᓕᖅᑎᑕᐅᕙᖕᓂᖏᑕ
ᐊᐅᓚᑦᓯᓂᖃᕐᕕᐅᓕᓚᐅᖅᑐᓂᒃ ᐊᑐᕈᖕᓃᖅᑎᑦᓯᓯᒪᓕᕐᓂᕐᓂᑦ. ᐃᖏᕐᕋᓂᖃᑦᓯᐊᖅᑑᑉᓗᑎᒃ ᓴᐳᑦᔨᒋᐊᕐᓂᐅᓕᖅᑐᑦ ᐃᑲᔪᕈᑕᐅ -
ᓯᒪᓕᕐᓂᐊᕐᒪᑕ ᐃᓛᒃᑯᑦ ᐱᔪᖕᓇᐅᑎᖃᖅᑑᓂᖏᓂᒃ ᓴᑐᖅᓯᓯᒪᓕᕋᔭᕐᓂᕐᒧᑦ ᐊᒻᒪᓗ ᓇᖕᒥᓂᖅ ᐊᐅᓚᑦᓯᓂᖃᕈᖕᓇᕐᓂᖏᑕ
ᐃᕿᓄᐃᑦ ᐊᒻᒪᓗ ᐃᓄᐃᑦ ᓄᓇᓕᒋᔭᖏᓐᓂ. ᐅᑎᖅᑎᑎᑦᓯᓯᒪᓕᕐᓃᑦ ᐊᐅᓚᑦᓯᔨᐅᕙᖕᓂᕐᓂᒃ ᐃᓄᖕᓄᑦ ᖃᓄᐃᑦᑐᓂᒃ
ᑕᐅᑦᑐᖃᕐᓂᐊᕐᓂᖏᑎᒍᑦ ᐊᒻᒪᓗ ᓴᖅᑭᑕᐅᓯᒪᓕᕐᓂᖏᑎᒍᑦ ᐱᐅᓯᑐᖃᖓᑦᑕ ᐊᒻᒪᓗ ᐅᖃᐅᓯᖓᑎᒍ ᓈᒻᒪᒃᑐᑎᒍᑦ ᐊᐃᑉᐸ -
ᖃᖃᑦᑕᕐᓂᕐᒥ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒥ ᐃᓕᓐᓂᐊᖅᑎᑦᓯᖃᑦᑕᓕᕐᓃᑦ ᐊᒻᒪᓗ ᐱᓕᕆᐊᖑᔪᓄᑦ ᓇᓗᓇᐃᖅᑕᐅᓯᒪᓕᕐᒪᑕ
ᐊᑐᕐᓂᖃᖅᑑᓂᖏᑦᑕ. ᐃᓚᒋᔭᐅᖃᑕᐅᑉᓗᓂ ᐊᒥᓱᓂᑦ ᐃᓄᖕᓂᑦ ᓯᕗᓕᖅᑎᖃᖅᑐᑎᒃ, ᓄᓇᓕᐅᔪᓂ ᐊᑐᕐᓂᖃᕈᖕᓇᖅᑑᑉᓗᑎᒃ
ᐱᓕᕆᑦᔪᓯᐅᕙᒃᑐᑦ ᓇᓗᓇᐃᖅᑕᐅᓯᒪᓕᓚᐅᕐᖢᑎᒃ ᖁᑦᓯᒃᑐᒻᒪᕆᖕᒥᒃ ᐃᖏᕐᕋᑦᓯᐊᕐᓂᖃᓕᖅᑎᑕᐅᓯᒪᓂᖏᑦ ᐊᑦᑕᑕᖅᓯᒪᖃᑎ -
ᒌᓕᖅᑎᑦᓯᓂᕐᒥ ᐃᓄᐃᑦ ᐊᒻᒪᓗ ᖃᑉᓗᓈᑦ ᓄᓇᖓᓐᓂᕐᒥᐅᑦ ᐱᓕᕆᑦᔪᓯᕆᕙᒃᑕᖏᓂ ᐅᑯᐊᖑᖕᒪᑕ ᐃᓅᓕᑦᓯᕕᒃ
ᐃᕐᓂᓱᒃᓰᔨᐅᔪᑦ ᐱᓕᕆᐊᖓᑦ ᓄᓇᕕᖕᒥ. ᑕᒡᕗᖓ ᐱᓕᕆᐊᖑᔪᒧᑦ ᐃᓚᒋᔭᐅᑎᑕᐅᓯᒪᑉᓗᑎᒃ, ᐃᓄᐃᑦ ᐃᕐᓂᓱᒃᓰᔨᒋᔭᐅᔪᑦ
ᐱᓕᕆᐊᖃᖅᑎᐅᕙᖕᒪᑕ ᓯᖓᐃᔪᓂᒃ, ᐃᕐᓂᓱᒃᑐᓂᒃ, ᐊᒻᒪᓗ ᐃᕐᓂᐊᓂᒃᓯᒪᓕᖅᑎᓪᓗᒋᑦ ᑲᒪᔨᐅᕙᖕᓂᕐᒥᒃᑎᒍᑦ, ᓄᓇᕕᖕᒥ
ᓄᓇᖅᑲᑎᒌᖑᔪᑦ ᓴᑐᖅᓯᓯᒪᓕᕈᖕᓇᖅᑎᑕᐅᑉᓗᑎᒃ ᓯᖓᐃᔪᓄᑦ ᐊᒻᒪᓗ ᐃᕐᓂᑎᑦᓯᕙᖕᓂᕐᓂ ᐊᑐᖅᑕᐅᕙᓚᐅᖅᓯᒪᔪᓄᑦ
ᐃᓅᖃᑎᒌᓂ. ᒪᓕᖔᖅᑎᑦᓯᓇᑎᒃ ᐃᖢᐊᖅᓴᐅᑎᓂᒃ ᐃᓅᓕᓴᐃᑦᔪᑎᖃᖅᐸᖕᓂᕐᓂᒃ ᐊᑦᑕᓇᖅᑐᒦᓕᖅᓯᒪᓂᕐᓄᑦ ᐱᓕᕆᑦᔪᑎᐅ -
ᕙᒃᑐᓂᒃ ᖃᐅᔨᒋᐊᕐᓂᐊᕐᓂᕐᒥᖕᓂ ᓇᓕᖏᑦ ᐃᕐᓂᔭᖅᑐᕐᓂᐊᕐᓗᑎᒃ ᐊᐅᓪᓚᖅᑎᑕᐅᔭᕆᐊᖃᕐᓂᐊᕐᒪᖔᑕ, ᐃᓅᓕᑦᓯᕕᒃ
ᐃᕐᓂᓱᒃᓰᑦ ᐱᓕᕆᐊᖓᑦ ᒪᓕᒃᑎᑦᓯᕙᖕᒪᑕ ᓄᓇᓕᐅᔪᒧᑦ ᑐᖖᒐᕝᕕᖃᖅᑎᑕᐅᓯᒪᑉᓗᑎᒃ ᐃᕐᓂᑎᑦᓯᕙᒍᑎᓂᒃ ᓄᓇᖃᖅᑲᑎᒌᓄᑦ



ᐊᖑᑎᑦ
ᐊᕐᓇᐅᖃᑎᒥᒃ ᐊᐃᑉᐸᖃᖃᑦᑕᕐᑐᖅ, 

ᐊᖑᑎᐅᖃᑎᒥᓂᒃ ᐊᐃᑉᐸᖃᖃᑦᑕᕐᑐᖅ, 
ᐊᕐᓇᐅᒐᓗᐊᖅ/ᐊᖑᑎᐅᒐᓗᐊᖅ

ᑎᒥᖓᒍᑦ ᐃᓱᒪᖓ ᒪᓕᖃᓯᐅᑎᖖᒋᑦᑐᑦ
ᐅᕝᕙᓘᓐᓃᑦ ᓇᓗᓕᐅᖅᑲᓯᒪᔪᖅ

ᐊᖓᔪᖅᑳᖑᔪᑦ
ᓄᑕᖅᑲ

ᐊᕐᓇᐃᑦ

ᐃᓄᑐᖃᐃᑦ
ᒪᒃᑯᒃᑐᑦ

ᒐᕙᒪᐃᑦ

ᐋᓐᓂᐊᖃᕐᓇᖖᒋᑦ-
ᑐᓕᕆᔨᒃᑯᑦ

ᐋᓐᓂᐊᕐᓂᖃᓕᕈ-
ᔨᖖᒋᓐᓂᖅ ᐊᒻᒪᓗ
ᖁᕝᕙᖅᑎᑦᓯᒋ-
ᐊᖅᓯᒪᓂᖅ

ᐃᓄᐃᑦ
ᑲᑐᑦᔨᖃᑎᒌᖏᑦ

ᐳᑭᖅᑕᓕᖃᖅᑎᑦ-
ᓯᕙᖕᓂᖅ ᐊᒻᒪᓗ
ᐃᖅᑲᖅᑐᐃᕝᕖᑦ

ᐃᑲᔪᖅᑎᖃᕐᓂᖅ
ᐅᖃᓪᓚᕝᕕᐅ-

ᔪᖕᓇᖅᑐᓂᒃ ᐊᒻᒪᓗ
ᐃᑲᔪᖅᑎᔅᓴ-
ᖃᖅᑎᑦᓯᓂᖅ

ᓱᓇᑐᐃᓐᓇᓂᒃ
ᖃᐅᔨᓴᖅᑎᐅᕙᒃᑐᑦ

ᐃᓕᓐᓂᐊᕐᓂᓕᕆᔨᒃᑯᑦ
ᐃᖅᑲᓇᐃᔭᕐᕕᖏᑦ

ᑲᓇᑕᓕᒫᒥ ᐃᓄᐃᑦ ᑯᔭᖕᓂᒃᑯ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᐸᕐᓇᐅᑎᖏᑦ 

ᐊᑦᑕᓇᖅᑐᒦᓕᖅᓯᒪᒋᐊᖏᑕ ᖃᐅᔨᒋᐊᕈᑎᐅᕙᒃᑐᓄᑦ, ᓯᕗᓪᓕᖅᐸᐅᑎᑕᐅᑎᑦᓯᕙᒃᖢᑎᒃ ᐃᓄᐃᑦ ᖃᐅᔨᒪᓂᕆᔭᑐᖃᖏᓐᓂᒃ
ᐊᑐᖅᐸᖕᓂᕐᓄᑦ. ᐱᓕᕆᑦᔪᑎᖏᑦ ᐱᑕᖃᓕᖅᑎᑦᓯᕙᑉᒪᑕ ᓇᓗᓇᐃᖅᓯᑦᔪᑎᐅᓯᒪᔪᓂᒃ ᓴᑐᖅᓯᓯᒪᓕᕈᑎᐅᔪᓂᒃ ᐱᐅᓯᑐᖃᒥᒃᑎᒍᑦ
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᓄᓇᖅᑲᑎᒌᒃᑐᑦ ᐱᔪᖕᓇᐅᑎᖃᖅᑎᑕᐅᓂᖏᓐᓂ ᐃᕐᓂᑎᑦᓯᕙᖕᓂᕐᓂ ᐱᓕᕆᑦᔪᓯᕆᔭ -
ᐅᕙᒃᑐᓂᒃ, ᐅᖓᑖᓄᐊᖅᑎᑦᓯᕙᖖᒋᒃᑯᑎᒃᐊᒃᓛᑦ, ᐃᖢᐊᖅᓴᐅᑎᓂᒃ ᐃᓅᓕᓴᐅᑎᒋᔭᐅᕙᒃᑐᓂ ᒪᓕᒃᑕᐅᒋᐊᓕᖁᑎᒋᔭᐅᕙᒃᑐᓂᑦ
ᓄᑕᕋᓛᒧᑦ ᐊᒻᒪᓗ ᐊᓈᓇᒋᔭᐅᔪᒧᑦ ᐃᕐᓂᓚᐅᖅᑳᖅᑎᓐᓇᒍ ᐊᒻᒪᓗ ᐃᕐᓂᓯᒪᓕᖅᑎᓪᓗᒍ. 

ᐃᓄᐃᑦ ᐊᑦᔨᖃᖖᒋᑦᑐᒦᓕᖅᓯᒪᓂᖃᕐᒪᑕ ᐊᑐᓕᖅᑎᑦᓯᓯᒪᔪᖕᓇᕐᓂᕐᒥᖕᓂᒃ ᐊᒻᒪᓗ ᐃᓕᓯᒪᓕᖅᑎᑦᓯᓗᑎᒃ ᐱᐅᓯᑐᖃᒃᑯᑦ ᖃᐅᔨᒪ -
ᔭᐅᔪᑐᖃᐃᑦ ᓴᖖᒋᓂᖃᕐᕕᒋᔭᖏᓐᓂᒃ ᖃᑉᓗᓈᑦ ᓄᓇᖓᓐᓂᕐᒥᐅᑦ ᖃᐅᔨᒪᓂᕆᔭᖏᓐᓄᑦ ᐱᓕᕆᐊᕆᔭᒥᖕᓂ ᐊᐃᑉᐸᖃᖃᑦ -
ᑕᕐᓂᕐᒥ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᓄᑦ. ᑲᑎᑕᐅᓯᒪᓕᕈᑎᒃ, ᑖᑉᑯᐊᑦ ᐱᓕᕆᐊᖃᕈᓯᕆᔭᐅᕙᒃᑐᑦ ᐃᓄᐃᑦ ᐊᐃᑉᐸᖃᖃᑦ -
ᑕᕐᓂᕐᒥ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᐱᐅᓯᒋᐊᖅᓯᒪᓕᕋᔭᕐᒪᑕ. ᐃᓅᓕᑦᓯᕕᒃ ᐃᕐᓂᓱᒃᓰᔨᑦ ᐱᓕᕆᐊᖓᑦ ᐱᑕᖃᖅᑎᑦᓯᓯ -
ᒪᖕᒪᑕ ᓴᑭᒋᓂᖃᑦᓯᐊᖅᑐᓂᒃ ᐆᒃᑐᕋᐅᑎᖏᔭᐅᔪᖕᓇᕐᖢᑎᒃ ᖃᓄᖅ ᑲᑎᓯᒪᓕᖅᑎᑦᓯᓂᐅᔪᑦ ᐃᓄᐃᑦ ᐊᒻᒪᓗ ᖃᑉᓗᓈᑦ
ᐱᓕᕆᐊᖃᕈᓯᖏᓐᓄᑦ ᐱᐅᓯᒋᐊᖅᓯᒪᓕᖅᑎᑦᓯᓇᔭᕐᒪᑕ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒥ ᐱᓕᕆᐊᖑᔪᓄᑦ, ᐊᑕᐅᑦᓯᒃᑰᕐᑎᑕ -
ᐅᓗᑎᒃᓗ ᓴᑐᖅᓯᓯᒪᓕᖅᐸᓪᓕᐊᓂᕐᒧᑦ ᐱᔪᖕᓇᐅᑎᒋᔭᒥᖕᓂᒃ, ᓇᖕᑉᒥᓂᖅ ᐃᓱᒪᓕᐅᕈᑎᓕᐅᕈᖕᓇᕐᓂᕐᓂᒃ ᐊᒻᒪᓗ ᐱᓕᕆᐊᖃ -
ᓕᕈᖕᓇᕐᓂᕐᓂᒃ ᐱᕈᖅᑎᑦᓯᓯᒪᓕᕆᐊᕐᓂᕐᒥ ᓄᓇᓕᐅᔪᓂᒃ. ᐊᓯᖏᓐᓂᒃ ᒫᓐᓇᐅᓕᖅᑐᒥ ᐱᓕᕆᐊᖃᕈᓯᐅᓕᕈᖕᓇᖅᑐᓄᑦ
ᑎᑎᕋᖅᑕᐅᓯᒪᔪᖁᑎᓂᒃ ᐊᒻᒪᓗ ᓇᓗᓇᐃᔭᐅᑎᓂᒃ ᑕᑯᔭᐅᔪᖕᓇᖅᐳᑦ ᒪᒃᐱᕋᖓ 26-ᒥ.  

ᐱᑦᔪᑎᒋᑉᓗᒋᑦ ᒐᕙᒪᑐᖃᒃᑯᓐᓂ ᒐᕙᒪᐅᔪᑦ ᐱᓕᕆᐊᒃᓴᖃᓕᖅᓯᒪᓂᖏᑦᑕ ᓴᐃᒻᒪᖃᑎᒌᒃᓯᒪᓕᕆᐊᖃᕐᓂᕐᒧᑦ ᐊᒻᒪᓗ ᐊᑐᓕᖅ -
ᑎᑦᓯᔭᕆᐊᖃᕐᓂᕐᒧᑦ ᑭᓪᓕᓯᓂᐊᖅᑎᒃᑯᑦ ᑎᓕᐅᕆᓯᒪᓕᕈᑎᖏᓐᓂᒃ ᐱᓕᕆᐊᖑᓕᖁᔨᑉᓗᑎᒃ, ᐊᒥᓱᖖᒍᕆᐊᖅᑎᑕᐅᓯᒪᓕ ᕈᖕ -
ᓇᕐᓂᖏᑦ ᐃᓄᖕᓂᑦ ᓯᕗᓕᖅᑎᖃᕐᖢᑎᒃ ᐊᓐᓂᐊᖃᓕᖅᑕᐃᓕᒪᔪᓕᕆᓂᕐᒥ ᐱᓕᕆᐊᖑᓕᖅᓯᒪᔪᓄᑦ ᓴᑭᒋᒃᑎᒋᐊᖅᓯᒪᓪ -
ᓚᕆᓕᕐᒪᑕ. ᑲᑎᑕᐅᓯᒪᓕᕐᓂᖏᑕ ᐊᑐᐃᓐᓇᐅᑎᑕᐅᔪᓄᑦ ᐃᓄᐃᑦ ᐱᐅᓯᑐᖃᖏᑎᒍᑦ, ᐅᖃᐅᓯᖏᑎᒍᑦ ᐊᒻᒪᓗ ᐱᐅᓯᑐᖃᒃᑯᑦ
ᖃᐅᔨᒪᔭᐅᔪᑐᖃᐃᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᓂ, ᐃᑲᔪᖅᑕᐅᓯᒪᓕᕈᖕᓇᕐᕕᒋᒐᑉᑎᒍ ᑕᒪᒃᑯᐊ ᓴᑭᒋᓂᖃᕐᕕᐅᔪᑎᒍᑦ ᐊᒻᒪᓗ
ᐱᓕᕆᓂᖃᕐᕕᐅᓕᕈᖕᓇᖅᑐᑎᒍᑦ ᐱᓕᕆᐊᖑᓯᒪᓕᖁᑉᓗᒋᑦ ᐸᕐᓇᐅᑎᓕᐊᖑᓯᒪᔪᓂ ᓯᕗᓪᓕᖅᐸᐅᑎᑕᐅᖁᔭᑉᑎᖕᓄᑦ. 

ᐱᓕᕆᐊᖃᖃᑎᒌᒃᑎᐅᔪᑦ ᐊᒻᒪᓗ ᐱᓕᕆᕝᕕᐅᓕᕈᖕᓇᖅᑐᑦ 



ᐱᓕᕆᐊᖃᕈᓯᐅᓕᕈᖕᓇᖅᑐᑦ
ᑲᓇᑕᒥ
ᐊᐃᑉᐸᐸᖃᑦᑕᕐᓂᕐᒥ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᐱᓕᕆᐊᖑᔪᖅ ᐸᐅᒃᑑᑎᑦ ᐊᕐᓇᐃᑦ ᐃᓄᐃᑦ ᑲᓇᑕᒥ ᖁᕝᕙᖅᑎᑦ -
ᓯᒋᐊᖅᓯᒪᖕᒪᑕ ᐋᓐᓂᐊᖃᖖᒋᑦᑑᑉᓗᑎᒃ ᐃᓄᐃᑦ ᐊᐃᑉᐸᖃᖃᑦᑕᕐᓂᖏᓐᓄᑦ ᐃᓚᖃᖅᑎᓪᓗᒋᑦ ᐅᑦᔨᕈᓱᓕᖅᑎᑦᓯᒋᐊᕐᓂᕐᓂᒃ
ᐊᒻᒪᓗ ᐋᓐᓂᐊᖃᓕᖁᔨᖖᒋᓐᓂᕐᒧᑦ ᑯᔭᖕᓂᒃᑯᑦ ᖁᐱᕐᕆᑎᑕᐅᓯᒪᓕᕐᓂᕐᒥᑦ ᐊᒻᒪᓗ ᐊᐅᒃᑯᑦ ᖁᐱᕐᕆᑎᑕᐅᓯᒪᓕᕐᓂᕐᒥᑦ (STBBI)
ᐃᓚᖃᖅᑎᓪᓗᒋᑦ ᐊᓴᐱᒃᓴᒥᒃ (HIV) ᐊᒻᒪᓗ ᑎᖑᒡᓗᓕᖃᑦᑕᕐᓂᕐᒧᑦ C-ᒥᒃ ᐅᑭᐅᖑᓕᖅᑐᓄᑦ ᐊᕙᑎᓄᑦ (20). ᖃᐅᔨᒪᔭᐅᑦᓯ -
ᐊᖅᑑᑉᓗᓂ "ᐊᓐᓇᐅᒪᔪᖕᓇᐅᑎᑦ" ᐱᓕᕆᐊᖑᑲᐃᓐᓇᖅᑐᑦ ᑕᑯᔅᓴᐅᑎᑦᓯᓯᒪᑉᓗᑎᒃ ᐃᓄᐃᑦ ᓂᕿᒋᕙᒃᑕᖏᑎᑐᑦ ᑎᐱᖃᖅᖢᑎᒃ
ᐅᓱᖕᒧᑦ ᐴᕐᓂᒃ, ᐊᐃᑉᐸᖃᖃᑦᑕᕐᓂᕐᒥ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᐱᓕᕆᐊᓂᒃ ᑕᑯᔭᒃᓴᖃᖅᑎᑦᓯᓯᒪᓂᕐᒧᑦ ᐅᑭᐅᖅᑕᖅᑐᒥ
ᓄᓇᓕᒋᔭᐅᔪᓂ, ᓂᕕᖖᒐᖅᑎᑕᐅᔪᒃᓴᐅᑉᓗᑎᒃ ᑐᓴᖅᓯᒪᑦᔪᑎᒃᓴᐃᑦ, ᐋᖅᑭᒃᓱᐊᒐᐃᑦ, ᖃᓄᐃᓪᓚᑦᑖᕐᓂᖏᓐᓄᑦ ᑎᑎᕋᖅᓯᒪᔪᖁᑏᑦ,
ᐊᒻᒪᓗ ᐊᓯᖏᑦ ᑭᒃᑯᑐᐃᓐᓇᐃᑦ ᐃᓕᓐᓂᐊᖅᑎᑕᐅᕙᖕᓂᖏᑕ ᓴᓇᕐᕈᑎᒃᓴᓂᒃ.  

ᑐᑭᓯᕖᑦ?: ᐊᐃᑉᐸᖃᖃᑦᑕᕐᓂᕐᒥ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᓄᑦ ᐃᑲᔪᒐᐅᕝᕕᒃᓴᓕᐊᖑᓯᒪᔪᑦ ᐊᒻᒪᓗ ᐅᖃᕈᓰᑦ ᑐᑭᖏᓐᓂᒃ
ᑕᓪᓕᒪᐅᑉᓗᑎᒃ ᐃᓄᒃᑎᑐᑦ ᐅᖃᕈᓯᕐᓄᑦ ᐋᖅᑭᒃᓱᖅᑕᐅᓯᒪᔪᑦ ᐃᓚᖃᕐᖢᒋᑦ ᖃᑉᓗᓈᑎᑐᑦ. ᑖᑉᑯᐊ ᖃᕆᑕᐅᔭᑎᒍᑦ ᐱᑐᒃᓯᒪᕝᕕᒃᑯᑦ
ᐊᒻᒪᓗ ᑎᑎᕋᖅᑕᐅᓯᒪᔪᑎᒍᑦ ᐋᖅᑭᒃᓱᖅᑕᐅᓯᒪᕗᑦ ᑐᕌᖓᑎᑕᐅᓯᒪᑉᓗᑎᒃ ᐃᓄᖕᓄᑦ ᐃᖢᐊᖅᓴᒐᐅᔪᓄᑦ, ᑲᒪᔨᒋᔭᐅᔪᓄᑦ ᐊᒻᒪᓗ
ᐋᓐᓂᐊᖅᓯᐅᕐᑎᓕᕆᔨᒃᑯᓐᓂ ᐃᖅᑲᓇᐃᔭᖅᑎᒻᒪᕆᖕᓄᑦ ᐱᑕᖃᕈᑎᐅᑉᓗᑎᒃ ᑐᑭᓯᓇᑦᓯᐊᕆᐊᖅᓯᒪᑉᓗᒋᑦ ᑐᓴᒐᒃᓴᖁᑎᓂᒃ.
ᐅᖃᐅᓯᕆᔭᐅᓯᒪᔪᑦ ᐃᓚᖃᖅᐳᑦ ᐊᖑᑎᑦ ᐊᒻᒪᓗ ᐊᕐᓇᐃᑦ ᓱᓇᖁᑎᒋᔭᖏᓂᒃ ᑎᒥᒥᖕᓂ, ᑯᔭᖕᓂᒃᑯᑦ ᐊᐃᑦᑐᐃᕐᓗᒍᑎᐅᕙᒃᖢᑎᒃ
ᐋᓐᓂᐊᖃᓕᖅᐸᖕᓂᕐᓄᑦ, ᐊᑦᑕᓇᖅᑐᓂᒃ ᐃᓕᖅᑯᓯᖃᓕᖅᐸᖕᓂᐅᔪᓄᑦ, ᖃᐅᔨᓴᒐᐅᕙᖕᓂᕐᓄᑦ, ᐊᒻᒪᓗ ᐃᖢᐊᖅᓴᒐᐅᕙᖕᓂᕐᓄᑦ.
ᐃᑲᔪᒐᐅᑦᔪᑎᒃᓴᐃᑦ ᐊᑐᐃᓐᓇᐅᑎᑕᐅᕗᑦ ᐅᕙᓂ ᐱᑐᒃᓯᒪᕝᕕᖓᓐᓂ: www.pauktuutit.ca/tukisiviit. 

ᐅᒃᐱᕆᕙᒡᓗᒋᑦ - ᐊᐱᕆᕙᒡᓗᒋᑦ - ᐊᑕᑕᖅᓯᒪᓕᖅᑎᑉᐸᒡᓗᒋᑦ ᑲᑎᖅᓱᐊᕆᔭᐅᓯᒪᔫᕗᑦ ᐃᑲᔪᖅᑕᐅᔾᔪᑎᒃᓴᓂᒃ ᐃᑲᔪᕈᑎᒃᓴ -
ᐅᑉᓗᑎᒃ ᐃᓄᐃᑦ ᐃᑲᔪᓕᕆᐊᕐᓂᖏᓐᓂ ᐊᓯᒥᖕᓂᒃ ᐋᓐᓂᖅᑎᕐᑕᐅᓯᒪᔪᓂᒃ. ᐸᐅᒃᑑᑎᒃᑯᑦ ᖃᕆᑕᐅᔭᑎᒍᑦ ᐱᑐᒃᓯᒪᕝᕕᖓᑦ
ᐃᓗᓕᖃᕆᕗᑦ ᑐᓴᒐᔅᓴᖁᑎᓕᐊᖑᓯᒪᔪᓂᒃ ᐃᑲᔪᕐᓂᖃᕈᖕᓇᕐᖢᑎᒃ ᐅᖃᕈᓯᕐᓂᒃ ᐊᒻᒪᓗ ᐃᓱᒪᓕᐅᕈᑎᓂᒃ, ᑕᕐᕆᔭᒐᔅᓴᓕ -
ᐊᖑᓯᒪᑉᓗᑎᒃ ᑐᓴᖅᑎᑦᑦᔪᑎᓂᒃ ᐋᓐᓂᖅᑎᕆᕙᖕᓂᕐᓄᑦ ᐊᒻᒪᓗ ᒪᑭᒋᐊᒃᑲᓐᓂᕈᖕᓇᖅᑑᓂᕐᓄᑦ ᐊᒻᒪᓗ ᑐᓴᒐᔅᓴᓕᐊᖑᓯᒪᔪᓂᒃ
ᐋᖅᑭᒃᓱᐊᖑᓯᒪᑉᓗᑎᒃ ᑕᓪᓕᒪᐅᔪᓂ ᐅᖃᕈᓯᕆᔭᐅᔪᑎᒍᑦ ᐃᓄᒃᑎᑑᕐᑐᑦ, ᖃᑉᓗᓈᑎᑑᖅᑐᑦ ᐊᒻᒪᓗ ᒍᐃᒍᐃᑎᑑᖅᑐᑦ.
ᑲᑎᑕᐅᓯᒪᑉᓗᑎᒃ ᐃᑲᔪᕈᑎᒃᓴᐃᑦ ᐊᑐᐃᓐᓇᐅᑎᑕᐅᕗᑦ ᐅᕙᓂ ᐱᑐᒃᓯᒪᕝᕕᖓᓂ: www.pauktuutit.ca/abuse-prevention/
family-violence/bac.

ᐃᓄᒋᐊᒃᑐᓂᕐᒥᐅᓂ
ᐊᑲᐅᓯᕕᒃ ᐃᓄᐃᑦ ᐃᓚᒌᓄᑦ ᐋᓐᓂᐊᖅᓯᐅᕐᑎᓕᕆᔨᖏᑦ ᓯᕗᓪᓕᖅᐸᐅᑉᓗᓂ ᐃᓄᖕᓂᒃ ᓯᕗᓕᖅᑎᖃᑲᕐᖢᑎᒃ ᐃᓄᒋᐊᒃᑐ -
ᓂᕐᒥᐅᓂ ᐃᖢᐊᖅᓴᐃᔨᖃᕐᐳᖅ ᐱᔨᑦᓯᕋᖅᑎᐅᔪᓄᑦ ᐃᓚᒌᖑᔪᑦ ᐃᓄᑑᔪᓄᓪᓗ ᐋᑐᕙ, ᐋᓐᓂᐊᕆᐅᒥᐅᓂ. ᐋᖅᑭᒃᓱᒐᐅᕙᓪᓕ -
ᐊᓚᐅᕐᖢᓂ 12-ᐅᑭᐅᑦ ᐅᖓᑖᓄᑦ, ᐃᖢᐊᖅᓴᐃᔨᓂᒃ ᑕᑯᔭᐅᕝᕕᒃ ᐱᐅᓯᑐᖃᕐᓄᑦ ᑐᖖᒐᕝᕕᖃᖅᑎᑕᐅᓯᒪᑉᓗᑎᒃ ᐋᓐᓂᐊ -
ᖃᕐᓇᖖᒋᑦᑐᓕᕆᓂᕐᒧᑦ ᐊᒻᒪᓗ ᖃᓄᐃᖖᒋᑦᓯᐊᕐᓂᓕᕆᓂᕐᒧᑦ ᐱᔨᑦᓯᕋᖅᑎᐅᕗᑦ ᐊᒥᓱᐃᓕᖓᔪᑎᒍᑦ ᐋᖅᑮᒋᐊᖅᑎᖃᕐᖢᓂ ᐱᓕ -
ᕆᔨᓂᒃ. ᐊᑲᐅᓯᕕᒃᑯᑦ ᐊᑐᐃᓐᓇᐅᑎᑦᓯᓯᒪᕗᑦ ᐊᒥᓲᓂᖅᓴᓂᒃ ᐃᑲᕐᕋᓄᑦ ᒪᑐᐃᖖᒐᑎᑕᐅᕙᖕᓂᕐᒥᒍᑦ, ᐊᖏᕐᕋᕆᔭᓂ ᑕᑯᔭᖅᑐ -
ᐃᕙᖕᓂᕐᓄᑦ, ᐊᒻᒪᓗ ᐱᓕᕆᑦᔪᑎᒋᔭᐅᔪᓄᑦ ᐊᐅᓚᑦᓯᔨᒋᔭᐅᔪᓂᒃ ᐃᑲᔪᕈᑎᒃᓴᐅᑉᓗᑎᒃ ᑐᑭᒧᐊᒃᕕᒃᓴᖃᖅᑎᑕᐅᕙᒃᑐᓄᑦ ᐃᖢᐊᖅ -
ᓴᕐᑕᐅᔪᓄᑦ ᐋᓐᓂᐊᖅᓯᐅᕐᑎᓕᕆᔨᑎᒍᑦ ᐊᒻᒪᓗ ᐋᓐᓂᐊᕐᓯᐅᕐᑎᓕᕆᓂᕐᒧᑦ ᓇᓪᓕᐅᒃᑯᒫᖁᑎᓕᕆᓂᖅᑎᒍᑦ (ᐃᓐᓱᐊᕋᓐ ᓯᑎᒍᑦ).
ᐱᑕᖃᖅᑎᑦᓯᓯᒪᕗᑦ ᑲᒪᔨᐅᕙᒃᖢᑎᒃ, ᐃᖢᐊᖅᓴᐃᔨᐅᕙᒃᖢᑎᒃ ᐊᒻᒪᓗ ᐃᑲᔪᖅᓱᐃᔨᐅᕙᒃᖢᑎᒃ ᖁᐱᕐᕆᓯᒪᑉᓗᑎᒃᒃ ᐋᓐᓂᐊᕐ -
ᓂᖃᖅᑐᓄᑦ ᐃᓅᓯᖓᓂ ᐃᓅᑉ ᑕᒪᐃᑎᒍᑦ, ᐃᓛᒃᑰᖓᑎᑕᐅᑉᓗᑎᒃ ᐋᖅᑭᐅᒪᓂᖃᖅᑎᑕᐅᔪᑎᒍᑦ ᐱᓕᕆᑦᔪᓯ ᖃᖅᐸᒃᖢᑎᒃ.   

ᐊᕕᒃᑐᖅᓯᒪᓂᕐᓂ
ᐃᓄᕕᐊᓗᐃᑦ 
ᐃᓄᕕᐊᓗᐃᑦ ᐊᕕᒃᑐᖅᓯᒪᓂᕐᒥ ᑯᐊᐳᕇᓴᖓᑦ ᐊᐅᓚᑦᓯᔨᐅᓯᒪᓕᕐᒪᑕ ᐱᓕᕆᐊᖅ ᔫᕗᓪᒥᒃ ᓄᓇᓕᐊᕈᑦᔨᓯᒪᑉᓗᑎᒃ ᒪᒥᓴᐃᓂ -
ᖃᖅᑎᑦᓯᕙᖕᓂᕐᒧᑦ ᐱᓕᕆᐊᕐᒥᒃ ᐅᑭᐅᓄᑦ ᐱᖓᓲᓕᖅᑐᓄᑦ. ᐅᑭᐅᑉ ᐊᑐᖅᐸᓪᓕᐊᓂᖓᓂ, 5-ᓂᑦ 10-ᓄᑦ ᓄᓇᓕᐊᕈᑦᔨᓂ -
ᖃᖅᐸᒃᐳᑦ, ᐊᑐᓂ ᐅᑉᓗᖕᓄᑦ ᒪᕐᕉᖕᓂᑦ ᑕᓪᓕᒪᓄᑦ ᓄᓇᒦᖃᑎᖃᖅᐸᒃᖢᑎᒃ, ᐊᒻᒪᓗ ᐃᓛᓐᓂ ᐊᐅᒪᑦᓯᓂᖃᖅᐸᒃᖢᑎᒃ ᒪᒃᑯᒃᑐᓄᑦ
ᑐᕌᖓᑎᑕᐅᓯᒪᔪᓂᒃ ᐊᒻᒪᓗ ᐊᖑᑎᓄᑦ ᑭᓯᐊᓂ ᓄᓇᓕᐊᕈᑦᔨᕙᖕᓂᕐᓂᒃ. ᐃᓚᒋᔭᐅᖃᑕᐅᔪᑦ ᓄᓇᓕᐊᕈᑦᔭᐅᓯᒪᔪᓄᑦ ᐊᔪᖖᒋ -
ᓕᓴᖅᑎᑕᐅᕙᒃᐳᑦ ᑐᕌᖓᔪᓄᑦ, ᓈᒻᒪᑦᓯᐊᕈᑎᒃᓴᓂᒃ, ᐃᓱᒪᒋᔪᖕᓇᕐᕕᖃᕆᐊᖃᕐᓂᕐᓂᒃ, ᒪᒥᓴᕙᓪᓕᐊᓂᕐᓂᒃ, ᐃᓄᑐᖃᕆᔭᐅᔪᓂᑦ

ᑲᓇᑕᓕᒫᒥ ᐃᓄᐃᑦ ᑯᔭᖕᓂᒃᑯ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᐸᕐᓇᐅᑎᖏᑦ 

ᐃᓕᓐᓂᐊᖅᑎᑕᐅᕙᖕᓂᕐᓂᑦ ᐊᓯᖏᓐᓂᒃᓗ. ᐱᐅᓯᑐᖃᕐᒧᑦ ᐃᓚᐅᑎᑕᐅᓯᒪᔪᑦ ᑕᒡᕙᓂ ᐱᓕᕆᐊᖃᖅᐸᓪᓕᐊᕙᓂᕐᒥ
ᐃᓕᐅᖅᑲᒐᐅᕙᓪᓕᐊᕙᒃᐳᑦ. ᐃᓚᒋᔭᐅᖃᑕᐅᔪᑦ ᓄᓇᓕᐊᕈᑦᔭᐅᕙᖕᓂᕐᓄᑦ ᓇᓗᓇᐃᖅᓯᓯᒪᓕᖅᐸᖕᒪᑕ ᐊᖏᔪᒥᒃ ᓈᒻᒪᒃᑐᑎᒍᑦ
ᐃᓅᓯᕐᒥᖕᓂ ᐊᓯᑦᔨᖅᓯᒪᓕᖅᐸᖕᓂᖏᓐᓂᒃ ᐱᑦᔪᑎᒋᑉᓗᒋᑦ ᐱᓕᕆᐊᖅ ᔫᕗᓪ.  

ᓄᓇᕗᑦ
ᐅᕙᒻᓂᒃ ᐅᐱᒋᕗᖓ ᐱᓕᕆᐊᖑᔪᖅ ᐱᑕᖃᖅᑎᑦᓯᓯᒪᕗᑦ ᐊᐃᑉᐸᖃᖃᑦᑕᕐᓂᕐᒥ ᑯᔭᖕᓂᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ
ᑐᓴᒐᔅᓴᖁᑎᓂᒃ ᐊᑐᐃᓐᓇᐅᑎᑕᐅᑉᓗᑎᒃ ᓯᑕᒪᐃᖑᔪᓄᑦ ᐅᖃᕈᓯᕐᓄᑦ (ᖃᑉᓗᓈᑎᑐᑦ, ᐃᓄᒃᑎᑐᑦ, ᐃᓄᐃᓐᓇᖅᑐᓐ ᐊᒻᒪᓗ
ᒍᐃᒍᐃᑎᑐᑦ). ᐅᖃᐅᓯᕆᔭᐅᔪᑦ ᐃᓚᖃᖅᑐᑦ ᑎᒥᒃᑯᑦ ᐊᒻᒪᓗ ᐃᓱᒪᒃᑯᑦ ᐋᓐᓂᐊᖃᓕᖅᑕᐃᓕᒪᓂᕐᒧᑦ, ᒪᒃᑯᒃᑐᕐᖑᑲᐅᑎᒋ -
ᓂᐊᓕᖅᑐᓄᑦ, ᐊᕐᓇᐅᓂᕐᒥᓐᓂᒃ ᐊᖑᑎᐅᓂᕐᒥᓐᓂᒃ ᑐᑭᓯᐅᒪᓂᕆᔭᐅᔪᓄᑦ, ᓈᒻᒪᑦᓯᐊᖅᑐᒃᑯᑦ ᐃᓅᖃᑎᖃᖃᑦᑕᕐᓂᕐᒥ ᐊᐃᑉᐸ -
ᖃᖃᑦᑕᕐᓂᕐᓂ, ᑕᒪᕐᒥᒃ ᐊᖏᖅᓯᒪᑎᓪᓗᒋᑦ ᐊᐃᑉᐸᖃᖃᑦᑕᕐᓂ ᑯᔭᖕᓂᒃᑯᑦ, ᖁᐱᕐᕆᓯᒪᓕᕐᓂᐅᕙᒃᑐᑦ (STI) ᐊᒻᒪᓗ ᐋᓐᓂᐊ -
ᖃᓕᖅᑕᐃᓕᒪᑦᔪᒃᓴᐃᑦ ᐊᐃᑉᐸᖃᖃᑦᑕᕐᓂᕐᒥ ᑯᔭᖕᓂᒃᑯᑦ. ᖃᕆᑕᐅᔭᑎᒍᑦ ᐱᑐᒃᓯᒪᕝᕕᖓᓂᑉᑕᐅᖅ ᐃᑲᔪᕈᑎᒃᓴᖅᑕ ᖃᕐᒥᔪᖅ
ᒪᒃᑯᒃᑐᓄᑦ, ᐊᖓᔪᖅᑳᕆᔭᐅᔪᓄᑦ, ᓄᓇᖅᑲᑎᒌᓄᑦ, ᐋᓐᓂᐊᖃᕐᓇᖖᒋᑦᑐᓕᕆᔨᓂ ᐱᓕᕆᔨᓄᑦ ᐊᒻᒪᓗ ᐃᓕᓐᓂᐊᖅᑎᑦ -
ᓯᔨᐅᕙᒃᑐᓄᑦ. ᐃᓕᓐᓂᐊᕈᑎᒃᓴᐅᓂᐊᖅᑐᓂᒃ ᐸᕐᓇᐅᑎᒋᔭᐅᓯᒪᔪᑦ ᐊᒻᒪᓗ ᐃᓐᓂᐊᕐᕕᖕᓂᒃ ᓴᖅᑭᑕᐅᔪᒃᓴᐃᑦ ᐃᓕᓐᓂᐊᖅᑎᑦ -
ᓯᔨᐅᔪᓄᑦ ᐊᑐᐃᓐᓇᐅᓕᖅᑎᑕᐅᓂᐊᕐᒥᔪᑦ ᖃᕆᑕᐅᔭᑎᒍᑦ ᐅᕙᓂ: www.irespectmyself.ca.

ᐃᓅᑦᓯᐊᕐᓂᖅ ᐅᖃᓕᒫᔪᓴᑎᑦᓯᓂᕐᒧᑦ ᐱᓕᕆᐊᖑᔪᖅ ᑲᑐᑦᔭᐅᑉᓗᓂ ᐱᓕᕆᐊᖑᓕᖅᓯᒪᕗᖅ ᓄᓇᑦ ᒐᕙᒪᖓᑦᑕ ᐋᓐᓂᐊ -
ᖃᕐᓇᖖᒋᑦᑐᓕᕆᔨᑦ ᐊᒻᒪᓗ ᐃᓕᓐᓂᐊᕐᓂᓕᕆᔨᖏᓐᓂᑦ. ᑲᑐᑦᔨᑉᓗᑎᒃ, ᐱᓕᕆᓂᖃᕐᒪᑕ ᐱᐅᓯᒋᐊᖅᑎᑕᐅᓯᒪᓕᖁᑉᓗᒋᑦ
ᐋᓐᓂᐊᖃᕐᓇᖖᒋᑦᑐᓕᕆᓂᕐᒥ ᐊᒻᒪᓗ ᐃᓅᓯᓕᕆᓂᖅ ᐊᒻᒪᓗ ᐱᕙᓪᓕᐊᔪᓕᕆᓂᕐᓂ ᓇᓗᓇᐃᒃᑯᑕᕆᔭᐅᕙᒃᑐᓄᑦ ᐃᑲᔪᖅᓯᓯᒪ -
ᓂᕐᒥᒃᑎᒍᑦ ᐅᖃᓕᒫᕆᐅᖅᓴᓂᖅ ᐃᓄᒃᑐᑦ ᑐᑭᒧᐊᒍᑎᒃᓴᐃᑦ ᐅᖃᓕᒫᖅᐸᓪᓕᐊᓂᕐᒧᑦ ᐱᓕᕆᐊᓂᒃ ᐱᖃᑎᖃᕐᓗᓂ
ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᑐᕌᖓᑎᑕᐅᑉᓗᑎᒃ ᐱᓕᕆᐊᖑᕙᓪᓕᐊᔪᓂ, ᑕᐃᔭᐅᑉᓗᑎᒃ ᐃᓅᑦᓯᐊᕐᓂᖅ ᐅᖃᓕᒫᔪᓴ -
ᑎᑦᓯᓂᕐᒧᑦ ᐱᓕᕆᒥᒃ. ᐃᓅᑦᓯᐊᕐᓂ ᐅᖃᓕᒫᔪᓴᑎᑦᓯᓂᕐᒧᑦ ᐱᓕᕆᐊᖑᔪᖅ ᐃᓗᓕᖃᕐᒪᑕ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᓄᑦ
ᑐᓴᒐᒃᓴᓕᐊᖑᓯᒪᔪᓂᒃ ᓯᑕᒪᐃᓕᖓᔪᓄᑦ: ᓂᕿᑦᑎᐊᕙᖃᖃᑦᑕᕐᓂᖅ ᐊᒻᒪᓗ ᐃᓅᓯᕐᒥ ᐊᔪᖖᒋᓐᓂᕆᔭᐅᔪᑦ, ᑎᐹᑭᑐᖃᑦᑕᕐᓂᖅ
ᐊᒻᒪᓗ ᐅᐃᕆᑦᔪᓯᖃᓕᖅᓯᒪᓃᑦ, ᑎᒥᒃᑯᑦ ᐃᖃᐃᓕᓴᖃᑦᑕᕆᐊᖃᕐᓂᕐᒧᑦ ᐊᒻᒪᓗ ᐱᓂᕐᓗᐊᕿᓗᓂ ᐋᓐᓂᖅᓯᒪᓕᖅᑕᐃᓕᔭ -
ᕆᐊᖃᕐᓂᕐᒧᑦ, ᐊᒻᒪᓗ "ᐅᕙᖓ ᐱᑦᔪᑎᐅᑎᓪᓗᖓ", ᑐᕌᖓᑎᑕᐅᓯᒪᔪᓂᒃ ᐅᑭᐅᖏᓐᓄᑦ ᓈᒻᒪᒃᑐᓂᒃ ᐃᓱᒪᒃᑯᑦ ᐊᒻᒪᓗ
ᐊᐃᑉᐸᖃᖃᑦᑕᕐᓂᕐᒥ ᐋᓐᓂᐊᖃᓕᖅᑕᐃᓕᒪᔾᔪᑎᒃᓴᓂᒃ ᖁᕝᕙᖅᑎᑦᓯᒋᐊᕈᑎᓂᒃ. ᑖᑉᑯᐊ ᐱᓕᕆᐊᖑᔪᑦ ᑐᕌᖓᑎᑕᐅᖕᒪᑕ
ᓇᓗᓇᐃᔭᖅᑕᐃᓯᒪᓕᖁᑉᓗᒋᑦ ᐊᒻᒪᓗ ᐋᖅᑭᒃᓱᖅᑕᐅᓯᒪᓕᖁᑉᓗᒋᑦ ᐊᐃᑉᐸᖃᖃᑦᑕᕐᓂᕐᒥ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ
ᐅᖃᕈᓰᑦ ᑐᑭᒋᔭᖏᓐᓂᒃ ᐊᒻᒪᓗ ᐊᒥᓱᕐᓚᐅᔪᓂᒃ ᐊᓯᖏᓐᓂᒃ ᐱᒻᒪᕆᐅᑎᐅᖕᒥᔪᓂᒃ ᐃᓚᖃᖅᑎᑕᐅᓯᒪᑉᓗᑎᒃ. 

ᐃᓄᖖᒍᐃᓂᖅ ᐱᕈᖅᓴᐃᔨᐅᓂᕐᒧᑦ ᐱᓕᕆᐊᖑᔪᖅ ᐋᖅᑭᒃᓱᐊᕆᔭᐅᓚᐅᖅᓯᒪᖕᒪᑦ ᖃᐅᔨᒋᐊᖅᑏᑦ ᐋᓐᓂᐊᖃᕐᓇᖖᒋᑦᑐ ᓕ -
ᕆᓂᕐᒧᑦ ᖃᐅᔨᓴᕐᕕᒃᑯᖏᓐᓂᑦ ᓄᓇᕗᒻᒥ ᐃᑲᔪᕈᑎᒃᓴᓂᒃ ᐱᑕᖃᓕᕐᕕᐅᖁᑉᓗᒋᑦ ᐃᓄᐃᑦ ᐃᓚᒌᖑᔪᑦ ᐱᕈᓴᐃᔨᐅᔪᖕᓇᕐᓂᕐᓄᑦ
ᐊᒻᒪᓗ ᐋᓐᓂᐊᕐᓂᖃᖖᒋᑦᑐᓂᒃ ᓱᕈᓯᖃᓕᕐᓂᕐᒧᑦ. ᐃᓕᕆᐊᖃᕈᓯᐅᔪᑦ ᑐᖖᒐᕝᕕᖃᖅᑎᑕᐅᓯᒪᕗᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ
ᐊᒻᒪᓗ ᐱᐅᓯᑐᖃᒃᑯᑦ ᐊᑐᕐᓂᖃᖅᑎᑕᐅᔪᓄᑦ. ᖃᐅᔨᓴᕐᕕᒃᑯᑦ ᑐᑭᒧᐊᒃᑎᑦᓯᔨᐅᓕᕐᓂᐊᖅᑐᓂᒃ ᐱᓕᒻᒪᒃᓴᐃᔨᐅᕙᒃᑭᕗᑦ ᐊᒻᒪᓗ
ᐱᓕᕆᐊᒧᑦᐃᑲᔪᕈᑎᒃᓴᖃᖅᖢᑎᒃ ᐅᕙᓂ: www.qhrc.ca/family-health-1.

ᒪᕐᕉᒃ ᐊᕿᑦᑑᒃ, ᒪᕐᕉᒃ ᓯᑎᔫᒃ 2016-ᒥ ᐅᓂᒃᑳᕈᑎᐅᕙᓪᓕᐊᑉᓗᑎᒃ ᑕᕐᕆᔭᒐᒃᓴᓕᐊᖑᓯᒪᕗᖅ ᖃᐅᔨᒋᐊᕈᑎᖃᕐᓂᕐᓂ
ᖃᓕᕇᓕᖅᓯᒪᐅᕐᓂᖃᕐᖢᑎᒃ ᐊᒥᓱᐃᑎᒍᑦ ᐃᓄᐃᑦ ᓄᓇᖅᑲᑎᒌᖑᔪᑦ ᖁᕕᐊᓱᒍᑎᖃᖅᑎᑦᓯᓯᒪᑎᓪᓗᒋᑦ LGBTQ-ᖑᔪᑦ
ᖁᕕᐊᓱᖃᑎᒌᒃᑎᑕᐅᓂᖏᓐᓄᑦ. ᑕᕐᕆᔭᒐᒃᓴᓕᐊᖑᓯᒪᑉᓗᓂ ᐃᖃᓗᖕᓂ, ᖃᐅᔨᒋᐊᕈᑎᖃᖅᐳᖅ ᐊᓯᖏᓐᓂᑦ ᐊᐅᓚᑦᓯᓂᖃᕐ -
ᕕᐅᓕᖅᑐᓂᒃ ᐊᑐᓕᖅᑎᑦᓯᓯᒪᓂᕐᓂᑦ ᐊᒻᒪᓗ ᐅᒃᐱᕐᓂᓕᕆᔨᐅᔪᑦ ᐃᓕᖖᒐᐃᑎᑦᓯᓯᒪᓂᖏᓐᓂᒃ, ᐊᓯᐅᔨᓯᒪᓕᓚᐅᕐᓂᕐᒥᒃ
ᐱᐅᓯᑐᖃᒥᒃᑎᒍ5 ᑭᓇᐅᓂᕐᒥᖕᓂᒃ ᐊᒻᒪᓗ ᐊᖑᑎᐅᖃᑎᒥᖕᓂᒃ ᐊᕐᓇᐅᖃᑎᒥᒃᓂᒃᓘᓐᓃᑦ ᑲᑉᐱᐊᒋᔭᖃᓕᖅᐸᖕᓂᕐᓄᑦ. ᖃᕆᑕᐅ -
ᔭᑎᒍᑦ ᐱᑐᒃᓯᒪᕝᕕᐊ ᑖᑉᓱᒪᓂ ᑭᒃᑯᑐᐃᓐᓇᓄᑦ ᑕᕐᕆᔭᒐᒃᓴᐅᔪᖕᓇᖅᑎᑕᐅᓯᒪᔪᑦ ᐅᕙᓂ: www.twosofttwohard.com.

ᓄᓇᕗᑦ ᒐᕙᒪᖓᑦ ᐃᓕᕆᓂᖃᕆᕗᑦ ᐱᓕᕆᐊᖃᖅᑎᐅᔪᖕᓇᕐᓂᕐᒧᑦ ᐊᐃᑉᐸᖃᖃᑦᑕᕐᓂᕐᒥ ᐋᓐᓂᐊᖃᓕᖅᑕᐃᓕᒪᓕᕆᓂᕐᒥ
ᐃᓕᓐᓂᐊᖅᑎᑦᓯᑦᔪᑎᒃᓴᓂᒃ ᐱᕈᖅᑎᑦᓯᓯᒪᓕᕆᐊᕐᓂᕐᒥ ᓄᓇᓕᐅᔪᓂ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᐱᑦᔪᑎᖃᖅᑎᖏᓂᒃ,
ᐃᓕᓐᓂᐊᖅᑎᑦᓯᔨᓂᑦ, ᐊᒻᒪᓗ ᓇᔭᖖᒍᐊᓂᑦ. ᐃᓅᖃᑎᖃᕐᓗᑎᒃ ᐊᒻᒪᓗ ᐅᖄᓚᐅᑎᑎᒍᑦ ᐋᓐᓂᐊᖅᓯᐅᕐᑎᓕᕆᔨᓄᑦ ᐱᓕᒻᒪᒃ -
ᓴᐃᓂᖅ ᐱᓕᕆᐊᖑᕙᒃᑭᕗᖅ, ᐊᒻᒪᓗ ᓄᑖᓂᒃ ᐃᑲᔪᖅᑕᐅᑦᔪᑎᒃᓴᐅᓕᕐᓂᐊᖅᑐᓂᒃ (ᑐᓴᒐᒃᓴᖁᑎᖏᓐᓂᒃ ᐃᓕᓐᓂᐊᖅᑎᑦᓯᔨᐅᔪᑦ,
ᐃᓕᓐᓂᐊᖅᑎᑦᓯᑦᔪᑎᒃᓴᓄᑦ ᐸᕐᓇᐅᑎᑦ, ᐊᒻᒪᓗ ᐃᓕᓐᓂᐊᖅᑐᓄᑦ ᐅᖃᓪᓚᒋᐊᖅᓯᒪᕙᖕᓂᕐᓄᑦ) ᐊᑐᐃᓐᓇᐅᓕᕐᓂᐊᕆᕗᑦ
ᖃᕆᑕᐅᔭᑎᒍᑦ ᐱᑐᒃᓯᒪᕝᕕᖓᓐᓂ. ᐊᒻᒪᓗᒃᑲᓐᓂᖅ, ᓄᓇᕗᑦ ᒐᕙᒪᖓᑦ ᐱᓕᕆᐊᖃᖃᑎᖃᓕᖅᓯᒪᒋᕗᑦ ᐃᓅᓯᕆᔭᐃᑦ



ᑲᓇᑕᓕᒫᒥ ᐃᓄᐃᑦ ᑯᔭᖕᓂᒃᑯ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᐸᕐᓇᐅᑎᖏᑦ 

30 ᐸᐅᒃᑑᑎᑦ ᐊᕐᓇᐃᑦ ᐃᓄᐃᑦ ᑲᓇᑕᒥ 

ᑎᒍᓯᒪᓕᕐᓗᒍ ᑲᑎᒪᔨᒋᔭᐅᔪᓂᒃ ᐊᒻᒪᓗ ᓂᐱᖃᕈᓐᓇᕐᓂᕐᒥᓂᒃ ᖃᐅᔨᓯᒪᓕᕐᓂᒃᑯᓐᓂᒃ ᐋᖅᑭᒃᓱᐃᕙᓪᓕᐊᓂᕐᒥᖕᓂ ᓄᑕᖅᑲᑦ
ᖃᓄᔪᖕᓂᐊᖅᑕᐅᕙᖁᓇᒋ5 ᐃᓕᒻᒪᒃᓴᔭᐅᑦᔪᑎᒃᓴᓂᒃ ᐃᓐᓇᐃᑦ.  

ᓄᓇᕕᖕᒥ 
ᖃᕐᒫᐱᒃ ᐃᒡᓗᕐᔪᐊᖅ ᑲᖏᖅᓱᐊᓗᒡᔪᐊᖅ, ᓄᓇᕕᖕᒥ, ᓄᓇᖅᑲᑎᒌᖑᔪᓂᑦ ᐱᓕᕆᐊᖑᑉᓗᓂ ᒥᐊᓂᕆᔭᐃᕝᕕᐅᑉᓗᓂ ᐃᒡᓗᕐᔪ -
ᐊᖑᕗᖅ ᐊᒻᒪᓗ ᐃᓚᒌᓄᑦ ᐃᑲᔪᖅᑕᐅᕝᕕᐅᑉᓗᓂ. ᐃᓄᑐᖃᐃᑦ, ᐊᖓᔪᖅᑳᕆᔭᐅᔪᑦ, ᐃᓕᓐᓂᐊᖅᑎᑦᓯᔩᑦ ᐊᒻᒪᓗ ᓄᓇᓕᐅᔪᒥ
ᐋᓐᓂᐊᖅᓯᐅᕐᑎᓕᕆᓂᕐᒧᑦ ᐊᒻᒪᓗ ᐃᓘᓯᓕᕆᓂᕐᒧᑦ ᐱᔨᑦᓯᕋᕈᑎᓄᑦ ᐱᓕᕆᐊᖃᖅᑎᐅᔪᑦ ᐱᓕᕆᐊᖃᖃᑎᒌᒃᐸᒃᑐᑦ ᐃᓄᐃᑦ
ᐃᓚᒌᖑᔪᑦ ᓴᓇᕐᕈᑎᒃᓴᖃᓕᖅᑎᑕᐅᖁᑉᓗᒋᑦ, ᐃᑲᔪᖅᑕᐅᕝᕕᒃᓴᖃᓕᖁᑉᓗᒋᑦ ᐊᒻᒪᓗ ᑐᑭᓯᐅᒪᔭᐅᕝᕕᒃᓴᖃᖁᑉᓗᒋᑦ ᐃᓚᒌᖑᔪᓂ
ᑐᐊᕕᐅᕐᓇᖅᑐᕐᑕᖃᓕᖅᐸᖁᓇᒍ. ᐊᒥᓱᐃᓕᖓᑉᓗᑎᒃ ᐱᔨᑦᓯᕋᕐᕕᐅᔪᖅ ᓵᓚᒃᓴᐅᑎᑖᓚᐅᕐᐳᖅ 2016-ᒥ ᐅᑭᐅᖅᑕᖅᑐᒥ
ᐃᑦᔪᐊᕈᒥᓇᖅᑐᓂᒃ ᓵᓚᒃᓴᐅᑎᑖᖑᕙᒃᑐᒥᒃ. 

ᓄᓇᕕᐅᑉ ᐊᕕᒃᑐᖅᓯᒪᓂᖓᓂ ᐋᓐᓂᐊᖅᓯᐅᕐᑎᓕᕆᔨᒃᑯᑦ ᐊᒻᒪᓗ ᐃᓅᓯᓕᕆᔨᒃᑯᑦ ᐱᔨᑦᓯᕋᖅᑎᐅᔪᑦ ᑲᑎᒪᔨᖏᑦ ᐊᑐᐃᓐᓇᐅ -
ᑎᑦᓯᓯᒪᕗᑦ ᐱᐅᑦᓯᐊᖅᑐᒃᑯᑦ ᐊᒃᑐᐊᔭᐅᕙᖕᓂᖅ - ᓈᒻᒪᖖᒋᑦᑐᒃᑯᑦ ᐊᒃᑐᐊᔭᐅᕙᖕᓂᖅ ᐱᓕᕆᐊᒥᒃ ᐃᓄᑎᑐᑦ ᓄᑕᖅᑲᑦ
ᐃᓕᓐᓂᐊᖅᑎᑕᐅᓯᒪᓕᖁᑉᓗᒋᑦ ᐃᖢᕐᕆᑦᓯᐊᕐᓗᑎᒃ ᐅᖃᓪᓚᐅᓯᖃᖃᑦᑕᕐᓂᕐᒥ ᐋᓐᓂᖅᑎᕆᔭᐅᕙᖕᓃᑦ ᓱᓇᐅᖕᒪᖔᑕ, ᓇᖕᒥᓂᖅ
ᑎᒥᒥᒃ ᒥᐊᓂᖅᓯᖃᑦᑕᕐᓂᕐᒧᑦ ᒪᓕᒐᖁᑏᑦ, ᑭᒃᑯᓐᓂᑦ ᐃᑲᔪᖅᑕᐅᔪᖕᓇᕋᔭᓂᖏᓐᓄᑦ ᐊᒻᒪᓗ ᖃᓄᐃᓕᐅᕆᐊᖃᕋᔭᕐᓂᖏᓐᓄᑦ
ᐅᓗᕆᐊᖅᓵᖅᑕᐅᒍᑎᒃ ᐅᕝᕙᓘᓐᓃᑦ ᐋᓐᓂᖅᑎᕐᑕᐅᒍᑎᒃ. ᐃᓕᓐᓂᐊᖅᑎᑦᓯᑦᔪᑎᒃᓴᐃᑦ ᓈᒻᒪᑦᓯᐊᖅᑑᑎᑕᐅᓯᒪᕗᑦ ᐊᒻᒪᓗ ᐃᓕᓐ -
ᓂᐊᖅᑎᑦᓯᑦᔪᑎᐅᕙᒃᖢᑎᒃ ᑐᖖᒐᕝᕕᖃᖅᑎᑕᐅᓯᒪᑉᓗᑎᒃ ᐊᑐᕐᓂᖃᖅᑎᑕᐅᔪᓄᑦ ᓲᕐᓗ ᓇᖕᒥᓂᖅ ᐅᐱᒋᔭᕆᐊᖃᕐᓂᕐᒧᑦ ᐊᒻᒪᓗ
ᐊᓯᒋᔭᒥᓐᓂᒃ ᐅᐱᒍᓱᒋᐊᖃᕐᓂᕐᒧᑦ, ᓇᒡᓕᖕᓂᖃᕆᐊᖃᕐᓂᕐᒧᑦ ᐊᓯᒥᒃ, ᐃᔪᕈᖕᓇᕐᓂᕐᒧᑦ, ᓱᓕᑦᓯᐊᕐᓂᕐᒧᑦ, ᐃᒃᐱᒍᓱᑦ ᓯᐊᕐᓂᕐᒧᑦ
ᐊᒻᒪᓗ ᐱᓕᕆᐊᒃᓴᕆᔭᐅᔪᓄᑦ. ᖃᕆᑕᐅᔭᑎᒍᑦ ᐱᑐᒃᓯᒪᕝᕕᒃᑯᑦ ᐊᑐᐃᓐᓇᐅᑎᑕᐅᕗᑦ ᐅᕙᓂ: www.nrbhss.gouv.qc.ca/
en/departments/public-health/prevention-and-health-promotion/good-touch-bad-touch-program.

ᓄᓇᕕᖕᒥ ᐊᐃᑉᐸᖃᖃᑦᑕᕐᓂᕐᒧᑦ ᑯᔭᖕᓂᒃᑯᑦ ᐃᓕᓐᓂᐊᖅᑎᑦᓯᑦᒧᑎᒃᓴᑦ ᐱᓕᕆᐊᖅ, ᐊᑐᐃᓐᓇᐅᑎᑕᐅᕗᖅ ᐱᖓᓱᐃᑎᒍᑦ
ᐅᖃᐅᓯᖅᑎᒍᑦ ᐋᖅᑭᒃᓱᖅᑕᐅᓯᒪᑉᓗᓂ, ᐋᖅᑭᒃᓱᖅᑕᐅᓚᐅᕐᑐᑦ ᓄᓇᕕᖕᒥ ᐃᑲᔪᖅᑕᐅᓯᒪᑉᓗᑎᒃ ᒪᒃᑯᒃᑐᓂᑦ, ᐊᖓᔪᖅᑳᕆᔭᐅᔪᓂᑦ
ᐊᒻᒪᓗ ᐃᓕᓐᓂᐊᖅᑎᑦᓯᔨᓂᑦ, ᐊᒻᒪᓗ ᐃᓱᒪᒋᖃᓯᐅᑎᓯᒪᑉᓗᒋᑦ ᐃᓄᐃᑦ ᐊᑐᕐᓂᖃᖅᑎᑕᖏᑦ. ᐅᖃᓪᓚᐅᓯᐅᓯᒪᔪᑦ ᑖᑉᑯᓇᓂ
ᐃᓚᖃᖅᐳᑦ ᓇᖕᒥᓂᖅ ᓈᒻᒪᒋᑦᓯᐊᕆᐊᖃᕐᓂᕐᒧᑦ, ᓈᒻᒪᒃᑐᑎᒍᑦ ᐃᓅᖃᑎᖃᖅᐸᖕᓂᕐᓄᑦ, ᑎᒥᒧᑦ ᐊᒻᒪᓗ ᑎᒥᒥ ᓱᓇᖁᑏᑦ
ᖃᓄᐃᓕᐅᕈᑎᐅᕙᖕᓂᖏᓐᓄᑦ, ᐃᓕᖅᑯᓯᕆᔭᐅᕙᒃᑐᑦ ᐊᑦᑕᓇᖅᑐᒦᑎᓪᓗᒋᑦ ᐊᒻᒪᓗ ᐊᑦᑕᓇᖅᑐᒦᑎᓐᓇᒋᑦ, ᐋᓐᓂᐊᕐᓂᖃᓕᕈ ᑎ -
ᐅᕙᒃᑐᑦ STBBI-ᒥᒃ, ᐅᓱᖕᒧᑦ ᐴᕐᓂᒃ ᐊᑐᖅᐸᖕᓂᕐᒧᑦ ᐊᒻᒪᓗ ᓯᖓᐃᓕᖅᑕᐃᓕᑦᔪᑎᖃᖅᐸᖕᓂᕐᒧᑦ. ᖃᕆᑕᐅᔭᑎᒍᑦ ᐱᑐᒃᓯᒪᕝ -
ᕕᐊᓃᑉᐳᑦ ᐅᕙᓂ: www.nrbhss.gouv.qc.ca/en/departments/public-health/infectious-diseases/sexual-health-
and-education.

ᓄᓇᑦᓯᐊᕗᑦ
ᓄᓇᑦᓯᐊᕗᑦ ᓄᓇᓕᐅᔪᒥ ᐋᓐᓂᐊᖅᓯᐅᕐᑎᓕᕆᓂᕐᒧᑦ ᐃᑲᔪᖅᑎᖃᖅᐳᑦ (CHA) ᐊᑐᓂ ᓄᓇᓕᒋᔭᐅᔪᓂ, ᓇᓗᓇᐃᖅᑕᐅ -
ᓯᒪᓕᖅᑐᓂᒃ ᐊᑐᕐᓂᖃᖅᑑᓂᖏᓐᓄᑦ ᐃᑲᔪᖅᑎᐅᕙᖕᓂᕐᓂ ᑭᒃᑯᑐᐃᓐᓇᓄᑦ ᐋᓐᓂᐊᕐᕕᖕᓂ ᓇᔭᖖᒍᐊᓄᑦ ᐱᓕᕆᓂᖃᖅᑎᓪᓗᒋᑦ
ᑯᔭᖕᓂᒃᑯᑦ ᖁᐱᕐᕆᓯᒪᓕᕈᑎᐅᕙᒃᑐᑦ ᐊᒻᒪᓗ ᐊᐅᒃᑯᑦ ᖁᐱᕐᕆᓯᒪᓕᕈᑎᐅᕙᒃᑐᑦᒥᒃ ᐋᓐᓂᐊᕐᓂᖃᖅᑐᑦ ᖃᐅᔨᒋᐊᒃᑲᓐᓂᖅᑕ -
ᐅᕙᖕᓂᖏᓐᓂ. ᑕᐃᒪᓐᓇ ᐱᓕᕆᓐᓂᖃᖅᐸᒃᐳᑦ ᐱᑦᔪᑎᒋᑉᓗᒍ CHA-ᖑᔪᑦ ᓄᓇᑦᓯᐊᕗᒻᒥᐅᑕᐅᒐᔪᖕᒪᑕ ᑭᓯᐊᓂᓗ ᓇᔭᖖᒍᐊᑦ
ᓄᓇᑦᓯᐊᕗᒻᒥᐅᑕᐅᔪᑦ ᐊᒥᓲᕙᖖᒋᓪᖢᑎᒃ. ᑕᐃᒪᐅᖃᑕᐅᑎᑕᐅᕙᖕᓂᖏᑦ CHA-ᖑᔪᑦ ᐃᑲᔪᕈᑎᐅᕙᖕᒪᑕ ᐅᒃᐱᕈᓱᑦᓯᐊᕈᓐᓇᕐ -
ᓂᕐᓂᒃ ᐱᕈᖅᑎᑦᓯᒋᐊᖅᐸᖕᓂᕐᓄᑦ ᓄᓇᖅᑲᑎᒌᒃᑐᓂ ᐊᒻᒪᓗ ᐋᓐᓂᐊᖅᓯᐅᕐᑎᓕᕆᓂᕐᒥ ᐱᓕᕆᔨᖏᔭᐅᔪᓂᑦ. CHA-ᒋᔭᐅᔪᑦ
ᐃᑲᔪᖅᑎᐅᕙᖕᒪᑕ ᓇᔭᖖᒐᐊᑦ ᓇᓂᓯᓯᒪᓕᕋᓱᐊᖅᐸᖕᓂᖏᓐᓂ ᐃᖢᐊᖅᓴᕐᑕᐅᔪᓂᒃ, ᖃᐅᔨᒋᐊᒃᑲᓐᓂᕐᓂᐅᕙᒃᑐᓂᒃ ᑕᑯᔭᐅᔭᕆ -
ᐊᖃᓚᐅᕐᑎᒃ ᐅᐸᒍᑎᓚᐅᖖᒋᑦᑐᓂᒃ ᐊᒻᒪᓗ ᐃᓕᓐᓂᐊᖅᑎᑦᓯᓂᖃᖅᐸᖕᓂᕐᒥᒃᑎᒍᑦ. 

ᓄᓇᑦᓯᐊᕗᑦ ᒫᓐᓇᐅᔪᒥ ᐋᖅᑭᒃᓱᐃᕙᓪᓕᐊᓂᖃᖅᐳᑦ ᐊᐃᑉᐸᖃᖃᑦᑕᕐᓂᕐᒥ ᑯᔭᖕᓂᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ
ᐊᒻᒪᓗ ᖃᓄᐃᖖᒋᑦᓯᐊᕆᐊᖃᕐᓂᕐᒧᑦ ᐱᓕᕆᐊᖑᓕᕐᓂᐊᖅᑐᓂᒃ ᐊᕕᒃᑐᖅᓯᒪᓂᐅᔪᒥ. ᓲᕐᓗ, ᒫᓐᓇᐅᔪᖅ ᐋᖅᑭᒃᓱᐃᕙᓪᓕᐊ -
ᓂᖃᕐᒪᑕ ᐊᒻᒪᓗ ᐱᓕᕆᓂᖃᓕᖅᓯᒪᑉᓗᑎᒃ ᐊᐃᑉᐸᖃᖃᑦᑕᕐᓂᕐᒥ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᐱᓕᒻᒪᒃᓴᐃᓂᕐᓂᒃ ᐊᑐᕐ -
ᖢᒋᑦ ᓴᓇᐳᖓᓕᐊᖑᓯᒪᔪᓄᑦ ᑐᖖᒐᕝᕕᖃᖅᑎᑕᐅᓯᒪᑉᓗᑎᒃ ᐱᓕᕆᐊᖃᕈᓯᕐᓄᑦ. ᐊᒻᒪᓗᒃᑲᓐᓂᖅ, ᓄᓇᑦᓯᐊᕗᑦ ᐱᓕᕆᐊᒃᓴ -
ᖃᖅᑎᑕᐅᓯᒪᒋᕗᑦ ᐃᑲᔪᖅᑎᖃᕐᓗᑎᒃ ᐱᓕᕆᐊᖃᖃᑎᖃᓕᕐᓂᐊᕐᓂᕐᒥᒃ ᐊᓯᖏᓐᓂᒃ ᐊᕕᒃᑐᖅᓯᒪᔪᓂᒃ ᐊᒻᒪᓗ ᐃᓄᐃᑦ ᑲᑐᑦᔨ -
ᖃᑎᒌᖏᓐᓂᒃ ᖃᐅᔨᒪᓂᕆᔭᒥᖕᓂᒃ ᐊᒻᒪᓗ ᐃᑲᔪᖅᑕᐅᕝᕕᒃᓴᓂᒃ ᐊᒥᖅᑲᖃᑎᖃᕐᐸᖕᓂᕐᒧᑦ, ᐊᒻᒪᓗ ᐃᓕᕆᐊᖃ ᕈᓐᓇᕐᓂᕐᓂᒃ
ᐱᕈᖅᑎᑦᓯ ᕙᓪᓕᐊᓂᕐᓂᒃ ᐊᒻᒪᓗ ᐊᑐᓕᖅᑎᑦᓯᕙᓪᓕᐊᓂᕐᓂᒃ ᓄᑕᐅᔪᑎᒍᑦ ᐊᒻᒪᓗ ᐱᐅᓂᖅᐹᑎᒍᑦ ᐱᓕᕆᑦᔪᓯᐅᕙᓕᕐ ᓂᐊᖅᑐᓂᒃ.

ᐊᖓᓄᐊᖅᓯᒪᓕᖅᑎᓪᓗᒍ. ᓇᓗᓇᐃᖅᑕᐅᔾᔪᑎᖃᖅᐸᒃᑐᖅ ᓇᓕᑐᐃᓐᓇᖏᓂᒃ 20-ᐅᔪᓂᑦ ᐋᓐᓂᐊᕐᓇᖃᓕᖅᐸᓐᓂᕐᓂᑦ
ᐅᕝᕙᓘᓐᓃᑦ ᐊᓴᐱᔅᓴᖃᕐᓂᕐᒧᑦ ᐋᓐᓂᐊᕐᓂᖃᓕᖅᐸᓐᓂᕐᒥᒃ ᐋᖅᑭᒃᑕᐅᔪᓐᓇᖅᑐᓂ (ᑳᓐᓱᕐ). 

ᖁᐱᕐᕆᓯᒪᓂᖅ ᑯᔭᖕᓂᒃᑯᑦ: ᐊᐃᑦᑐᕐᓗᒍᑕᐅᓪᓗᓂ ᑯᔭᖕᓂᒃᑯᑦ ᖁᐱᕐᕆᓯᒪᒐᔪᒍᑕᐅᕙᒐᔪᖕᓂᖅᐹᖅ. ᖁᐱᕐᕆᓇᖅᑐᓂᒃ
ᐊᐃᑦᑐᕐᓗᒍᑎᐅᕙᒃᑐᓂᒃ ᐃᓄᒃ ᑎᒥᒥᓂ ᐱᖃᕈᓐᓇᕐᒪᑦ ᐋᓐᓂᐊᕐᓇᖃᕐᓂᖓ ᖃᐅᔨᓐᓇᖅᓯᔪᓐᓇᕋᓂ ᐊᒻᒪᓗ ᑲᒡᒍᑎᕐᒥᒃ
ᐋᓐᓂᐊᖃᓕᕈᑎᐅᔪᓐᓇᖅᑐᑎᒃ ᕿᑐᕐᖓᒃᓴᓕᐅᕈᑎᖏᑎᒍᑦ. 

ᓯᖓᐃᒋᔭᐅᓪᓗᓂ ᐃᓕᖖᒐᒃᓯᒪᓕᕐᓂᖓ ᐊᓈᓇᖓᑕ ᐃᒥᐊᓗᓗᐊᖃᑦᑕᖅᓯᒪᓂᖓᓄᑦ (FASD): ᓯᖓᐃᒋᔭᐅᓪᓗᓂ
ᐃᓕᖖᒐᒃᓯᒪᓕᕐᓂᖅ ᐅᖃᕈᓯᖅ ᐊᑐᖅᑕᐅᕙᒻᒪᑦ ᖃᕆᑕᖓᑕ ᐊᒻᒪᓗ ᐃᒃᐱᓐᓂᐊᔾᔪᑎᖏᑕ ᑲᓱᑦᑕᕐᕕᖓ ᐱᕈᑦᓯᐊᕈᓐᓇᐃᓕ -
ᓯᒪᑎᓪᓗᒍ ᐊᒻᒪᓗ ᐊᔪᖖᒋᓕᖅᐹᓪᓕᕈᓐᓇᕋᔭᕐᓂᖏᓂᒃ ᐱᖃᖖᒋᑎᓪᓗᒍ. ᓯᖓᐃᓪᓗᓂ ᐃᒥᐊᓗᓗᐊᖃᑦᑕᖅᓯᒪᓂᖓᑕ ᐊᓈᓇᐅᔪᑉ
ᑕᐃᒪᓐᓇᐃᓕᔾᔪᑎᐅᕙᒻᒪᑦ. 

ᖁᐱᕐᕆᓯᒪᓂᖅ: ᑐᒡᓕᕆᓪᓗᒍ ᑯᔭᖕᓂᒃᑯᑦ ᐊᐃᑦᑐᕐᓗᒍᑕᐅᕙᒃᑐᖅ ᖁᐱᕐᕆᓂᕐᒥᒃ. ᖁᐱᕆᑎᑦᑎᓂᕐᒥᒃ ᐊᐃᒃᑐᐃᔨᐅᔪᓐᓇᕐᑐᖅ
ᐋᓐᓂᐊᕐᓂᖃᕐᓂᖓ ᖃᐅᔨᓐᓇᖅᓯᔪᓐᓇᕋᓂ ᐊᒻᒪᓗ ᑲᒡᒍᑎᕐᒥᒃ ᐋᓐᓂᐊᖃᓕᕈᑎᐅᔪᓐᓇᖅᑐᑎᒃ ᕿᑐᕐᖓᒃᓴᓕᐅᕈᑎᖏᑎᒍᑦ. 

ᐊᑐᓗᐊᕈᓐᓃᖅᐸᓪᓕᐊᓇᓱᓐᓂᖅ: ᐊᑐᕐᓂᖃᒻᒪᕆᓐᑐᓂᒃ ᐸᕐᓇᐅᑎᓕᐊᖑᓯᒪᔪᑦ ᐊᒻᒪᓗ ᐃᓱᒪᓕᐅᕈᑎᓕᐊᖑᓯᒪᔪᑦ ᑐᕌᖓᑎ -
ᑕᐅᓯᒪᓪᓗᑎᒃ ᒥᑭᓪᓕᒋᐊᕈᑎᐅᓇᔭᖅᑐᓄᑦ ᓈᒻᒪᖖᒋᑦᑐᒃᑯᑦ ᐃᓕᖓᓐᓂᐅᓕᕈᑎᐅᔪᓐᓇᖅᑐᓂᒃ ᐋᖓᔮᕐᓇᖅᑐᓂᒃ ᐊᑐᖃᑦᑕᕐᓂᕐᒥᑦ.
ᐊᑐᓗᐊᕈᓐᓃᖅᐸᓪᓕᐊᓂᖅᑕᐅᖅ ᐊᑐᖅᑕᐅᕙᓪᓕᐊᓕᕆᕗᖅ ᐃᓅᓯᓕᕆᓂᕐᒥ ᒪᓕᒐᓕᕆᔨᐅᔪᓂᑦ ᐱᕈᖅᑎᑕᐅ ᓯᒪᓪᓗᑎᒃ
ᐅᒃᐱᕆᔭᐅᔪᓄᑦ, ᐊᒻᒪᓗ ᐅᐱᒍᓱᑦᑎᐊᕐᓂᕐᒥ, ᐊᑐᖅᐸᒃᑐᑦ ᐋᖓᔮᕐᓇᖅᑐᓂᒃ ᓄᐃᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖃᕐᓂᖏᑕ. 

ᐊᓴᐱᔅᓴᖅ (HIV): ᐃᓄᖕᒧᑦ ᐊᓐᓇᐅᒪᔾᔪᑎᖃᕈᓐᓃᕐᓂᕐᒧᑦ ᖁᐱᕐᕈᐃᑦ ᐊᐃᑦᑐᐃᓐᓇᖅᑐᑦ ᐋᓐᓂᐊᕐᓇᖃᓕᖅᑎᑦᑎᕙᒻᒪᑕ
ᐆᒪᔾᔪᑎᖏᓂᒃ ᑎᒥᖓᑕ ᓴᐳᔾᔨᒋᐊᕈᑎᖏᓂᒃ, ᓱᕈᖅᑎᕆᓪᓗᑎᒃ ᐅᕝᕙᓘᓐᓃᑦ ᐊᑐᕐᓂᖃᕐᓂᖏᓂᒃ ᓱᕈᖅᐸᓪᓕᐊᑎᑦᑎᓪᓗᑎᒃ.
ᖁᐱᕐᕈᐊᕐᔪᖕᓄᑦ ᐋᓐᓂᐊᖅᑎᑕᐅᓕᖅᓯᒪᓂᖅ ᖁᐱᕐᕆᓯᒪᓗᓂ ᐋᓐᓂᐊᕐᓇᖅᑐᓂᑦ ᑎᒥᖓᑕ ᓴᐳᔾᔨᓯᒪᔾᔪᑎᖏᓂᒃ ᓄᖑᑎᕆᕙᓪ -
ᓕᐊ ᓕᖅᐸᒻᒪᑕ, ᑕᐃᒪᓗ "ᐊᓐᓇᐅᒪᔾᔪᑎᖏᑦ ᐊᒥᒐᖅᓯᓕᖅᐸᒻᒪᑕ." ᑎᒥᐅᑉ ᐊᓐᓇᐅᒪᔾᔪᑎᖏᑦ ᐊᒥᒐᖅᓯᓯᒪᓕᕋᓱᒋᔭᐅᕙᒃᑐᑦ
ᖁᐱᕐᕆᓯᒪᔪᒧᑦ ᐋᓐᓂᐊᕐᓇᓂᒃ ᐊᒻᒪᓗ ᐋᓐᓂᐊᕐᓇᓂᒃ ᐅᓇᑕᖅᑎᐅᓂᕐᒥᓂᒃ ᐊᔪᓕᖅᓯᒪᓕᕌᖓᑕ. ᐋᓐᓂᐊᕐᑎᑕᐅᓐᓇᑦ ᐱᔾᔪᑎ -
ᖃᖅ ᑎᑕᐅᓯᒪᔪᑦ ᐊᖏᓗᐊᒻᒪᕆᒃᑐᒥᒃ ᐊᓐᓇᐅᒪᔾᔪᑎᖃᕈᓐᓃᕐᓂᕐᒧᑦ ᖃᐅᔨᒪᔭᐅᒻᒥᔪᑦ "ᐊᓐᓇᐅᒪᔾᔪᑏᑦᓴᖖᒌᓪᓕᓯᒪᑎᓪᓗᒋᑦ
ᖃᓂᒪᓐᓇᕐᓂᒃ" ᐱᔾᔪᑎᒋᓪᓗᒍ ᓴᖖᒌᓕᖅᓯᒪᑎᓪᓗᒍ ᐋᓐᓂᐊᕐᓇᓂᒃ ᐅᓇᑕᕈᑎᒥᒍ ᐋᓐᓂᐊᕐᓇᖃᓕᖅᑎᑦᑎᕙᓐᓂᖏᓐᓄᑦ. 

ᐊᕐᓇᐅᖃᑎᒥᒃ ᐊᐃᑉᐸᖃᖃᑦᑕᕐᑐᖅ, ᐊᖑᑎᐅᖃᑎᒥᓂᒃ ᐊᐃᑉᐸᖃᖃᑦᑕᕐᑐᖅ, ᐊᕐᓇᐅᒐᓗᐊᖅ/ᐊᖑᑎᐅᒐᓗᐊᖅ ᑎᒥᖓᒍᑦ
ᐃᓱᒪᖓ ᒪᓕᖃᓯᐅᑎᖖᒋᑦᑐᑦ ᐅᕝᕙᓘᓐᓃᑦ ᓇᓗᓕᐅᖅᑲᓯᒪᔪᖅ (LGBTQQ)

ᐊᐃᑉᐸᖃᖃᑦᑕᕐᓂᕐᒥᓂ ᐊᖑᑎᐅᓂᕐᒥᓂ/ᐊᕐᓇᐅᓂᕐᒥᓂᒃ ᑭᓇᐅᓂᕐᒥᓂᒃ ᓇᓗᓇᐃᖅᓯᓯᒪᓂᖅ: ᖃᓄᖅ ᐃᓅᑉ ᑭᓇᑐᐃᓐᓇᐅᑉ
ᐃᖕᒥᓂᒃ ᓇᖕᒥᓂᖅ ᐃᓱᒪᒋᔭᖃᖅᑑᓂᖓ ᑐᕌᖓᑎᓪᓗᒍ ᓇᓪᓕᐊᓐᓄᑦ ᐊᖑᑎᓄᑦ ᐊᕐᓇᓄᓪᓘᓐᓃᑦ ᐊᐃᑉᐸᖃᖔᕈᕙᓐᓂᕐᒥᓄᑦ
ᐅᕝᕙᓘᓐᓃᑦ ᐱᐅᑦᓴᖔᖅᐸᖕᓂᕐᒥᓄᑦ. ᐃᓄᒃ ᑭᓇᑐᐃᓐᓇᖅ ᐃᖕᒥᖕᓂᒃ ᓇᓗᓇᐃᖅᓯᒪᔪᓐᓇᕐᒪᑦ ᐊᕐᓇᐅᒍᓂ ᐊᖑᑎᓂᒃ
ᐱᐅᒃᓴᖃᑦᑕᕐᓂᕐᒥᓂᒃ, ᐊᕐᓇᐅᖃᑎᒥᓂᒃ/ᐊᖑᑎᐅᖃᑎᒥᓂᒃ ᐱᐅᒃᓴᖃᑦᑕᕐᓂᕐᒥᓄᑦ, ᑕᒪᒃᑭᖕᓂᒃ ᐊᕐᓇᓂᒃ ᐊᖑᑎᓂᒃᓗ
ᐱᐅᒃᓴᖃᑦᑕᕐᓂᕐᒥᓂᒃ, ᐊᐃᑉᐸᖃᕈᒪᕙᖖᒋᑦᑐᓂ, ᐊᐃᑉᐸᖃᖅᐸᖖᒋᑦᑐᓂ, ᓇᓗᓇᐃᖅᓯᒪᖖᒋᑦᑐᓂ ᐅᕝᕙᓘᓐᓃᑦ ᐊᓯᐊᓂᒃ. 

ᐊᐃᑉᐸᖃᖃᑦᑕᕐᓂᕐᒧᑦ ᑐᑭᓯᐅᒪᓂᕆᔭᐅᔪᑦ: ᐃᓅᑉ ᑭᓇᑐᐃᓐᓇᐅᑉ ᐊᕐᓇᐅᓂᕐᒥᓂᒃ ᐊᖑᑕᐅᓂᕐᒥᓂᒃᓘᓐᓃᑦ ᖃᐅᔨᒪᓂᖓ
ᐱᔾᔪᑎᖃᖅᑎᓪᓗᒍ ᐊᐃᑉᐸᖃᖃᑦᑕᕐᓂᕐᒥ ᑯᔭᖕᓂᒃᑯᑦ ᐃᓕᖅᑯᓯᖃᖅᐸᓐᓂᕐᒥᓂ ᐊᒻᒪᓗ ᑯᔭᖃᑎᖃᖅᐸᓐᓂᕐᒥᓂ. 

ᑯᔭᖕᓂᒃᑯᑦ ᖁᐱᕐᕆᓯᒪᓕᖅᐸᓐᓂᖅ ᐊᒻᒪᓗ ᐊᐃᒃᑯᑦ ᖁᐱᕐᓯᒪᓕᖅᑎᑦᑎᕙᓐᓂᖅ (STBBIs) : ᖁᐱᕐᓯᒪᓕᖅᐸᖕᓃᑦ ᐊᐃᑉᑐᐃᔾ -
ᔪ ᑕᐅᓯᒪᑉᓗᑎᒃ ᑯᔭ`ᖕᓂᒃᑯᑦ ᐅᕝᕙᓘᓐᓃᑦ ᐊᐅᒃᑯᑦ. 

ᐳᕙᒡᓗᖕᓂᖅ (TB): ᐊᐃᑉᑐᐃᕐᓗᒍᑕᐅᔪᓐᓇᖅᑐᓂ ᐋᓐᓂᐊᓕᕈᑎᐅᕙᒃᑐᖅ ᐊᒥᓱᕐᓚᐅᓪᓗᑎᒃ ᖁᐱᕐᕈᐊᕐᔪᖕᓂᑦ ᐋᓐᓂᐊᕐᓇᖅᑐᓂᑦ.
ᒪᕐᕈᐃᖑᖕᒪᑎᒃ ᐳᕙᒃᓗᖕᓂᖃᕐᓂᕐᒥᒃ ᐋᓐᓂᐊᕐᓇᖃᓕᖅᓯᒪᑦᔪᑎᐅᕙᒃᑐᒃ: ᐳᕙᒡᓗᖕᓇᒥᒃ ᐋᓐᓂᐊᕐᓇᒥᒃ ᑎᑎᒥᐅᑕᖃᕐᓂᖅ
ᑭᓯᐊᓂᓗ ᐊᐃᑦᑐᕐᓄᐃᓚᖖᒋᑦᑐᓂ ᐊᓯᒥᓄᑦ ᐊᒻᒪᓗ ᐳᕙᒡᓗᖕᓇᒥᒃ ᐋᓐᓂᐊᕐᓇᖃᓕᖅᓯᒪᔪᖅ. 

ᑲᓇᑕᓕᒫᒥ ᐃᓄᐃᑦ ᑯᔭᖕᓂᒃᑯ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᐸᕐᓇᐅᑎᖏᑦ 

